
ᐊᖓᔪᖅᑳᑉ ᐅᖃᐅᓯᖏᑦ

ᐊᕐᕌᒍ ᐊᓂᒍᕆᕗᑦ. 

ᑕᒪᓐᓇ ᐊᕐᕌᒎ ᐊᑐᓚᐅᕐᑕᕗᑦ ᓂᕆᐅᓐᓇᖏᑦᑐᓄᑦ ᑎᑭᑕᐅᕕᒋᖃᑦᑕᓚᐅᕋᑦᑎᒍ ᐊᒻᒪ ᓇᓗᓇᕿᔪᓄᑦ. ᖃᓄᐃᖏᑦᓯᐊᒻᒪᕆᑉᐳᖅ, ᐅᖃᕆᐊᖅ 2008,ᒥ ᐊᒻᒪ 
ᐃᓚᖓᓂ 2009 ᐊᓯᔾᔨᕐᕕᐅᓯᒪᒻᒪᕆᒻᒪ ᐊᒻᒪ ᐅᕙᑦᑎᓐᓄᓕᒫᑦ ᓯᓚᕐᔪᐊᒥᐅᓕᒫᓄᑦ ᓯᕗᓂᒃᓴᖃᕈᑕᐅᓪᓗᓂ ᓇᓗᓇᕿᔪᒥᒃ. 

ᑕᒪᒃᑯᐊ ᓂᕆᐅᓐᓇᕋᑎᒃ ᓴᖅᑭᖃᑦᑕᓚᐅᕐᑐᑦ ᐊᒻᒪ ᓇᓗᓇᕿᔪᑦ ᐃᓱᒫᓗᒍᑎᒻᒪᕆᐊᓗᖃᑦᑕᕐᓯᒪᔪᑦ. 

ᑐᓴᕐᑎᐅᕙᓪᓕᐊᑐᐃᓐᓇᕐᑎᓪᓗᑕ ᓯᓚᐅᑉ ᐆᓇᕐᓯᕙᓪᓕᐊᓂᖓᓂᒃ ᓱᓇᓂᒃ ᓂᕆᐅᑦᑐᒃᓴᐅᒻᒪᖔᑦᑕ, ᐅᖃᐅᔾᔪᕐᑕᐅᕙᓪᓕᐊᑐᐃᓐᓇᕐᓱᑕᓗ ᓯᓚᐅᑉ ᐊᓯᔾᔨᕐᐸᓪᓕᐊᓂᐊ 
ᓱᒃᑲᓕᕙᓪᓕᐊᑐᐃᓐᓇᕐᑐᖅ. ᑕᒪᑦᑕ ᐱᓇᓱᐊᖃᑎᒌᑦᑐᒃᓴᐅᕗᒍᑦ ᓄᓇᓕᕐᔪᐊᑦ ᐊᒻᒪ ᓯᓚᕐᔪᐊᒥᐅ ᑲᒪᒋᐊᕐᑐᑦᓴᐅᒻᒪᑕ ᐊᑲᐅᖏᓕᐅᕈᑎᒻᒪᕆᐅᑐᐃᓐᓇᕆᐊᖃᖅᑐᓂᒃ 
ᐃᑯᓪᓚᐅᒥᑎᑦᓯᓇᓱᐊᕐᓗᑎᒃ ᓱᕈᕐᓇᕐᑐᓂᒃ ᓯᓚᒧᑦ.

ᓯᓚᕐᔪᐊᒥ ᑮᓇᐅᔭᓕᐅᕈᓯᐅᔪᑦ ᑲᑕᑦᓯᒪᔪᒻᒪᕆᐅᑎᓪᓗᒋᑦ, ᖃᖓᓗ ᐊᑐᕐᑕᐅᒍᓐᓇᐃᕋᔭᕐᒪᖔᑦ ᓇᓗᓇᕐᓱᓂ, ᑕᐃᒪᐃᒻᒪᑦ ᓂᕆᐅᒍᑕᐅᕗᖅ ᐊᔾᔨᒌᖏᑦᑐᐊᓗᓐᓂᒃ 
ᐃᓱᒪᕈᓘᔭᕈᑕᐅᓪᓗᓂ ᓯᓚᕐᔪᐊᒥ ᑮᓇᐅᔭᓕᐅᕋᓱᐊᕐᓂᕐᒧᑦ ᖁᕝᕙᕆᐊᕈᑕᐅᔪᒃᓴᓂᒃ ᐊᒻᒪ ᐱᓂᐊᕐᓂᖃᕈᑕᐅᓇᓱᐊᕐᓱᓂ ᓯᕗᓕᐅᕐᑎᐅᔪᓄᑦ. ᑭᓇᓕ ᖃᐅᔨᒪᒐᔭᓚᐅᕐᒪᑦ 
ᓯᕗᓂᐊᓂ ᑕᒪᒃᑯᐊ ᐊᖏᔫᑎᐊᓗᐃᑦ ᑮᓇᐅᔭᒃᑯᕖᑦ ᐊᒻᒪ ᑮᓇᐅᔭᓕᐅᕋᓱᐊᕐᑎᒻᒪᕆᐅᔪᑦ ᑲᑕᖃᑕᐅᓯᒪᒐᔭᕐᓂᖏᓐᓂᒃ? ᐊᒥᐊᓕᑲᒥᐅᑦ ᐊᓪᓛᑦ ᕿᒥᕐᕈᕆᐊᖃᓕᕐᓱᑎᒃ 
ᐊᑭᓕᒃᓵᕋᓗᒻᒥᓂᒃ ᑐᕆᓕᐊᓃᓕᕐᑐᓂᒃ? ᐅᕐᓱᐊᓘᑉ ᐊᑭᖓ ᑲᑕᒋᐊᕐᑐᒻᒪᕆᐊᓘᓚᐅᕐᑎᓪᓗᒍ ᐊᑭᖓᑕ ᓇᑉᐸᖓᑕ ᐅᖓᑖᓄᑦ ᐊᓪᓚᑦ ᐊᕐᕌᓂᐅᓚᐅᕐᑎᓪᓗᒍ?  

ᐊᑦᑐᕐᑕᐅᖃᓯᐅᑎᔪᒍᑦ ᐃᓚᖏᓐᓄᑦ ᑮᓇᐅᔭᓕᐅᕋᓱᐊᕈᑎᐅᔪᑦ ᑲᑕᑦᓯᒪᓂᖏᓐᓄᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ, ᐊᓪᓛᑦ ᐱᖃᓯᐅᑎᓪᓗᒋᒃ 
ᐅᔭᕋᓐᓂᐊᕈᓐᓇᐃᒋᐊᕐᓯᒪᔪᒻᒪᕆᐅᓂᖅ ᐊᒻᒪ ᕿᒥᕐᕈᒋᐊᓪᓚᒋᐊᖃᓂᖅ ᐊᔾᔨᒌᖏᑦᑐᓂᒃ ᑮᓇᐅᔭᓕᐅᕈᓐᓇᐅᑕᐅᒍᓐᓇᕋᔭᕐᑐᓂᒃ.

ᐊᑐᕐᑕᐅᖃᓯᐅᑎᓯᒪᔪᒍᑦ, ᐃᓚᖓᒍᑦ ᑮᓇᐅᔭᓕᐅᕋᓱᐊᕈᓯᑎᒍᑦ ᐊᖏᔪᒥᒃ ᒐᕙᒪᒃᑯᓐᓄᑦ ᑭᓯᐊᓂ ᑕᒪᓐᓇ ᐃᓚᐃᓐᓈᐱᖓ ᐋᖅᑭᒋᐊᕈᑕᐅᔪᒃᓴᐃᑦ. 
ᐃᖅᑲᐅᒪᒋᐊᖃᖅᐳᒍᑦ ᐊᑯᓂᐅᔪᒧᑦ ᑐᕌᒐᒃᓴᓕᐅᕐᑐᒃᓴᐅᒋᐊᖅ ᐃᒻᒥᒃᑯᑦ ᑮᓇᐅᔭᓕᐅᕈᓐᓇᕐᑐᒃᓴᐅᒋᐊᖅ ᒪᑭᑕᐅᑎᒃᓴᑦᑎᓐᓂᒃ ᐊᔾᔨᒌᖏᑦᑐᓂᒃ 
ᐊᓐᓇᐅᒪᒐᓱᐊᖏᓐᓂᕐᓴᐅᓕᖁᓪᓗᑕ ᒐᕙᒪᒃᑯᑦ ᑮᓇᐅᔭᖏᑎᒍᑦ ᐊᒻᒪ ᐃᖅᑲᓇᐃᔮᖏᑎᒍᑦ. ᐊᒻᒪ ᐃᖅᑲᐅᒪᒋᐊᖃᒥᔪᒍᑦ, ᓯᓚᕐᔪᐊᒥ ᑮᓇᐅᔭᐃᑦ ᑲᑕᑦᓯᒪᔪᐊᓘᑎᓪᓗᒋᑦ 
ᕿᒥᕐᕈᖃᑦᑕᓕᕋᓗᐊᕐᑎᓪᓗᒋᑦ ᒪᑭᒋᐊᕐᑎᑦᓯᒋᐊᕋᓱᐊᕐᓱᑎᒃ, ᐅᕙᒍᓪᓕ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᑭᖑᕙᓯᑦᑐᒻᒪᕆᐊᓘᒐᑦᑕ ᑮᓇᐅᔭᖃᖏᓐᓂᒃᑯᑦ ᑐᕌᖓᔪᓂᒃ 
ᐃᓪᓗᓕᐅᕆᐊᖃᓂᕐᒧᑦ ᐃᓄᐃᑦ ᐃᓪᓗᒃᓴᖏᓐᓂᒃ, ᐃᓕᓐᓂᐊᕐᕕᒃᓴᓂᒃ, ᐊᖅᑯᑎᓕᐅᕆᐊᖃᓂᕐᒧᑦ ᐊᒻᒪ ᐊᓯᖏᓐᓄᑦ ᑐᕌᖓᔪᓂᒃ.   

ᑕᒪᓐᓇ ᑭᖑᕙᕐᓯᒪᓂᐊᓗᒃ ᑕᐃᒪᖓᓕᒫᖅ ᐃᓱᐃᖏᓕᐅᑕᐅᔪᒻᒪᕆᒃ ᐃᓅᓯᓕᕆᓂᒃᑯᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᓕᕆᓂᒃᑯᑦ ᓄᐃᑕᔪᒻᒪᕆᐊᓗᒃᑯᑦ: ᐃᓗᑭᒃᓴᕐᓂᒃᑯᑦ 
ᐊᒻᒪ ᐃᓪᓗᓗᓐᓂᒃᑯᑦ; ᒪᒃᑯᑦᑐᑦ ᐃᓕᓐᓂᐊᕐᓯᒪᖏᓗᐊᕐᓂᖏᑎᒍᑦ ᐊᒻᒪ ᐱᒋᐅᕐᓴᕐᓂᒃᑯᑦ ᐃᓕᓴᖏᓗᐊᕐᓂᒃᑯᑦ ᐊᒻᒪ ᐃᒻᒥᒃᑯᑦ ᐅᐱᒍᓱᒍᖏᓐᓂᒃᑯᑦ ᒪᑭᒪᑦᓯᐊᕐᓂᒃᑯᑦ; 
ᑎᒥᒃᑯᑦ ᐊᒻᒪ ᐃᓱᒪᒃᑯᑦ ᐊᕐᓱᕈᖅᑐᑦ ᐊᒥᓱᒻᒪᕆᐊᓗᐃᑦ ᓴᓂᐊᓂ ᑲᓇᑕᒥᐅᑦ; ᐃᒻᒥᓃᕐᐸᓐᓂᕐᓗ ᐊᖏᔪᒻᒪᕆᐊᓗᒃ.  

ᑲᓇᑕᒥ, ᓯᕗᓕᐅᕐᑎᕗᑦ ᑕᑯᓯᒪᓕᕐᑐᑦ ᖃᓄᑐᐃᓐᓈᓗᒃ ᐊᓯᔾᔨᕐᑕᓚᐅᕐᑐᓂᒃ ᐊᕌᒍᒋᓚᐅᕐᑕᑦᑎᓐᓂ. ᓂᕈᐊᓚᖓᑎᓪᓗᒋᑦ ᐊᐅᔭᐅᓚᐅᖅᑐᖅ; ᐅᑭᐊᒃᓵᒥᓗ 
ᓂᕈᐊᕐᓂᖃᓚᐅᕐᑎᓪᓗᒋᑦ ᓄᑖᒥᒃ ᒐᕙᒪᑦᑎᓐᓂᒃ; ᑭᒡᒐᕐᑐᕐᑎᖓᓗ ᑯᐃᓐ ᐅᖃᓕᒪᓚᐅᕐᑎᓪᓗᒍ ᒐᕙᒪᒃᑯᑦ ᑭᖑᕝᕕᐅᑎᔭᐅᑲᓵᒍᑎᒋᓚᐅᕐᑕᖓᓂ ᒐᕙᒪᒋᔭᑦᑎᓐᓂᒃ 
ᐅᓪᓗᒥ ᐱᖓᓲᓕᖓᔪᑦ ᒐᕙᒪᓂᒃ ᑲᑎᒪᔨᖃᓂᒃᑯᑦ; ᑐᐊᕕᕐᓇᕐᑐᒃᑯᓪᓗ ᑮᓇᐅᔭᓕᐅᕈᑎᒃᓴᓕᐅᕆᐊᖃᓂᖅ ᐸᕐᓇᒃᑕᐅᒋᐊᖃᖅᓱᓂ; ᐊᓯᔾᔨᑳᓪᓚᑦᓱᓂᓗ ᒐᕙᒪᒃᑯᑦ 
ᓯᕗᓕᐅᕐᑎᖓ. ᐊᓯᐊᓄᑦ ᐊᓪᓗᕐᐸᓪᓕᐊᒍᑎᒋᓪᓗᒍ ᒐᕙᒪᓄᑦ, ᐊᔾᔨᒌᖏᑦᑐᓂᒃ ᒐᕙᒪᖃᐅᕐᓂᒃᑯᑦ, ᐊᑕᐅᓯᐅᓕᖓᖏᑦᑐᒥᒃ ᐅᓪᓗᒥᑐᑦ. ᑕᒪᓐᓇ ᑲᔪᓯᑦᐸᑦ, ᑕᒪᐃᓐᓂᒃ 
ᐊᑐᕈᑕᐅᒍᓐᓇᕐᑐᖅ ᐱᕙᓪᓕᕈᑎᒃᓴᓂᒃ ᐊᒻᒪ ᐊᑦᑕᓇᕐᑐᓂᒃ ᐃᓄᓐᓄᑦ ᐊᒻᒪ ᑲᓇᑕᒥ ᐃᓄᐃᑦ ᑕᐱᕇᒃᑯᖏᑕ ᑲᑐᔾᔨᖃᑎᒌᖓᓄᑦ ᑲᓇᑕᒥ.

ᒐᕙᒪᐃᑦ ᓱᒃᑲᔪᒻᒪᕆᒻᒥᒃ ᐊᓯᔾᔨᕐᐸᓪᓕᐊᑐᐃᓐᓇᕐᓂᖏᓐᓄᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᒻᒪᕆᑦᑕᖏᑦ ᓱᓕ ᑕᐃᒪᐃᓕᖓᓚᖓᔪᑦ: ᐊᕐᓱᕈᕈᑎᖃᓗᑕ 
ᓂᕆᐅᓐᓂᕗᑦ ᐊᑐᕐᓗᒋᑦ, ᐊᒻᒪ ᓯᓚᑐᓂᕗᑦ, ᐊᒻᒪ ᖃᓄᑎᒋᖅ ᐊᑐᐃᓐᓇᖃᓂᕗᑦ ᐃᑲᔪᒃᑲᓐᓂᕈᑎᒃᓴᓂᒃ, ᐃᓄᐃᑦ ᐃᓚᐅᓪᓚᑦᑖᖁᓪᓗᒋᑦ ᓄᑖᓄᑦ ᑲᓇᑕᒥ ᐊᒻᒪ 
ᓯᓚᕐᔪᐊᒥ ᐱᓕᕆᐊᕆᔭᐅᓇᓱᐊᕐᑐᓄᑦ ᐊᕐᓱᕉᑎᒋᓗᒍ ᐊᒻᒪ ᐃᑲᔪᕐᑕᐅᔾᔪᑎᖃᖁᓪᓗᒋᑦ ᐊᔪᕐᓇᖏᓐᓂᓕᒫᒃᑯᑦ. 

ᐱᔾᔪᑎᒋᓗᒍ ᐃᓄᓐᓂᒃ ᑭᒡᒐᕐᑐᕐᑎᖃᓂᖅ ᑲᓇᑕᐅᑉ ᑲᑎᒪᕕᔾᔪᐊᕐᕕᐊᓂ, ᖁᕕᐊᓱᒍᑎᒃᓴᖃᖅᐳᒍᑦ ᐊᒻᒪ ᐃᒃᐱᒋᔭᖃᖅᓱᑕ ᓯᕗᓕᐅᕐᑎᑦᑕ ᐃᓚᖓᓂ ᓄᖅᑲᕐᑐᒥᒃ 
ᐊᕐᕌᓂ. ᓲᕐᓗ ᐃᓅᔪᒍᑦ, ᐅᐱᒍᓱᑦᑐᒻᒪᕆᐅᔪᒍᑦ ᓕᐅᓇ ᐊᒃᓗᒃᑲᖅ ᓯᕗᓪᓕᕐᐸᐅᑦᓯᐊᕐᓱᓂ ᐃᓅᓪᓗᓂ ᒥᓂᔅᑕᕈᓚᐅᕐᒪᑦ ᑲᐱᓇᑦᑐᓐᓄᑦ, ᒐᕙᒪᒃᑯᑦ ᑲᑎᒪᔨᕐᔪᐊᖏᓐᓂ. 
ᐊᒻᒪ ᖃᐅᔨᒪᔪᖓ ᐃᓄᐃᑦ ᓂᐱᖃᕆᐊᖃᓂᖓ ᑲᓇᑕᐅᑉ ᑲᑎᒪᕕᔾᔪᐊᕐᕕᖓᓂ ᓴᓐᖐᓕᒋᐊᓚᖓᔪᖅ ᓄᖅᑲᕐᐸᑦ ᓯᓂᑕ ᕗᐃᓕ ᐋᑕᒻᔅ, Senator Willie Adams 
ᐊᕐᕌᒍᒐᓵᓗᓐᓂ ᑭᒡᒐᕐᑐᓚᐅᕐᑐᖅ ᑲᓇᑕᒥ ᓯᓇᑦᑯᑦ ᑲᑎᒪᔨᐅᓂᖏᑎᒍᑦ. ᐃᓄᓕᒫᖑᔪᒍᑦ ᕗᐃᓕᒥᒃ ᖁᔭᓕᒻᒪᕆᑦᑐᒃᓴᐅᔪᒍᑦ.

ᑲᓇᑕᒥ ᐃᓄᐃᑦ ᑕᐱᕇᒃᑯᖏᑎᒍᑦ, ᑭᐅᓯᒪᕗᒍᑦ ᐊᕐᓱᕈᕈᑕᐅᔪᓄᑦ ᐊᕐᕌᓂ ᐃᒃᐱᒋᔭᖃᓂᕐᓴᐅᒋᐊᕐᓂᒃᑯᑦ ᐱᒻᒪᕆᐅᔪᓂᒃ ᐊᒻᒪ ᐋᖅᑭᒃᓱᐃᒋᐊᓪᓚᓐᓂᒃᑯᑦ ᐃᓄᐃᑦ 
ᐱᓇᓱᐊᕆᐊᖃᓚᖓᔭᖏᓐᓂᒃ ᑲᔪᓯᑎᑦᓯᓇᓱᐊᕈᑕᐅᓂᐊᕐᑐᓂᒃ. 

ᑕᒪᓐᓇ ᐊᔾᔨᒌᖏᑦᑐᓂᒃ ᐊᑐᕈᑕᐅᓯᒪᔪᖅ, ᓴᖅᑭᑎᑦᓯᒐᓱᐊᕈᐅᓯᒪᔪᖅ.

ᐱᓇᓱᐊᕐᓯᒪᔪᒍᑦ ᐊᒥᓱᓂᒃ ᒪᓕᒐᒃᓴᓂᒃ ᐃᓄᓐᓄᐊᖓᔪᓂᒃ. ᐅᑯᓂᖓ ᓲᕐᓗ, ᐋᖅᑭᒃᓯᒋᐊᖃᑕᐅᓂᖅ ᓱᓕᓂᒃᑯᑦ ᐊᒻᒪ ᓴᐃᒻᒪᖃᑎᒌᒐᓱᐊᕐᓂᒃᑯᑦ ᑲᒥᓴᓐᒥᒃ; 
ᐱᔭᕇᖅᓯᒐᓱᐊᕐᓂᕐᒥᓪᓗ ᐃᓄᓐᓄᐊᖓᔪᓂᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᓂᒃ; ᐃᓄᐃᑦ ᐃᓚᐅᒐᔭᕐᓂᖏᓐᓂᒃ 2010,ᒥ ᕚᓐᑰᕙᒥ ᐱᓐᖑᐊᕕᔾᔪᐊᓕᕐᐊᑕ; 
ᐊᒻᒪ ᐱᓇᓱᐊᖃᑎᖃᓂᒃᑯᑦ ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᔨᖃᑎᒌᖓᓂᒃ ᐱᔾᔪᑎᖃᖅᓱᑎᒃ ᐱᔭᕇᕆᐊᖃᓂᖏᓐᓂᒃ ᐃᓄᐃᑦ ᐅᖃᒻᒪᕆᐅᑎᖓᓂᒃ ᐅᑭᐅᕐᑕᕐᑐᒥᒃ 
ᓇᒻᒥᓂᖃᓂᖓᑕ ᐃᓄᐃᑦ ᒥᒃᓵᓄᑦ.  



ᐃᓄᐃᑦ ᑕᐱᕇᐃᑦ ᑲᓇᑕᒥ

4

Inuit Tapiriit Kanatami

www.itk.ca

ᑕᐃᒪᖓᓂᑦ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ ᐊᖓᔪᖅᑳᕈᓚᐅᕐᓯᒪᒐᒪ ᐱᒋᐊᕐᓱᒍ, ᐊᕐᓱᕈᕈᑎᖃᕋᓱᐊᒻᒪᕆᑦᓯᒪᕗᖓ ᓇᓂᑐᐃᓐᓇᖅ ᑭᒡᒐᕐᑐᕆᐊᖅ 
ᑲᑎᒪᖃᑎᖃᓂᒃᑯᑦ ᒥᓂᔅᑕᐅᔪᓂᒃ ᐊᒻᒪ ᐊᖓᔪᖅᑳᖑᔫᑎᓂᒃ. ᑲᓇᑕᒥ ᐃᓄᐃᑦ ᑕᐱᕇᒃᑯᖏᑎᒍᑦ, ᓯᕗᓪᓕᐅᔾᔭᐅᖁᔭᕗᑦ ᒪᓕᓪᓗᒋᑦ - ᐱᔾᔪᑎᖃᕋᓗᐊᕐᐸᑕ 
ᓇᑦᓯᓯᐅᕐᓂᕐᒥᒃ ᐅᕝᕙᓘᓐᓃᑦ ᐅᑭᐅᕐᑕᕐᑐᒥᒃ ᐱᓕᕆᔾᔪᓯᒃᓴᒥᒃ ᑲᔪᖏᖅᓱᐃᓂᕐᒥᒃ ᐃᓄᐃᑦ ᓄᓇᖏᓐᓂ ᓯᑕᒪᓂ ᐊᕕᒃᑐᕐᓯᒪᔪᓂ ᐃᓚᐅᖃᑕᐅᑦᓯᐊᕐᑎᓪᓗᒋᑦ 
ᑲᓇᑕᒥ - ᑕᒪᐃᓐᓂᒃ ᑕᑯᒃᓴᐅᔪᑎᒍᑦ ᑲᔪᓯᕙᓪᓕᐊᑎᑦᓯᓯᒪᕗᒍᑦ ᑕᑯᒃᓴᐅᔪᒃᑯᑦ ᐊᒻᒪ ᐊᓯᔾᔨᕐᑕᐅᑎᒋᓇᒋᑦ ᐱᓇᓱᐊᕐᑕᕗᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐊᑯᓂᐊᓗᒃ 
ᑭᒡᒐᕐᑐᕐᓯᒪᓕᕋᒥᒃ ᖃᐅᔨᒪᔪᑦ ᐅᖃᓕᒪᖃᑎᒌᑉᐸᓐᓂᒃᑯᑦ ᐃᒻᒥᒃᑯᑦ ᐊᒻᒪ ᓂᐱᖃᓗᐊᕈᑎᐊᓗᒋᓇᒋᑦ ᓇᓂᑐᐃᓐᓇᖅ ᐱᔾᔪᑎᒋᔭᓂ ᓱᓕ ᐊᑲᐅᓂᕐᐸᐅᔪᑦ 
ᑲᔪᓯᓇᓱᐊᕈᑎᒋᒋᐊᖅ. ᐊᒻᒪ ᑕᐃᒪᐃᒃᑲᓗᐊᕐᑎᓪᓗᒍ, ᐃᓄᐃᑦ ᑕᐱᕇᑦ ᑲᓇᑕᒥ ᑭᒡᒐᕐᑐᕐᐳᑦ ᐃᓄᓐᓂᒃ ᑲᓇᑕᒥ ᐊᑕᐅᓯᕐᒥᒃ ᓂᐱᖃᕈᔾᔨᓂᒃᑯᑦ ᐱᒻᒪᕆᐅᒻᒪᑦ ᐊᒻᒪ 
ᐊᑑᑎᖃᒻᒪᕆᑦᑐᖅ ᐱᔾᔪᑎᒋᓪᓗᒍ ᐅᖃᐅᓯᕆᕙᑦᑕᕗᑦ ᐊᕐᓱᕈᕈᑎᒋᒻᒪᕆᒃᑲᑦᑎᒍ ᓱᓕᔪᒃᑯᑦ ᐊᒻᒪ ᐅᖃᐅᓯᕆᔭᕗᑦ ᓱᓕᑎᑦᓱᑎᒍ. 

ᐃᓄᐃᑦ ᑐᓴᕐᑕᐅᖁᓪᓗᒋᑦ ᓂᐱᖏᑦ ᓇᒧᑐᐃᓐᓇᖅ ᐃᖏᕐᕋᖃᑦᑕᓚᐅᕐᐳᖓ ᐊᕐᕌᓂ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᒻᒪ ᓄᓇᓕᖏᓐᓄᑦ ᐃᓄᐃᑦ ᓄᓇᓐᓂ, ᐊᒻᒪ 
ᑲᓇᑕᒥ ᐊᒻᒪ ᑲᓇᑕᐅᑉ ᐊᓯᐊᓂ. ᑕᒪᓐᓇ ᐊᑐᕐᓱᒍ ᐅᖃᓕᒪᒋᐊᕐᑐᖃᑦᑕᓚᐅᕐᑐᖓ ᑲᓇᑕᒥ ᓇᓂᓕᒫᖅ, ᐊᒻᒪ ᓯᓚᑦᑐᕐᓴᕐᕕᓐᓂ ᐊᓯᖏᓐᓄᓪᓗ ᐱᓕᕆᕕᐊᔪᓄᑦ, 
ᐊᒻᒪ ᐊᒥᓱᐊᕐᑎᐊᓗᑦᓱᖓ ᐊᐱᖅᓱᕐᑕᐅᖃᑦᑕᕐᓯᒪᔪᖓ ᑕᓚᕕᓴᒃᑯᑦ ᐊᒻᒪ ᓇᓚᐅᑎᒃᑯᑦ ᐊᒻᒪ ᐅᖃᖅᑎᐅᓂᒃᑯᑦ ᐊᓯᖏᑎᒍᑦ. ᐊᒻᒪ ᓂᖃᖃᑦᑕᕐᓯᒪᔪᒍᑦ 
ᑎᑎᕋᖅᓯᒪᔪᑎᒍᑦ ᑐᓴᒐᒃᓴᑎᒍᑦ, ᑲᓇᑕᒥ ᐃᓚᐅᓪᓗᑕ ᐊᓯᔾᔨᕐᑐᐃᕙᓪᓕᐊᓂᒃᑯᑦ ᑐᓴᒐᒃᓴᑎᒍᑦ ᐊᒻᒪ ᐃᓱᒪᒋᔭᑦᑎᓐᓂᒃ ᓴᖅᑭᑎᕆᓂᒃᑯᑦ.  

ᑭᓯᐊᓂ, ᑐᓗᕐᑕᐅᑎᖃᖃᑦᑕᕐᒥᔪᒍᑦ ᑐᓴᐅᒪᐅᑎᓕᕆᓂᒃᑯᑦ ᐱᓇᓱᐊᕋᓱᐊᕐᓱᑕ ᐃᓛᓐᓂᒃᑯᑦ. ᐅᕙᖓᓕ, ᑭᓯᐊᓂ ᖁᔭᓕᔪᒻᒪᕆᐅᔪᖓ ᐱᓇᓱᑦᓯᒪᔪᒻᒪᕆᐅᓕᕐᓂᑦᑎᓐᓂᒃ 
ᐊᒻᒪ ᐊᓯᔾᔨᕐᑕᖏᑦᑐᒃᑯᑦ ᑐᓴᐅᒪᑎᑦᓯᓯᒪᔪᕆᔪᖓ ᐊᒻᒪ ᐱᓇᓱᑦᓯᐊᕐᓯᒪᔪᕆᓪᓗᑕ. ᐃᓄᐃᑦ ᓂᐱᖓ ᑲᓇᑕᒥ ᓱᒋᐊᓪᓚᒍᑕᐅᖏᓐᓇᖏᑐᐃᓐᓇᕆᐊᓕᐅᒐᓗᐊᖅ, ᑭᓯᐊᓂ 
ᖁᔭᓈᕐᑕᐅᔪᓐᓇᖏᑦᑐᑦ. 

ᐃᓄᐃᑦ ᑕᐱᕇᑦ ᐱᓇᓱᐊᕐᑕᖏᑦ ᑲᔪᓯᑎᑕᐅᖏᓐᓇᕈᓐᓇᕐᓯᒪᔪᑦ, ᐊᒻᒪ ᐋᖅᑭᒃᐸᓪᓕᐊᓪᓗᑎᒃ, ᐱᓇᓱᐊᒻᒪᕆᓐᓂᖏᓐᓄᑦ ᐊᒻᒪ ᐃᑲᔪᕐᓯᔭᐅᓂᖏᓐᓄᑦ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ, ᐱᓗᐊᕐᑐᒥᒃ ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᖓᓄᑦ ᐊᒻᒪ ᓯᑕᒪᑎᒍᑦ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᑎᒍᑦ ᑎᒥᐅᔪᓄᑦ, ᐃᓄᕕᐊᓗᐃᑦ 
ᑲᑎᒪᔨᖏᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ, ᒪᑭᕕᒃ ᑯᐊᐳᕇᓴᓐᒧᑦ, ᐊᒻᒪ ᓄᓇᑦᓯᐊᕗᑦ ᒐᕙᒪᖏᓐᓄᑦ. ᖁᔭᓕᒍᒪᕗᖓ ᐊᖓᔪᖅᑳᖏᓐᓄᑦ, ᐃᑲᔪᕐᑎᒻᒪᕆᖏᓐᓄᑦ 
ᐊᖓᔪᖅᑳᖏᓐᓄᑦ, ᐊᓯᖏᓐᓂᓪᓗ ᐊᐅᓚᑦᓯᔨᓂᒃ, ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑎᒪᔨᕐᔪᐊᖏᑕ ᐃᖅᑲᓇᐃᔭᕐᑎᖏᓐᓂᒃ ᐊᒻᒪ ᓄᓇᓕᐅᔪᑦ ᐊᕕᒃᑐᕐᓯᒪᔪᑎᒍᑦ 
ᑲᑐᔾᔨᖃᑎᒌᖏᓐᓂᒃ ᐃᑲᔪᕐᓯᓯᒪᔪᒻᒪᕆᐅᒻᒪᑕ ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᑕᖏᑎᒍᑦ.

ᐊᒻᒪ ᖁᔭᓕᒋᐊᓪᓚᒍᒪᔪᖓ ᐱᓇᓱᐊᕐᓯᒪᔪᒻᒪᕆᐅᓂᖏᓐᓂᒃ ᐱᓇᓱᑦᑏᑦ ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᐊᕐᕌᒍᒋᓚᐅᕐᑕᑦᑎᓐᓂ. ᐱᓇᓱᐊᖃᑎᒌᑦᓯᐊᕐᑐᑦ ᓴᖅᑭᑎᑦᓯᕙᒻᒪᑕ 
ᑲᑐᑎᓂᒃᑯᑦ ᓴᖅᑭᑎᑦᓯᓯᐊᕐᕈᓐᓇᕐᓂᐅᒻᒪ ᐱᓇᓱᐊᕐᑕᖏᓐᓂᒃ. ᖁᔭᓕᕗᖓ ᑐᓴᕐᑎᑦᓯᒋᐊᖅ ᐃᓄᐃᑦ ᑕᐱᕇᑦ ᑲᓇᑕᒥ ᑮᓇᐅᔭᖏᑦ ᐃᓱᐃᓪᓕᖓᖏᒻᒪᑕ ᐊᒻᒪ, 
ᐊᕐᕌᒍᒋᔭᑦᑎᓐᓂ, ᐃᓄᐃᑦ ᑕᐱᕇᑦ ᑲᓇᑕᒥ ᐊᓪᓚᕕᖓ ᓅᓚᐅᕐᒪᑦ ᐊᖏᓂᕐᓴᒧᑦ ᐊᑲᐅᓈᕐᓂᕐᓴᒻᒪᕆᐅᓂᐊᕐᑐᒧᑦ ᐊᒻᒪ ᑲᑐᔾᔨᖃᑎᒋᑦᓯᐊᕈᑕᐅᓂᕐᓴᐅᓗᓂ. 
ᐱᓇᓱᖃᑎᒌᑦᓯᐊᕆᐊᖃᓂᖓ ᐊᒥᓱᑦ ᐱᔭᕆᐊᑭᖏᒻᒪᑦ.

ᑭᖑᓪᓕᕐᐹᒥ, ᖁᔭᓕᒍᒪᕗᖓ ᐃᓄᓐᓂᒃ ᐊᒥᓱᓂᒃ ᑲᑎᖃᑦᑕᓚᐅᕐᑐᓂᒃ ᐊᕐᕌᓂ ᑲᔪᖏᖅᓱᐃᖃᑦᑕᕐᓯᒪᒻᒪᑕ ᐊᒻᒪ ᐃᑲᔪᕐᓯᓂᖃᖅᓱᑎᒃ ᑲᓇᑕᒥ ᐃᓄᐃᑦ ᑕᐱᕇᒃᑯᓐᓂᒃ 
ᐊᒻᒪ ᐊᕙᓐᓂᒃ ᐊᖓᔪᖅᑳᖑᑎᓪᓗᖓ. ᖁᕕᐊᓱᒃᐳᖓ ᑭᒡᒐᕐᑐᕆᐊᖅ ᐃᓕᖅᓯᓐᓂᒃ. 

ᑕᐃᒪ. 

ᒥᐊᓕ ᓴᐃᒪᓐ 

ᐊᖓᔪᖅᑳᖅ 

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖃᕕᖓᓂ: 
ᒥᐊᓕ ᓴᐃᒪᓐ: ᐊᖓᔪᖅᑳᖅ 
ᔨᒻ ᒧᐊᕐ: ᐊᖓᔪᖅᑳᑉ ᐃᑲᔪᕐᑎᐊ  
ᑲᑕᓖᓐ ᑕᑰᓇ: ᐊᖓᔪᖅᑳᒧᑦ ᐃᑲᔪᕐᑎ  
 
ᐊᖓᔪᖅᑳᒧᑦ ᐃᑲᔪᕐᒧᑦ ᐃᖅᑲᓇᐃᔭᕐᑐᑦ: 
ᐊᐅᓚᑦᓯᔨ: ᕈᔅᒥᐊᓕ ᑰᐳᕐ  
ᐸᕐᓇᐃᔨ ᒪᓕᒐᒃᓴᓕᐅᕐᓂᕐᒧᑦ: ᔮᓐ ᒥᐅᕆᑦ  
ᖃᐅᔨᓴᕐᓂᓕᕆᓂᕐᒧᑦ ᐃᑲᔪᕐᓯᔨ: ᔅᑳᑦ ᓂᑰᓪ 
ᐸᕐᓇᐃᔨ ᐸᕐᓇᒐᒃᓴᓂᒃ, ᑐᑭᓯᒋᐊᕐᕕᒃᓴᓂᒃ, ᐊᒻᒪ ᖃᕆᑕᐅᔭᓕᕆᓂᕐᒧᑦ:  
ᑯᕇᒃ ᒃᓛᒃ, ᒫᕐᓯᐊᓪ ᒪᐃᓴᓐ  
ᐃᖅᑲᓇᐃᔭᕐᑐᓕᕆᕕᒃ: ᓵᓇ ᒃᓛᓐᓯ 

ᐋᓐᓂᐊᕐᓇᖏᓐᓂᓕᕆᕕᒃ ᐊᒻᒪ 
ᐊᕙᑎᓕᕆᕕᒃ
ᐋᕐᕌᒍᖓᓂ 2008-2009,ᒥ ᐊᓯᔾᔨᕐᑐᓂᒃ ᑕᑯᓐᓇᓚᐅᕐᐳᖅ. ᐅᓇᓕ ᕌᓐᑐᓪ, Onalee Randell ᓄᖅᑲᓚᐅᕐᒪᑦ ᐊᐅᓚᑦᓯᔨᒻᒪᕆᐅᓂᕐᒥᓂᒃ 
(ᐊᖓᔪᖅᑲᐅᓂᕐᒥᓂᑦ) ᐋᓂᐊᕐᓇᖏᓐᓂᓕᕆᔨᒻᒥ ᓯᑎᐱᕆ 2008,ᒥ. ᐃᓕᓴᐱ ᕗᐊᕐᑎᑦ,  Elizabeth Ford ᑭᖑᕝᕕᐅᑎᓚᐅᕐᑐᖅ ᐃᓂᖓᓄᑦ ᐅᒃᑐᐱᕆᒥ.  
ᑕᕝᕙᓂ ᐱᓇᓱᐊᕐᕕᒻᒥ ᐋᖅᑭᒃᓱᐃᖏᓐᓇᕐᑐᑦ ᐱᓕᕆᖃᑎᒌᑦᓯᐊᕐᑐᒃᓴᐅᓂᕐᒥᒃ ᑲᒪᑦᓯᐊᕐᓂᕐᓴᐅᖁᓪᓗᒋᑦ ᑲᑐᑎᓗᑎᒃ ᑲᒪᒋᔭᕆᐊᖃᖅᑕᖏᓐᓂᒃ, 
ᑲᑎᑎᕆᓂᕐᒥᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐱᓕᕆᐊᖑᓚᐅᕐᑐᓂᒃ ᐊᕐᕌᓂᐅᓚᐅᕐᑐᖅ.  

ᐅᔾᔨᕐᓇᓗᐊᓚᐅᕐᑐᑦ 2008-2009,ᒥ ᐸᓇᐃᓚᐅᕐᓂᖓ ᓯᓚᕐᔪᐊᒥ ᐳᕙᓪᓗᑉᐸᓐᓂᕐᒥᒃ ᓄᖅᑲᕐᑎᑦᓯᓇᓱᐊᕐᓂᕐᒧᑦ ᑲᑎᒪᕐᔪᐊᕐᓂᐅᓚᐅᕐᑐᒥᒃ ᓄᕕᐱᕆ 
2008,ᒥ, ᐸᕐᓇᐃᖃᑎᖃᖅᓱᑎᒃ ᐊᓪᓚᐃᑦ ᑲᑐᔾᔨᖃᑎᒌᕐᔪᐊᖓᓂᒃ, ᐊᒻᒪ ᐋᖅᑭᒃᓯᓂᒃᑯᑦ ᑲᓇᑕᒥ ᐃᓄᐃᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᑲᑎᒪᔩᑦ 
ᐊᒻᒪ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᑎᓕᕆᓂᕐᒧᑦ ᑲᑎᒪᓂᖓᓂᒃ ᑐᑭᒧᐊᕐᑎᑦᓯᒐᔭᕐᑐᓂᒃ ᐋᖅᑭᒃᓱᐃᕙᓪᓕᐊᑎᓪᓗᒋᑦ 
ᐃᓄᓐᓄᐊᖓᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᒥᒃ ᑐᓐᖓᕕᒃᓴᐅᓗᓂ ᐊᒻᒪ ᐱᓕᕆᐊᒃᓴᓄᑦ ᐸᕐᓇᐃᓂᕐᒧᑦ. 

ᐃᑲᔪᕐᑕᐅᓪᓗᑎᒃ ᑮᓇᐅᔭᖃᖅᑎᑕᐅᓂᒃᑯᑦ ᐅᑯᓄᖓ, ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒌᑦ ᐊᒻᒪ NCP,ᑯᓐᓄᑦ, ᐃᓄᐃᑦ ᑲᓇᑕᒥ ᑕᐱᕇᒃᑯᓐᓄᑦ 
ᐸᕐᓇᐃᓚᐅᕐᑐᑦ ᑲᑎᒪᖃᑕᐅᔪᒃᓴᓂᒃ 50 ᓴᓂᐊᓃᑦᑐᓂᒃ ᐃᓄᓐᓂᒃ ᑲᑎᒪᖃᑕᐅᔪᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᑕ ᒥᒃᓵᓄᑦ ᑕᐃᔭᐅᔪᒧᑦ, 
Arctic Change 2008 Conference ᒪᓐᑐᕆᐊᓪᒥ, ᑯᐸᐃᒃᒥ. ᐃᓚᐅᑎᑕᐅᓂᕐᓴᐅᓗᑎᒃ ᐃᓄᐃᑦ ᑲᑎᒪᕐᔪᐊᕈᑎᖃᖅᑎᓪᓗᒋᑦ ᐅᑭᐅᕐᑕᕐᑑᑉ 
ᐊᓯᔾᔨᕐᐸᓪᓕᐊᔪᒻᒪᕆᐅᓂᖓᓂᒃ, ᐊᕐᕌᒍᒫᕐᓯᐅᑎᒥᒃ ᖃᐅᔨᓴᕐᒻᒪᕆᓐᓂᕐᒧᑦ ᑲᑎᒪᔾᔪᐊᕈᑎᖃᖅᑎᓪᓗᒋᑦ, Annual Science Meeting (ASM) ᐊᒻᒪ 
ᐱᕕᒃᓴᖃᖅᑎᑕᐅᓂᕐᓴᐅᓗᑎᒃ ᐃᓄᐃᑦ ᐊᒻᒪ ᖃᐅᔨᒪᔨᒻᒪᕇᐅᓂᕋᖅᑕᐅᔪᑦ ᖃᐅᔨᒪᔭᖏᓐᓂᒃ ᑕᐅᖅᓰᖃᑦᑕᐅᑎᒍᓐᓇᕐᓂᐊᒍᑦ. ᐊᒻᒪ ᐃᓄᐃᑦ 
ᑭᒡᒐᕐᑐᕐᑕᐅᓂᖃᖅᓯᐊᓚᐅᕐᑐᑦ ᑐᓪᓕᕆᓕᕐᑕᓂ ᓯᓚᕐᔪᐊᕐᒥᐅᑦ ᑲᑎᒪᕐᔪᐊᕈᑎᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᑎᒥᒃᑯᑦ ᓱᑲᖃᓗᐊᕐᓂᕐᒥᒃ, ᕚᓐᑯᕙᒥ 
ᓄᕕᐱᕆ 16-19, 2008,ᒥ. ᐊᒻᒪ ᑕᕝᕙᓂ ᐱᓕᕆᕕᒻᒥ ᐃᑲᔪᓚᐅᕐᑐᑦ ᐸᕐᓇᐃᓂᒃᑯᑦ ᒥᓂᔅᑕᐅᔪᒥᒃ ᐊᕙᑎᓕᕆᓂᕐᒧᑦ ᑲᑎᒪᖃᑎᖃᓂᐊᕐᑐᓂᒃ 
ᐃᓄᐃᑦ ᑲᑐᔾᔨᖃᑎᒌᖏᓐᓂᖔᕐᑐᓂᒃ ᐊᒻᒪ ᐊᕕᒃᑐᕐᓯᒪᔪᓂᑦ ᓯᕗᓪᓕᕐᐹᑦᓯᐊᒥ ᑲᑎᒪᓂᐅᓚᐅᕐᑐᒥᒃ ᐊᖓᔪᖅᑳᖑᔫᑎᓄᑦ ᐱᔾᔪᑎᖃᖅᓱᑎᒃ ᑲᓇᑕᐅᑉ 
ᐅᑭᐅᕐᑕᕐᑐᖓᓂ ᑲᑎᒪᔾᔪᑎᖃᕆᐊᖃᓂᕐᒥᒃ ᓇᓄᐃᑦ ᑎᑎᕋᖅᑕᐅᑐᐃᓐᓇᕆᐊᖃᓂᖏᑕ ᐆᒪᔪᓕᕆᓂᕐᒧᑦ ᐊᑦᑕᕐᓇᕐᑐᒦᑦᑐᕆᔭᐅᔪᓂᒃ ᐱᖁᔭᑎᒍᑦ, 
Species at Risk Act. 

ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ 

ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᓇᓗᓇᐃᔭᐃᕙᑦᑐᑦ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᓯᕗᓪᓕᐅᔾᔭᐅᖁᔭᖏᓐᓂᒃ, 
ᐊᒻᒪ ᐃᑲᔪᕈᑎᒃᓕᐅᕐᐸᑦᑐᑦ ᐃᓄᐃᑦ ᑕᐱᕇᒃᑯᖏᑕ ᐋᓐᓂᐊᕐᓇᖏᓐᓂᓕᕆᐊᓄᑦ, ᐃᓄᐃᑦ ᑲᑎᒪᔨᖏᓐᓄᑦ, ᐊᒻᒪ ᐃᑉᐱᒋᔭᖃᖅᑐᑦ ᑲᓇᑕᓕᒫᒥᑦ 
ᑭᒡᒐᕐᑐᑎᖃᑦᓯᐊᕋᓗᐊᕐᒪᖔᑕ ᐱᓕᕆᐊᒃᓴᖏᓐᓄᑦ ᐃᓄᐃᑦ ᐊᒻᒪ ᒪᓕᒐᓕᐅᕐᐸᓪᓕᐊᓂᕐᒧᑦ. 

ᖃᓄᐃᖏᑦᓯᐊᕋᓱᐊᕐᓂᕐᒧᑦ/ᐋᓐᓂᐊᕐᓇᖏᓐᓂᓕᕆᓂᕐᒥᒃ ᐱᔾᔪᑎᖃᖅᑐᓕᒫᑦ ᑖᒃᑯᓇᓂ ᐅᖃᐅᓯᐅᔪᑦ ᑲᑎᒪᒍᑕᐅᓯᒪᔪᑦ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᑲᑎᒪᓂᖏᑎᒍᑦ, ᐊᑐᕈᑕᐅᓪᓗᑎᒃ ᑐᓴᐅᒪᖃᑎᒌᑦᓯᐊᕐᓂᕐᒥᒃ ᐃᓄᐃᑦ ᐃᓱᒪᒋᔭᖏᑦ ᐱᔾᔪᑎᒋᓪᓗᒋᑦ, ᐊᒻᒪ ᑐᓴᐅᒪᑎᑦᓯᓂᒃᑯᑦ ᐃᓄᐃᑦ ᑕᐱᕇᑦ ᑲᓇᑕᒥ 
ᑲᑎᒪᔨᖏᓐᓂᒃ ᓱᒋᐊᕈᑎᒃᓴᕆᓂᐊᕐᑕᖏᓐᓂ ᐊᒻᒪ ᐲᐅᓯᑎᑦᓯᒋᐊᕈᑎᒋᓂᐊᕐᑕᖏᓐᓂᒃ.

ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᑲᑎᒪᑎᑦᓯᓚᐅᕐᓂᖏᑦ ᓇᓂ ᐊᕐᕌᓂᐅᓚᐅᕐᑐᖅ:

ᐊᐃᕆᓕ 1-2, 2008 - ᐋᑐᕗᐊ

ᒪᐃ 2008 - ᐅᖄᓚᐅᑎᒃᑯᑦ

ᔫᓂ  3- 4, ᓇᐃᓐ, ᓄᓇᑦᓯᐊᕗᑦ 

ᓯᑎᐱᕆ  8-10, ᐃᓅᕕᒃ, ᓄᓇᑦᓯᐊᖅ

ᓯᑎᐱᕆ 29 – ᐅᖄᓚᐅᑎᒃᑯᑦ

ᓄᕕᐱᕆ 19 - ᐅᖄᓚᐅᑎᒃᑯᑦ

ᑎᓯᐱᕆ 10-11, 2008 –ᐋᑐᕗᐊ

ᕕᕗᐊᕆ 9 - ᐅᖄᓚᐅᑎᒃᑯᑦ

ᐊᓯᔾᔨᕐᓇᓚᐅᕐᑐᖅ ᑕᕝᕙᓂ ᐃᒃᓯᕙᐅᑕᖓ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑕ ᐊᓯᔾᔨᓚᐅᕐᒪᑦ, ᐊᕐᕌᒍᕐᒥᑦ ᐱᖓᓱᓄᑦ 
ᐃᓂᒋᔪᓐᓇᕐᓂᐊᓕᕐᑎᓪᓗᓂᐅᒃ. ᐊᒻᒪ ᐃᒃᓯᕙᐅᑕᖓ ᐊᓯᔾᔨᓚᐅᕐᑐᖅ. ᓯᑎᐱᕆ 2008,ᒥ ᑲᑎᒪᓂᖃᖅᑎᓪᓗᒋᑦ, ᑲᐃᓪ ᑐᕐᓄᕐ ᐃᒃᓯᕙᐅᑕᕈᓚᐅᕐᑐᖅ ᑲᓇᑕᒥ 
ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓄᑦ. ᐊᒻᒪ ᑎᓯᐱᕆ 2008,ᒥ ᑲᑎᒪᑎᓪᓗᒋᑦ, ᓚᐅᕆ ᑯᐊᕐᑕᓐ, Larry Gordon ᑲᑎᒪᖃᑕᐅᓚᐅᕐᑐᖅ 

ᑭᖑᓪᓕᕐᐹᒥ ᑲᑎᒪᑎᓪᓗᒋᑦ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ ᑭᒡᒐᕐᑐᕐᓱᓂ ᐃᓄᕕᐊᓗᐃᑦ ᑲᑐᔾᔨᖃᑎᒌᖓᓂᒃ. ᓚᐅᕆ ᐊᕐᕌᒍᒐᓴᓐᓂ 
ᐊᕐᓱᕈᕈᑎᖃᓚᐅᕐᓂᖓ ᑖᒃᑯᓇᓂ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑎᒍᑦ ᖁᔭᓕᔭᐅᔪᒻᒪᕆᐅᕗᖅ ᐊᒻᒪ ᐃᒃᓯᕙᐅᑕᐅᑦᓯᐊᓚᐅᕐᓂᖓ. ᓚᐅᕆ 
ᑕᐃᒪᖓᑦ ᑲᑎᒪᖃᑕᐅᖃᑦᑕᕐᓂᐊᕐᑐᖅ ᑲᑎᒪᔨᕈᓯᑎᒍᑦ ᐃᓛᒃᑯᑦ. 

ᐅᑯᐊ ᑕᕝᕙ ᑲᑎᒪᔨᖏᑦ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑕ ᐊᕐᕌᒍᖓᓂ, 2008/2009:

ᑲᐃᓪ ᑐᕐᓄᕐ – ᓄᓇᑦᓯᐊᕗᑦ ᒐᕙᒪᒃᑯᓐᓂᑦ ᐊᒻᒪ ᐃᒃᓯᕙᐅᑕᐅᔪᖅ (ᑎᓕᔭᐅᓚᐅᕐᑐᖅ ᓯᑎᐱᕆ 2009,ᒥ)

ᓇᐃᑕᓐ ᐆᐱᐊᑦ- ᓄᓇᕗᑦ ᑐᓐᖓᕕᒃ, (ᑲᓇᑕᒥ ᐃᓄᐃᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖅ ᒪᕐᔨ-ᓯᑎᐱᕆ 2009).

ᓚᐅᕆ ᑯᐊᑕᓐ/ᑯᕆᔅᑐ ᓕᐊᓂ-ᐃᓄᕕᐊᓗᐃᑦ ᑲᑐᔾᔨᖃᑎᒌᖏᓐᓄᑦ (ᑯᕆᔅᑐᓪ ᑲᑎᒪᓂᒃᑯᑦ ᑭᒡᒐᕐᑐᓚᐅᕐᑐᖅ ᑲᓇᑕᒥ ᐃᓄᐃᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ ᑎᓯᐱᕆᐅᓚᐅᕐᑐᒥ) 

ᑭᓕᔅ ᐳᓖ - ᓄᓇᕕᒻᒥ ᐋᓐᓂᐊᕐᓇᐃᓐᓂᓕᕆᓂᕐᒧᑦ ᑲᑎᒪᔨᖏᓐᓂᑦ ᐊᒻᒪ ᐃᓅᓯᓕᕆᓂᕐᒧᑦ (ᒪᑭᕕᒃᑯᓐᓂᑦ) 

ᒪᐃᑲᓐ ᓚᐃ-ᐲᓲ- ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᕐᔪᐊᖏᓐᓂᑦ

ᐃᓕᓴᐱ ᕗᐊᕐᑦ, ᐅᓈᓕ ᕌᓐᑐᓪ- ᐃᓄᐃᑦ ᑕᐱᕇᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᖏᓐᓂᑦ (ᐅᓇᓕ ᕌᓐᑐᓪ ᐊᐃᕆᓕᒥ- ᓯᑎᐱᕆᒧᑦ, ᐃᓕᓴᐱ 
ᕗᐊᕐᑦ ᐅᒃᑐᐱᕆᒥᑦ-ᒪᕐᔨᒧᑦ)

ᐄᕚᓐ ᒧᐊᕐHᐅᔅ/ᐄᕙ ᑯᕐᒥᐊᓪ -ᐊᐃᓯᓯ (ᑲᓇᑕ) ᑐᓵᒋᐊᑐᕐᑐᖅ

ᔨᐅᕆ ᐸᐃᓕ - ᐸᐅᒃᑑᑎᑦ, ᑐᓵᒋᐊᕐᑐᕐᑐᖅ

ᑕᐃᐋᓐ ᑮᓇᓐ, ᐊᐅᓚᑦᓯᔨ ᐃᓄᐃᑦ ᑐᑦᑕᕐᕕᖓᓂᒃ, ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖓᓄᑦ, ᑐᓵᒋᐊᕐᑐᕐᑐᖅ

ᐆᓇᓕ ᕌᓐᑐᓪ - ᐊᓪᓚᕕᖓᓃᖓᕐᓱᓂ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᕕᐊᓂᑦ - ᐊᓪᓚᓄᑦ ᐃᓄᓐᓄᓪᓗ ᑐᕌᖓᓂᒃ (ᑲᓇᑕᐅᑉ ᒐᕙᒪᒃᑯᖏᑕ 
ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᖏᓐᓂᑦ) - ᑐᓵᒋᐊᕐᑐᕐᑐᖅ

ᐳᕙᓪᓗᓐᓂᓕᕆᓂᖅ

ᐳᕙᓪᓗᓐᓂᖅ ᐊᑯᓂᒻᒪᕆᐊᓗᒃ ᐊᑐᕐᑕᐅᓯᒪᕗᖅ ᐃᓄᐃᑦ ᓄᓇᖏᓐᓂ. ᐊᒥᓱᑦ ᓱᓕ ᐃᓄᐃᑦ ᐃᖅᑲᐅᒪᔪᑦ ᐊᐅᓪᓚᕆᐊᖃᓚᐅᕐᓯᒪᓂᕐᒥᓂᒃ ᓄᓇᒥᓐᓂᑦ ᖃᓪᓗᓈᕐ 
ᓄᓇᖏᓐᓄᑦ ᐋᓐᓂᐊᕕᓐᓄᑦ ᐃᑲᔪᕐᑕᐅᔭᕐᑐᕐᓱᑎᒃ. ᐃᓚᖏᑦ ᐊᑯᓂᐊᓗᒃ ᐋᓐᓂᐊᕕᒻᒦᑉᐸᑦᑐᕕᓃᑦ, ᐃᓛᓐᓂᒃᑯᑦ ᐊᕐᕌᒍᒐᓴᓐᓂ ᐊᖏᕐᕋᕈᓐᓇᕐᓯᓚᐅᕐᓇᑎᒃ ᓄᓇᒥᓐᓄᑦ. 
ᐃᓚᖏᑦ ᐊᓪᓛᑦ ᐅᑎᓚᐅᕐᓯᒪᖏᑦᑐᑦ ᓄᓇᒥᓄᑦ.

ᑭᓯᐊᓂ, ᐳᕙᓪᓗᑦᑐᑦ ᓱᓕ ᐊᒥᓱᒻᒪᕆᐅᔪᑦ ᐃᓄᐃᑦ. ᐃᓄᐃᑦ ᐳᕙᓪᓗᓐᓂᖃᕈᓐᓇᕐᐳᑦ 90,ᖏᕐᓱᕐᓗᒍ ᑲᓇᑕᒥᐅᑦ ᐳᕙᓪᓗᑦᑐᑦ ᑕᑯᓗᒋᑦ. 

ᓄᕕᐱᕆ 2008,ᒥ ᓯᓚᕐᔪᐊᒥ ᓄᓇᖃᖅᑳᖅᓯᒪᔪᑦ ᑲᑎᒪᕐᔪᐊᕐᓂᖃᓚᐅᕐᐳᑦ ᑲᓇᑕᒥ ᑕᒪᓐᓇ ᐱᔾᔪᑎᒋᓪᓗᒍ. ᓯᓚᕐᔪᐊᒥᐅᑦ ᐅᖃᐅᓯᖃᓚᐅᕐᑐᑦ 
ᐳᕙᓪᓗᑦᑕᐃᓕᒐᓱᐊᕐᓂᕐᒧᑦ ᖃᐅᔨᒪᔨᒻᒪᕆᖏᑦ ᐊᒻᒪ ᓄᓇᖃᖅᑲᖅᓯᒪᔪᑦ ᖃᐅᔨᒪᔨᒻᒪᕆᐅᔪᑦ ᐃᑲᔪᓚᐅᕐᑐᖅ ᐋᖅᑭᒃᓱᐃᑎᓪᓗᒋᑦ ᐱᓕᕆᔾᔪᓯᒃᓴᒥᒃ ᐸᕐᓇᐃᓂᒃᑯᑦ 
ᑐᕌᖓᔪᒥᒃ ᐃᑯᓪᓚᐅᒥᑎᑦᓯᓇᓱᐊᕆᐊᖃᓂᕐᒥᒃ ᓄᓇᖃᖅᑳᖅᓯᒪᔪᑦ ᓯᓚᕐᔪᐊᒥ ᐳᕙᓪᓕᓐᓂᕐᒥᒃ ᐋᓐᓂᐊᕈᑎᖃᖅᐸᓐᓂᖓᓂᒃ. ᓂᕆᐅᓐᓂᖃᖅᐳᑦ ᐱᓕᕆᔾᔪᓯᒃᓴᒥᒃ 
ᑕᒪᒃᑯᓄᖓ ᐸᕐᓇᐃᓂᖅ ᐱᒻᒪᕆᐅᒐᔭᕐᑐᖅ ᓇᓗᓇᐃᕐᓯᓂᐊᕐᐸᑕ ᑮᓇᐅᔭᓂᒃ ᓇᑭᑐᐃᓐᓇᖅ ᐃᑲᔪᕋᔭᕐᑐᓂᑦ. 

ᑲᑎᒪᑎᓪᓗᒋᑦ ᐅᖃᐅᓯᖃᕈᓐᓇᓚᐅᕐᑐᑦ ᐃᓱᒫᓗᒍᑕᐅᔪᓂᒃ ᖃᓄᐃᓘᕆᐊᖃᓂᖏᓐᓂᒃ ᐊᒻᒪ ᐋᖅᑭᒃᓯᒋᐊᖃᓂᕐᒥᒃ ᓄᓇᖅᑳᖅᓯᒪᔪᑦ ᐱᓕᕆᔨᒃᓴᖏᓐᓂᒃ ᑲᒪᒐᔭᕐᑐᓂᒃ 
ᐱᓕᕆᔾᔪᓯᒃᓴᒥᒃ ᐸᕐᓇᐃᕙᓪᓕᐊᒋᐊᖅ ᐊᒻᒪ ᐋᖅᑭᐅᒪᑎᑦᓯᒐᔭᕐᓗᓂ ᑲᔪᓯᑎᑕᐅᒋᐊᖃᓂᖏᓐᓂᒃ ᐸᕐᓇᒃᑕᐅᒍᑎᒋᔭᕆᐊᖃᖅᑕᖏᓐᓂᒃ. ᑕᕝᕙᓂ ᐱᓇᓱᐊᕐᐱᒻᒥ ᓄᑖᒃᑯᑦ 
“ᐱᓕᕆᖃᑎᒌᓐᓂᖃᕋᔭᕐᒪᑕ” ᓯᓚᐊᒥ ᓄᖅᑲᕐᑎᑦᓯᓇᓱᐊᕐᓂᕐᒥᒃ ᐳᕙᓪᓗᓐᓇᕐᓂᕐᒥᒃ ᐊᒻᒪ ᑐᓴᐅᒪᑎᑦᓯᒍᑕᐅᓂᐊᕐᑎᓪᓗᒍ ᓯᓚᕐᔪᐊᒥ ᑲᑎᒪᕐᔪᐊᓂᒃ ᓄᓇᖃᖅᑳᖅᓯᒪᔪᑦ 
ᐱᔾᔪᑎᒋᓗᒋᑦ.

ᐅᑯᐊ ᑕᕝᕙ ᐃᓚᖏᑦ ᐃᓅᓯᒃᑯᑦ ᐊᑲᐅᖏᓕᐅᕈᑕᐅᕙᑦᑐᑦ ᐳᕙᓪᓗᓕᑐᐃᓐᓇᕆᐊᖃᓂᒃᑯᑦ ᐃᓪᓗᖃᑦᓯᐊᖏᓐᓂᖅ, ᐃᓪᓗᑎᒃᓴᕐᓂᖅ, ᐃᓕᓐᓂᐊᕐᓯᒪᑦᓯᐊᖏᓐᓂᖅ, 
ᐃᖅᑲᓇᐃᔮᒃᓴᖃᖏᓐᓂᖅ ᐊᒻᒪ ᓂᕿᑦᓯᐊᕙᓐᓂᒃ ᓂᕿᖃᖏᓐᓂᖅ. ᐃᓪᓗᓂᒃ ᐊᒥᒐᕐᓴᕐᓂᖅ ᐃᓄᐃᑦ ᓄᓇᓕᖏᓐᓂ ᓯᑕᒪᐅᔪᕐᑐᕕᓪᓗᐊᕐᑐᑦ (8) ᐅᓄᕐᓂᕐᓴᐅᓂᖏᑦ 
ᓄᓇᖃᖅᑳᖅᓯᒪᔪᑦ ᐃᓪᓗᑭᒃᓴᕐᑐᒦᑦᑐᑦ ᖃᓪᓗᓈᑦ ᓴᓂᖏᓐᓂ. 

ᑖᒃᑯᐊ ᐃᓚᐃᓐᓇᖏᑦ ᐳᕙᓪᓗᓕᕈᑕᐅᕙᑦᑐᑦ ᐃᓄᓐᓄᑦ ᐃᓄᐃᑦ ᓄᓇᖏᓐᓂ ᐊᒻᒪ ᐊᑲᐅᖏᓕᐅᑕᐅᔪᑦ ᑲᒪᒋᔭᐅᒋᐊᖏᑉᐸᑕ ᐳᕙᓪᓗᑉᐸᓐᓂᖅ ᐃᑯᓪᓚᐅᒥᔾᔮᖏᑦᑐᖅ. 
ᑕᐃᒪ ᐱᒻᒪᕆᐅᓛᖅ ᓄᖅᑲᕐᔫᒥᑎᑦᓯᒐᓱᐊᕐᓂᒃᑯᑦ ᐳᕙᓪᓗᑉᐸᓐᓂᕐᒥᒃ ᑐᓗᕐᑕᐅᑕᐅᔪᓂᒃ ᑲᒪᒋᐊᕆᐊᖃᓂᖅ ᐅᑯᓂᖓ ᐃᓪᓗᑭᒃᓴᕐᓂᖅ, ᐃᓕᓐᓂᐊᑦᓯᐊᓯᒪᖏᓐᓂᖅ, 
ᓂᕿᑦᓯᐊᖃᖏᓐᓂᖅ ᐊᒻᒪ ᑮᓇᐅᔭᓕᐅᕈᑎᒃᓴᖃᖏᓐᓂᖅ. 

ᓂᕿᖃᑦᓯᐊᕆᐊᖃᓂᖅ

ᐱᖓᓲᓕᖓᔪᓂᒃ ᐋᖅᑭᒃᓱᐃᕙᓪᓕᐊᓚᐅᕐᐳᑦ ᐊᕐᕌᒍᒋᓚᐅᕐᑕᑦᑎᓐᓂ ᐅᑯᓂᖓ: ᕿᒥᕐᕈᓂᖅ ᐃᓄᓕᕆᔨᑐᖃᒃᑯᑦ ᑲᓇᑕᒥ ᐃᑲᔪᕈᑎᒋᕙᑦᑕᖓᓂᒃ ᐊᐅᓪᓚᕐᑎᑦᓯᓂᕐᒧᑦ 
ᐅᑭᐅᕐᑕᕐᑐᒧᑦ ᓂᕿᓄᑦ; ᕿᒥᕐᕈᓪᓚᕆᓐᓂᒃᑯᑦ ᐃᑲᔪᕈᑎᖏᓐᓂᒃ, ᐊᒻᒪ; ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᔪᑦ ᐋᖅᑭᒃᓱᐃᓪᓗᑎᒃ ᐃᓄᓐᓄᑦ ᓂᕿᑎᒍᑦ 
ᐃᑲᔪᕈᑎᒃᓴᓕᕆᓂᕐᒧᑦ ᐱᓕᕆᔾᔪᓯᒃᓴᒥᒃ (Inuit Food Security Strategy).

ᓂᕿᓄᑦ ᐊᐅᓪᓚᕐᑎᑦᓯᓂᒃᑯᑦ ᐃᑲᔪᕈᑕᐅᕙᑦᑐᑦ ᕿᒥᕐᕈᔭᐅᓚᐅᕐᑐᖅ ᑲᔪᓯᑎᑕᐅᓚᐅᕐᑐᑦ ᐃᓄᓕᕆᔨᑐᖃᒃᑯᓐᓄᑦ ᓯᕗᓕᐅᕐᑕᐅᓪᓗᑎᒃ ᒥᓂᔅᑕᖓᓄᑦ. ᑖᓐᓇ 
ᓯᕗᓪᓕᕐᐸᐅᓚᐅᕐᑐᖅ ᕿᒥᕐᖁᓂᒃ ᓂᕐᑮᑦ ᐊᐅᓪᓚᕐᑎᑕᐅᕙᓂᖏᓐᓄᑦ ᐃᑲᔪᕈᑎᓂᒃ ᑕᐅᒪᖓᓂᑦ ᓴᖅᑭᑕᐅᓚᐅᕐᓯᒪᑎᓪᓗᒋᑦ ᐊᕐᕌᒍᑦ ᐊᕙᑎᑦ (20) 
ᐊᓂᒍᕐᓯᒪᓕᕐᑎᓪᓗᒋᑦ. ᖃᐅᔨᓴᕐᓂᖅ ᐊᒻᒪ ᐸᕐᓇᐃᓂᖅ ᐱᓕᕆᐊᒃᓴᓂᒃ ᕿᒥᕐᕈᔭᐅᒋᐊᓕᓚᐅᕐᒥᔪᖅ ᐊᐅᔭᖓᓂ 2008. ᐱᔭᕇᖅᑕᐅᓚᐅᕐᑐᑦ ᕿᒥᕐᕈᔭᐅᓂᖏᑦ 
ᒪᕐᔨ 2009,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᑲᒪᖃᑕᐅᓚᐅᕐᑐᑦ ᐃᓄᓕᕆᔨᑐᖃᒃᑯᓐᓄᑦ ᕿᒥᕐᕈᓂᕐᒧᑦ ᐱᓕᕆᔨᖏᓐᓄᑦ ᐱᒋᐊᕐᑕᐅᓯᑎᑦᓯᒋᐊᖅ ᑲᒪᒋᔭᐅᒋᐊᓕᓐᓂᒃ, 
ᐃᑲᔪᕐᓂᖃᖅᓱᑎᒃ ᑲᑎᒪᒍᑎᖃᓂᒃᑯᑦ ᐃᓱᒪᒋᔭᒥᓂᒃ, ᑭᒃᑯᓐᓂᒃ ᐅᖃᕐᕕᖃᖅᑐᒃᓴᐅᒻᒪᖔᑕ ᐊᕕᒃᑐᕐᓯᒪᔪᑎᒍᑦ ᐃᓄᐃᑦ ᓄᓇᓕᖏᑎᒍᑦ ᑲᑐᔾᔨᖃᑎᒌᓂᒃ, ᐊᒻᒪ 
ᖃᓄᐃᑦᑐᓂᒃ ᕿᒥᕐᕈᒍᒪᑐᐃᓐᓇᕆᐊᖃᒪᖔᑕ ᓄᓇᓕᐅᔪᓂ, ᓄᓇᓕᓐᓄᐊᖃᑦᑕᕐᓂᒃᑯᑦ, ᐊᐱᕐᓱᕐᓂᒃᑯᑦ, ᐊᒻᒪ ᑲᑎᒪᑎᑦᓯᓂᒃᑯᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑎᖃᓚᐅᕐᑐᑦ ᒥᓂᔅᑕᐅᑉ ᑭᒡᒐᕐᑐᕐᑎᖓᓂᒃ ᕿᒥᕐᕈᑎᓪᓗᒋᑦ, ᒥᔅᑕ ᔨᐅᖃᒥ ᑖᕐᑯᒥᒃ, Mr. Graeme Dargo, ᑲᑎᒪᖃᑎᖃᖅᑎᓪᓗᒍ 
ᑎᓕᔭᐅᓯᒪᓪᓗᑎᒃ ᑭᒡᒐᕐᑐᕐᑎᐅᔪᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᐃᓱᒪᒋᔭᒥᓂᒃ ᓂᕿᓂᒃ ᐃᑲᔪᕈᑕᐅᕙᑦᑐᑦ ᒥᒃᓵᓄᑦ ᓂᓪᓕᐅᑎᖃᖃᑦᑕᓚᐅᕆᕗᑦ 2008-2009,ᒥ. 
ᑕᒪᓐᓇ ᑲᔪᓯᒍᓐᓇᓚᐅᕐᑐᖅ ᕿᒥᕐᕈᑎᓪᓗᒋᑦ ᐱᓕᕆᖃᑎᒌᑦᑐᑦ ᓂᕿᓂᒃ ᐃᑲᔪᕈᑕᐅᕙᑦᑐᓂᒃ, ᑲᑎᒪᒍᑎᖃᖅᑎᓪᓗᒋᑦ ᓂᕿᑎᒍᑦ ᐃᑲᔪᕈᑎᒃᓴᓕᕆᔨᑦ, Food Security 
Reference Group, ᐊᒻᒪ ᓂᐅᑯᐊᒃᓴᓕᕆᓂᕐᒧᑦ ᓂᕿᑦᓯᐊᕙᓂᒃ ᑎᒥᐅᔪᑦ, Retail-Based Nutrition Interventions. ᐱᓕᕆᐊᖃᕆᐊᓪᓚᓚᐅᕐᒥᔪᑦ ᑲᑎᒪᑎᓪᓗᒋᑦ 
ᓂᕿᓄᑦ ᐊᐅᓪᓚᕐᑎᑕᐅᕙᑦᑐᓄᑦ ᐃᑲᔪᕈᑎᑎᒍᑦ “ᑎᑎᕋᖅᑕᐅᓯᒪᓂᖏᓐᓂᒃ ᐱᔪᓐᓇᕐᑎᑕᐅᔪᑦ”, “eligible food list”, ᐊᒻᒪ ᐅᖃᓕᒪᑎᑕᐅᓂᒃᑯᑦ ᓯᓚᕐᔪᐊᒥ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐋᓐᓂᐊᕐᓇᖏᓐᓂᓕᕆᓂᕐᒥᒃ, ᖃᓄᐃᖏᑦᓯᐊᕋᓱᐊᕐᓂᕐᒥᒃ ᐅᑭᐅᕐᑕᕐᑐᒥ ᐱᔾᔪᑎᖃᖅᓱᑎᒃ. 

ᐊᔾᔨᑲᓴᒋᒐᓗᐊᕐᑎᓪᓗᓂᒋᑦ ᓂᖀᑦ ᐊᐅᓪᓚᕐᑎᑕᐅᕙᓐᓂᖏᓐᓂᒃ, Food Mail ᐊᓯᐊᒍᑦᑕᐅᖅ ᕿᒥᕐᕈᓂᐅᔪᖅ ᐊᑐᕐᑕᐅᓚᐅᕆᕗᖅ ᕿᒥᕐᕈᓂᖅ. ᕿᒥᕐᕈᓂᖅ 
ᐱᒋᐊᕐᑎᑕᐅᓚᐅᕐᑐᖅ ᐊᐅᔭᖓᓂ ᐊᒻᒪ ᐅᑭᐊᒃᓵᖓᓂ 2008, ᑎᑎᕋᕈᑕᐅᓪᓗᓂ ᑐᓴᕋᒃᓴᓂᒃ ᐱᔭᕇᖅᑕᐅᓚᐅᕐᑐᓂᒃ ᒪᕐᔨ 2009 ᓄᓐᖑᐊᓂ. ᑭᖑᓪᓕᕐᐹᕐᓯᐅᑏᑦ 
ᑐᓴᕐᑎᑦᓯᖑᑏᑦ ᐱᔭᕇᖅᑕᐅᓛᕐᑐᒋᔭᐅᕗᖅ ᒪᕐᔨ 2009,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᓚᐅᕐᐳᑦ ᖃᐅᔨᓴᕐᓂᒃᑯᑦ ᑲᑎᒪᔪᓄᑦ ᐃᑲᔪᕐᓱᑎᒃ ᖃᓄᖅ 
ᕿᒥᕐᕈᕙᓪᓕᐊᓂᐅᒐᔭᕐᑐᒥᒃ ᐊᒻᒪ ᐃᑲᔪᓚᐅᕐᑐᑦ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᐃᒋᐊᖃᓂᕐᒥᒃ ᐱᔾᔪᑎᖃᖅᑎᓪᓗᒋᑦ ᑲᑎᒪᔪᑦ ᐊᒻᒪ ᐊᐱᖅᓱᖃᑦᑕᕆᐊᖃᓂᕐᒥᒃ 
ᑲᑎᒪᔾᔪᑎᖃᖅᑎᓪᓗᒋᑦ. ᑐᓴᕐᑎᑦᓯᒍᑎᓂ ᑎᑎᖃᖅᓯᒪᓛᕐᑐᑦ ᑐᑭᓯᒋᐊᒃᑲᓐᓂᕐᕕᒃᓴᐃᑦ ᐊᒻᒪ ᐃᑲᔪᕐᓯᔾᔪᑎᒃᓴᐃᑦ ᖃᓄᖅ ᓂᕿᓂᒃ ᐊᐅᓪᓚᕐᑎᑦᓯᒋᐊᖃᓂᕐᒧᑦ 
ᐃᑲᔪᕆᐊᕈᑕᐅᓗᑎᒃ ᐃᓄᐃᑦ ᓄᓇᓕᖏᓐᓃᑦᑐᑦ ᐃᖅᑲᐅᒪᓗᒋᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᕐᕌᒍᒋᔭᑦᑎᓐᓂ ᐱᓕᕆᐊᖃᓚᐅᕐᒥᔪᑦ ᑲᑎᕐᓱᐃᓪᓗᑎᒃ ᐸᕐᓇᐃᕙᓪᓕᐊᓂᕐᒥᒃ ᐃᓄᐃᑦ ᓂᕿᑎᒍᑦ ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ 
ᐱᓕᕆᔾᔪᓯᒃᓴᖓᓂᒃ, Inuit Food Security Strategy. ᑲᑎᒪᓃᑦ ᐊᒻᒪ ᐊᐱᖅᓱᕐᓃᑦ ᐊᑐᕐᑕᐅᓚᐅᕐᐳᑦ ᐅᐱᕐᖔᖓᓂ 2008,ᒥ ᐊᒻᒪ ᐅᑭᐅᖓᓂ 2008-
2009,ᒥ ᐃᑲᔪᕐᑕᐅᓪᓗᑎᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᑭᒡᒐᕐᑐᕐᑎᓂᒃ, ᑲᓇᑕᒥᓗ ᐊᒻᒪ ᐊᕕᒃᑐᕐᓯᒪᔪᑎᒍᑦ ᒐᕙᒪᒃᑯᖏᓐᓂᑦ, ᐋᓐᓂᐊᕐᓇᖏᓐᓂᓕᕆᔩᑦ ᐊᒻᒪ 
ᒪᓕᒐᒃᓴᓕᕆᔩᑦ, ᖃᖓᑕᔫᓄᑦ ᐱᓕᕆᔩᑦ ᐊᒻᒪ ᓂᐅᕕᐊᒃᓴᖃᑦᐸᑦᑐᑦ, ᐊᒻᒪ ᖃᐅᔨᒪᔩᑦ/ᖃᐅᔨᓴᕐᑎ ᓄᓇᓕᓐᓂ. ᑕᒪᕐᒥᒃ ᑲᑎᕐᓱᕐᑕᐅᔪᑦ ᑐᑭᓯᒋᐊᕐᕕᒃᓴᐃᑦ ᐊᒻᒪ 
ᐃᓗᓕᖏᑦ ᑐᓐᖓᕕᖏᑕ ᑲᒪᒋᔭᐅᓯᒪᔪᑦ, ᐱᖃᓯᐅᑎᓪᓗᒋᑦ ᐊᑑᑎᖃᑦᓯᐊᕐᑐᑦ ᖃᐅᔨᓴᕈᑕᐅᓯᒪᔪᑦ ᐅᑭᐅᕐᑕᕐᑐᒥ ᓂᕿᓕᕆᓂᒃᑯᑦ ᓄᓇᖃᖅᑳᖅᓯᒪᔪᑦ ᐊᒻᒪ ᐃᓄᐃᑦ 
ᓄᓇᓕᖏᓐᓂ. ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᒃᓱᐃᓯᒪᔪᑦ ᓯᕗᓪᓕᕐᐹᒥ ᑎᑎᕋᖅᑕᐅᕙᓪᓕᐊᓂᖏᓐᓂᒃ ᑐᓐᖓᕕᒃᓴᐃᑦ ᐃᓄᐃᑦ ᓂᕿᑦᓯᐊᕙᖃᕆᐊᖃᓂᖏᓐᓄᑦ 
ᐱᓕᕆᔾᔪᓯᒃᓴᓂᒃ, Inuit Food Security Strategy ᐊᑐᕐᑐᓱᑎᒃ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᕐᑕᐅᓯᒪᔪᓂᒃ ᐊᒻᒪ ᐊᑐᐃᓐᓇᕈᖅᑕᐅᒐᔭᕐᑐᑦ ᕿᒥᕐᕈᔭᐅᓂᐊᕐᑎᓪᓗᒋᑦ 
ᐅᑯᓄᖓ, ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᓯᕗᓂᐊᓂ 2009-2010. 

ᐃᓄᐃᑦ ᑕᐱᕇᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ

ᑖᒃᑯᐊ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᐅᔪᑦ, The Task Group ᓴᖅᑭᑕᐅᓚᐅᕐᓯᒪᔪᑦ 2007,ᒥ ᓱᓕ ᑲᔪᓯᕗᑦ. ᓱᒃᑲᐃᓪᓕᒋᐊᕐᓯᒪᑲᐃᓐᓇᓚᐅᕐᑐᑦ ᑖᒃᑯᐊ 
ᑲᑎᒪᔨᐅᔪᑦ ᐱᓇᒃᓱᒃᑕᖏᑦ, ᐱᔾᔪᑎᒋᓪᓗᒍ ᐊᓯᔾᔨᓚᐅᕐᓂᖓ ᓄᑖᒥᒃ ᒥᓂᔅᑕᑖᕐᓱᑎᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ, ᑭᓯᐊᓂ ᐱᓂᐊᕐᓂᕆᓚᖓᔭᖓ ᑐᓪᓕᕆᓕᕐᑕᖓᓂ 
ᐱᓕᕆᐊᒃᓴᖏᓐᓄᑦ ᓇᓗᓇᐃᕐᑕᐅᒋᐊᓪᓚᓚᐅᕐᑐᖅ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐᓄᑦ ᒥᐊᓕ ᓴᐃᒪᓐᒧᑦ, ᐊᒻᒪ ᓄᑖᒧᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᒥᓂᔅᑕᒧᑦ, ᓕᐅᓇ ᐊᒃᓗᒃᑲᕐᒧᑦ. ᑖᒃᑯᐊ ᐸᕐᓇᐃᔨᐅᔪᑦ ᑲᔪᓯᑎᑦᓯᖏᓐᓇᓚᖓᔪᑦ ᐱᓕᕆᖃᑎᒌᓐᓂᒃᑯᑦ ᓯᕗᓪᓕᕐᐹᒥ ᓴᖅᑭᑕᐅᓯᒪᔪᓂᒃ ᐱᓕᕆᐊᒃᓴᓂᒃ ᐊᒻᒪ 
ᑭᒡᒐᕐᑐᕐᑎᖃᒪᑕ ᑭᒃᑯᑐᐃᓐᓇᕐᓄᑦ ᐋᓐᓂᐊᕐᓇᖏᓐᓂᓕᕆᔨᖏᓐᓂᒃ ᑲᓇᑕᐅᑉ ᐃᒃᓯᕙᖃᑕᐅᔪᒥᒃ ᑲᑎᒪᔨᓄᑦ.  

ᐱᓕᕆᐊᖃᓂᖅ ᐸᕐᓇᒃᑕᐅᒋᐊᖃᖅᑐᓄᑦ ᑐᓪᓕᕆᓕᕐᑕᖓᓂ ᑲᔪᓯᖏᓐᓇᕐᓯᒪᔪᖅ ᐊᓯᔾᔨᕐᐸᓪᓕᐊᒐᓗᐊᕐᑎᓪᓗᒋᑦ, ᑎᑎᕋᖅᑕᐅᕙᓪᓕᐊᖏᓐᓇᕐᓗᑎᒃ 
ᐸᕐᓇᒃᑕᐅᕙᓪᓕᐊᔪᑦ ᐱᓕᕆᖃᑎᖃᓗᑎᒃ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ, ᐊᒻᒪ ᐃᖅᑲᓇᐃᔭᕐᑎᖏᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ 
ᐋᓐᓂᐊᕐᓇᖏᓐᓂᓕᕆᔨᒃᑯᖏᑕ, ᐊᒻᒪ ᒐᕙᒪᒃᑯᑦ ᑭᒃᑯᑐᐃᓐᓈᖓᔪᓂᒃ ᐋᓐᓂᐊᕐᓇᖏᓐᓂᓕᕆᔨᒃᑯᖏᓐᓂᑦ. 

ᑖᒃᑯᐊ ᑲᑎᒪᔨᐅᔪᑦ ᑭᒡᒐᕐᑐᕐᑎᖃᖅᑐᑦ ᐊᖓᔪᖅᑳᖑᔫᑎᓂᒃ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᖏᓐᓂᑦ: ᑭᒡᒐᕐᑐᕐᑎᖃᖅᑐᑦ ᒥᓂᔅᑕᐅᑉ 
ᑐᓪᓕᖓᑕ ᐊᓪᓚᕕᐊᓃᖓᕐᑐᒥᒃ; ᐃᑲᔪᕐᑎᐊᓂᒃ ᒥᓂᔅᑕᐅᑉ, ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᖏᓐᓂᓕᕆᕕᐊᓂᑦ ᒐᕙᒪᑐᖃᒃᑯᑦ; ᑭᒡᒐᕐᑐᕐᑎᖃᒥᔪᑦ 
ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᑦ ᒥᓂᔅᑕᖓᑕ ᐊᓪᓚᕕᐊᓂᑦ; ᐃᓄᐃᑦ ᑕᐱᕇ ᑲᓇᑕᒥ ᑲᑎᒪᔨᒥᒃ; ᐃᓄᐃᑦ ᑕᐱᕇᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ/
ᐊᕙᑎᓕᕆᓂᕐᒧᓪᓗ ᐊᖓᔪᖅᑳᖓᓐᓂᒃ; ᐊᒻᒪ ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᑦ, ᐊᒻᒪ ᑭᒡᒐᕐᑐᕐᑎᖃᖅᑐᑦ ᑲᓇᑕᒥ 
ᑭᒃᑯᑐᐃᓐᓇᕐᓄᐊᖓᔪᓂᒃ ᐋᓐᓂᐊᕐᓇᖏᓐᓂᓕᕆᔨᓂᑦ, Public Health Agency of Canada.

ᑲᓇᑕᒥ ᐃᑲᔪᕐᑕᐅᕕᒻᒧᑦ ᐱᓕᕆᔾᔪᓯᒃᓴᖅ

ᑎᑎᕋᖅᓯᒪᔪᑦ ᑐᓴᕈᑏᑦ ᑕᐃᔭᐅᔪᑦ, A Systems Approach to Substance Use in Canada: Recommendations for a National Treatment Strategy, 
ᓴᖅᑭᑕᐅᓚᐅᕐᐳᑦ ᓄᕕᐱᕆ 2008,ᒥ. ᑕᐃᒪ ᐊᑐᓕᖁᔭᐅᓂᕐᐸᐅᖃᓯᐅᑎᓯᒪᔪᑦ ᑎᑎᕋᖅᑕᐅᓯᒪᕗᑦ ᑖᒃᑯᓇᓂ ᐱᔾᔪᑎᖃᖅᑐᑦ ᓴᖅᑭᑎᑦᓯᔪᒃᓴᐅᓂᕐᒥᒃ ᑲᓇᑕᒥ 
ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ ᐱᓕᕆᔾᔪᓯᓕᕆᔨᒃᓴᓂᒃ ᑲᑎᒪᔨᓕᐅᕆᐊᖅ, National Treatment Strategy Leadership Team (NTSLT) ᐋᖅᑭᐅᒪᑎᑦᓯᒐᔭᕐᑐᓂᒃ 

ᐱᓕᕆᔾᔪᓯᐅᔪᑦ ᐊᑐᓕᕐᑎᑕᐅᕙᓪᓕᐊᒋᐊᖃᓂᖓᓂᒃ. ᑖᒃᑯᐊ NTSLT,ᑯᑦ ᑲᑎᒪᔩᑦ ᓯᕗᓕᐅᕐᑕᐅᒐᔭᕐᑐᑦ ᐃᒃᓯᕙᐅᑖᖏᓐᓄᑦ ᑲᑎᒪᔨᐅᔪᑦ ᑭᒡᒐᕐᑐᕐᑎᖃᓗᑎᒃ 
ᐅᑯᓇᖓᑦ, ᑲᓇᑕᒥ-ᐅᑭᐅᕐᑕᕐᑐᒥᓗ ᑐᓴᐅᒪᑎᑦᓯᔨᐅᔪᑦ ᑲᑎᒪᔨᖏᑦ ᐃᒥᐊᓗᒻᒥᒃ/ᐊᖓᓇᕐᑐᓂᒃ ᐊᑐᕐᓂᕐᒧᑦ,  Federal-Provincial-Territorial Liaison Committee 
on Problematic Substance Use, ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ. ᐃᓚᐅᔾᔪᑎᓖᑦ ᑖᒃᑯᓄᖓ ᑲᑎᒪᔨᐅᔪᓄᑦ NTSLT,ᓄᑦ ᑭᒡᒐᕐᑐᕐᑎᖃᒥᔪᑦ ᑲᓇᑕᒥ 
ᐊᕕᒃᑐᕐᓯᒪᔪᑎᒍᑦ ᐅᑭᐅᕐᑕᕐᑐᒥᓗ, ᐃᓄᓂᒃ, ᐊᓪᓚᓂᒃ, ᐊᒻᒪ ᐊᓪᓚᖓᔪᓂᒃ, ᑲᓇᑕᒥᓗ ᑲᑎᒪᔨᕐᔪᐊᓂᒃ ᐃᒥᐊᓗᒻᒧᑦ/ᐊᖓᓇᕐᑐᓄᑦ ᐱᔾᔪᑎᖃᖅᓱᑎᒃ ᑲᑎᒪᔨᓄᑦ, 
ᐅᑯᓄᖓᓗ, Canadian Centre on Substance Abuse, ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᕐᔪᐊᑦ, ᐃᑲᔪᕐᑕᐅᕙᑦᑐᑦ ᐊᔪᕈᑎᖃᖅᓯᒪᔪᑦ, ᐊᒻᒪ ᐃᑲᔪᕐᑕᐅᔪᑦ. 

ᑮᓇᐅᔭᐃᑦ ᐊᑐᐃᓐᓇᐅᑎᑕᐅᓯᒪᔪᑦ ᐃᒥᐊᓗᒻᒧᑦ/ᐊᖓᓇᕐᑐᓄᑦ ᐃᑲᔪᕈᑎᓂᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᓐᓂᑦ (Drug Treatment Funding 
Program) ᐃᓱᓕᓐᓂᖃᖅᑎᓪᓗᒋᑦ 2010,ᒧᑦ. ᑕᐃᑦᓱᒪᓂ, ᓯᕗᓕᐅᕐᑏᑦ ᕿᒥᕈᐊᓪᓚᐅᕐᑐᑦ ᑐᓐᖓᔪᓂᒃ ᐊᒻᒪ ᐊᐅᓚᓂᖏᓐᓂᒃ ᐊᒻᒪ ᐋᖅᑭᒃᓱᐃᒋᐊᓪᓚᑦᓱᑎᒃ 
ᐃᓱᒪᒃᓴᕐᓯᐅᕈᑕᐅᔪᒃᓴᓂᒃ ᑲᓇᑕᒥ ᐃᑲᔪᕈᑎᒃᓴᓄᒃ ᐱᓕᕆᔾᔨᔪᒥᒃᓴᐅᑉ, National Treatment Strategy ᐊᑐᓕᕐᑕᐅᕙᓪᓕᐊᒐᐊᖃᓂᖓᓂᒃ ᐅᓪᓗᒥᒧᑦ, 
ᑲᔪᓯᑎᑕᐅᓯᒪᓕᕐᑐᓂᓪᓗ ᐊᒻᒪ ᐃᓕᒍᑕᐅᓯᒪᓕᕐᑐᓂᒃ ᐊᒻᒪ ᑲᔪᓯᒍᑕᐅᒋᐊᓕᓐᓂᒃ ᐃᑲᔪᕈᑎᒃᓴᐃᑦ ᐊᑐᐃᓐᓇᐅᓂᒃᓂᒃ. 

ᑳᓐᓱᕐ

ᐊᕐᕌᒍᖓᓂ 2008-2009,ᒥ, ᑲᓇᑕᒥ ᐃᓄᐃᑦ ᑕᐃᕇᑦ ᐋᖅᑭᒃᓱᐃᓚᐅᕐᑐᑦ ᐃᓄᓐᓄᑦ ᐊᑲᐊᓈᕐᓂᒃᓴᓂᒃ ᑲᓐᓱᓕᕆᓂᕐᒧᑦ ᐱᓕᕆᔾᔪᓯᒃᓴᒥᒃ, ᓇᓗᓇᐃᔭᐃᓪᓗᑎᓪᓗ 
ᑐᓗᕐᑕᐅᑕᐅᔪᓂᒃ ᐅᓪᓗᒥ ᐃᓄᓐᓄᐊᖓᔪᑦ ᑲᓐᓱᓕᕆᕐᓂᕐᒧᑦ ᑲᑎᕐᓱᕐᑕᐅᓯᒪᔪᓂᒃ ᐊᒻᒪ ᑐᑭᓯᒋᐊᕐᕕᒃᓴᓂᒃ, ᐊᒻᒪ ᓴᖅᑭᑎᕆᓪᓗᑎᒃ ᑲᒪᒋᔭᐅᖁᔭᒥᓂᒃ ᐊᒻᒪ 
ᑐᓴᕐᑎᑦᓯᒍᑎᒋᔭᒥᓂᒃ ᑲᓇᑕᒥ ᑳᓐᓱᓕᕆᓂᕐᒧᑦ ᐱᓕᕆᔨᔾᔪᓯᐅᔪᑦ ᒥᒃᓵᓄᑦ ᐃᓄᐃᑦ ᐃᓱᒪᒋᔭᖏᓐᓂᒃ.. 

ᐱᓕᕆᐊᕆᔭᖏᑕ ᐃᓚᒋᑎᓪᓗᓂᐅᒃ, ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᐱᓇᓱᐊᕐᓯᒪᔪᑦ ᐃᓄᓐᓄᑦ ᑲᓐᓱᕐ ᐱᔾᔪᑎᒋᓪᓗᒍ ᑭᓐᖒᒪᔭᐅᔪᓂᑦ ᐊᒻᒪ ᓯᕗᓪᓕᐅᔾᔭᐅᖁᔭᖏᓐᓂᒃ, 
ᐱᓕᕆᖃᑎᖃᓂᒃᑯᑦ ᑲᓇᑕᒥ ᑳᓐᓱᖃᖅᑕᐃᓕᓂᕐᒧᑦ ᑲᑎᒪᔨᐅᔪᓂᒃ, Canadian Partnership Against Cancer (CPAC). ᑕᒪᕐᒥᒃ ᑎᒥᐅᔪᑦ ᐱᓂᐊᕐᓂᖃᑦᑐᑦ 
ᐱᓇᓱᐊᖃᑎᒌᒋᐊᖅ ᐱᔾᔪᑎᒋᓪᓗᒋᑦ ᐃᑲᔪᕐᑕᐅᔭᕆᐊᖃᓂᖏᑦ ᐃᓄᐃᑦ ᑲᓇᑕᒥ.

ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᐊᕐᓱᕈᒍᑎᖃᑎᓯᒪᒋᕗᑦ ᐱᓇᓱᐊᖃᑎᖃᓂᕐᓴᐅᒋᐊᖅ ᐃᓄᐃᑦ ᑭᒃᑯᑐᐃᓐᓇᕐᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ, 
Inuit Public Health Task Group ᐱᔾᔪᑎᖃᖅᓱᑎᒃ ᑎᑎᕋᑦᑕᐅᔪᒥᒃ, ᐃᓄᐃᑦ ᐊᒻᒪ ᑳᓐᓱᕐ, Inuit and Cancer Discussion Paper. ᐅᒃᑐᐱᕆᒥ, ᑖᒃᑯᐊ 
ᑎᑎᕋᖅᑕᐅᔪᑦ, Inuit and Cancer Discussion Paper, ᐃᓄᐃ ᐊᒻᒪ ᑳᓐᓱᕐ, ᐊᖏᕐᑕᐅᓚᐅᕐᑎᑦ ᑭᖑᓪᓕᕐᐹᒥ ᑎᑎᕋᖅᑕᐅᓂᐊᕐᓂᖏᑦ ᑲᓇᑕᒥ ᐃᓄᐃᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓄᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᔭᕇᖅᓯᓚᐅᕐᑐᑦ ᐊᒻᒪ ᐊᑐᐃᓐᓇᕈᖅᑎᑦᓯᓪᓗᑎᒃ ᑖᒃᑯᓂᖓ ᑎᑎᕋᖅᑕᐅᓯᒪᔪᓂᒃ, ᐃᓄᐃᑦ ᐊᒻᒪ ᑳᓐᓱᕐ ᖃᐅᔨᓴᕐᑕᐅᓯᒪᓂᖏᓐᓂᒃ, Inuit 
and Cancer Fact Sheets ᑎᑎᕋᖅᓯᒪᔪᑦ ᓇᐃᓪᓕᒋᐊᕐᓯᒪᓪᓗᑎᒃ ᑐᑭᓯᒋᐊᕐᕕᒃᓴᐃᑦ. ᑖᒃᑯᓇᓂ ᑎᑎᕋᖅᓯᒪᔪᓂ ᐊᑕᑎᑕᐅᒋᕗᑦ ᑐᑭᓯᖏᐊᕐᕕᒃᓴᐃᑦ ᐃᓗᐊᓂ. 

ᐊᕐᕌᒍᖓᓂ 2008-2009,ᒥ, ᐃᓄᐃᑦ ᑕᐱᕇᒃ ᑲᓇᑕᒥ ᐱᓇᓱᐊᖃᑎᖃᑦᓯᒪᒻᒥᔪᑦ CPAC,ᑯᓐᓂᒃ ᐸᕐᓇᐃᑎᓪᓗᒋᑦ ᑲᓇᑕᒥ ᑲᑎᒪᓂᐅᓚᐅᕐᑐᒧᑦ ᐋᖅᑭᒃᓱᐃᓂᕐᒧᑦ 
ᓄᓇᖃᖅᑳᖅᓯᒪᔪᑦ ᑳᓐᓱᓕᕆᓂᖓᓄᑦ ᐱᓕᕆᔾᔪᓯᒥᒃ, Aboriginal Cancer Strategy. ᑲᑎᒪᓂᖃᓚᐅᕐᑐᑦ ᒪᕐᔨ 2009,ᒥ.

ᐃᓄᐃᑦ ᑕᐱᕇᑦ ᑲᓇᑕᒥ ᓱᓕ ᑳᓐᓱᓕᕆᓂᕐᒧᑦ ᑲᑐᔾᔨᖃᑎᒌᖑᔪᑦ ᐊᒻᒪ ᒐᕙᒪᐃᑦ ᖃᐅᔨᒪᖁᓪᓗᒋᑦ ᐊᔾᔨᐅᖏᓐᓂᖓᓂᒃ ᐃᓄᐃᑦ ᐱᔾᔪᑎᒋᔭᖏᑦ ᑳᓐᓱᓕᕆᓂᕐᒧᑦ. 

ᓇᓪᓕᐅᒃᑯᒫᖃᕈᑕᐅᓇᑎᒃ ᐋᓐᓂᐊᕐᓂᓕᕆᓂᒃᑯᑦ ᐃᑲᔪᕈᑎᒃᓴᐃᑦ - ᑭᒍᓐᓂᐊᕐᓂᒃᑯᑦ

ᐊᑐᕐᓱᑎᒃ ᐊᑐᓕᖁᔨᕗᖔᓕᐊᕈᑕᐅᓯᒪᔪᓂᒃ ᑭᒍᑎᓕᕆᓂᕐᒧᑦ ᑲᑎᒪᔨᐅᔪᓂᒃ, Dental Expert Advisory Committee ᐃᓄᓐᓄᐊᖓᔪᓂᒃ ᑭᒍᑎᓕᕆᓂᕐᒧᑦ 
ᐱᓕᕆᔾᔪᓯᒃᓴᖅ, Inuit Oral Health Strategy ᐋᖅᑭᒃᓱᕐᑕᐅᕙᓪᓕᐊᓚᐅᕐᑐᖅ ᓇᓗᓇᐃᔭᐃᓪᓗᑎᒃ ᐱᓕᕆᔾᔪᓯᐅᔪᓐᓇᕐᑐᓂᒃ ᐊᒻᒪ ᐋᖅᑭᒋᐊᕈᑎᒃᓴᒃ 
ᐱᐅᓯᑎᑦᓯᓂᕐᓴᐅᒋᐊᕐᓂᕐᒧᑦ ᑭᒍᑎᓕᕆᓂᒃᑯᑦ ᐃᓄᑦᑎᒍᑦ. ᐃᑲᔪᕆᐊᕈᑕᐅᓂᐊᕐᑎᓪᓗᒋᑦ, ᐃᓄᐃᑦ ᑭᒍᑎᖏᓐᓂᒃ ᖃᐅᔨᓴᕐᓂᖃᓚᐅᕐᓂᖅ ᐱᔭᕇᖅᑕᐅᓚᐅᕐᑐᑦ ᐅᑯᓇᓂ 
ᓄᓇᓕᐅᔪᓂ: ᓇᐃᓐ, ᐸᓐᓂᕐᑑᖅ, ᐅᕐᓱᕐᑑᖅ, ᑐᒃᑑᔮᕐᑐᖅ, ᐊᒻᒪ ᑲᖏᕐᖠᓂᑦ. ᐃᖃᓗᓐᓄᐊᕐᓂᐊᕐᓯᒪᔪᑦ ᖃᐅᔨᓴᕆᐊᕐᓗᑎᒃ ᔫᓂᒥ. ᑕᒪᓐᓇ ᖃᐅᔨᓴᕐᓂᖅ ᑲᑎᕐᓱᐃᓂᖅ 
ᐊᑐᕐᑕᐅᓯᒪᔪᓂᒃ ᐋᖅᑭᒋᐊᕈᑎᒃᓴᕐᓯᐅᕐᑎᓪᓗᒋᑦ ᐃᑲᔪᕆᐊᓪᓚᒍᑎᒃᓴᓂᒃ ᐃᓄᓐᓂᒃ ᓄᓇᖏᓐᓂ ᑭᒍᑎᓕᕆᓂᒃᑯᑦ.

ᐊᕐᕌᒎᓂᐊᕐᑐᒥ ᐱᓕᕆᐊᒃᓴᑎᒍᑦ ᓴᖅᑭᑎᑦᓯᒐᔭᕐᑐᑦ ᑲᓇᑕᒥ ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᖏᓂᓕᕆᔨᒃᑯᑦ ᓴᖅᑭᑎᑦᓯᓂᖓ ᐊᑐᐊᖓᕐᓂᒃ ᐊᒻᒪ 
ᕿᒥᕈᓂᐅᒐᔭᕐᑐᖅ ᐃᑲᔪᕐᑕᐅᔾᔪᑎᓂᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᓱᓇᕐᕈᑎᓂᒃ ᓇᓗᓇᐃᔭᐃᒋᐊᖃᓂᕐᒧᑦ ᑐᓗᕐᑕᐅᑕᐅᕙᑦᑐᓂᒃ ᐃᑲᔪᕈᑎᒃᓴᑎᒍᑦ ᐊᒻᒪ 
ᑲᑎᒪᔾᔪᑎᖃᓗᑎᒃ ᒪᓕᒐᕐᓂᒃ/ᐊᑐᐊᒐᕐᓂᒃ ᑐᓗᕐᑕᐅᑕᐅᔪᓂᒃ ᐃᑲᔪᕈᑎᒃᓴᓄᑦ ᐊᒻᒪ ᓱᓇᕐᕈᑎᒃᓴᓄᑦ.

ᐃᓄᐃᑦ ᐊᒻᒪ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓂᒃ ᑮᓇᐅᔭᖃᕕᒃ

ᓯᑎᐱᕆ 2004,ᒥ, ᑲᓇᑕᐅᑉ ᒐᕙᒪᒃᑯᖏᑦ ᑐᓴᕐᑎᑦᓯᓚᐅᕐᓯᒪᕗᑦ ᓴᖅᑭᑕᐅᓂᖓᓂᒃ ᓄᓇᖃᖅᑳᖅᓯᒪᔪᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᐊᖓᔪᓂᒃ ᑮᓇᐅᔭᖃᕕᒃ, 
Aboriginal Health Transition Fund (AHTF), ᓴᖅᑭᑕᐅᒍᑎᖃᓚᐅᕐᐳᖅ ᐋᖅᑭᒃᓱᐃᒋᐊᓪᓚᒍᑕᐅᓂᐊᕐᑎᓪᓗᒋᑦ  ᐱᓕᕆᐊᖏᓐᓂᒃ ᑲᑎᓪᓗᒋᑦ ᒐᕙᒪᑐᖃᐃᑦ, 
ᑲᓇᑕᐅᑉ ᐊᒻᒪ ᐅᑭᐅᕐᑕᕐᑑᑉ ᐊᕕᒃᑐᕐᓯᒪᓂᐊᒍᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ  ᐱᓕᕆᔾᔪᓯᖏᑎᒍᑦ ᐊᑭᓕᕐᑐᕐᑕᐅᕙᑦᑐᓄᑦ ᒐᕙᒪᓄᑦ, ᐊᑐᓕᕐᑎᑕᐅᓂᖏᓐᓄᓪᓗ 

ᐅᓪᓗᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓕᕆᐊᖑᔪᑦ ᐊᒻᒪ ᐃᑲᔪᒃᑲᓐᓂᕈᑎᒃᓴᐃᑦ ᑐᕌᖓᔪᑦ ᓄᓇᖃᖅᑳᖅᓯᒪᔪᓄᑦ (ᐃᓄᓐᓄᑦ, ᐊᓪᓚᓄᑦ ᐊᒻᒪ ᐊᓪᓚᖓᔪᓄᑦ). 
ᑖᒃᑯᐊ ᑮᓇᐅᔭᐃᑦ ᐊᑲᐅᓯᒋᐊᕈᑎᒃᓴᐅᒫᖑᒻᒥᔪᑦ ᐊᑐᐃᓐᓇᖃᕆᐊᖃᓂᕐᒧᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᑲᔪᕈᑎᒃᓴᓂᒃ ᐊᒻᒪ ᐃᓚᐅᖃᑦᑕᕐᓂᕐᓴᐅᒍᑎᒋᓂᐊᕐᓗᓂᒋᑦ 
ᓄᓇᖃᖅᑳᖅᓯᒪᔪᑦ ᐋᖅᑭᒃᓱᐃᖃᑕᐅᓂᒃᑯᑦ, ᓴᖅᑭᑎᑦᓯᕙᓪᓕᐊᓂᒃᑯᑦ, ᐊᒻᒪ ᖃᐅᔨᓴᕈᓐᓇᕐᓂᒃᑯᑦ ᑲᔪᓯᑦᓯᐊᕐᒪᖔᑕ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓕᕆᐊᖑᔪᑦ ᐊᒻᒪ 
ᐃᑲᔪᕈᑎᓴᒃᐃᑦ. ᑖᒃᑯᐊ ᑮᓇᐅᔭᐃᑦ ᐊᑐᐃᓐᓇᕈᖅᑎᑕᐅᓯᒪᔪᑦ AHTF,ᑯᓐᓄᑦ (ᑲᑎᓪᓗᒋᑦ 200 ᒥᓕᐊᓐ ᑖᓚᔅ ᐱᖓᓱᐃᓕᖓᔪᓄᑦ ᑐᕌᖓᑎᓪᓗᒋᑦ), ᓯᕗᓪᓕᕐᐹᒥ 
ᐸᕐᓇᒃᑕᐅᓚᐅᕐᓯᒪᔪᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᓇᓗᓇᐃᒃᑯᑕᖃᑐᒃᑯᑦ (south of the 60th parallel), ᑐᕌᖓᒐᓱᐊᕐᑎᑕᐅᓚᐅᕐᓯᒪᔪᑦ 
ᑲᓇᑕᐅᑉ ᒐᕙᒪᒃᑯᖏᑕ-ᐊᕕᒃᑐᕐᓯᒪᓂᐊᒍᓪᓗ ᑲᓇᑕᐅ ᒐᕙᒪᖏᑕ- ᐅᑭᐅᕐᑕᕐᑐᒥᓗ ᒐᕙᒪᐃᑦ ᐊᒻᒪ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᓴᖅᑭᑎᑦᓯᒐᓱᐊᖁᓪᓗᒋᑦ 
ᓄᑖᓂᒃ ᐱᓕᕆᒍᑎᒃᓴᓂᒃ ᐊᒻᒪ ᐊᑐᓕᕐᑕᐅᑎᑦᓯᓗᑎᒃ ᐅᓪᓗᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᑲᔪᕈᑎᒃᓴᓂᒃ. ᑕᒃᑯᐊ ᑮᓇᐅᔭᐃᑦ ᐊᑐᕐᑐᒃᓴᐃᑦ ᐋᖅᑭᒃᓱᐃᒋᐊᕐᓂᕐᒧᑦ, 
ᐱᐅᓯᑎᑦᓯᒋᐊᕐᓂᕐᒧᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐃᑲᔪᕈᑎᒃᓴᓂᒃ, ᕿᒥᕈᒋᐊᖃᓂᕐᒥᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓕᕆᐊᖑᔪᓂᒃ ᐊᒻᒪ ᐃᑲᔪᕈᑎᒃᓴᓂᒃ.  

ᑮᓇᐅᔭᐃᑦ ᐊᑐᐃᓐᓇᕈᖅᑎᑕᐅᓯᒪᔪᑦ AHTF,ᑯᓐᓄᑦ, ᓯᕗᓪᓕᕐᐹᒥ ᐸᕐᓇᒃᑕᐅᓚᐅᕐᓯᒪᔪᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᓇᓗᓇᐃᒃᑯᑕᖃᑐᒃᑯᑦ 
(south of the 60th parallel), ᑐᕌᖓᒐᓱᐊᕐᑎᑕᐅᓚᐅᕐᓯᒪᔪᑦ ᑲᓇᑕᐅᑉ ᒐᕙᒪᒃᑯᖏᑕ-ᐊᕕᒃᑐᕐᓯᒪᓂᐊᒍᓪᓗ ᑲᓇᑕᐅ ᒐᕙᒪᖏᑕ- ᐅᑭᐅᕐᑕᕐᑐᒥᓗ ᒐᕙᒪᐃᑦ 
ᐊᒻᒪ ᓄᓇᖃᖅᑳᖅᓯᒪᔪᑦ ᓄᓇᓕᖏᑦ ᓴᖅᑭᑎᑦᓯᒐᓱᐊᖁᓪᓗᒋᑦ ᓄᑖᓂᒃ ᐱᓕᕆᒍᑎᒃᓴᓂᒃ ᐊᒻᒪ ᐊᑐᓕᕐᑕᐅᑎᑦᓯᓗᑎᒃ ᐅᓪᓗᒥ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᐃᑲᔪᕈᑎᒃᓴᓂᒃ, ᐃᑲᔪᕆᐊᓪᓚᒍᒪᓪᓗᒋᑦ ᐃᑲᔪᕐᑕᐅᔭᕆᐊᖃᖅᑐᑦ ᓄᓇᖃᖅᑳᖅᓯᒪᔪᑦ. ᑕᒪᒃᑯᐊ ᐱᓕᕆᐊᖑᔪᑦ ᑲᔪᓯᑎᑕᐅᓚᐅᕐᑐᑦ AHTF,ᑯᑎᒍᑦ ᐱᖓᓲᓕᖓᔪᓂ: 
ᓱᖏᐅᑎᕙᓪᓕᐊᓂᕐᒧᑦ, Adaptation ($80-ᒥᓕᐊᓐ), ᑲᑎᑎᕆᕙᓪᓕᐊᓂᕐᒧᑦ, Integration ($80-ᒥᓕᐊᓐ), ᐊᒻᒪ ᑕᒪᐃᓐᓄᐊᖓᔪᓄᑦ ᑲᓇᑕᒥᐅᓄᑦ, Pan-Canadian 
($40-ᒥᓕᐊᓐ). ᑮᓇᐅᔭᐃᑦ ᓴᖅᑭᑕᐅᓯᒪᔪᑦ ᑐᕌᖓᑎᓪᓗᒋᑦ 2010,ᒧᑦ.

ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᐱᓕᕆᖃᑎᖃᖅᓯᒪᔪᑦ ᑖᒃᑯᓂᖓ ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑮᓇᐅᔭᖃᖅᑎᑦᓯᕙᑦᑐᓂᒃ,  ᐃᑲᔪᕐᓯᓯᒪᔪᑦ 
ᐊᒻᒪ ᑲᔪᓯᑎᑦᓯᖃᑕᐅᖃᑦᑕᕐᓯᒪᔪᑦ ᐱᓕᕆᖃᑎᖃᑦᓯᐊᕐᓂᒃᑯᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ. ᑐᕌᒐᕆᓚᐅᕐᑕᖓ ᐋᖅᑭᒃᓱᐃᓂᒃᑯᑦ ᐱᐅᓯᒋᐊᕈᑕᐅᒐᔭᕐᑐᓂᒃ 
ᐋᓐᓂᐊᕐᓂᓕᕆᓂᕐᒧᑦ ᒪᓕᒐᕐᒥᒃ, ᐱᓕᕆᐊᖑᔪᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐊᑑᑎᖃᑦᓯᐊᕋᔭᕐᑐᓂᒃ ᐊᒻᒪ ᑭᐅᔾᔪᑕᐅᓗᑎᒃ ᐃᓄᐃᑦ ᑭᓐᖒᒪᔭᖏᓐᓄᑦ. ᐃᓄᐃᑦ ᑕᐱᕇᑦ 
ᑲᓇᑕᒥ ᓴᖅᑭᑎᑦᓯᓚᐅᕐᒥᔪᑦ ᑐᓴᕋᒃᓴᓂᒃ ᐃᓄᐃᑦ ᐊᒻᒪ ᑑᒃᑯᐊ AHTF ᒥᒃᓵᓄᐊᖓᔪᓂᒃ ᐊᑐᐃᓐᓇᕈᖅᑎᑕᐅᓪᓗᑎᓪᓗ ᓇᒧᑐᐃᓐᓇᖅ 2008-2009,ᒥ. 

ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓄᖓ AHTF,ᑯᓐᓄᑦ, ᐃᓄᐃᑦ AHTF,ᑯᑎᒍᑦ ᐸᕐᓇᐃᔨᖏᑦ ᑲᑎᒪᔨᐅᔪᑦ, Inuit AHTF Working Group ᐱᓕᕆᒋᐊᓯᓚᐅᕐᑐᑦ 
2006,ᒥ, ᒪᕐᕉᓐᓂ (2) ᐊᕐᕌᒎᓐᓂ ᐱᓕᕆᔪᒃᓴᐅᓪᓗᑎᒃ, ᐊᒻᒪ ᑲᑎᒪᔨᖃᐅᕐᓱᑎᒃ ᑎᓴᒪᓂᑦ (4) ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐋᖅᑭᐅᒪᑎᑦᓯᔨᐅᔪᓂᒃ (Regional 
Engagement Coordinators (RECs)) ᐱᓕᕆᓪᓗᑎᓪᓗ ᓄᓇᑖᕐᓯᒪᓂᒃᑯᑦ ᑲᑐᔾᔨᖃᑎᒌᖑᔪᑎᒍᑦ ᐊᒻᒪ ᑖᓐᓇ AHTF,ᑯᓐᓄᑦ ᐋᖅᑭᐅᒪᑎᑦᓯᔨᖓ ᑲᓇᑕᒥ ᐃᓄᐃᑦ 
ᑕᐱᕇᒃᑯᑦ ᐋᓐᓂᐊᕐᓇᖏᓐᓂᓕᕆᕕᐊᒍᑦ ᐱᓇᓱᖃᑕᐅᓪᓗᓂ. ᑕᐃᒪᓕ ᑲᓇᑕᓕᒫᒧᐊᖓᔪᓂᑦ ᑮᓇᐅᔭᓂᑦ ᐊᑐᐃᓐᓇᖃᕈᓐᓇᕐᓂᐊᕈᑎᒃ, ᑖᒃᑯᐊ AHTF,ᑯᓐᓄᑦ 
ᐸᕐᓇᐃᓂᕐᒧᑦ ᑲᑎᒪᔨᖏᑦ ᑭᒡᒐᕐᑐᕐᑎᖃᕆᐊᖃᓚᐅᕐᑐᑦ ᐅᑯᓇᓐᖔᕐᑐᓂᒃ, ᐃᓄᐃᑦ ᑐᑦᑕᕐᕕᖓᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᑲᑐᔾᔨᖃᑎᒌᖓᓂᑦ ᐊᒻᒪ ᐸᐅᒃᑑᑎᒃᑯᓐᓂᑦ, ᑲᓇᑕᒥ ᐃᓄᐃᑦ ᐊᕐᓈᐃᑦ ᑲᑐᔾᔨᖃᑎᒌᖏᓐᓂᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᓯᒪᔪᑦ AHTF,ᑯᑦ ᐊᕕᒃᑐᕐᓯᒪᔪᑎᒍᑦ ᐋᖅᑭᐅᒪᑎᑦᓯᔨᖏᓐᓂᒃ ᐋᖅᑭᒃᓱᐃᓪᓗᑎᒃ ᑎᓴᒪᓂᒃ (4) ᑐᒃᓯᕋᐅᑕᐅᓯᒪᔪᓂᒃ 
ᐊᑐᕐᓱᒍ ᑭᒃᑯᑐᐃᓐᓇᕐᓄᐊᓕᖓᔪᒃ ᑲᓇᑕᒥ, Pan Canadian Envelope. ᑕᒪᓐᓇ ᐊᕐᓱᕈᓚᐅᕐᓂᖓ ᐋᖅᑭᒃᓱᐃᑎᓪᓗᒋᑦ ᐃᓄᐃᑦ ᑐᑭᓯᕋᕈᑕᐅᓚᐅᕐᒪᑦ ᑮᓇᐅᔭᓂᒃ 
$5-ᒥᓕᐊᓂᒃ.

ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐋᖅᑭᐅᒪᑎᑦᓯᔨᐅᔪᑦ ᐃᓚᐅᖃᑦᑕᕐᓂᕐᓴᒻᒪᕆᐅᓯᒪᓕᕐᑐᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᒪᓕᒐᒃᓴᓕᐅᕐᓂᒃᑯᑦ ᐊᒻᒪ ᓄᓇᓖᑦ 
ᐊᕕᒃᑐᕐᓯᒪᓂᖏᑎᒍᑦ ᓄᓇᓕᓐᓂᓗ ᐱᓕᕆᖃᑕᐅᓂᒃᑯᑦ. ᑕᒪᒃᑯᐊ ᑲᔪᓯᑎᑕᐅᖏᓐᓇᕐᓂᖏᑎᒍᑦ ᐊᒻᒪ ᐊᓯᖏᑕ ᐱᓕᕆᐊᖑᔪᑦ ᐃᑲᔪᕈᑎᒃᓴᐃᓪᓗ 
ᐋᖅᑭᒃᓱᕐᑕᐅᕙᓪᓕᐊᔪᑦ ᐃᓄᐃᑦ ᐃᓱᒪᒋᔭᖏᑦ, ᑭᓐᖒᒪᔭᖏᑦ ᐱᔾᔪᑎᒋᓪᓗᒋᑦ. ᐃᓄᐃᑦ ᐃᓚᐅᖃᑦᑕᕐᑐᑦ  ᐋᖅᑭᒃᓱᐃᓂᒃᑯᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᐱᓕᕆᔾᔪᓯᒃᓴᒥᒃ ᐱᓕᕆᑎᓪᓗᒋᑦ ᐃᓄᐃᑦ ᑭᓐᖒᒪᔭᖏᑦ ᐱᔾᔪᑎᒋᓪᓗᒋᑦ, ᐊᒻᒪ ᐃᑲᔪᕐᑐᑦ ᒪᓕᒐᒃᓴᓕᐅᕐᓂᒃᑯᑦ ᐃᓄᓐᓂᐊᖓᓂᐊᕐᑐᓂᒃ ᐱᓇᓱᐊᖃᑎᖃᓗᑎᒃ 
ᐃᓄᓐᓂᒃ. 

ᐅᑭᐅᕐᑕᕐᑐᒥ ᑐᑭᓯᐊᖃᑎᒌ

ᐃᓄᐃᑦ ᑕᐱᕇᑦ ᑲᓇᑕᒥ, ᑲᓇᑕᒥ ᐃᓄᓐᓄᑦ ᑲᑐᔾᔨᖃᑎᒌᓪᓗᓂ, ᐃᒃᐱᒋᔭᖃᖅᓯᒪᒻᒪᑕ ᐱᓕᕆᖃᑎᖃᖅᑐᒃᓴᐅᒋᐊᖅ ᐅᑭᐅᕐᑕᕐᑐᒥ ᑐᑭᓯᐊᖃᑎᒋᑦᑐᓂᒃ  
ᐱᔾᔪᑎᖃᖅᓱᑎᒃ ᓴᖅᑭᑎᑦᓯᒋᐊᖃᓂᕐᒥᒃ ᖃᐅᔨᒋᐊᕐᕕᒃᓴᓂᒃ ᐅᑭᐅᕐᑕᕐᑐᒥ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᖃᐅᔨᓴᕐᑎᓪᓗᒋᑦ, ᐱᓕᕆᐊᖃᖅᑎᓪᓗᒋᓪᓗ ᑲᓇᑕᒥ 
ᒪᓕᒐᒃᓴᓂᒃ ᐊᒻᒪ ᓱᖏᐅᑎᕙᓪᓕᐊᒍᑎᒃᓴᓂᒃ ᐱᓕᕆᔾᔪᓯᒃᓴᓂᒃ, ᐃᑲᔪᕈᑕᐅᔪᒃᓴᐅᓂᐊᕐᑎᓪᓗᒋᑦ ᐃᓄᐃᑦ ᓄᓇᖏᓐᓂ, ᐊᕕᒃᑐᕐᓯᒪᔪᑎᒍᑦ, ᑲᓇᑕᒥ ᐊᒻᒪ ᓯᓚᕐᔪᐊᒥ.

ᐱᓇᓱᐊᖃᑎᖃᕈᒪᓂᖅ ᐊᒻᒪ ᐱᓕᕆᖃᑎᖃᕈᒪᓂᖅ ᐃᓄᓐᓂᒃ ᖃᐅᔨᓴᕐᓂᓕᕆᓂᒃᑯᑦ ᑐᕌᒐᕆᖅᑳᕐᑕᖓ ᑐᑭᓯᐊᖃᑎᒋᑦᑐᑦ. ᐃᓄᐃᑦ ᑕᐱᕇᑦ ᑲᓇᑕᒥ 
ᐱᒻᒪᕆᐅᕗᑦ ᐃᒃᐱᒍᓱᒋᐊᖃᒪᑕ ᑖᓐᓇ ᐊᑐᕐᑕᐅᑦᓯᐊᕋᓗᐊᕐᒪᖔᑦ. ᐱᓕᕆᖃᑎᒌᓐᓂᒃᑯᑦ ᑲᑐᑎᓗᑎᒃ ᑕᐅᖅᓰᖃᑎᒌᓐᓂᒃᑯ ᖃᐅᔨᓴᓂᕐᓂᒃ, ᐸᕐᓇᐃᕙᓪᓕᐊᓂᒃᑯᓪᓗ, 
ᐱᔾᔪᑎᖃᓗᑎᓪᓗ ᐸᕐᓇᐃᓂᕐᒥᒃ, ᐃᓕᓐᓂᐊᕐᓂᕐᒥᒃ ᖃᕆᑕᐅᓕᕆᓂᕐᒥᒃ ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᕐᑎᓪᓗᖏᑦ ᐃᓄᐃᑦ ᐃᓚᐅᑎᑕᐅᓂᖏᑎᒍᑦ ᖃᓄᓕᒫᖅ 
ᐱᓕᕆᓂᖏᑎᒍᑦ ᑖᒃᑯᐊ ᑐᑭᓯᐊᖃᑎᒋᑦᑐᑦ. ᑖᒃᑯᐊ ᑐᑭᓯᐊᖃᑎᒋᑦᑐᑦ.,ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᕐᐸᑦᑐᑦ, ᐊᔾᔨᒌᔭᐅᖏᑦᑐᓂᒃ ᖃᐅᔨᒪᔭᐅᔪᓂᒃ 
ᓴᖅᑭᑎᕆᓂᒃᑯᑦ ᐊᒻᒪ ᐊᑕᖏᕐᓯᓂᒃᑯᑦ ᐊᕙᑎᓕᕆᓂᕐᒥᒃ ᐃᓕᓐᓂᐊᕈᑕᐅᒐᔭᕐᑐᓂᒃ ᑭᖑᓂᑦᑎᓐᓂ ᖃᐅᔨᓴᕐᑎᐅᔪᒃᓴᓄᑦ (ᐱᖃᓯᐅᑎᓗᒋᑦ ᐃᓄᐃᑦ) ᐅᓪᓗᒥ ᓱᒃᑲᔪᒃᑯᑦ 
ᑭᓐᖒᒪᔭᐅᓪᓚᕆᓕᕐᑎᓪᓗᒋᑦ ᐱᓕᕆᖃᑕᐅᓪᓚᑦᑖᕈᓐᓇᖁᓪᓗᑕ ᑲᓇᑕᐅᑉ ᐅᑭᐅᕐᑕᕐᑐᐊᒥ ᑲᒪᑦᓯᐊᕐᓂᕐᒧᑦ.  

ᕕᕗᐊᕆ 2008,ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᖃᐅᔨᓴᕐᓂᓕᕆᓂᕐᒧᑦ ᐃᑲᔪᕐᑎᒻᒪᕆᒃ ᑲᑎᒪᖃᑕᐅᓚᐅᕐᑐᖅ RMC,ᑯᓐᓄᑦ ᐋᑐᕗᐊᒥ. ᑲᑎᒪᑎᓪᓗᒋᑦ 
ᕿᒥᕐᕈᓚᐅᕐᑎᓪᓗᒋᑦ ᐱᓕᕆᐊᖑᔪᓂᒃ, ᐃᓱᒫᓗᒋᔭᐅᔪᖅ ᐅᖃᐅᓯᕆᔭᐅᓚᐅᕐᑐᖅ ᓴᖅᑭᔮᕐᑐᖃᖏᓐᓂᖓᓂᒃ ᐃᓄᐃᑦ ᖃᐅᔨᓴᕐᓂᓕᕆᓂᕐᒧᑦ ᐊᐅᓚᑦᓯᓂᕐᒧᑦ 
ᑲᑎᒪᔨᖏᓐᓂᒃ, Inuit Research Management Committee membership. ᑲᑎᒪᑎᓪᓗᒋᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᔫᓂ 2008,ᒥ ᒪᕇᓇ 
ᐱᐊᓱᑎ, Marina Biasutti (ᐊᐅᓚᑦᓯᔨᒻᒪᕆᒃ ᐊᕙᑎᓕᕆᓂᕐᒧᑦ ᓄᓇᑦᓯᐊᕗᑦ ᒐᕙᒪᒃᑯᖏᓐᓂ) ᑎᒃᑯᐊᕐᑕᐅᓚᐅᕐᑐᖅ ᑕᕝᕗᖓ ᐃᓕᓂᐊᕐᑎᓪᓗᒍ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᐃᒃᓯᕙᖃᑕᐅᕙᑦᑐᖅ ᑎᓴᒪᓄᑦ ᐃᓄᑦ ᐃᒃᓯᕙᐅᑕᖃᖅᕕᖏᓐᓄᑦ ᑖᒃᑯᐊ ᑐᑭᓯᐊᖃᑎᒋᑦᑐᑦ.,ᑯᑦ ᑲᑎᒪᔨᖏᓐᓂ. ᒥᔅ ᓴᐃᒪᓐ 

ᑲᑎᒪᖃᑕᐅᓚᐅᕐᑐᖅ ᒪᕐᔨ 2008,ᒥ ᑭᒡᒐᕐᑐᕐᓱᓂ ᓄᓇᓖᑦ ᐊᕕᒃᑐᕐᓯᒪᓂᖏᓐᓂᒃ ᖃᐅᔨᓴᕐᓂᓕᕆᓂᕐᒧᑦ ᐊᒻᒪ ᑲᑎᒪᔩᑦ ᑲᑎᓪᓗᒋᑦ ᐅᑭᐅᕐᑕᕐᑐᒥ; ᑐᒃᓯᕋᓚᐅᕐᑐᖅ 
ᑖᒃᑯᐊ ᑐᑭᓯᐊᖃᑎᒋᑦᑐᑦ.,ᑯᑦ ᐱᓂᐊᕐᓂᕐᑖᖁᓪᓗᒋᑦ ᑐᓴᐅᒪᑎᑦᓯᖃᑦᑕᕆᐊᖅ ᐃᓄᐃᑦ ᑕᐱᕇᑦ ᑲᓇᑕᒥ ᑐᓴᐅᒪᐅᑎᓕᕆᓂᕐᒧᑦ ᐊᖓᔪᖅᑳᖓᓐᓂᒃ ᐱᔾᔪᑎᒋᓗᒋᑦ 
ᑐᓴᒐᒃᓴᓕᐊᖑᕙᑦᑐᓂᒃ ᑐᒃᓯᕋᕐᓂᐅᕙᑦᑐᖅ; ᐊᒻᒪ ᑮᓇᐅᔭᓂᒃ ᑐᒃᓯᕋᕐᓱᓂ ᐊᕐᕌᒍᑕᒫᕐᓯᐅᑎᓂᒃ ᐃᓄᐃᑦ ᖃᐅᔨᓴᕐᓂᓕᕆᔨᖏᑕ Inuit Research Advisor (IRA) 
ᑲᑎᒪᐅᑎᒋᖃᑦᑕᕋᔭᕐᑕᖏᓐᓂᒃ ᑲᑎᓪᓚᑦᑖᕐᓗᑎᒃ. ᑖᒃᑯᐊ ᐃᓄᐃᑦ ᖃᐅᔨᓴᕐᓂᓕᕆᔨᖃᖅᐳᑦ ᑕᒪᐃᓐᓂ ᑎᓴᒪᓂ ᐃᓄᐃᑦ ᓄᓇᑖᕐᓯᒪᓂᖏᑎᒍᑦ ᐊᕕᒃᑐᕐᓯᒪᔪᓂ 
ᐊᒻᒪ ᑮᓇᐅᔭᖃᖅᑎᑕᐅᕙᑦᑐᑦ ᐃᓚᖏᓐᓂᒃ ᑖᒃᑯᓄᖓ ᑐᑭᓯᐊᖃᑎᒋᑦᑐᑦ.,ᑯᓐᓄᑦ ᓇᓯᕝᕕᒃᑯᓐᓄᑦ ᐊᒻᒪ ᐅᑭᐅᕐᑕᕐᑐᒥ ᓱᕈᔪᓐᓇᕐᑐᓕᕆᔨᒃᑯᓐᓄᑦ,  Northern 
Contaminants Program (NCP). 

ᐃᓄᐃᑦ ᖃᐅᔨᓴᕐᓂᓕᕆᔨᖏᑦ ᓴᖅᑭᑕᐅᓚᐅᕐᑐᑦ ᑲᔪᓯᑎᑦᓯᖁᓪᓗᒋᑦ ᖃᐅᔨᓴᕐᓂᐅᒋᐊᖃᖅᑐᓂᒃ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂ ᐱᔾᔪᑎᖃᓗᑎᒃ 
ᓱᕈᔪᓐᓇᕐᑐᓂᒃ/ᐊᑦᑕᓇᕐᑐᓂᒃ ᐊᕙᑎᑦᑎᓐᓄᑦ, ᓯᓚᐅᓪᓗ ᐊᓯᔾᔨᕐᐸᓪᓕᐊᓂᐊᓂᒃ ᐊᒻᒪ ᐃᓄᐃᑦ ᐃᓚᐅᒋᐊᖃᓂᖏᓐᓂᒃ ᖃᐅᔨᓴᖃᑕᐅᓂᒃᑯᑦ ᐱᒻᒪᕆᐅᒻᒪᑦ 
ᓄᓇᓕᖏᓐᓂ. ᑕᕝᕙᓂ ᑲᑎᒪᓂᕐᒥ ᐅᖃᐅᓯᖃᓚᐅᕐᑐᑦ ᒪᕐᕉᓐᓂᒃ (2) ᐸᕐᓇᐃᓂᕐᒧᑦ ᑲᑎᒪᔨᖃᕆᐊᖃᓂᖏᓐᓂᒃ. ᒥᔅ ᓴᐃᒪᓐ ᓯᕗᓕᐅᕆᓯᒪᔪᖅ ᐃᓄᐃᑦ 
ᐱᓕᕆᖃᑕᐅᔭᕆᐊᖃᓂᕐᒧᑦ ᑲᑎᒪᔨᖏᓐᓄᑦ, Inuit Partnership Committee (IPC). ᑐᕌᒐᖃᖅᑐᑦ ᑖᒃᑯᐊ ᑲᑎᒪᔨᐅᔪᑦ ᐃᒃᐱᒍᓱᑦᓯᐊᕆᐊᖃᓂᕐᒥᒃ ᑖᒃᑯᓂᖓ 
Inuit Research Advisor (IRA),ᑯᓐᓂᑦ ᐱᓇᓱᐊᖃᑎᖃᓂᖓ ᑲᔪᓯᑦᓯᐊᕐᒪᖔᖅᐊᒻᒪ ᐊᑑᑎᖃᑦᓯᐊᕐᒪᖔᑦ ᑕᒪᐃᓐᓄᑦ ᐃᓄᓐᓄᑦ ᐊᒻᒪ ᐊᓯᖏᓐᓄᑦ ᑕᕝᕙᖓᑦ 
ᐃᑲᔪᕐᑕᐅᔪᒪᔪᓄᑦ ᐱᓕᕆᐊᖑᔪᓂᑦ.  

ᐃᑲᔪᕐᑕᐅᓪᓗᑎᒃ ᑮᓇᐅᔭᑎᒍᑦ ᑖᒃᑯᓄᖓ ᑐᑭᓯᐊᖃᑎᒋᑦᑐᑦ.,ᑯᓐᓄᑦ ᐊᒻᒪ NCP,ᑯᓐᓄᑦ ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐃᓚᐅᕐᑐᑦ ᑲᑎᒪᖃᑕᐅᒐᔭᕐᓂᖏᓐᓂᒃ 50 
ᓴᓂᐊᓂ ᐃᓄᐃᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓯᓚᕐᔪᐊᒥ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ 2008,ᒥ. ᐃᓚᐅᓕᕐᐸᓪᓕᐊᑐᐃᓐᓇᕐᓂᖓ ᐊᒻᒪ ᓴᖅᑭᔮᕐᐸᓪᓕᐊᑐᐃᓐᓇᕐᓂᖓ 
ᐃᓄᐃᑦ ᐅᑭᐅᕐᑕᕐᑐᖅ ᐊᓯᔾᔨᕐᐸᓪᓕᐊᓕᕐᑎᓪᓗᒍ ᐃᑲᔪᕐᑐᒻᒪᕆᐅᓚᐅᕐᐳᖅ ᐊᕐᕌᒍᑕᒫᕐᓯᐅᑎᒥᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᖃᐅᔨᓴᕐᓂᓕᕆᓂᕐᒥᒃ ᐊᒻᒪ 
ᐃᓄᓐᓄᐊᖓᓂᕐᓴᓂᕐᓴᓂᒃ ᖃᐅᔨᓴᕐᓂᓕᕆᓂᕐᒧᑦ ᓄᓇᓖᑦ ᐃᓗᐊᓂ ᐅᖃᐅᓯᖃᕈᓐᓇᓚᐅᕐᒪᑕ. ᐊᒥᓲᑎᓪᓗᒋᑦ ᐃᓄᐃᑦ ᑲᑎᒪᖃᑕᐅᔪᑦ ᐅᑭᐅᕐᑕᕐ ᑐᑉ 
ᐊᓯᔾᔨᕐᐸᓪᓕᐊᓂᐊᓄᑦ ᐱᕕᒃᓴᖃᕈᑕᐅᓂᕐᓴᐅᕙᓪᓕᐊᔪᖅ ᐃᓄᓐᓄᑦ ᖃᐅᔨᓴᕐᑐᓕᕆᓂᕐᒧᑦ ᖃᐅᔨᒪᔭᕐᓂᒃ ᑕᐅᖅᓰᖃᑦᑕᐅᑎᒋᐊᖅ.

ᐱᒋᐊᕐᑎᑕᐅᓯᒪᔪᑦ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ ᐊᒻᒪ ᐃᑲᔪᕐᓯᔭᐅᓯᒪᓪᓗᑎᒃ ᐃᓄᐃᑦ ᖃᐅᔨᓴᕐᓂᓕᕆᔨᖏᓐᓄᑦ ᑕᒪᕐᒥᒃ, ᑕᒃᑯᐊ ᖃᐅᔨᓴᕐᓂᓕᕆᔨᒃᑯᑦ 
ᕿᒥᕈᓚᐅᕐᑐᑦ ᐊᕐᓱᕈᕈᑕᐅᔪᓂᒃ ᐱᓕᕆᐊᒃᓴᑎᒍᑦ. ᑖᒃᑯᓅᓇᑎᒍᑦ ᐱᓕᕆᖃᑎᖃᖅᓱᑎᒃ ᖃᐅᔨᓴᕐᓂᓕᕆᔨᓂᒃ, ᑎᑎᕋᖅᑕᐅᔪᑦ ᑐᓴᕐᑎᑦᓯᒍᑎᒃᓴᐃᑦ ᓇᓗᓇᐃᔭᐃᓚᐅᕐᑐᑦ 
ᑲᔪᓯᑦᓯᐊᕐᓯᒪᔪᓂᒃ ᐱᓕᕆᐊᖑᔪᓂᒃ ᐊᒻᒪ ᐋᖅᑭᒃᓱᐃᒍᑕᐅᓇᓱᐊᕐᑐᓂᒃ ᐊᒻᒪ ᐊᑐᓕᖁᔨᕗᖔᕈᑎᓕᐊᕕᓂᕐᓂᒃ ᑐᕌᖓᓪᓗᑎᒃ ᐊᑲᐅᓂᕐᐸᐅᒋᐊᕐᑐᓂᒃ 
ᓴᖅᑭᑎᑦᓯᒐᓱᐊᕈᑕᐅᒋᐊᖅ ᐅᓄᕐᓯᑎᑦᓯᒋᐊᕐᓂᕐᒧᑦ ᐃᓚᐅᒍᓐᓇᕐᓂᕐᒥᒃ, ᐱᐅᓯᑎᑦᓯᒋᐊᕐᓂᕐᒧᓪᓗ ᖃᐅᔨᓴᕐᓂᒃᒥ ᓄᓇᓕᑦᑎᒍᑦ, ᐊᒻᒪ ᐱᐅᓯᑎᑦᓯᒋᐊᕐᓂᒃᑯᑦ 
ᖃᐅᔨᓴᕐᓂᒃᑯᑦ ᐱᓕᕆᖃᑎᒌᒋᐊᖃᓂᖓᓂᒃ ᖃᐅᔨᓴᕐᓂᓕᕆᔨᐅᔪᑦ. 

ᓱᕈᓰᑦ ᒪᒃᑯᑦᑐᐃᓪᓗ: ᐃᓕᓴᐱ ᕗᐊᕐᑦ

ᐊᕐᕌᒍᒋᔭᑦᑎᓐᓂ ᐊᕐᓱᕈᕐᓇᖅᑐᑲᓚᐅᕋᓗᐊᕐᑎᓪᓗᒍ ᐃᖅᑲᓇᐃᔭᕐᑎᑭᒃᓴᕐᓂᖅ ᕿᑐᕐᖏᐅᕐᑐᓕᕆᓂᕐᒧᑦ ᐱᓕᕆᒐᔭᕐᑐᒥᒃ ᐱᔾᔪᑎᒋᓪᓗᒋ, ᐃᓄᐃᑦ ᑕᐱᕇᑦ ᑲᓇᑕᒥ 
ᓱᓕ ᐱᓕᕆᖃᑕᐅᖃᑦᑕᕐᑐᑦ ᓴᖅᑭᐅᒪᑎᑦᓯᒋᐊᖅ ᐃᓱᒫᓗᒍᑕᐅᔪᓂᒃ ᑕᒪᒃᑯᓄᖓ. ᐃᓄᐃᑦ ᑕᐱᕇᑦ ᑲᓇᑕᒥ ᐃᒃᓯᕙᐅᑕᖃᖅᑐᑦ ᐊᓪᓚᓄᑦ, ᐃᓄᓐᓄᑦ, ᐊᓪᓚᖓᔪᓄᓪᓗ 
ᐋᖅᑭᐅᒪᑎᑦᓯᓂᕐᒧᑦ ᑲᑎᒪᔨᕈᓯᓄᑦ ᑲᓇᑕᒥ ᓱᕈᓯᓕᕆᔨᑦ ᑲᑎᒪᔨᖏᓐᓄᑦ,First Nations, Inuit and Métis Liason Committee of the Canadian Pediatric 
Society, ᐊᒻᒪ ᐱᓕᕆᖃᑕᐅᔪᑦ ᐸᕐᓇᐃᓂᕐᒧᑦ ᐱᖓᔪᒋᓕᕐᑕᖓᓂ, 3rd ᓯᓚᕐᔪᐊᒥ ᑲᑎᒪᕐᔪᐊᕐᓂᕆᒍᒫᕐᑕᖓᓄᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᑕ ᖃᓄᖏᓐᓂᖏᑦ 
ᐱᔾᔪᑎᒋᓗᒋᑦ ᒪᕐᔨᒥ, ᐊᓪᐳᑯᕐᑭᒥ, ᓂᐅ ᒪᒃᓯᑯᒥ. ᓴᓂᐊᓂ 300 ᓱᕈᓯᕐᓂᒃ ᐃᑲᔪᕐᑎᐅᔪᑦ ᐊᒻᒪ ᖃᐅᔨᓴᕐᑎᐅᔪᑦ ᐱᓇᓱᐊᖃᑎᖃᖅᐸᑦᑐᑦ ᓄᓇᖃᖅᑳᖅᓯᒪᔪᑦ 
ᓱᕈᓯᖏᓐᓂᒃ ᐊᒻᒪ ᐃᓚᒌᓂᒃ ᑲᑎᒪᖃᑕᐅᓚᐅᕐᑐᑦ. ᐊᒻᒪ ᐅᖃᓕᒪᔨᖃᑕᐅᓚᐅᕐᑐᑦ ᐊᖓᔪᖅᑳᖅ ᒥᐊᓕ ᓴᐃᒪᓐ ᐱᔾᔪᑎᖃᖅᓱᓂ ᐃᓄᓐᓂᒃ ᒪᒃᑯᑦᑐᓂᒃ.  

ᐃᓄᐃᑦ ᑐᐹᑭᓐᓂᕐᒥᒃ ᐃᑯᓪᓚᐅᒥᑎᑦᓯᓂᕐᒧᑦ ᐱᓕᕆᔾᔪᓯᖓ

ᓇᑲᑕᐅᓚᐅᕐᑎᓪᓗᒋᑦ ᑮᓇᐅᔭᐃᑦ ᑐᕌᖓᔪᑦ ᐊᓪᓚᓄᑦ ᐃᓄᓐᓄᓪᓗ ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ ᑲᒪᒍᑕᐅᔪᑦ ᓯᑎᐱᕆ 2006,ᒥ, ᐃᓄᐃᑦ ᑕᐱᕇᑦ ᑲᓇᑕᒥ 
ᑲᑎᖃᑎᖃᖅᓯᒪᓕᕐᑐᑦ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᑦ ᐊᖓᔪᖅᑳᖓᓐᓂ, ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᖏᓐᓂᓕᕆᕕᒻᒥᒃ ᐱᔾᔪᑎᖃᖅᓱᓂ 
ᐃᓱᒫᓗᒍᑕᐅᔪᓂᒃ ᑮᓇᐅᔭᐃᑦ ᓇᑲᑎᕐᑕᐅᓂᖏᓐᓂᒃ. 

ᑭᖑᓂᐊᒍᑦ, ᐃᓄᐃᑦ ᑕᐱᕇᑦ ᑲᓇᑕᒥ ᑮᓇᐅᔭᓂᒃ ᑐᓂᓯᔭᐅᓚᐅᕐᑐᑦ ᐋᖅᑭᒃᓱᐃᒍᑎᒋᓂᐊᕐᑕᖏᓐᓂᒃ ᐃᓄᐃᑦ ᓯᒡᒐᓕᐊᕐᑐᓗᐊᕐᐸᓐᓂᖓᓄᑦ ᐱᓕᕆᔾᔪᓯᖓᓄᑦ 
ᑐᓂᔭᐅᓂᐊᕐᑎᓪᓗᒍ ᑲᓇᑕᒥ ᐃᓄᐃᑦ ᐋᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᓱᒪᓕᐅᕈᑎᒋᓂᐊᕐᑎᓪᓗᓂᐅᒃ ᑭᖑᓪᓕᕐᐹᒥ.

ᐃᓄᐃᑦ ᓯᒡᒐᓕᐊᕐᑐᓗᐊᕐᓂᕐᒥᒃ ᐃᑯᓪᓚᐅᒥᑎᑦᓯᓇᓱᐊᕐᓂᕐᒧᑦ ᐱᓇᓱᐊᕐᑐᑦ, Inuit Tobacco Network (ITN), ᑕᐃᔭᐅᓂᖃᓕᕐᑐᑦ ᑲᓇᑕᒥ ᐃᓄᐃᑦ 
ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ ᑲᑎᒪᔨᖏᑦ, National Inuit Tobacco Task Group (NITTG) ᑲᑎᖃᑎᖃᓚᐅᕐᑐᑦ ᑭᒡᒐᕐᑐᕐᑎᐅᒻᒥᔪᒥᒃ ᐊᕕᒃᑐᕐᓯᒪᔪᓂᑦ, ᐃᓄᒻᒥᒃ 
ᐃᓄᑐᖃᒥᒃ, ᐊᒻᒪ ᑲᓇᑕᒥ ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᖏᓐᓂᓕᕆᕕᐊᓂᒃ ᐱᔾᔪᑎᖃᖅᓱᑎᒃ ᑲᔪᓯᑎᑦᓯᕙᓪᓕᐊᒋᐊᖃᓕᕐᓂᒃᒥᒃ ᐋᖅᑭᒃᓱᒃᓴᐅᕙᓪᓕᐊᓂᐊᑕ 
ᐱᓕᕆᔾᔪᓯᒃᓴᐅᑉ.

ᑐᐹᑭᓗᐊᕐᑕᐃᓕᓂᕐᒧᑦ ᐱᓕᕆᕕᐅᔪᖅ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᔨᒃᑯᖏᓐᓂ ᐊᐅᓚᑦᓯᕙᑦᑐᑦ ᑐᐹᑭᓗᐊᕐᑕᐃᓕᓂᕐᒧᑦ ᑮᓇᐅᔭᓂᒃ. ᐃᓄᐃᑦ 
ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᐸᑦᑐᑦ ᑖᒃᑯᓂᖓ ᐋᖅᑭᒃᓱᐃᓪᓗᑎᒃ ᑐᒃᓯᕋᐅᑕᐅᔪᓂᒃ ᑮᓇᐅᔭᓂᒃ ᐊᑐᕐᑕᐅᒐᔭᕐᑐᓂᒃ ᐱᓕᕆᓂᕐᒧᑦ ᐱᓕᕆᔾᔪᓯᒃᓴᓂᒃ ᐃᓄᓐᓄᑦ 
ᐊᒻᒪ ᑖᒃᑯᓄᖓ NITTG,ᑯᓐᓄᑦ ᑲᑎᖃᑎᖃᖅᓱᑎᒃ ᓯᒡᒐᓕᐊᕐᑐᓗᐊᕐᑕᐃᓕᓂᕐᒧᑦ ᐱᓇᓱᐊᕐᑎᓂᒃ ᐱᒋᐊᓕᕐᑎᓪᓗᒍ ᒪᕐᔨ 2009, ᑐᓴᐅᒪᑎᑕᐅᑦᓯᐊᕈᒪᓪᓗᑎᒃ ᐊᒻᒪ 
ᐸᕐᓇᐃᓯᒪᑦᓯᐊᕈᒪᓪᓗᑎᒃ ᑐᒃᓯᕋᐅᑕᐅᓂᐊᕐᑐᒥᒃ.  

ᓄᓇᖃᖅᑳᖅᓯᒪᔪᑦ ᑎᒥᒃᑯᑦ ᓱᑲᖃᓗᐊᕐᓂᕐᒧᑦ ᐃᑲᔪᕈᑎᒃᓴᖏᑦ

2008-2009,ᒥ ᐱᔭᒃᓴᖃᓂᕐᐸᐅᔮᓚᐅᕐᓯᒪᕗᑦ ᐊᒻᒪ ᑲᔪᓯᑎᑦᓯᓯᐊᕐᓂᖅᐸᐅᖅᑰᔨᓪᓗᑎᒃ ᐱᓕᕆᐊᒃᓴᓂᒃ ᐊᕐᕌᒎᓯᒪᔪᓂᑦ ᐱᔾᔪᑎᒋᓪᓗᒋ ᓄᓇᖃᖅᑳᖅᓯᒪᔪᑦ ᑎᒥᒃᑯᑦ 
ᓱᑲᖃᓗᐊᕐᓂᕐᒧᑦ ᐃᑲᔪᕐᑕᐅᔾᔪᑎᒃᓴᖏᑦ, Diabetes Initiative (ADI). ᐱᓕᕆᐊᒃᓴᐅᓚᐅᕐᑐᑦ ᐅᑯᐊ ᐃᓚᖏᑦ, ᐃᓕᓐᓂᐊᕐᓂᖅ, ᑲᑎᒪᖃᑕᐅᓂᖅ, ᐃᓄᐃᑦ ᑎᒥᒃᑯᑦ 
ᓱᑲᖃᓗᐊᕐᓂᕐᒧᑦ ᑐᓴᐅᒪᐅᑎᖓᑕ Inuit Diabetes Network (IDN),ᑯᑦ ᓇᓗᓇᐃᒃᑯᑕᖓᓂᒃ ᓴᖅᑭᑎᑦᓯᓂᖅ, ᐃᓄᐃᑦ ᑎᒥᒃᑯᑦ ᓱᑲᖃᓗᐊᕐᓂᓕᕆᔨᖏᑦ ᑲᑎᒪᓪᓗᑎᒃ, 
ᐊᒻᒪ ᑐᓂᓯᓚᐅᕐᑐᑦ ᑎᒥᒃᑯᑦ ᓱᑲᖃᓗᐊᕐᓂᓕᕆᓂᕐᒧᑦ ᐱᓕᕆᔾᔪᑎᒃᓴᓂᒃ ᑮᓇᐅᔭᒃᑲᓐᓂᕐᓂᒃ ᓄᑖᓂᒃ ᑐᕌᖓᔪᓂᒃ 2010,ᒧᑦ. 

ᓯᑕᒪᐅᔪᕐᑐᑦ (8) ᓄᓇᑦᓯᐊᕗᑦ ᐊᕐᓇᐃᑦ ᐃᓕᓐᓂᐊᕇᓚᐅᕐᑐᑦ ᓄᓇᖃᖅᑳᖅᓯᒪᔪᑦ ᓱᑲᖃᓗᐊᕐᓂᖓᓄᑦ ᐃᓕᓐᓂᐊᕐᑐᑦ ᓄᓇᓕᓐᓂ ᐃᓕᓐᓂᐊᕐᑎᑕᐅᑎᓪᓗᒋᑦ ᑰᔅ 
ᐸᐃᒥ, ᓂᐅᕙᐅᓐᓛᓐᒥ, ᔪᓚᐃ 2009,ᒥ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᓱᑎᒃ ᓄᓇᖃᖅᑳᖅᓯᒪᔪᑦ ᑎᒥᒃᑯᑦ ᓱᑲᖃᓗᐊᕐᓂᓕᕆᔨᖏᓐᓂᒃ ᑲᑎᒪᖃᑕᐅᓚᐅᕐᐳᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᑎᒥᒃᑯᑦ ᓱᑲᖃᓗᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᓴᖅᑭᑎᑦᓯᔪᖃᓚᐅᕐᓱᓂᓗ ᓇᓗᓇᐃᒃᑯᑕᖓᓂ ᐃᓄᐃᑦ ᑎᒥᒃᑯᑦ ᓱᖃᑲᓗᐊᕐᓂᓕᕆᔨᐅᔪᑦ. ᑖᓐᓇ 
ᓇᓗᓇᐃᒃᑯᑕᖅ ᓴᖅᑭᔮᕐᑎᑦᓯᒍᑕᐅᒋᐊᕐᓯᒪᔪᖅ ᐃᓄᐃᑦ ᐃᓕᖅᑯᓯᖓᓂᒃ ᐊᒻᒪ ᐅᐱᒋᓂᖓᓂᒃ: ᕿᓚᐅᔾᔭᖅᑐᑦ ᐃᓕᓴᕐᑕᐅᓪᓗᑎᒃ ᐃᓄᑦᑎᑐᑦ; ᖁᓪᓕᖅ (ᐅᕐᓱᒧᑦ 
ᐃᑯᒪᖅᑯᑦ) ᐊᑕᑎᓪᓗᒋᑦ ᐱᔾᔪᑎᖏᑦ; ᐃᖃᓗᒃ, ᓂᕿᒋᔭᐅᓗᐊᕐᐸᑦᑐᑦ; ᐊᒻᒪ ᐃᓄᒃᓱᒃ ᑕᒻᒪᕇᒃᑯᑎᒃ. ᐃᓄᐃᑦ ᑎᒥᒃᑯᑦ ᓱᖃᑲᓗᐊᕐᓂᕐᒧᑦ ᑐᑭᓯᑎᑦᓯᒐᓱᐊᕈᑎᒋᔭᖏᑦ 
ᑐᓂᐅᖅᑲᕐᑕᐅᓯᒪᔪᑦ ᐃᓄᓐᓄᑦ ᓄᓇᓕᓐᓂ. 

ᐃᓄᐃᑦ ᑭᒡᒐᕐᑐᕐᑎᖃᑦᓯᐊᓚᐅᕐᑐᑦ ᑐᓪᓕᕆᓕᕐᑕᖓᓂ ᓯᓚᕐᔪᐊᕐᒥᐅᑦ ᑲᑎᒪᕐᔪᐊᕈᑎᖃᖅᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᑎᒥᒃᑯᑦ ᓱᑲᖃᓗᐊᕐᓂᖓᓂᒃ,  2nd 
International Diabetes in Indigenous Peoples Forum. ᐃᓄᐃᑦ ᑎᒥᒃᑯᑦ ᓱᑲᖃᓗᐊᕐᓂᕐᒧᑦ ᐱᓕᕆᔨᖏᑦ ᑲᑎᒪᖃᑕᐅᓚᐅᕐᑐᑦ ᐃᓚᐅᑎᓪᓗᒋᑦ 
ᓄᓇᑦᓯᐊᕗᒻᒥ ᐋᓐᓂᐊᓯᐅᑏᑦ ᐃᑲᔪᓚᐅᕐᑐᓂᒃ ᐃᓄᐃᑦ ᐋᓐᓂᐊᕐᓂᓕᕆᓂᒃᑯᑦ ᑭᓪᓕᓯᓂᐊᕐᑕᐅᓂᖓᓂᒃ, ᐊᒻᒪ ᐃᓄᓐᓂᒃ ᑲᑕᔾᔭᕐᑎᖃᓚᐅᕐᑐᖅ. ᐃᓄᐃᑦ ᑎᒥᒃᑯᑦ 
ᓱᑲᖃᓗᐊᕐᑐᓕᕆᓂᕐᒧᑦ ᐃᒃᓯᕙᐅᑕᖅ, ᓗᐃ ᐋᕆᐊᖅ ᐅᖃᓕᒪᔨᐅᖃᑎᖃᓚᐅᕐᑐᖅ ᐃᓄᐃᑦ ᑕᐱᕇᑦ ᑲᓇᑕᒥ ᑎᒥᒃᑯᑦ ᓱᖃᑲᓗᐊᕐᓂᓕᕆᓂᕐᒥᒃ ᐋᖅᑭᐅᒪᑎᑦᓯᔨᖓᓂᒃ, 
ᓗᐃ ᐅᑲᓕᕐᒥᒃ ᐱᔾᔪᑎᖃᖅᑎᓪᓗᒋᑦ ᐃᓄᑦᑎᑐᑦ ᑎᒥᒃᑯᑦ ᑲᖃᓗᐊᕐᓂᕐᒥᒃ ᑐᑭᓯᒋᐊᕐᑎᑦᓯᔾᔪᑎᒥᒃ ᕿᓪᓕᕐᑐᒥᒃ ᓴᖅᑭᑕᐅᓯᒪᔪᒥᒃ ᓄᓇᕗᑦ ᑐᓐᖓᕕᒃᑯᖏᓐᓄᑦ, 
ᐊᒻᒪ ᓯᐱᓯᒃᑯᓐᓄᑦ ᐃᖃᓗᓐᓂ. ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᓕᒪᔨᐅᖃᑦᑕᓚᐅᕐᒥᔪᑦ ᓗᑦᑖᒥᒃ ᑯᕇᔅ ᐃᔅᓚᓐᒥᒃ, Dr. Grace Egeland ᓯᓚᑦᑐᕐᓴᕐᕕᐊᓂᑦ ᒪᑭᓪ, 
ᓄᓇᖃᖅᑳᖅᓯᒪᔪᑦ ᓂᕿᑦᓯᐊᕙᓕᕆᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐃᓕᓐᓂᐊᕐᕕᖓᓂᒃ, Centre for Indigenous Peoples’ Nutrition and Environment (CINE) 
ᐱᔾᔪᑎᖃᖅᓱᑎᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑐᑭᓯᒋᐊᕈᑎᒃᓴᓂᒃ ᑲᒪᒋᔭᐅᔪᓂᒃ ᐸᓐᓂᕐᑑᒥ, ᓄᓇᕗᒻᒥ.

ᑕᒃᑯᐊ ᐃᓄᐃᑦ ᑎᒥᒃᑯᑦ ᓱᑲᖃᓗᐊᕐᓂᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᓂᖃᓚᐅᕐᒥᔪᑦ ᐊᕐᕌᒍᑕᒫᕐᓯᐅᒻᒥᒃ ᐸᓐᓂᕐᑑᒥ, ᓄᓇᕗᒻᒥ ᕕᕗᐊᕆ 2009,ᒥ, ᑕᐃᑲᓂᓗ 
ᑕᐅᖅᓰᖃᑎᒌᓐᓂᖃᓚᐅᕐᑐᑦ ᑎᒥᒃᑯᑦ ᓱᑲᖃᓗᐊᕐᓂᕐᒧᑦ ᐱᓕᕆᐊᕆᕙᓪᓕᐊᔭᒥᑕ ᒥᒃᓵᓄᑦ ᐱᓕᕆᔪᓂᒃ ᐊᒻᒪ ᐊᓯᖏᓐᓂᒃ ᐱᓇᓱᐊᖃᑕᐅᔪᓂᒃ. ᐊᒻᒪ 
ᐋᖅᑭᒃᓱᐃᓚᐅᕐᑐᑦ ᓯᕗᓪᓕᐅᔾᔭᐅᖁᔭᒥᓂᒃ, ᐊᕐᓱᕈᕐᓇᕐᑐᓂᒃ ᐊᒻᒪ ᖃᓄᐃᓘᕆᐊᖃᓂᐊᓕᕐᒪᖔᕐᒥᒃ ᑲᑎᒪᓪᓗᑎᒃ ᐅᓪᓘᓐᓃ ᒪᕐᕉᓐᓂ. ᓕᔅ ᑯᐊᑕᓐ,  Liz Gordon, 
ᐃᓄᕕᐊᓗᐃᑦ ᑲᑐᔾᔨᖃᑎᒌᖏᓐᓂᖓᕐᑐᖅ ᓄᑖᖑᓪᓗᓂ ᐃᒃᓯᕙᐅᑕᐅᓕᓵᕐᐳᖅ ᐃᓄᐃᑦ ᑎᒥᒃᑯᑦ ᓱᑲᖃᓗᐊᕐᓂᓕᕆᓂᕐᒧᑦ ᑲᑎᒪᔨᖏᓐᓄᑦ ᑲᑎᒪᓛᓕᕆᓪᓗᑎᓪᓗ 
ᐃᓅᕕᒻᒥ.

ᐃᓄᐃᑦ ᑎᒥᒃᑯᑦ ᓱᑲᖃᓗᐊᕐᓂᕐᓕᕆᓂᕐᒧᑦ ᑲᑎᒪᔨᖏᑕ ᑲᑎᒪᑎᑦᓯᔨᖓ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᑎᒥᒃᑯᑦ ᓱᑲᖃᓗᐊᕐᓂᓕᕆᓂᕐᒧᑦ ᐋᖅᑭᐅᒪᑎᑦᓯᔨᖓ 
ᑲᑎᒪᖃᑕᐅᓚᐅᕐᑑᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᑎᒥᒃᑯᑦ ᓱᑲᖃᓗᐊᕐᓂᓕᕆᓂᕐᒧᑦ ᑕᓪᓕᒪᕆᓕᕐᑕᖓᓂ (5) ᑲᑎᒪᕐᔪᐊᕐᓂᖃᖅᑎᓪᓗᒋᑦ. ᑲᑎᒪᓂᕐᔪᐊᖓ 
ᑕᐃᔭᐅᓂᖃᓚᐅᕐᑐᖅ, Restoring Balance. ᑲᑎᒪᓚᐅᕐᑐᑦ ᒪᕐᔨ 2009,ᒥ ᐋᑐᕗᐊᒥ. ᐊᓪᓚᓄᑦ ᐊᒻᒪ ᐃᓄᓐᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓕᕆᕕᖓᓃᖓᕐᑐᑦ 
ᒐᕙᒪᑐᖃᒃᑯᓐᓂᑦ ᐃᑲᔪᓚᐅᕐᑐᑦ ᐱᖓᓱᓄᑦ ᑲᑎᒪᒍᑕᐅᔪᓐᓇᕐᑐᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᓕᒪᔨᐅᖃᑎᖃᓚᐅᕐᑐᑦ ᐊᓪᓚᐃᑦ ᑲᑐᔾᔨᖃᑎᒌᕐᔪᐊᖏᓐᓂᑦ 
ᐊᒻᒪ ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᕕᓕᕆᓕᕆᔨᒃᑯᖏᓐᓂᖔᕐᑐᓂᒃ. ᑲᓇᑕᐅᑉ ᒐᕙᒪᒃᑯᖏᓐᓂᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᒥᓂᔅᑕ ᓕᐅᓂ ᐊᒃᓗᒃᑲᖅ 
ᐅᖃᓕᒪᔨᒻᒪᕆᒋᔭᐅᓚᐅᕐᑐᖅ ᑲᑎᒪᓂᖅ ᐱᒋᐊᓕᕐᑎᓪᓗᒍ..

ᐋᓐᓂᐊᕐᓇᖏᓐᓂᓕᕆᕕᒻᒥ ᐃᖅᓇᐃᔭᕐᑏᑦ

ᐃᓄᐃᑦ ᑕᐱᕇᑦ ᑲᓇᑕᒥ ᐱᓂᐊᕐᓂᖃᖅᐳᑦ ᐱᐅᓯᒋᐊᕐᑎᑦᓯᓇᓱᐊᕆᐊᖅ ᐃᓄᓐᓄᑦ ᐋᓐᓂᐊᕐᓇᖏᓐᓂᓕᕆᓂᒃᑯᑦ ᐃᖅᑲᓇᐃᔭᕐᑎᖃᕆᐊᖃᓂᕐᒥᒃ ᐸᕐᓇᐃᒋᐊᖅ 
ᐊᒻᒪ ᐋᖅᑭᒃᓱᐃᒋᐊᖅ ᑐᑭᓯᒋᐊᕈᑎᒃᓴᓂᒃ ᐱᔾᔪᑎᖃᓗᑎᒃ ᐃᖅᑲᓇᐃᔭᕐᑎᖃᕆᐊᖃᓂᖓᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᓄᐃᑦ. ᐃᓄᐃᑦ ᑕᐱᕇᑦ ᑲᓇᑕᒥ 
ᑲᔪᓯᑎᑦᓯᖏᓐᓇᕐᐳᑦ ᐱᓕᕆᖃᑎᖃᑦᓯᐊᕆᐊᖃᓂᕐᒥᒃ ᑎᒥᐅᔪᓂᒃ, ᐃᓕᓐᓂᐊᕐᕕᐅᔪᓂᒃ ᐊᒻᒪ ᐊᓯᖏᓐᓂᒃ ᐱᒻᒪᕆᐅᔪᓂᒃ ᐱᓕᕆᖃᑕᐅᕙᑦᑐᓂᒃ, ᐃᑲᔪᕈᒪᓪᓗᒋᑦ 
ᐃᓄᐃᑦ ᐋᓐᓂᐊᕐᓇᖏᓂᓕᕆᓂᕐᒧᑦ ᐃᖅᑲᓇᐃᔭᕐᑎᖃᕆᐊᖃᓂᕐᒧᑦ ᐱᔾᔪᑎᒋᔭᖏᓐᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓯᒪᔪᒻᒪᕆᐅᕗᑦ ᐊᕐᕌᒎᓚᐅᕐᑐᒥ, ᐱᓇᓱᐊᖃᑎᖃᕋᓱᐊᕐᓱᑎᒃ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔾᔪᑎᖃᖅᓱᑎᒃ 
ᓄᓇᖃᖅᑳᖅᓯᒪᔪᓄᐊᖓᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᐊᖑᔪᑎᒍᑦ, Aboriginal Health Human Resources Initiative 
(AHHRI) ᑲᑐᑎᓪᓗᒍ ᖃᐅᔨᓴᕐᑕᐅᔪᒥᒃ ᐊᒻᒪ ᕿᒥᕐᕈᓂᕐᒧᑦ ᑲᑎᒪᔨᖏᑕ ᑲᑎᒪᓂᕆᕙᑦᑕᖏᓐᓂᒃ ᐊᒻᒪ AHHRI ᐊᓪᓚᓄᑦ ᐊᒻᒪ ᐃᓄᓐᓄᑦ ᐃᑲᔪᕐᓂᕐᒧᑦ ᑲᑎᒪᔨᖏᑦ 
ᑲᑎᒪᓂᕆᒋᐊᖃᖅᑕᖏᓐᓂᒃ ᐃᑲᔪᕐᓯᓗᑎᒃ ᕿᒥᕐᕈᓂᕐᓂᒃ ᐊᒻᒪ ᓄᑕᐅᓕᕐᑎᑕᐅᒋᐊᖃᓂᖓᓂᒃ ᐱᓕᕆᐊᕆᔭᐅᔫᑉ. 

ᑮᓇᐅᔭᐃᑦ ᑐᑭᓯᕋᖅᑕᐅᓯᒪᔪᑦ ᒪᓕᑦᓱᒋᑦ AHHRI,ᑯᑦ ᐋᖅᑭᒃᓯᒍᑕᓂᐊᕐᑐᓂᒃ ᐃᓄᓐᓄᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᑎᓕᕆᓂᕐᒧᑦ 
ᑲᑎᒪᔨᐅᔪᓂᒃ, Inuit HHR Technical Working Group ᐋᖅᑭᒃᓱᐃᒐᔭᕐᑎᓪᓗᒋᑦ ᐃᓄᓐᓄᐊᖓᓗᑎᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᒥᒃ 
ᐊᑐᕐᑕᐅᒐᔭᕐᑐᒥᒃ ᐸᕐᓇᒃᑕᐅᕙᓪᓕᐊᔪᓄᑦ ᐃᓕᐅᖅᑲᕐᑕᐅᓗᑎᒃ. ᑰᔾᔪᐊᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑎᓕᓯᓚᐅᕐᑐᑦ 
ᐋᖅᑭᒃᓱᐃᕙᓪᓕᐊᔪᒃᓴᐅᓂᕐᒥᒃ ᑐᒃᓯᕋᐅᑎᒃᓴᒥᒃ ᑮᓇᐅᔭᓂᒃ ᐊᒻᒪ ᒪᓕᒍᑕᐅᓗᑎᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᓂᕆᐅᒋᔭᐅᔪᓂᒃ. ᓯᕗᓪᓕᕐᐹᒥ ᑲᑎᒪᔾᔪᑎᖃᓚᐅᕐᑐᑦ 
ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᓂᓕᕆᓂᐊᓄᑦ ᐱᓕᕆᔾᔪᓯᒃᓴᒥᒃ ᐅᖄᓚᐅᑎᒃᑯᑦ, ᓄᕕᐱᕆ 2008,ᒥ. ᑎᑎᕋᖅᓯᒪᔪᑦ ᕿᒥᕐᕈᔭᐅᓚᐅᕐᐳᑦ 

ᐃᑲᔪᕈᑕᐅᔪᒪᓪᓗᑎᒃ ᐋᓐᓂᐊᕐᓇᖏᓐᓂᓕᕆᓂᒃᑯᑦ ᐃᖅᑲᓇᐃᔭᕐᑎᓕᕆᓂᕐᒧᑦ ᑐᕌᖓᔪᓂᒃ ᐱᓕᕆᔪᓄᑦ. ᑲᑎᒪᓚᐅᕐᑐᑦ ᐋᑐᕗᐊᒥ ᔭᓄᐊᕆ, 2009,ᒥ ᕿᒥᕐᕈᓪᓗᑎᒃ 
ᑎᑎᕋᖅᑕᐅᓯᒪᔪᓂᒃ ᐊᒻᒪ ᐋᖅᑭᒃᓱᐃᓪᓗᑎᒃ ᐃᓄᓐᓄᐊᖓᓂᕐᓴᓂᒃ ᑐᓐᖓᕕᒃᓴᓂᒃ. ᐱᓕᕆᔾᔪᓯᒃᓴᐅᑉ ᐸᕐᓇᒃᑕᐅᕙᓪᓕᐊᒋᐊᖃᓂᖓ ᐊᒻᒪ ᐱᓕᕆᐊᒃᓴᐃᑦ 
ᑲᔪᓯᖏᓐᓇᓚᖓᔪᖅ ᐊᕐᕌᒍᒋᓂᐊᕐᑕᑦᑎᓐᓂ.

ᐃᓱᒪᒃᑯᑦ ᐊᕐᓱᕈᕈᑎᖃᓂᖅ

ᐃᓱᒪᒃᑯᑦ ᐊᕐᓱᕈᕈᑎᖃᓂᕐᒧᑦ ᐱᓕᕆᐊᖑᔪᑦ ᑲᔪᓯᖏᓐᓇᓚᐅᕐᐳᑦ 2008,ᒥ. ᐃᓱᒪᓕᐅᕈᑕᐅᓚᐅᕐᑎᓪᓗᒋᑦ 2007,ᒥ ᐊᓕᐊᓇᐃᑦ ᐱᓕᕆᐊᒃᓴᓄᑦ ᐸᕐᓇᒃᓯᒪᔭᖏᑦ, 
Alianait Strategic Action Plan, ᐃᓄᐃᑦ ᐃᓱᒪᒃᑯᑦ ᐊᕐᓱᕈᕈᑎᓕᓐᓄᑦ ᑲᑎᒪᔨᖏᑦ ᑲᑎᓚᐅᕐᑐᑦ ᑎᓯᐱᕆ 2008,ᒥ ᐅᖃᐅᓯᖃᖅᐸᓪᓕᐊᒍᒪᓕᕐᓱᑎᒃ 
ᖃᓄᐃᓘᕐᑐᒃᓴᐅᓂᐊᕐᒪᖔᕐᒥᒃ. 

ᐱᓕᕆᖃᑎᒌᓐᓂᖅ ᓄᑖᖅ ᐋᖅᑭᓚᐅᕐᑐᖅ, ᐃᓄᐃᑦ ᑕᐱᕇᑦ ᑲᓇᑕᒥ ᖃᐃᖁᔭᐅᓚᐅᕐᒪᑕ ᐱᓕᕆᖃᑕᐅᔪᒃᓴᐅᒋᐊᖅ ᐃᓱᒪᒃᑯᑦ ᐊᕐᓱᕈᕈᑎᖃᓂᕐᒧᑦ ᐊᒻᒪ 
ᐃᒥᐊᓗᒻᒧᑦ/ᐊᓯᖏᓐᓄᓪᓗ ᐊᔪᕈᑎᖃᓂᕐᒧᑦ ᐃᑲᔪᕈᑎᒃᓴᓂᒃ ᐱᓕᕆᐊᒃᓴᑎᒍᑦ. ᑕᒪᓐᓇ ᑲᔪᓯᒋᐊᓪᓚᒍᑕᐅᓚᐅᕐᑐᖅ ᑲᓇᑕᒥ ᐃᓄᐃᑦ ᐋᓐᓂᐊᕐᓇᓐᓂᓕᕆᓂᕐᒧᑦ 
ᑲᑎᒪᔨᖏᓐᓄᑦ ᑲᑎᒪᑎᑦᓯᒍᒪᓪᓗᑎᒃ ᐃᓚᒃᑯᑦ ᐃᓱᒪᒃᑯᑦ ᐊᕐᓱᕈᕈᑎᖃᖅᓂᕐᒧᑦ ᑲᑎᒪᖃᑕᐅᑎᓪᓗᒋᑦ ᐃᓄᐃᑦ ᐃᓱᒪᒃᑯᑦ ᐊᕐᓱᕈᕐᑐᓕᕆᓂᕐᒧᑦ ᑲᑎᒪᔨᖏᓐᓂᒃ 
ᐅᖃᐅᓯᖃᓛᕐᓗᑎᒃ ᐱᓕᕆᔾᔪᓯᒃᓴᓕᐅᕐᓂᐅᒐᔭᕐᑐᒥᒃ ᐃᓱᒪᒃᑯᑦ ᐊᔪᕈᑎᖃᓂᒃᑯᑦ ᐊᕐᓱᕈᕐᑐᓄᑦ ᐃᑲᔪᕈᑎᒃᓴᓄᑦ. ᖃᐃᖁᔨᓗᑎᒃ ᑲᑎᒪᖃᑕᐅᒪᔪᓄᑦ ᐊᖓᔪᖅᑳᖑᔫᑎᓂᒃ 
ᑕᒃᑯᓇᖓᑦ ᑲᓇᑕᒥ ᐃᓱᒪᒃᑯᑦ ᐊᕐᓱᕈᕈᑎᖃᖅᑐᓕᕆᓂᕐᒧᑦ ᑲᒥᓴᒃᑯᓐᓂᑦ ᐊᒻᒪ ᑲᓇᑕᒥ ᐃᒥᐊᓗᒻᒧᑦ/ᐊᓯᖏᓐᓄᓪᓗ ᐃᑲᔪᕈᑎᒃᓴᓕᕐᔨᓂᑦ, Canadian Centre on 
Substance Abuse. 

ᐃᓄᐃᑦ ᑕᐱᕇᑦ ᑲᓇᑕᒥ ᓱᓕ ᐱᓕᕆᖃᑎᖃᖅᐳᑦ ᐃᓄᐃᑦ ᓄᓇᓕᖏᓐᓂᒃ ᐊᕕᒃᑐᕐᓯᒪᔪᑎᒍᑦ, ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᓐᓂᒃ 
ᐊᒻᒪ ᐊᓕᐊᓇᐃᒃᑯᓐᓂᒃ ᓇᓗᓇᐃᔭᐃᓪᓗᑎᒃ ᐃᓄᓐᓄᐊᖓᓂᕐᓴᓂᒃ ᑭᓐᖑᒪᔭᖑᔪᓂᒃ ᐃᑲᔪᕈᑎᒃᓴᓂᒃ ᐊᒻᒪ ᐊᑲᐅᓯᑎᑦᓯᒋᐊᕐᓂᕐᒧᑦ ᐃᒥᐊᓗᒻᒧᑦ/
ᐊᓯᖏᓐᓄᓪᓗ ᐊᕐᓱᕈᕈᑎᖃᖅᑐᓄᑦ ᐊᒻᒪ ᐃᓱᒪᒃᑯᑦ ᐊᕐᓱᕈᕈᑎᖃᖅᑐᓄᑦ ᐃᑲᔪᕈᑎᒃᓴᓕᐅᕐᓂᒃᑯᑦ ᐊᒻᒪ ᐱᓕᕆᐊᒃᓴᑎᒍᑦ. ᐱᓗᐊᕐᑐᒥᒃ, ᐃᓄᐃᑦ ᑕᐱᕇᑦ 
ᑲᓇᑕᒥ ᑲᑎᒪᖃᑎᖃᖃᑦᑕᕐᓯᒪᔪᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᓄᓇᑖᕐᓯᒪᔪᓂ ᑲᑐᔾᔨᖃᑎᒌᖏᑎᒍᑦ ᐃᓱᒪᒃᑯᑦ ᐊᕐᓱᕈᕈᑎᖃᓂᕐᒧᑦ ᐱᓕᕆᔨᐅᔪᓂᒃ. ᑕᒪᒃᑯᐊ 
ᑲᑎᒪᓂᐅᓚᐅᕐᑐᑦ ᐱᔾᔪᑎᖃᓚᐅᕐᑐᑦ ᓴᓐᖏᓕᕐᑎᑦᓯᒋᐊᕆᐊᖃᓂᕐᒥᒃ ᐃᓱᒪᒃᑯᑦ ᐊᕐᓱᕈᕈᑎᖃᖅᐸᓐᓂᕐᒧᑦ ᐱᔾᔪᑎᖃᓗᑎᒃ ᐱᓕᕆᖃᑎᒌᒋᐊᖃᓂᕐᒥᒃ, ᐃᓱᒪᒋᔭᐅᔪᓂᓪᓗ 
ᓴᖅᑭᑎᕆᓗᑎᒃ, ᐃᑲᔪᕐᓯᖃᓯᐅᑎᓗᑎᓪᓗ ᐃᓄᓐᓄᐊᖓᔪᑦ ᐃᓱᒪᒃᑯᑦ ᐊᕐᓱᕈᕈᑎᖃᖅᐸᑦᑐᓄᑦ ᐱᔾᔪᑕᐅᔪᑦ ᐃᑲᔪᕈᑎᒃᓴᐃᑦ ᑲᔪᓯᑎᑕᐅᒋᐊᖁᓪᓗᒋᑦ ᐊᒻᒪ 
ᓴᖅᑭᑎᑦᓯᖁᓪᓗᒋᑦ ᐊᑯᓂᐅᔪᒧᑦ ᑐᕌᖓᔪᒥᒃ ᐱᓕᕆᖃᑎᒌᓐᓂᐅᒐᔭᕐᑐᒥᒃ. 

ᓯᓚᐅᑉ ᐊᓯᔾᔨᕐᐸᓪᓕᐊᓂᖓ

ᐃᓄᐃᑦ ᑲᓇᑕᒥ ᐊᒃᑐᕐᑕᐅᖃᓯᐅᑎᖅᑳᕐᐳᑦ ᑕᒪᑐᒧᖓ, ᓯᓚᕐᔪᐊᖅ ᐅᖅᑰᓯᕙᓪᓕᐊᓕᕐᑎᓪᓗᒍ ᓯᓚᕐᔪᐊᓕᒫᒥ ᐅᖃᐅᓯᐅᓂᖅᐸᐅᖃᑕᐅᓪᓗᓂ. 

ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᐊᒃᑐᐃᓂᖓ ᐊᒻᒪ ᓱᖏᐅᑎᔭᐅᕙᓪᓕᐊᒋᐊᖃᓂᖓ ᐃᓄᐃᑦ ᓄᓇᖏᓐᓂ ᐱᒻᒪᕆᐊᓘᑎᑕᐅᕗᖅ ᐊᒻᒪ ᖃᓄᖅ, ᓯᓚᕐᔪᐊᒥᐅᖑᓪᓗᑕ 
ᓄᓇᕐᔪᐊᒥᐅᖑᔪᒍᑦ ᑭᐅᔪᓐᓇᕆᐊᖃᓂᕗᑦ ᐊᒻᒪ ᑲᒪᒍᓐᓇᕆᐊᖃᓂᕗᑦ ᐊᒃᑐᐃᓂᖃᒪᑦ ᐃᓘᓐᓇᐃᓂᒃ - ᐅᓪᓗᒥ, ᐊᒻᒪ ᓯᕗᓂᒃᓴᒧᑦ ᑐᕌᖓᔪᓂᒃ. 
ᓱᖏᐅᑎᒍᓐᓇᕐᓯᒋᐊᖃᓂᖅ ᐱᒻᒪᕆᐅᑎᑕᐅᓯᒪᓂᕐᐸᐅᓕᕐᐳᖅ ᐃᓄᓐᓄᑦ ᑕᐃᒪᖓᓂᑦ ᐅᓪᓗᒥ. 

2008 ᐊᑐᕐᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᒥᐊᓕ ᓴᐃᒪᓐ ᐱᓇᓱᐊᖃᑕᐅᒻᒪᕆᓚᐅᕐᐳᖅ ᐅᖃᓕᒪᒍᑎᖃᖅᓱᓂ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ 
ᐊᒃᑐᕐᑕᐅᓂᖓᓂᒃ ᐊᒻᒪ ᓱᖏᐅᑎᕙᓪᓕᐊᒋᐊᖃᓂᖓᓂᒃ ᐃᓄᐃᑦ ᓄᓇᖏᓐᓂ ᑲᑎᒪᑎᓪᓗᒋᑦ ᑕᐃᔭᐅᔪᒥᒃ (Climate and Law; Electricity and Climate 
Change). ᐅᖃᓕᒪᓂᒃᑯᑦ ᐃᓄᐃᑦ ᐅᖃᐅᓯᖃᖃᑦᑕᓚᐅᕐᑐᑦ ᓯᕗᓕᐅᕐᑎᖃᕆᐊᖃᓂᖏᓐᓂᒃ ᑕᒪᐃᓐᓄᐊᖓᔪᓂᒃ, ᐱᓕᕆᔾᔪᓯᖃᕆᐊᖃᓂᖏᓐᓂᒃ ᑲᑐᑎᓗᑎᒃ 
ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐊᒃᑐᕐᑕᐅᓂᕐᒧᑦ ᐱᓕᕆᔪᓂᒃ, ᐊᒻᒪ ᖃᐅᔨᓴᕆᐊᖃᓂᕐᒥᒃ ᑳᕐᐸᓐᒧᑦ ᐊᑭᓕᐅᑎᒃᓴᓄᑦ ᒪᓕᒐᓕᕆᓂᕐᒥᒃ ᑐᑭᓯᓇᑦᓯᐊᖁᓪᓗᒋᑦ ᐊᒻᒪ 
ᐊᑐᓕᕐᑕᐅᔪᓐᓇᑦᓯᐊᖁᓪᓗᒋᑦ. ᐃᓄᐃᑦ ᐃᒃᐱᓐᓂᐊᓕᕐᒪᑕ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᑦ ᐅᓪᓗᑕᒫᑦ ᐊᒻᒪ ᐊᕐᓱᕈᖃᑕᐅᔪᑦ “ᓯᓚᕐᔪᐊᑉ ᐅᖅᑰᓯᕙᓪᓕᐊᓂᖓᓂᒃ 
ᓱᒃᑲᐃᓕᑎᑦᓯᖃᑕᐅᓇᓱᐊᕆᐊᖅ”. 

ᐊᓪᓚᓄᑦ ᐃᓄᓐᓗᓪᓗ ᐊᓐᓂᐊᕐᓇᕕᓕᕆᕕᐊᒍᑦ ᑲᓇᕙᑐᖃᒃᑯᑦ ᓴᖅᑭᑎᒃᓯᓚᐅᕐᑐᑦ ᓄᑖᓄᑦ ᑕᐃᔭᐅᔪᓄᑦ: The Climate Change and Health Adaptation 
in Northern First Nations and Inuit Communities, ᓯᓚᐅᑉ ᐊᓯᔾᔨᕐᐊᓪᓕᐊᓂᖓ ᐊᒻᒪ ᖃᓄᐃᖏᑦᓯᐊᕋᓱᐊᕐᓂᕐᑯᑦ ᓱᖏᐅᑎᕙᓪᓕᐊᓂᖓ ᐅᑭᐅᕐᑕᑐᒥᐅᑦ 
ᐊᓪᓚᐃᑦ ᐊᒻᒪ ᐃᓄᐃᑦ ᓄᓇᖏᓐᓂ. ᑖᒃᑯᐊ ᑐᕌᖓᔪᑦ ᐋᖅᑭᒃᓱᐃᒍᑕᐅᒋᐊᖅ ᐃᓄᐃᑦ ᓄᓇᖏᓐᓂ ᖃᐅᔨᓴᕐᓂᒃᑯᑦ ᐱᓕᕆᐊᒃᓴᓂᒃ ᐃᑲᔪᕈᑕᐅᓂᐊᕐᓗᑎᒃ 
ᐊᑲᓈᕐᓂᕐᓴᓂᒃ ᖃᓄᐃᖏᑦᓯᐊᕋᓱᐊᕐᓂᒃᑯᑦ (ᑎᒥᒃᑯᑦ, ᐃᒪᒃᑯᑦ ᐊᕐᓱᕈᕐᓂᒃᑯᑦ, ᐃᒃᐱᓐᓂᐊᕐᓂᒃᑯᑦ ᐊᒻᒪ ᐅᒃᐱᕐᓂᒃᑯᑦ), ᐊᒻᒪ ᓱᖏᐅᑎᒐᓱᐊᕆᐊᖃᓂᕐᒧᑦ 
ᐱᓕᕆᔾᔪᓯᒃᓴᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᖓ ᐱᔾᔪᑎᒋᓪᓗᒍ.  

ᐊᕐᕌᒎᓚᐅᕐᑐᓂ, ᖃᐅᔨᓴᕐᓂᓕᕆᓂᖅ ᐃᓄᓐᓄᑦ ᑲᔪᓯᑎᑕᐅᒋᐊᓪᓚᑦᓯᒪᕗᖅ - ᖃᐅᔨᓴᑐᐃᓐᓇᕐᐸᓚᐅᕐᑐᑦ ᐃᓄᐃᑦ ᒥᒃᓵᓄᑦ, ᖃᐅᔨᓴᕐᓱᑎᒃ ᐃᓄᓐᓂᒃ, ᐊᒻᒪ 
ᖃᐅᔨᓴᕈᓐᓇᕐᓯᔪᑦ ᐃᓄᐃᑦ ᓇᒻᒥᓂᖅ. ᐃᓄᐃᑦ ᓯᕗᓕᐅᕆᑎᑕᐅᑎᓪᓗᒋᑦ ᐱᒻᒪᕆᐅᔪᓂᒃ ᐃᓱᒫᓗᒍᑎᒋᔭᐅᔪᓂᒃ ᓄᓇᓕᐅᔪᓂ ᐊᑐᕐᓗᑕ, ᓇᒻᒥᓂᖅ ᖃᐅᔨᓴᕈᓐᓇᕐᐳᒍᑦ 
ᐊᒻᒪ ᐋᖅᑭᒃᓱᐃᓗᑕ ᓱᖏᐅᑎᒐᓱᐊᕆᐊᖃᓂᕐᒧᑦ ᐸᕐᓇᒐᒃᓴᓂᒃ ᐊᒻᒪ ᐃᓕᖅᑯᓯᑦᑎᓐᓄᑦ ᐊᑲᐅᓈᕐᑐᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐱᓂᐊᕐᓂᖃᖅᐳᑦ ᐱᓇᓱᖃᑎᖃᕆᐊᖅ ᐊᓯᖏᓐᓂᒃ ᑎᒥᐅᔪᓂᒃ ᓲᕐᓗ ᑲᓇᑕᐅᑉ ᒐᕙᒪᒃᑯᖏᑕ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᖏᓐᓂᒃ 
ᐱᔾᔪᑎᖃᓗᑎᒃ ᐱᒻᒪᕆᐅᓂᖓᓂᒃ ᑐᑭᓯᑎᑦᓯᒋᐊᕋᓱᐊᕆᐊᖃᓂᐅᑉ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᑕ ᒥᒃᓵᓄᑦ ᐊᒻᒪ ᖃᓄᐃᖏᑦᓯᐊᕋᓱᐊᕐᓂᒃᑯᑦ ᐊᒃᑐᐃᓂᖃᖅᓂᖓᓂᒃ, 
ᐊᒻᒪ ᑐᑭᓯᑎᑦᓯᒋᐊᕋᓱᐊᕐᓂᒃᑯᑦ ᑮᓇᐅᔭᐃᑦ ᐊᑐᐃᓐᓇᐅᔪᑦ ᐃᑲᔪᕈᑎᒃᓴᐃᑦ ᐃᓄᓐᓂᒃ ᓄᓇᓕᓐᓂ ᑐᕌᒐᒃᓴᒥᓄᑦ ᐱᓕᕆᐅᑎᒋᓗᒋᑦ ᒥᒃᓵᓄᑦ. 

ᑐᑭᓯᑎᑦᓯᒐᓱᐊᕈᑎᒋᔭᖏᓐᓄᑦ ᐃᓚᒋᔭᐅᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐃᓚᐅᕐᑐᑦ ᑲᑎᒪᓂᕐᒥᒃ ᑕᐃᔭᐅᓪᓗᓂ ᓄᓇᓕᓐᓂ ᖃᐅᔨᓴᕐᓂᖅ ᐊᒻᒪ ᓯᓚᐅᑉ 

ᐊᓯᔾᔨᕐᐸᓪᓕᐊᓂᐊᓄᑦ ᑲᑎᒪᓂᖅ,  Community Based Research and Climate Change Forum, ᑲᑎᒪᓪᓗᑎᒃ ᔭᓄᐊᕆ 13-14, 2009,ᒥ ᐋᑐᕗᐊᒥ. 
ᑕᕝᕙᓂ ᑲᑎᒪᓂᕐᒥ ᑲᑎᒪᖃᑕᐅᓚᐅᕐᐳᑦ 40 ᐃᓄᐃᑦ ᓄᓇᖏᓐᓂᑦ, ᑲᑐᔾᔨᖃᑎᒌᓂᑦ, ᓯᓚᑦᑐᕐᓴᕐᕕᓐᓂ ᐊᒻᒪ ᒐᕙᒪᒃᑯᑦ ᖃᐅᔨᓴᕐᑎᖏᑦ, ᑭᒡᒐᕐᑐᕐᑐᓪᓗ 
ᑎᒥᐅᔪᓂᒃ ᐊᒻᒪ ᑮᓇᐅᔭᖃᖅᑎᑦᓯᔪᓂᑦ ᐱᓕᕆᐊᖑᔪᓂᑦ, ᑲᑎᒪᔾᔪᑎᖃᕆᐊᕐᑐᕐᓯᒪᓪᓗᑎᒃ ᐃᓄᐃᑦ ᐱᔾᔪᑎᒋᔭᖏᓐᓂᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᑕ ᒥᒃᓵᓄᑦ ᐊᒪ 
ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᖃᐅᔨᓴᕐᓂᓕᕆᓂᕐᒥᒃ.

ᓯᓚᕐᔪᐊᒥᐅᑦ ᑲᑎᒪᓂᕐᔪᐊᓂᖓᒍᑦ ᐃᓱᒪᓕᐅᕈᑎᖃᕈᒫᕐᓂᐊᕐᓯᒪᔪᑦ ᐊᒻᒪ ᐃᓱᒪᒃᓴᕐᓯᐅᕈᑎᖃᓗᑎᒃ ᐱᓕᕆᔾᔪᑎᒃᓴᓂᒃ ᐊᒻᒪ ᐃᑲᔪᒃᑲᓐᓂᕈᑎᒃᓴᓂᒃ ᐃᓄᐃᑦ 
ᓄᓇᖏᓐᓂ ᐅᕝᕙᓘᓐᓃᑦ ᐃᓚᐅᒍᓐᓇᐅᑎᒃᓴᖏᓐᓂᒃ ᖃᐅᔨᓴᕐᓂᒃᑯᑦ ᐱᓕᕆᐊᒃᓴᑎᒍᑦ, ᐸᕐᓇᐃᓂᒃᑯᑦ, ᑮᓇᐅᔭᓂᒃ ᑐᒃᓯᕋᕐᓂᒃᑯᑦ, ᐊᒻᒪ ᐱᓕᕆᖃᑎᖃᓂᕐᓴᐅᓕᕐᓂᒃᑯᑦ 
ᐃᓄᐃᑦ ᓄᓇᓕᖏᓐᓂᒃ, ᑲᑐᔾᔨᖃᑎᒌᓂᒃ ᐊᒻᒪ ᐊᕕᒃᑐᕐᓯᒪᔪᑎᒍᑦ/ᑲᓇᑕᒥᓗ ᑎᒥᐅᔪᓂᒃ ᐱᔾᔪᑎᖃᓗᑎᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ ᖃᐅᔨᓴᕆᐊᖃᓂᕐᒥᒃ. 

ᑲᓇᑕᒥ ᐃᓄᐃᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓂᒃ ᐱᓕᕆᓂᕐᒧᑦ ᑲᑎᒪᔨᐅᔪᑦ, National Inuit Climate Change Committee (NICCC) ᓴᖅᑭᑕᐅᓚᐅᕐᓯᒪᔪᑦ 
ᐅᑭᐊᒃᓵᖓᓂ 2008 ᐊᒻᒪ ᓯᕗᓪᓕᕐᐹᒥ ᑲᑎᒪᓂᖃᓚᐅᕐᓯᒪᔪᑦ ᔭᓄᐊᕆ 2009,ᒥ ᐋᑐᕗᐊᒥ. ᑖᒃᑯᐊ ᐃᓄᐃᑦ ᑲᑎᒪᔨᖏᑦ ᑲᑎᒪᔨᖃᐅᕐᑐᑦ ᑎᓴᒪᓂᑦ 
ᓄᓇᑖᕐᓯᒪᓂᒃᑯᑦ ᑲᑐᔾᔨᖃᑎᒌᓂᑦ, ᐊᒻᒪ ᓇᓚᒋᐊᕐᑐᖃᕈᓐᓇᕐᑐᖅ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐸᐅᒃᑑᑎᒃᑯᓐᓂᑦ, ᑲᓇᑕᒥ ᓄᓇᖃᖅᑳᖅᓯᒪᔪᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᓐᓂᑦ, ᓇᓯᕝᕕᒃᑯᓐᓂᑦ, ᐊᒻᒪ ᖃᐃᖁᔭᐅᕙᑦᑐᑦ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑎᒪᔨᕐᔪᐊᖏᓐᓂᖓᕐᑐᒥᒃ.

ᑲᑎᒪᔨᐅᔪᑦ ᓂᐱᒋᔭᐅᔪᑦ ᐃᓄᓕᒪᓄᑦ ᐱᔾᔪᑎᖃᓗᑎᒃ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐊᒃᑐᕐᑕᐅᕙᓪᓕᐊᓂᖏᓐᓂᒃ, ᐋᖅᑮᒃᓱᐃᕙᓪᓕᐊᒋᐊᖃᓂᕐᒥᒃ ᐊᒻᒪ 
ᓱᖏᐅᑎᕙᓪᓕᐊᒋᐊᖃᓂᕐᒧᑦ ᐃᓱᒫᓗᒍᑕᐅᔪᓂᒃ, ᐊᒻᒪ ᓴᖅᑭᑎᕆᓗᑎᒃ ᐊᑐᓕᕗᖔᖁᔭᐅᔪᓂᒃ ᐃᓄᓐᓄᑦ ᑐᕌᖓᔪᓂᒃ ᐋᖅᑭᒃᓱᐃᕙᓪᓕᐊᓂᐅᒐᔭᕐᑐᒧᑦ ᐊᒻᒪ 
ᐊᑐᓕᕐᑎᑕᐅᑎᑦᓯᕙᓪᓕᐊᓂᕐᒧᑦ ᐸᕐᓇᒃᑕᐅᔪᓂᒃ, ᐱᓕᕆᔾᔪᓯᓂᒃ, ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ ᐱᓕᕆᐊᒃᓴᓂᒃ, ᐊᒻᒪ ᐱᓕᕆᔾᔪᓯᒃᓴᓄᑦ ᐃᑲᔪᕐᓯᓗᑎᒃ 
ᐃᓱᒪᓕᐅᖃᑕᐅᓂᒃᑯᑦ ᐱᔾᔪᑎᖃᖅᑐᓄᑦ ᓯᓚᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐱᓕᕆᐊᒃᓴᓂᒃ. ᑲᓇᑕᒥ ᐃᓄᐃᑦ ᓯᓚᓕᕆᓂᕐᒧᑦ ᑲᑎᒪᔨᖏᑦ ᑲᑎᒪᓂᖃᓚᐅᕐᑐᑦ ᑰᔅ ᐸᐃᒥ, 
ᓚᐸᑐᐊᒥ.

ᐊᑦᑕᓇᕐᑐᑦ

ᑐᓴᒐᒃᓴᑦᓯᐊᕙᖃᖅᑑᒐᓗᐊᖅ ᐃᓚᖓᒍᑦ ᑐᓴᕋᒃᓴᓂ, ᑕᒪᒃᑯᐊ ᐊᑦᑕᓇᕐᑐᑦ ᐊᕙᑎᒧᑦ ᐅᖃᐅᓯᕆᔭᐅᓗᐊᖅᐸᓚᐅᕐᑐᑦ ᑲᓇᑕᒥ ᐃᓄᐃᑦ ᑕᐱᕇᒃᑯᓐᓄᑦ ᐊᒻᒪ 
ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᓯᓚᒧᑦ ᓱᕈᒍᑎᒋᔭᐅᔪᑦ ᐅᑭᐅᕐᑕᕐᑐᒧᑦ ᐊᑎᓕᐅᕈᑎᒋᔭᐅᓚᐅᕐᓯᒪᓪᓗᑎᒃ ᑲᑎᒪᕐᔪᐊᕐᑎᓪᓗᒋᑦ ᔅᑖᒃᐅᓪᒥ, 2001,ᒥ 
Stockholm Convention, ᐃᑯᓪᓚᐅᒥᓯᒪᓕᕐᒪᑕ ᐅᑭᐅᕐᑕᕐᑐᒥ. ᑕᒪᓐᓇ ᑲᔪᓯᑦᓯᐊᕐᓯᒪᔪᖅ ᐊᑐᕐᓱᑎᒃ ᐊᔾᔨᐅᖏᑦᑐᒥᒃ ᐊᒻᒪ ᑲᔪᓯᑎᑦᓯᓯᐊᕈᓐᓇᕐᓂᕐᒧᑦ 
ᐱᓕᕆᖃᑎᒌᓐᓂᕐᓴᐅᒐᔭᕐᓂᕐᒧᑦ ᐱᓇᓱᐊᖃᑎᖃᓗᑎᒃ ᐅᑭᐅᕐᑕᕐᑐᒥ ᐊᑦᑕᓇᕐᑐᓕᕆᔨᒃᑯᓐᓂᒃ, Northern Contaminants Program (NCP). ᑖᒃᑯᐊ 
ᐅᑭᒃᐅᕐᑕᕐᑐᒥ ᐊᑦᑕᕐᑐᓕᕆᔨᒃᑯᑦ, NCP ᐊᕐᕌᒍᓂ 15,ᓂ ᐱᓕᕆᐊᖃᖅᓯᒪᓕᕐᑐᑦ ᓯᓚᕐᔪᐊᒥ ᓱᖅᑯᐃᔭᐃᓇᓱᐊᕐᓂᒃᑯᑦ ᐊᒻᒪ ᖃᐅᔨᓴᕐᓂᒃᑯᑦ ᐊᒻᒪ ᐋᖅᑭᒃᓱᐃᓂᒃᑯᑦ 
ᐱᓕᕆᖃᑎᖃᖅᑐᒃᓴᐅᓂᕐᒥᒃ ᐅᑭᐅᕐᑕᕐᑐᒥ ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᐅᖃᑕᐅᖃᑦᑕᕐᓯᒪᔪᑦ ᐃᑲᔪᕐᓱᑎᒃ 
ᑐᓴᐅᒪᖃᑎᒌᑦᓯᐊᕐᓂᒃᑯᑦ ᐊᒻᒪ ᐃᓕᓴᐃᓂᒃᑯᑦ ᐃᓄᓐᓂᒃ ᐊᒻᒪ ᐊᓯᖏᓐᓂᒃ ᐅᑭᐅᕐᑕᕐᑐᒥᐅᓂᒃ ᖃᐅᔨᓴᕐᓂᐅᑉ ᒥᒃᓵᓄᑦ ᐊᒻᒪ ᐅᑭᐅᕐᑕᕐᑑᑉ ᐊᒃᑐᕐᑕᐅᓂᖓᓄᑦ 
ᐊᑦᑕᓇᕐᑐᓄᑦ ᐱᔾᔪᑎᖃᖅᓱᑎᒃ. 

ᐅᒡᒍᓇᕋᓗᐊᕐᐳᖅ, ᑐᓴᕐᓂᖏᑦᑐᓂᒃ ᑐᓴᒐᒃᓴᖃᒥᒻᒪᑦ ᐆᒥᖓ, ᐅᑭᐅᕐᑕᕐᑐᒥ ᓱᓕ ᐊᒥᓱᓂᒃ ᐊᑦᑕᕐᓇᕐᑐᖃᐅᕐᒪᑦ ᓱᕈᕐᓇᕐᑐᓂᒃ ᐊᕙᑎᒧᑦ. ᖃᐅᔨᓴᕐᑎᒻᒪᕇᑦ 
ᐊᕐᓱᕈᕐᓇᖅᑐᒃᑰᕈᑎᖃᖅᐳᑦ ᖃᐅᔨᓴᕋᓱᐊᕐᓱᑎᒃ ᖃᓄᑎᒋᑦ ᐊᑦᑕᓇᕐᑕᕐᑐᖃᒪᖔᑦ ᐅᑭᐅᕐᑕᕐᑐᒥ ᒧᕐᑯᕆ Mercury ᓲᕐᓗ ᐆᑦᑑᑎᒋᓗᒍ. ᐊᒻᒪ, ᓄᑖᑦ ᓱᕈᓐᓇᕐᑐᑦ 
ᐊᑦᑕᓇᕐᑐᑦ ᐅᖃᐅᓯᕆᔭᐅᖃᓯᐅᑎᓯᒪᔪᑦ ᔅᑖᒃHᐅᓪᒥ ᑲᑎᒪᕐᔪᐊᕐᑎᓪᓗᒋᑦ ᐊᖏᕈᑕᐅᓯᒪᔪᑎᒍᑦ ᐅᓄᕐᓯᕙᓪᓕᐊᒻᒪᑕ ᐅᑭᐅᕐᑕᕐᑐᒥ. 

ᐅᖃᐅᓯᖃᖅᐸᓐᓂᖅ ᐃᓄᐃᑦ ᖃᓄᓕᒫᖅ ᖃᓄᐃᓐᓂᖏᒍᑦ ᐊᒃᑐᕐᑕᐅᕙᓪᓕᐊᓂᖓᓂᒃ ᐱᑐᐃᓐᓇᐅᖏᓪᓕᕙᓪᓕᐊᓯᒪᔪᖅ. ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓇᓱᐊᖃᑎᖃᖅᓱᑎᒃ ᐊᕕᒃᑐᕐᓯᒪᔪᑎᒍᑦ ᐃᓄᐃᑦ ᑲᑐᔾᔨᖃᑎᒌᓕᒫᖏᓐᓂᒃ, ᐸᕐᓇᐃᓯᒪᔪᑦ ᐊᒻᒪ ᕿᒥᕐᕈᓯᒪᓪᓗᑎᒃ ᑐᓴᐅᒪᒍᑎᓕᒫᑦᓯᐊᓂᒃ ᐊᒻᒪ ᐃᓄᐃᑦ 
ᖃᓄᐃᖏᓐᓂᖏᑕ ᒥᒃᓵᓄᐊᖓᔪᑦ ᐱᔾᔪᑎᒋᓗᒋᑦ. ᑕᒪᒃᑯᓂᖓ ᑲᒪᓂᐊᕐᐸᑕ, ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᔭᕆᐊᖃᓂᖓ ᐱᒻᒪᕆᐊᓘᕗᖅ 
ᐋᖅᑭᐅᒪᑎᑦᓯᖃᑕᐅᓂᒃᑯᑦ ᐊᒻᒪ ᐱᓇᓱᐊᖃᑕᐅᓂᒃᑯᑦ ᖃᐅᔨᓴᕐᓂᓕᕆᓂᕐᒧᑦ ᐱᓕᕆᐊᖑᔪᓂᒃ ᓲᕐᓗ ᐅᑯᓂᖓ, ᐅᑭᐅᕐᑕᕐᑐᒥᐅᓄᑦ ᓯᓚᕐᔪᐊᒥ ᐊᕐᕌᒍᒋᔭᐅᔪᒧᑦ 
ᐱᓕᕆᔪᓂᒃ,  NCP International Polar Year (IPY), ᐅᑭᐅᕐᑕᕐᑐᒥ ᓄᓇᓕᕆᓂᕐᒧᑦ/ᐆᒪᔪᓕᕆᓂᕐᒧᑦ ᐱᓕᕆᔪᓂᒃ, Northern Ecosystem Initiative (NEI), 
ᐅᑭᐅᕐᑕᕐᑐᒥ ᑐᑭᓯᓂᐊᖃᑎᒋᑦ ᐊᒻᒪ ᓇᓯᕝᕕᒃᑯᓐᓂᒃ ᐱᓕᕆᓂᖏᑎᒍᑦ ᐃᓄᐃᑦ ᖃᓄᐃᓐᓂᖏᓐᓂᒃ ᐊᒻᒪ ᐊᓯᔾᔨᕐᐸᓪᓕᐊᓂᐊᓂᒃ ᐊᕙᑎᑦᑕ. 

ᖃᐅᔨᓴᕐᓂᓕᕆᓂᖅ/ᓱᖅᑯᐃᔭᐃᓂᖅ

ᐊᐃᕆᓕ 2008,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᐅᒪᑎᑦᓯᓚᐅᕐᑐᑦ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ 
ᑲᑎᒪᕐᔪᐊᕐᓂᐅᓚᐅᕐᑐᒥᒃ ᐋᑐᕗᐊᒥ. ᐱᔾᔪᑎᖃᓚᐅᕐᑐᑦ ᖃᐅᔨᓴᕐᓂᕐᒧᑦ ᑲᑎᒪᓂᒃᑯᑦ ᑲᑎᖁᓪᓗᒋᑦ ᐃᓄᐃᑦ ᑲᑐᔾᔨᖃᑎᒌᖏᑦ, ᓯᓚᑦᑐᕐᓴᕐᕕᒻᒥᑦ ᐊᒻᒪ ᒐᕙᒪᒃᑯᓐᓂ 
ᖃᐅᔨᓴᕐᑎᐅᔪᑦ, ᐊᒻᒪ ᑭᒡᒐᕐᑐᕐᑏᑦ ᑎᒥᐅᔪᓂᑦ ᐊᒻᒪ ᑮᓇᐅᔭᐃᑦ ᐱᓕᕆᐊᒃᓴᓄᑦ ᐅᖃᐅᓯᕆᔭᐅᒋᐊᖃᓂᖏᓐᓂᒃ ᐊᒻᒪ ᐅᖃᐅᓯᖃᖁᓪᓗᒋᑦ ᐃᓱᒫᓗᒍᑎᒋᔭᖏᓐᓂᒃ 
ᐱᔾᔪᑎᖃᖅᓱᑎᒃ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᖓᓄᑦ ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒥᒃ. ᑭᖑᓪᓕᕐᐹᕐᓯᐅᑏᑦ ᑐᓴᕈᑎᒃᓴᐃᑦ ᑎᑎᕋᖅᑕᐅᓯᒪᕗᑦ ᐊᒻᒪ 

ᐊᑐᐃᓐᓇᐅᔪᑦ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓂᑦ.

ᐅᑯᐊ ᑕᕝᕙ ᑐᕌᒐᕆᓚᐅᕐᑕᖏᑦ ᐃᓄᓐᓄᑦ ᑲᑎᒪᑎᓪᓗᒋᑦ:

ᓇᓗᓇᐃᔭᐃᓂᖅ ᖃᐅᔨᓴᕐᓂᒃᑯᑦ ᓯᕗᓪᓕᐅᔾᔭᖁᐅᔭᐅᔪᓂᒃ ᑐᕌᖓᓗᑎᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ ��
ᐊᔾᔨᒌᖏᑦᑐᓂᒃ ᑲᑐᔾᔨᖃᑎᒌᓂ/ᑭᒃᑯᑐᐃᓐᓇᕐᓂᑦ. 

ᐱᐅᓯᒋᐊᕐᑎᑦᓯᓂᖅ ᑐᓴᐅᒪᐅᑎᓂᖏᓐᓂᒃ ᐃᓄᐃᑦ ᓄᓇᓕᖏᑕ, ᐊᔾᔨᒌᖏᑦᑐᑦ ᑲᑐᔾᔨᖃᑎᒌᑦ ᐊᒻᒪ ᑲᓇᑕᒥ ᐊᒻᒪ ᐊᕕᒃᑐᕐᓯᒪᔪᑎᒍᑦ ��
ᖃᐅᔨᓴᕐᓂᓕᕆᓂᕐᒧᑦ ᑐᒥᐅᔪᑦ. 

ᑲᔪᓯᑎᑦᓯᓂᖅ ᑲᑎᒪᒍᑎᖃᓂᕐᒥᒃ ᐅᑯᓂᖓ: ᑐᓗᕐᑕᐅᑕᐅᔪᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᒃᑯᑦ, ��
ᑮᓇᐅᔭᓂᒃ ᓴᖅᑭᑎᑦᓯᒋᐊᖃᓂᒃᑯᑦ, ᒪᓕᒐᕐᓄᑦ ᐊᒻᒪ ᑲᑎᕐᓱᕐᓯᒪᔪᓂᒃ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᐃᓂᒃᑯᑦ, ᐊᒻᒪ ᐊᑯᓂᐅᔪᒧᑦ ᑐᕌᖓᒐᔭᕐᑐᓂᒃ 
ᐱᓕᕆᐊᖃᖅᐸᓪᓕᐊᒍᓐᓇᕐᓂᕐᒧᑦ ᐸᕐᓇᐃᓂᕐᒧᑦ. 

ᑲᑎᒪᖃᑕᐅᖃᑦᑕᕐᑐᒃᓴᐅᓂᖅ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᐃᑲᔪᕐᓗᑎᒃ ᐅᑭᐅᕐᑕᕐᑐᒥ ᖃᐅᔨᓴᕐᓂᐅᓯᒪᔪᑦ ᒥᒃᓵᓄᑦ, Arctic Research ��
Legacy. 

ᔫᓂ 2008,ᒥ, ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᐃᓱᒪᓕᐅᕈᑎᖃᓚᐅᕐᐳᑦ ᐋᓐᓂᐊᕐᓇᖏᓐᓂᓕᕆᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᐱᓕᕆᔾᔪᓯᒃᓴᒥᒃ 
ᐸᕐᓇᐃᑐᒃᓴᐅᒋᐊᖅ. ᑖᒃᑯᓇᓂ ᐱᓕᕆᔾᔪᓯᒃᓴᓂᒃ ᓇᓗᓇᐃᔭᖅᑕᐅᓯᒪᕗᑦ ᐱᖓᓲᔪᕐᑐᑦ (6) ᐱᓕᕆᖃᑎᒌᑦᑐᒃᓴᐃᑦ ᑎᒥᐅᔪᑦ/ᑲᑎᒪᔨᐅᔪᑦ ᐃᓚᒋᐅᑎᓗᒋᑦ 
ᐃᓄᐃᑦ ᑕᐱᕇᑦ ᑲᓇᑕᒥ ᖃᐅᔨᓴᕐᓂᓕᕆᔨᖏᑦ. ᐃᓄᐃᑦ ᑕᐱᕇᑦ ᑲᓇᑕᒥ ᖃᐅᔨᓴᕐᓂᓕᕆᔨᖏᑦ ᐃᑲᔪᕐᐸᑦᑐᑦ ᖃᐅᔨᓴᕐᑕᐅᖏᐊᓕᓐᓂᒃ ᓴᖅᑭᑎᑦᓯᓂᒃᑯᑦ 
ᐊᒻᒪ ᑐᑭᓯᒋᐊᕐᕕᒃᓴᓂᒃ ᐃᓄᐃᑦ ᐅᑭᐅᕐᑕᕐᑐᒥᒃ ᖃᐅᔨᓴᕐᓂᕐᒧᑦ ᑐᓐᖓᕕᖓᓄᑦ ᐊᒻᒪ ᐱᓕᕆᖃᑕᐅᒻᒪᕆᑉᐸᑦᑐᑦ ᑖᒃᑯᓂᖓᑦᓴᐃᓐᓇᖅ ᐊᑕᐅᖅᓯᒃᑯᑦ 
ᑲᒪᒋᔭᐅᑦᑕᐃᓕᑎᑦᓯᓪᓗᑎᒃ ᐊᒻᒪ ᖃᐅᔨᓴᕐᓂᖅ ᐱᓕᕆᓂᕐᓗ ᓄᓇᓕᓐᓂ ᑲᒪᒋᔭᐅᖁᓇᒍ ᐊᒥᓱᓄᑦ ᑖᓐᓇᑦᓴᐃᓐᓇᖅ ᐊᒻᒪ ᖃᐅᔨᓴᕐᓂᖅ ᐊᑐᕐᓗᑎᒃ ᑲᑎᑎᕆᓂᒃᑯᑦ 
ᐊᒻᒪ ᑐᓴᐅᒪᖃᑎᒌᑦᓯᐊᕐᓂᒃᑯᑦ ᖃᐅᔨᓴᕐᑏᓪᓗ ᐊᒻᒪ ᐃᓕᓐᓂᐊᕐᑎᐅᔪᑦ ᓯᓚᑦᑐᕐᓴᕐᕕᓐᓂ ᐊᔾᔨᒌᖏᑦᑐᓂ ᐊᒻᒪ ᖃᐅᔨᓴᓂᕐᒧᑦ ᐱᓕᕆᐊᖑᔪᑎᒍᑦ (ᓲᕐᓗ 
ᐅᑭᐅᕐᑕᕐᑐᒥ ᓱᕈᕐᓇᕐᑐᓕᕆᔨᒃᑯᑦ/ᐊᑦᑕᓇᕐᑐᓕᕆᔨᒃᑯᑦ ᐊᒻᒪ ᓯᓚᕐᔪᐊᒥ ᐅᑭᐅᕐᑕᕐᑐᒧᑦ ᐅᑭᐅᕆᔭᐅᑎᓪᓗᒍ ᐱᓕᕆᔪᓄᑦ). 

ᖃᐅᔨᓴᕐᓂᓕᕆᓂᕐᒧᑦ ᐱᓇᓱᐊᕐᑏᑦ ᑲᒪᒋᔭᒃᓴᖏᑦ ᐊᒥᓲᕗᑦ ᐊᔾᔨᒌᖏᑦᑐᑦ. ᐱᔾᔪᑎᖃᖅᑐᑦ ᑐᑭᓯᑎᑦᓯᒋᐊᕆᐊᖃᓂᕐᒥᒃ ᐅᑭᐅᕐᑕᕐᑐᒥ/ᐃᓄᐃᑦ ᒥᒃᓵᓄᑦ ᖃᐅᔨᓴᕐᓂᕐᒧᑦ, 
ᓴᖅᑭᑎᑦᓯᓂᒃᑯᓪᓗ ᐃᓄᓐᓄᐊᖓᓂᕐᓴᓂᒃ ᖃᐅᔨᓴᕐᓂᕐᒧᑦ ᑭᓐᖒᒪᔭᐅᔪᓂᒃ, ᐊᒻᒪ ᐊᑐᓕᖁᔨᕗᖔᕈᑎᒃᓴᓕᐅᕐᓂᒧᑦ ᐊᒻᒪ ᑐᓴᐅᒪᑎᑦᓯᓂᒃᑯᑦ ᐃᓄᐃᑦ ᑕᐱᕇᑦ ᑲᓇᑕᒥ 
ᑲᑎᒪᔨᖏᓐᓂᒃ ᐊᒻᒪ ᐊᓯᖏᓐᓂᒃ ᑎᒥᐅᔪᓂᒃ ᐅᑭᐅᕐᑕᕐᑑᑦ ᐊᒻᒪ ᐃᓄᐃᑦ ᐱᓕᕆᐊᖏᓐᓄᑦ ᑮᓇᐅᔭᖃᑎᑦᓯᕙᑦᑐᓂᒃ ᐊᒻᒪ ᐃᓕᓐᓂᐊᕐᓂᕐᒧᐊᖓᔪᓕᕆᔪᓄᑦ, ᐊᒻᒪ 
ᐃᑲᔪᕐᓂᖃᖅᑐᑦ ᐋᖅᑭᒃᓱᐃᒋᐊᖃᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᖏᓐᓂᒃ ᑲᑎᕐᓱᐃᕕᒻᒧᑦ, Inuit Knowledge Centre ᐊᒻᒪ ᑲᓇᑕᒥ ᐃᓄᐃᑦ ᒪᓕᒐᒃᓴᓕᕆᓂᕐᒧᑦ ᐊᒻᒪ 
ᖃᐅᔨᓴᕐᓂᕐᒧᑦ ᑲᑎᒪᔨᖏᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᐃᓄᐃᑦ ᑐᑦᑕᕐᕕᖓ ᐊᕐᓱᕈᕈᑎᖃᖅᐳᑦ ᐋᖅᑭᒃᓱᐃᔪᒃᓴᐅᒋᐊᖅ NICER,ᓂᒃ ᐊᒻᒪ ᐱᓕᕆᔨᐅᒐᔭᕐᓗᑎᒃ ᑖᒃᑯᓄᖓ ᑲᑎᒪᔨᓄᑦ. 
ᑖᒃᑯᐊ NICER,ᑯᑦ ᐱᓕᕆᖃᑕᐅᒐᔭᕐᑐᑦ ᐋᖅᑭᒃᓱᐃᕙᓪᓕᐊᑎᓪᓗᒋᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐊᕙᑎᓕᕆᓂᕐᒧᑦ ᖃᐅᔨᓴᕐᓂᐅᒍᓐᓇᕐᑐᓂᒃ ᑲᓇᑕᐅᑉ 
ᐅᑭᐅᕐᑕᕐᑐᐊᓂ, ᐊᒻᒪ ᓇᓗᓇᐃᔭᐃᓗᑎᒃ ᑲᑎᑎᕆᒋᐊᖃᓂᕐᒥᒃ ᖃᐅᔨᓴᕐᑕᐅᓗᑎᒃ ᓯᕗᓪᓕᐅᔾᔭᐅᖁᔭᐅᔪᓂᒃ ᐊᒻᒪ ᐋᖅᑮᒋᐊᕐᓗᑎᒃ ᑐᓴᐅᒪᖃᑎᒌᓐᓂᒃᑯᑦ 
ᐱᓕᕆᖃᑎᒌᓐᓂᐅᕙᑦᑐᒥᒃ ᐊᒻᒪ ᑲᔪᓯᑎᑦᓯᓗᑎᒃ ᖃᐅᔨᒪᓂᕐᓂᒃ ᐊᑐᓕᕐᑎᑕᐅᑎᑦᓯᒋᐊᖅ. ᑖᒃᑯᐊ NICER,ᑯᑦ ᑲᑎᒪᔨᐅᔪᑦ ᐱᓇᓱᐊᖃᑕᐅᒻᒪᕆᒃᑲᔭᕐᑐᑦ ᐃᑲᔪᕐᓗᑎᒃ 
ᐃᓄᐃᑦ ᐃᓚᐅᑎᑕᐅᒋᐊᖃᓂᖏᓐᓂᒃ ᐊᒻᒪ ᐃᖅᑲᓇᐃᔭᕐᕕᖃᕆᐊᖃᓂᖏᓐᓂᒃ ᖃᐅᔨᓴᕐᓂᒃᑯᑦ ᐊᒻᒪ ᖃᐅᔨᓴᕐᓂᕐᒧᑦ ᒪᓕᒐᒃᓴᓕᐅᕐᓂᒃᑯᑦ ᐊᕕᒃᑐᕐᓯᒪᓂᐊᒍᑦ 
ᐅᑭᐅᕐᑕᕐᑑᑉ, ᑲᓇᑕᒥ ᐊᒻᒪ ᓯᓚᕐᔪᐊᒥ. ᐃᓕᑕᖅᓯᓂᖅ ᐃᓄᐃᑦ ᐃᒃᐱᒍᓱᖃᑕᐅᓂᖏᓐᓂᒃ ᐱᐅᓯᑎᑦᓯᓂᕐᓴᐅᒋᐊᖃᓂᕐᒧᑦ ᐊᒻᒪ ᐋᖅᑭᐅᒪᑎᑦᓯᓂᕐᓴᐅᒋᐊᖃᓂᕐᒧᑦ 
ᖃᐅᔨᓴᕐᓂᒃᒥ ᐊᒻᒪ ᑲᔪᓯᑎᑕᐅᕙᓪᓕᐊᓂᖏᓐᓂᒃ ᐱᔾᔪᑎᒋᓪᓗᒍ, ᑖᒃᑯᐊ ᑲᑎᒪᔨᐅᔪᑦ ᐋᖅᑭᒃᓱᐃᒐᔭᕐᑐᑦ ᑭᐅᔾᔪᑕᐅᔪᓂᒃ ᓇᓗᓇᐃᔭᕐᑕᐅᓯᒪᔪᓄᒃ ᑲᓇᑕᒥ ᒪᓕᒐᒃᓴᓄᑦ 
ᐅᖃᐅᓯᐅᓯᒪᓪᓗᑎᒃ ᐊᒻᒪ ᒪᓕᒐᒃᓴᓄᑦ ᐊᒻᒪ ᐸᕐᓇᐃᒋᐊᖃᓂᖓᓂᒃ ᐃᓄᐃᑦ ᖃᓄᐃᓘᕈᒪᒻᒪᖔᕐᒥᒃ ᐃᑲᔪᕐᓂᒃᑯᑦ. 

ᖃᐅᔨᓴᕐᓂᖅ ᐊᒻᒪ ᑲᑎᕐᓱᐃᓂᖅ ᑐᑭᓯᒋᐊᕐᕕᒃᓴᓂᒃ

ᑭᐅᔾᔪᑕᐅᓪᓗᑎᒃ ᑲᑎᕐᓱᐃᒋᐊᖃᓂᖅ ᑐᑭᓯᒋᐊᕐᕕᒃᓴᓂᒃ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᑦ ᑲᓇᑕᒥ/ᐃᓄᐃᑦ ᑕᐱᕇᒃ ᑲᓇᑕᒥ ᑲᑎᒪᔨᖏᑦ, ᑲᑎᒪᐅᑎᖃᖅᓯᒪᔪᑦ 
ᐱᔾᔪᑎᖃᖅᑐᓂᒃ ᐃᓄᐃᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ/ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑐᑭᓯᒋᐊᕐᕕᒃᓴᓂᒃ ᑲᑎᕐᓱᐃᒋᐊᖃᓂᖅ ᐊᒻᒪ ᑐᑭᓯᒋᐊᕐᕕᒃᓴᓕᕆᓂᖅ. ᐃᓄᐃᑦ 
ᑕᐱᕇᑦ ᑲᓇᑕᒥ ᐅᓪᓗᒥ ᐱᓇᓱᐊᖃᑎᖃᖅᐳᑦ ᑲᓇᑕᐅᑉ ᒐᕙᒪᒃᑯᖏᑕ ᐱᓇᓱᐊᕐᕕᖏᓐᓂᒃ ᓴᖅᑭᑎᕆᕙᓪᓕᐊᓂᒃᑯᑦ ᖃᐅᔨᓴᕈᑎᓂᒃ ᐋᓐᓂᐊᕐᓇᖏᓐᓂᓕᕆᓂᕐᒧᑦ 
ᑐᕌᖓᔪᓂᒃ ᐊᕕᒃᑐᕐᓯᒪᔪᑎᒍᑦ ᐃᓄᓐᓄᑦ, ᐅᑯᐊ ᐱᖃᓯᐅᑎᓪᓗᒋᑦ ᓄᑕᕋᐃᑦ ᑐᖁᑦᓴᐅᑎᒋᕙᓐᓂᖏᓐᓂᒃ ᖃᐅᔨᓴᕐᓂᖅ, ᑐᖁᒍᑕᐅᕙᑦᑐᓂᒃ ᐊᒻᒪ ᖃᓄᑎᒋᖅ 
ᐃᓅᒍᓐᓇᕐᑐᒋᔭᐅᓂᖏᑕ ᒥᒃᓵᓄᑦ. ᐅᓪᓗᒥ ᐱᓇᓱᐊᕐᐸᓪᓕᐊᒋᕗᑦ ᕿᒥᕐᕈᓂᒃᑯᑦ ᐃᓄᓐᓄᐊᖓᓂᕐᓴᓂᒃ ᖃᓄᐃᖏᑦᓯᐊᕐᓂᓕᕆᓂᕐᒧᑦ ᑐᑭᓯᒋᐊᕐᕕᒃᓴᓂᒃ 
ᐋᖅᑭᒃᓱᐃᒋᐊᕐᑐᒃᓴᐅᓂᕐᒧᑦ ᑐᓴᐅᒪᖃᑦᑕᐅᑎᓂᒃᑯᑦ ᐱᓕᕆᖃᑎᒌᓐᓂᖅ ᐊᑐᕐᓗᒍ.  

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᐳᑦ ᐃᓄᐃᑦ ᑐᑦᑕᕐᕕᖓᓂᒃ ᐊᒻᒪ ᐊᕕᒃᑐᕐᓯᒪᔪᑎᒍᑦ ᓄᓇᓕᓐᓂ ᐃᓄᓐᓂᒃ ᐱᔾᔪᑎᖃᖅᓱᑎᒃ ᓈᐃᓴᐅᑎᑎᒍᑦ 
ᐃᓄᓐᓄᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᖃᐅᔨᓴᕐᑎᓪᓗᒋᑦ, Naasautit Inuit Health Statistics, ᑮᓇᐅᔭᖃᖅᑎᑕᐅᑎᓪᓗᒋᑦ ᓄᓇᖃᖅᑳᖅᓯᒪᔪᓄᐊᖓᔪᓂᒃ 
ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᑮᓇᐅᔭᓂᑦ. ᑖᒃᑯᐊ ᐱᓕᕆᐊᖑᔪᑦ ᓴᖅᑭᑎᑦᓯᒐᓱᐊᕈᑕᐅᓂᐊᕐᑐᑦ ᐊᑲᐅᓈᕐᓂᕐᓴᓂᒃ ᐊᒻᒪ ᓱᓕᓂᕐᓴᓂᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ 
ᖃᐅᔨᓴᕐᑕᐅᓯᒪᔪᓂᒃ ᐊᑐᐃᓐᓇᖃᕆᐊᖃᒪᑕ ᐃᓄᐃᑦ ᑲᑐᔾᔨᖃᑎᒌᖏᑦ ᐊᒻᒪ ᓄᓇᓖᑦ ᐊᒻᒪ ᐋᖅᑭᒃᓱᐃᖃᑎᒌᒋᐊᖃᒪᑕ ᐸᕐᓇᐃᓂᒃᑯᑦ ᑲᑎᕐᓱᐃᓂᐊᕐᓗᑎᒃ ᐊᒻᒪ 
ᑕᐅᖅᓰᖃᑎᒌᒍᑎᖃᓂᐊᕐᓗᑎᒃ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑐᑭᓯᒋᐊᕐᕕᒃᓴᓂᒃ ᐃᓄᐃᑦ ᓄᓇᓕᖏᓐᓂ ᐊᕕᒃᑐᕐᓯᒪᔪᓂ.  

ᐆᒪᔪᓕᕆᓂᕐᒧᑦ ᐊᑦᑕᕐᓇᕐᑐᒦᑦᑐᒋᔭᐅᔪᓂᒃ ᐱᖁᔭᖅ

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᐳᑦ ᑲᓇᑕᒥ ᑲᑎᒪᔨᕐᔪᐊᓂᒃ ᐆᒪᔪᓕᕆᓂᕐᒧᑦ ᐊᑦᑕᕐᓇᕐᑐᒦᑦᑐᒋᔭᐅᔪᓂᒃ ᐱᔾᔪᑎᖃᖅᓱᑎᒃ, National Aboriginal 
Council on Species at Risk (NACOSAR) ᐃᑲᔪᕐᓯᓂᒃᑯᑦ ᐃᓄᕕᓗᒻᒥᐅᒥᒃ ᑭᒡᒐᕐᑐᕐᑎᖃᓂᒃᑯᑦ (ᓚᐅᕆ ᑳᕐᐱᓐᑐᕐ). ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖃᖅᐳᑦ 
ᐅᑯᓄᖓ, ᑲᑎᒪᔩᑦ ᒪᓕᒐᒃᓴᓕᕆᓂᕐᒧᑦ/ᐸᕐᓇᐃᓂᕐᒧᑦ, Council’s Policy and Planning Committee, ᐊᒻᒪ ᑲᓇᑕᒥ ᐊᓪᓚᐃᑦ ᑲᑎᒪᔨᕐᔪᐊᖏᑦ, ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑐᔾᔨᖃᑎᒌᖏᑦ, ᐊᓪᓚᖓᔪᑦ ᑲᑎᒪᔨᕐᔪᐊᖏᑦ, ᐊᒻᒪ ᐊᓪᓚᓂᒃ ᑭᒡᒐᕐᑐᕆᐊᖅ ᑲᑎᒪᔨᖏᑦ. ᑲᑎᒪᓃᑦ ᐊᒻᒪ ᐅᖄᓚᐅᑎᒃᑯᑦ 
ᑲᑎᒪᓃᑦ ᑲᔪᓯᓚᐅᕐᑐᑦ 2008,ᒥ ᑕᐃᒫᑦᓴᐃᓐᓇᖅ ᐊᑐᕐᓯᒪᔪᑎᑐᑦ ᐊᕐᕌᒍᓂ. 2008,ᒥ ᑲᑎᒪᔨᐅᔪᑦ, Council ᑲᑎᒪᑎᑦᓯᓚᐅᕐᑐᑦ ᑖᒃᑯᓂᖓ ᐆᒪᔪᓕᕆᓂᕐᒧᑦ 
ᓄᖑᓐᓂᐅᔭᕐᑐᕆᔭᐅᔪᓂᒃ ᐱᖁᔭᕐᓕᕆᓂᕐᒧᑦ ᑲᑎᒪᔨᖏᑦ ᓄᓇᖃᖅᑳᖅᓯᒪᔪᑦ ᐊᓕᕙᒃᓯᒥ ᕕᕗᐊᕆ 2009,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᐅᒪᑎᑦᓯᓚᐅᕐᑐᑦ 
ᐊᕕᒃᑐᕐᓯᒪᔪᑎᒍᑦ ᐃᓄᐃᑦ ᑲᑎᒪᖃᑕᐅᒐᔭᕐᓂᖏᓐᓂᒃ, ᐊᒻᒪ ᐃᓄᓐᓂᐊᖓᓂᕐᓴᓂᒃ ᑲᑎᒪᔾᔪᑕᐅᑎᑦᓯᒋᐊᖅ ᑲᑎᒪᓂᒃᑯᑦ ᐃᒃᐱᒍᓱᓐᓂᕐᓴᐅᓗᑎᒃ ᐃᓄᐃᑦ 
ᐃᓱᒫᓗᒍᑎᒋᔭᖏᓐᓂᒃ ᐊᒻᒪ ᐊᑐᓕᕐᑕᐅᖁᔭᖏᓐᓂᒃ ᐆᒪᔪᓕᕆᓂᕐᒧᑦ ᐊᑦᑕᕐᓇᕐᑐᒦᑦᑐᒋᔭᐅᔪᓂᒃ ᐱᖁᔭᕐᓂ, SARA. 

ᑐᕌᒐᖃᓚᐅᕐᑐᑦ ᑲᑎᒪᕐᔪᐊᕐᓂᕐᒥᒃ ᐋᖅᑭᒃᓱᐃᒋᐊᖅ ᐃᓱᒪᖏᔭᐅᔪᓂᒃ ᑖᒃᑯᓄᖓ ᑕᓪᓕᒪᓄᑦ (5) ᐊᕐᕌᒍᓄᑦ ᖃᐅᔨᓴᕐᓂᕆᓂᐊᕐᑕᖏᓐᓄᑦ ᑖᒃᑯᓂᖓ 
ᐆᒪᔪᓂᓕᕆᓂᕐᒧᑦ ᓄᖑᓐᓂᐅᔭᕐᑐᕆᔭᐅᔪᓂᒃ ᐱᖁᔭᕐᓂᒃ, SARA ᐱᒋᐊᕐᑎᑕᐅᓚᐅᕐᑐᓂᒃ ᐊᕐᕌᒍᒋᕗᑦ ᐊᑐᕐᑐᖃᐅᓕᕐᑎᓪᓗᖑ ᐱᓕᕆᖃᑎᖃᖅᓱᑎᒃ ᑲᓇᑕᐅᑉ 
ᒐᕙᒪᒃᑯᖏᓐᓂ ᐱᖁᔭᓕᐅᕐᓂᕐᒧᑦ ᑲᑎᒪᔨᓂᒃ ᐊᕙᑎᓕᕆᓂᕐᒧᑦ ᐊᒻᒪ ᑮᓇᐅᔭᕈᓕᐅᕈᑎᒃᓴᓕᕆᓂᕐᒧᑦ ᑲᔪᓯᑦᓯᐊᕋᔭᕐᑐᓂᒃ, Standing Committee on Environment 
and Sustainable Development ᐱᓕᕆᕙᓪᓕᐊᔪᓂᒃ. ᑖᒃᑯᓂᖓ ᐱᖁᔭᕐᓂᒃ SARA ᕿᒥᕐᕈᓂᖅ ᑲᔪᓯᓂᐊᕐᑐᖅ 2009,ᒥ. ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐃᓛᕐᑐᑦ 
ᐅᖃᐅᓯᒃᓴᒥᓂᒃ ᑖᒃᑯᓄᖓ ᒐᕙᒪᐃᒃ ᒪᓕᒐᓕᐅᕐᑎᖏᓐᓄᑦ ᑲᑎᒪᔨᓄᑦ, Standing Committee ᒪᐃ 2009,ᒥ. ᐃᓄᐃᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᑲᑐᔾᔨᖃᑎᒌᑦ ᐸᕐᓇᐃᓛᕐᒥᔪᑦ ᐅᖃᐅᓯᒃᓴᒥᓂᒃ. 

ᑲᑎᒪᕐᔪᐊᕐᑎᓪᓗᒋᑦ, ᑖᒃᑯᐊ NACOSAR ᑐᓂᓯᓚᐅᕐᑐᑦ ᐅᐱᒍᓱᒍᑎᓂᒃ/ᐃᓕᑕᖅᓯᒍᑎᓂᒃ ᐃᑲᔪᖅᓯᒪᒻᒪᕆᑦᑐᓄᑦ ᓄᓇᖃᖅᑳᖅᓯᒪᔪᓄᑦ ᐱᓕᕆᖃᑕᐅᓂᒃᑯᑦ 
ᐱᖁᔭᕐᒥᒃ, SARA ᐊᒻᒪ ᐆᒪᔪᓕᕆᓂᒃᑯᑦ ᑲᒪᑦᓯᐊᕐᓂᒃᑯᑦ. ᑲᑎᒪᑎᓪᓗᒋᑦ, ᐃᑲᔪᕐᑕᐅᓪᓗᑎᒃ ᓄᓇᕗᑦ ᑐᓐᖓᕕᒃᑯᓐᓄᑦ, ᑲᓇᑕᒥ ᐃᓄᐃᑦ ᑕᐱᕇᒃᑯᖏᑦ ᐃᑲᔪᓚᐅᕐᑐᑦ 
ᑲᑎᒪᔨᕐᔪᐊᓂᒃ ᑐᓂᐅᖅᑲᐃᑎᓪᓗᒋᑦ ᐅᐱᒍᓱᒍᑎᓂᒃ ᐆᒪᔪᕐᓯᐅᕐᓂᕐᒧᑦ/ᒥᑭᒋᐊᕐᓂᐊᕐᓂᕐᒧᓪᓗ ᑲᑐᔾᔨᖃᑎᒌᖏᓐᓄᑦ ᖃᐅᓱᐃᑦᑐᒥᐅᑦ ᐊᒻᒪ ᐊᐅᔪᐃᑦᑐᒥᐅᑦ, 
ᐱᓕᕆᐊᖃᖅᓯᒪᓂᖏᓐᓄᑦ ᓄᓇᓕᖏᓐᓂ ᐊᐅᓚᑦᓯᓯᐊᕐᓂᒃᑯᑦ ᑐᑦᑐᓂᒃ. ᔭᐃᐃᑎ ᐊᕿᐊᕈᑦ ᑐᓂᓯᔭᐅᓚᐅᕐᑐᖅ ᐃᓕᑕᖅᓯᒍᑎᒥᒃ ᑭᒡᒐᕐᑐᕐᑎᓪᓗᒍ ᒪᕐᕈᐃᓂᒃ 
ᓄᓇᓕᓐᓂᒃ. 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᒋᕗᑦ ᑖᒃᑯᓂᖓ ᐱᖁᔭᕐᓂᒃ, SARA, ᑐᓴᐅᒪᖃᑎᒌᓐᓂᖓᒍᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᐱᔾᔪᑎᖃᖅᓱᑎᒃ ᐱᖁᔭᕐᒥᒃ ᐊᒻᒪ ᐆᒪᔪᓕᕆᓂᕐᒧᑦ ᐃᓱᒫᓗᒍᑕᐅᔪᓂᒃ 2008 ᐊᑐᕐᓂᓕᒪᖓᓂ, ᑖᒃᑯᐊᓗ ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᑐᓴᐅᒪᑎᑦᓯᓯᐊᖃᑦᑕᕐᓯᒪᔪᑦ 
ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᑲᓇᑕᓕᒫᒥᓗ, ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑎᒍᑦ. 

ᐆᒪᔪᓕᕆᓂᕐᒧᑦ ᐃᓱᒪᓗᒍᑕᐅᔪᑦ

ᓇᓄᐃᑦ  

ᐆᒪᔪᓕᕆᓂᒃᑯᑦ ᐱᔾᔪᑕᐅᓗᐊᓚᐅᕐᑐᖅ 2008,ᒥ ᓇᓄᐃᑦ. ᐆᒪᔪᓕᕆᓂᒃᑯᑦ ᐃᓱᒫᓗᒍᑎᒋᔭᐅᓗᐊᕐᓚᐅᕐᑐᑦ ᐱᔾᔪᑎᖃᑐᑦ ᓇᓄᕐᓂᒃ 2008,ᒥ. ᑕᒪᓐᓇ ᓇᓄᓕᕆᓂᖅ 
ᐊᒃᑐᐃᓯᒪᔪᖅ ᑕᒪᐃᓐᓂᒃ ᐊᕕᒃᑐᕐᓯᒪᔪᑎᒍᑦ ᐃᓱᒪᒃᓴᕐᓯᐅᕈᑕᐅᔭᕆᐊᓕᓐᓂ ᐊᒻᒪ ᓇᐅᒃᑯᑦ ᐊᐅᓚᑕᐅᓂᖏᑦ ᐱᔾᔪᑎᒋᓪᓗᒋᑦ, ᓄᓇᓕᓐᓂ ᐊᒻᒪ ᐊᕕᒃᑐᕐᓯᒪᔪᑎᒍᑦ, 
ᑲᓇᑕᒥ ᐊᒻᒪ ᓯᓚᕐᔪᐊᒥ ᐃᓱᒫᓗᒍᑕᐅᓪᓗᓂ. ᐊᓪᓛᑦ ᐊᒃᑐᐃᓯᒪᔪᖅ ᒪᓕᒐᑎᒍᑦ, ᐱᔪᓐᓇᐅᑎᓂᒃ, ᒪᓕᒐᕐᓂᒃ, ᑲᑎᒪᓂᒃᑯᑦ, ᐃᓱᒪᓕᕐᓂᒃᑯᑦ, ᐊᕙᑎᓕᕆᓂᒃᑯᑦ, 
ᑮᓇᐅᔭᓕᐅᕋᓱᐊᕐᓂᓕᕆᓂᒃᑯᑦ, ᑲᑎᒪᖃᑎᒌᓐᓂᒃᑯᑦ, ᐃᓕᖅᑯᓯᒃᑯᑦ, ᖃᐅᔨᓴᕐᓂᒃᑯᑦ, ᐊᒻᒪ ᐆᒪᔪᐃᑦ ᑎᑎᖃᖅᑕᐅᒋᐊᖃᓂᖏᑎᒍᑦ ᓇᐅᒃᑯᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᓚᐅᕐᑐᑦ ᑲᓇᑕᒥ ᐊᕙᑎᓕᕆᔨᕐᔪᐊᒃᑯᓐᓂᒃ ᐊᒻᒪ ᒥᓂᔅᑕᐅᑉ ᐊᓪᓚᑯᖓᓂ ᐃᓇᓱᑦᑐᓂᒃ ᐋᖅᑭᐅᒪᑎᑦᓯᓂᒃᑯᑦ ᐃᓄᐃᑦ 
ᐊᕕᒃᑐᕐᓯᒪᔪᓃᖔᕐᑐᑦ ᑲᑎᒪᖃᑕᐅᒐᔭᕐᓂᖓᓂᒃ ᓇᓄᓕᕆᓂᕐᒧᑦ ᑲᑎᒪᑎᓪᓗᒋᑦ ᔭᓄᐊᕆ 16, 2009,ᒥ ᕗᐃᓂᐸᐃᒃᒥ, ᒫᓂᑑᐸᒥ. ᐃᓄᐃᑦ ᑕᐱᕇᒃᑯᑦ 
ᐸᕐᓇᒃᓯᒪᓚᐅᕐᐳᑦ ᐃᓄᐃᑦ ᑲᑎᒪᓂᖏᓐᓂᒃ ᐃᒻᒥᒃᑯᑦ ᐅᓪᓗᒥ ᐊᑕᐅᓯᕐᒥ ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᐱᔾᔪᑎᒋᓪᓗᒍ ᐃᓄᐃᑦ ᑭᒡᒐᕐᑐᕐᑎᖏᑦ ᓄᓇᓕᓐᓂᑦ 
ᐊᕕᒃᑐᕐᓯᒪᔪᓂᑦ ᑕᒪᐃᓐᓂᑦ ᑕᐅᖅᓰᖃᑦᑕᐅᑎᒍᓐᓇᕐᓂᖏᑦ ᐃᓱᒫᓗᒋᔭᒥᑕ ᒥᒃᓵᓄᑦ ᐊᒻᒪ ᐅᖃᐅᓯᒃᓴᖏᑕ ᒥᒃᓵᓄᑦ ᑲᑎᒪᑎᓪᓗᒋᑦ. ᐱᒻᒪᕆᐅᓚᐅᕐᐳᖅ ᐃᓄᐃᑦ 
ᓂᓪᓕᕈᓐᓇᕆᐊᖃᓂᖏᑦ ᐊᑕᐅᓯᕐᒥᒃ ᓂᐱᖃᓗᑎᒃ ᑲᑎᒪᕐᔪᐊᕐᑎᓪᓗᒋᑦ. ᐊᒥᓱᐃᑦ ᐃᓄᐃᑦ ᑲᑎᒪᖃᑕᐅᓚᐅᕐᑐᑦ ᑕᕝᕗᖓ ᑲᑎᒪᕐᔪᐊᕐᓂᕐᒧᑦ.

ᐊᕙᑎᓕᕆᔨᕐᔪᐊᖏᑕ ᒐᕙᒪᑐᖃᒃᑯᑦ ᒥᓂᔅᑕᖓ ᑐᓴᕐᑎᑦᓯᓚᐅᕐᑐᖅ ᐊᒻᒪ ᓇᓗᓇᐃᔭᐃᓪᓗᓂ ᑲᑎᒪᕐᔪᐊᕐᑐᓄᑦ ᑲᑎᒪᕙᓪᓕᐊᖃᑦᑕᓕᕋᔭᕐᓂᖓ ᑕᒥᒃᓴᓄᑦ 
ᐱᒋᐊᕐᓗᑎᒃ 2009,ᒥ ᐊᒻᒪ ᐃᓱᓕᕝᕕᖃᓗᑎᒃ 2010,ᒧᑦ ᓇᓄᓕᕆᖅ ᐱᔾᔪᑕᐅᓗᓂ ᖃᓄᐃᓕᖓᒐᔭᕐᓂᖓ ᑖᒃᑯᓇᓂ ᐱᖁᔭᕐᓂ, SARA. ᐅᓪᓗᒥ, COSEWIC,ᑯᑦ 
ᐃᓱᒪᓯᒪᒻᒪᑕ ᓇᓄᐃᑦ ᑎᑎᕋᖅᑕᐅᓯᒪᖁᓪᓗᒋᑦ “ᐃᓱᒫᓗᓐᓇᕐᓯᔪᑦ”, “Special Concern” ᐊᑖᒍᑦ. ᑲᑎᒪᓚᐅᕐᑎᓪᓗᒋᑦ, ᑲᓇᑕᐅᑉ ᐊᕙᑎᓕᕆᔨᕐᔪᐊᒃᑯᖏᑦ 
ᓄᓇᓕᓐᓄᐊᖃᑦᑕᓕᓚᐅᕐᒥᔪᑦ ᑲᓇᑕᒥ ᓇᒧᓕᒫᖅ ᐃᓄᐃᑦ ᐊᒻᒪ ᐊᓪᓚᐃᑦ ᓄᓇᖏᓐᓄᑦ ᐅᖃᖃᑎᖃᕆᐊᕐᑐᕐᓱᑎᒃ ᐱᔾᔪᑎᒋᓪᓗᒍ ᓇᓄᐃᑦ ᓇᐅᒃᑯᑦ 
ᑎᑎᕋᖅᑕᐅᓗᑎᒃ ᐃᓕᔭᐅᔪᒪᓂᖏᑦ. ᑲᑎᒪᖃᑦᑕᓚᖓᔪᕆᔭᐅᔪᑦ ᓱᓕ 2009 ᐊᓂᖑᕋᓱᓐᓂᓕᒫᖓᓂ.

ᓯᓚᕐᔪᐊᒥᓕ ᐱᓕᕆᖃᑕᐅᓂᒃᑯᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒋᖓ, ᐊᒻᒪ ᐊᕕᒃᑐᕐᓯᒪᔪᑎᒍᑦ ᐃᓄᐃᑦ ᓄᓇᓕᖏᓐᓂ 
ᐱᓇᓱᐊᖃᑕᐅᓯᒪᔪᑦ ᒐᕙᒪᑐᖃᒃᑯᑦ ᐊᕙᑎᓕᕆᔨᖏᑦ ᐸᕐᓇᐃᑎᓪᓗᒋᑦ ᐅᖃᐅᓯᒃᓴᒥᓂᒃ ᑲᓇᑕᐅᑉ ᐊᑭᐊᓂ ᑲᑎᒪᔨᓄᑦ European Union (EU) ᖃᐅᔨᓴᕐᓂᕐᒧᑦ 
ᑎᒥᐅᔪᓄᑦ ᑎᓯᐱᕆ 2008,ᒥ. ᒐᕙᒪᑐᖃᒃᑯᑦ ᐊᕙᑎᓕᕆᔨᒃᑯᖏᑦ ᐊᑐᐃᓐᓇᕈᖅᑎᑦᓯᒋᐊᓚᐅᕐᑐᑦ ᐊᑲᐅᓈᖏᑦᑐᓂᒃ ᓇᓄᐃᑦ ᐅᓄᕐᓂᖏᑕ ᒥᒃᓵᓄᑦ ᖃᐅᔨᓯᒪᔭᒥᓂᒃ 
Kane Basin,ᒥ Baffin Bay,ᒥ Western Hudson Bay,ᒥ ᐊᒻᒪ  Southern Beaufort,ᒥ ᐊᕕᒃᑐᕐᓯᒪᔪᑎᒍᑦ ᓇᓄᖃᓂᖏᓐᓂᒃ. ᐊᒻᒪ ᓴᖅᑭᑎᑦᓯᒐᓱᐊᓚᐅᕐᑐᑦ 
ᑲᓇᑕᒥ ᐋᖅᑭᒃᓱᕐᑕᐅᓯᒪᔪᓂᒃ ᓂᐅᕕᐊᒃᓴᖃᕈᓐᓇᕐᓂᕐᒧᑦ ᓄᖅᑲᑎᑦᓯᒐᓱᐊᕐᓂᒧᐊᖓᔪᓂᒃ ᓇᓄᕐᓂᒃ ᓇᓗᓇᐃᕐᑕᐅᓯᒪᕕᐊᔪᑦ ᐃᓚᖏᓐᓂ ᐱᔾᔪᑎᖃᖅᓱᑎᒃ 

ᑕᐅᖅᓰᖃᑦᑕᐅᑎᒍᓐᓇᕐᓂᖅ ᐊᒻᒪ ᐊᐅᓪᓚᕐᑎᑦᓯᒍᓐᓇᕐᓂᖅ ᓇᓂᑐᐃᓐᓇᖅ ᑲᓇᑕᐅᑉ ᐊᓯᐊᓄᑦ ᐊᑲᐅᖏᓕᐅᕈᑕᐅᓂᖓᓂᒃ.  ᑲᓇᑕᐅᑉ ᒐᕙᒪᒃᑯᖏᑦ ᐅᖃᖅᓯᒪᔪᑦ 
ᐋᖅᑭᒃᓱᐃᑉᐸᑕ ᓇᒻᒥᓂᖅ ᓂᐅᕕᐊᖃᕈᓐᓇᕐᓂᖅ ᐱᔾᔪᑎᒋᓗᒍ ᐊᐅᓚᑦᓯᒍᑎᒃᓴᓂᒃ ᑲᓇᑕᐅᑉ ᐊᑭᐊᓂ ᑲᑎᒪᔨᕐᔪᐊᑦ ᐃᓱᒪᓕᐅᕈᑎᖃᕈᓐᓇᖁᓇᒋᑦ ᓇᓄᐃᑦ ᒥᒃᓵᓄᑦ 
ᑲᓇᑕᒥᑦ ᓂᐅᕕᐊᒃᓴᓕᐅᕈᓐᓇᕐᓂᖅ ᐱᔾᔪᑎᒋᓗᒍ.  

ᐃᓄᐃᑦ ᐊᕐᓱᕈᕐᓂᕆᓚᐅᕐᑕᖓ ᐱᔾᔪᑕᐅᓪᓗᓂ, ᑲᓇᑕᐅᑉ ᐊᕙᑎᓕᕆᔨᒃᑯᑦ ᐋᖅᑭᒃᓯᒋᐊᓚᐅᕐᑐᑦ ᐅᖃᐅᓯᒃᓴᒥᓂᒃ ᐊᒻᒪ ᐲᖅᓱᒋᑦ ᑕᐃᒃᑯᐊ ᖃᐅᔨᓴᕐᑕᐅᓂᑯᐃᑦ 
ᓴᖅᑭᑕᐅᒋᐊᕐᓂᖏᑦ ᐊᒻᒪ ᓄᖅᑲᕐᑎᑦᓯᒐᓱᐊᕈᒪᓂᖓ ᓂᐅᕕᐊᒃᓴᖃᖅᐸᓐᓂᕐᒥᒃ ᐅᖃᖃᑎᒋᒍᑎᒋᖏᓗᐊᕐᓯᒪᓂᖓ  ᐃᓄᓐᓂᒃ ᐱᔾᔪᑕᐅᓪᓗᓂ. ᑕᐃᒪᐃᒃᑲᓗᐊᕐᑎᓪᓗᒍ, 
ᑲᓇᑕᐅᑉ ᐊᑭᐊᓂ ᑲᑎᒪᔨᕐᔪᐊᑦ, EU,ᑯᑦ ᐃᓱᒪᓕᐅᓚᐅᕐᑐᑦ ᑲᑎᒪᓚᐅᕐᑎᓪᓗᒋᑦ ᓄᖅᑲᕈᑎᒃᓴᓕᐅᑲᐃᓐᓇᕆᐊᖅ ᓂᐅᕕᐊᒃᓴᓕᐅᕈᓐᓇᕐᓂᕐᒥᒃ Kane Basin,ᒥ ᐊᒻᒪ 
Baffin Bay,ᒥ ᓇᓄᕐᓂᒃ ᑲᓇᑕᐅᑉ ᐊᑭᐊᓄᑦ, ᐱᔾᔪᑎᒋᓗᐊᕐᓱᒍᖃᐃ ᓇᓄᐃᑦ ᐊᕕᒃᑐᕐᓯᒪᔪᑎᒍᑦ ᐅᓄᕐᓂᖏᑕ ᑕᑯᓐᓇᕐᑕᐅᓂᖏᑦ ᐊᑯᑭᑦᑐᓂ ᐆᒪᔪᕐᓯᐅᕐᑎᓄᑦ ᐊᒻᒪ 
ᓄᖅᑲᕐᑎᑦᓯᓯᒪᓕᕇᒪᑕ ᐊᐅᓪᓚᕐᑎᑕᐅᔪᓐᓇᕐᓂᖏᓐᓂᒃ ᓇᓄᐃᑦ ᑖᒃᑯᓇᓐᖓᑦ ᒪᕐᕈᐃᓕᖓᔪᓂᑦ ᓇᓄᖃᐅᕐᓂᖏᓐᓂᑦ ᑕᐃᔭᐅᓯᒪᔪᓂᑦ. 

ᐱᕕᒃᓴᖃᓚᐅᕐᑑᒐᓗᐊᑦ ᑲᓇᑕᒥᐅᑦ ᐊᒻᒪ ᐊᑯᑭᑦᑐᒥᐅᑦ ᑲᑎᒪᒍᑎᖃᕆᐊᖅ ᐊᖏᕈᑎᒃᓴᒥᓂᒃ ᐊᐅᓚᑦᓯᓂᕐᒧᑦ ᑭᓪᓕᓕᐅᕐᑕᐅᓯᒪᔪᑎᒍᑦ ᓇᓄᐃᑦ ᑲᑎᓐᖓᔪᑦ ᒥᒃᓵᓄᑦ, 
ᑭᓯᐊᓂ ᑐᓴᕐᑎᑕᐅᓪᓚᕆᑦᓯᒪᖏᑦᑐᑦ ᑕᒪᑐᒪ ᒥᒃᓵᓄᑦ ᐃᓄᐃᑦ ᑕᐱᕇᑦ ᑲᓇᑕᒥ. ᑭᓯᐊᓂᓕ, ᐊᕙᑎᓕᕆᔨᖏᑦ ᑲᓇᑕᐅᑉ, ᐸᕐᓇᐃᓯᒪᔪᑦ ᐅᖃᖃᑎᖃᖅᑐᒃᓴᐅᒋᐊᖅ 
ᐃᓄᓐᓂᒃ ᐊᒃᑐᕐᑕᐅᔪᓂᒃ ᐊᕕᒃᑐᕐᓯᒪᓂᒃᑯᑦ ᐱᔾᔪᑎᖃᓗᑎᒃ ᓇᓄᐃᑦ ᖃᐅᔨᓴᕐᑕᐅᓯᒪᓂᖏᓐᓂᒃ ᑭᐅᕕᒋᔭᕆᐊᖃᒪᒋᑦ ᑐᓂᔭᐅᓂᐊᕐᑐᓂᒃ ᑲᑎᒪᕐᔪᐊᓕᕐᒥᑉᐸᑕ 
ᓯᓚᕐᔪᐊᒥ ᑕᐅᖅᓰᖃᑦᑕᐅᑎᓂᐅᑉ ᐆᒪᔪᕕᓂᕐᓂᒃ ᓄᖑᓐᓂᐅᔭᕐᑐᕆᔭᐅᔪᓂᒃ ᒥᒃᓵᓄᑦ, Convention on the International Trade of Endangered Species 
(CITES) ᐊᕐᕌᒍᖓᓂ 2010. 

ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᓚᐅᕐᒥᔪᑦ ᑲᓇᑕᐅᑉ ᐊᕙᑎᓕᕆᔨᖏᓐᓂᒃ ᑭᒡᒐᕐᑐᕐᑎᖃᓂᒃᑯᒃ ᐃᓄᓐᓂᒃ ᓇᓄᓕᕆᓂᕐᒧᑦ ᑲᑎᒪᕐᔪᐊᕐᑎᓪᓗᒋᑦ ᑐᕌᒻᓱᒥ, 
ᓄᐊᕗᐃᒥ ᒪᕐᔨ 2009,ᒥ. ᑲᑎᒪᕐᔪᐊᕐᑎᓪᓗᒋᑦ ᑲᑎᓚᐅᕐᑐᑦ ᐊᖓᔪᖅᑲᐅᑏᑦ 1973,ᒥ ᓯᓚᕐᔪᐊᒥ ᓇᓄᓕᕆᓂᕐᒧᑦ ᐊᖏᖃᑎᒌᑦᓱᑎᒃ ᐊᑎᓕᐅᖃᑕᐅᓚᐅᕐᓯᒪᔪᑦ 
ᐅᑯᐊᖑᕗᑦ, ᑲᓇᑕ, ᐊᒥᐊᓕᒃᑲᑦ ᓄᓇᖓ, ᓄᐊᕗᐃ, ᕌᓯᐊ, ᐊᒻᒪ ᑎᐊᓐᒫᒃ/ᐊᑯᑎᑦᑐᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖓ 
ᑲᑎᒪᖃᑕᐅᔪᓐᓇᓚᐅᕐᓯᒪᒻᒪᑕ, ᐃᓄᕕᐊᓗᐃᑦ ᐆᒪᔪᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖏᒃ ᑲᑎᒪᖃᑕᐅᓚᐅᕐᑐᑦ ᑲᓇᑕᒥ ᐊᕙᑎᓕᕆᔨᒃᑯᓐᓄᑦ, ᐊᒻᒪ ᐃᑲᔪᓚᐅᕐᑐᑦ 
ᐃᓱᒪᓕᐅᖃᑕᐅᓂᒃᑯᑦ ᓄᓇᕗᑦ ᑐᓐᖓᕕᒃᑯᑦ ᑲᑎᒪᖃᑕᐅᑎᓪᓗᒋᑦ ᓈᓚᒋᐊᕐᑐᖃᑕᐅᓪᓗᑎᒃ. 

ᑲᑎᒪᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑕᐅᓚᐅᕐᑐᑦ ᓄᓇᕗᒻᒥ ᐆᒪᔪᓕᕆᔨᓂᕐᒥᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᑲᖏᕐᖠᓂᕐᒥ, ᓄᓇᕗᒻᒥ ᐅᖃᐅᓯᖃᖅᓱᑎᒃ 
ᐊᒥᓱᒻᒪᕆᓐᓂᒃ ᐃᓱᒫᓗᒍᑕᐅᔪᓂᒃ ᐆᒪᔪᓕᕆᓂᕐᒧᑦ ᓄᓇᕗᒻᒥ, ᐃᓚᐅᑎᓪᓗᒋᑦ ᐃᓄᐃᑦ ᐆᒪᔪᕐᓯᐅᑏᑦ, ᐃᓄᑐᖃᐃᑦ, ᐊᒻᒪ ᑲᑐᔾᔨᖃᑎᒌᓂᒃ ᑭᒡᒐᕐᑐᕐᑐᑦ. 
ᒐᕙᒪᒃᑯᓐᓂᖔᕐᑐᑦ ᐊᖓᔪᖅᑳᖓᔫᑏᑦ, ᐊᐅᓚᑦᓯᖃᑕᐅᓂᒃᑯᓪᓗ ᑭᒡᒐᕐᑐᕐᑎᐅᔪᑦ, ᐊᒻᒪ ᖃᐅᔨᓴᕐᓂᓕᕆᔨᒻᒪᕇᑦ ᑲᑎᒪᔪᓃᖃᑕᐅᓚᐅᕐᒥᔪᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐃᓱᒪᒋᔭᖓᒍᑦ, ᐃᓱᒫᓗᒍᑕᐅᓗᐊᕐᓯᒪᕗᑦ ᐅᑯᐊ ᖃᐅᔨᓴᕐᓂᒃᑯᑦ ᒥᒃᓴᐅᓴᕐᓱᑎᒃ ᖃᐅᔨᓴᕐᐸᓐᓂᖏᑦ, ᐱᓕᕆᔾᔪᓯᖏᑦ, ᐊᒻᒪ ᖃᓄᖅ 
ᑲᒪᕙᓐᓂᖏᑦ, ᓯᓂᑦᑎᑦᓯᕙᓐᓂᖏᑦ, ᐊᒻᒪ ᑕᖃᑎᑦᓯᕙᓐᓂᖏᑦ ᓇᓄᕐᓂᒃ ᑐᑦᑐᓂᓪᓗ ᖃᐅᔨᓴᓕᑐᐊᕋᒥᒃ. ᐊᒥᓱᑦ ᐃᓄᐃᑦ ᐅᖃᓕᒪᓯᒪᔪᑦ ᐊᑭᕋᖅᑐᕐᓂᕋᖅᓱᑎᒃ 
ᐱᓕᕆᔾᔪᓯᒋᔭᐅᔪᓂᒃ ᐊᒻᒪ ᕿᓂᖁᒪᔪᑦ ᐊᑲᐅᓂᕐᓴᓂᒃ ᑲᒪᒍᓯᒃᓴᓂᒃ ᐊᒻᒪ ᐋᓐᓂᕈᑕᐅᖏᓐᓂᕐᓴᓂᒃ ᓲᖃᐃᒻᒪ ᐆᒪᔪᓂᒃ ᐃᓄᐃᑦ ᓂᕿᖃᒪᑕ. ᑲᑎᒪᓂᕐᒥ 
ᓇᓗᓇᐃᕐᓯᒋᐊᒃᑲᓐᓂᓚᐅᕐᑐᑦ ᐊᒥᓱᓂᒃ ᐊᑲᐅᖏᓕᐅᑕᐅᔪᓂᒃ ᓄᐃᑕᐃᓐᓇᓚᖓᔪᓂᒃ ᓱᓕ ᐃᓄᐃᑦ ᐊᒻᒪ ᖃᓗᓈᑦ ᖃᐅᔨᓴᕐᓂᒃᑯᑦ ᖃᐅᔨᒪᔭᖏᑎᒍᑦ ᐊᒻᒪ ᓱᓕ 
ᐅᖃᐅᓯᐅᖃᑦᑕᕆᐊᖃᓚᖓᔪᓄᑦ ᕿᓂᕐᓗᑎᒃ ᐋᖅᑭᒋᐊᕈᑎᒃᓴᓂᒃ ᐱᓇᐃᓗᑕᐅᔪᓄᑦ. 

ᓇᑦᓯᓕᕆᓂᖅ

ᐃᓄᐃᑦ ᑕᐱᕇᑦ ᑲᓇᑕᒥ ᖃᐅᔨᓴᐃᓐᓇᓚᖓᕗᑦ ᐊᒻᒪ ᑭᐅᕙᓪᓗᑎᒃ ᑭᐅᒋᐊᖃᕈᑎᒃ ᐊᒻᒪ ᐊᔪᖏᓐᓂᖃᕈᑎᒃ ᓵᓐᖓᑦᓯᖃᑦᑕᕐᓗᑎᒃ ᑲᓇᑕᐅᑉ ᐊᑭᐊᓂ 
ᑲᑎᒪᔨᕐᔪᐊᓂᒃ ᓄᖅᑲᕐᑎᑦᓯᓇᓱᐊᕐᑎᓪᓗᒋᑦ ᓇᑦᓯᓂᒃ ᓂᐅᕕᐊᒃᓴᓕᐅᕐᒥᒃ. ᐃᓄᐃᑦ ᑕᐱᕇᑦ ᑲᓇᑕᒥ ᓇᑦᓯᓕᕆᓂᕐᒧᑦ ᑲᑎᒪᔨᖏᓐᓄᑦ ᐃᒃᓯᕙᐅᑕᖃᖅᐳᑦ 
ᑭᒡᒐᕐᑐᕐᑎᒻᒪᕆᒻᒥᒃ ᓚᐅᓚ ᓴᓕᕙᒻᒥᒃ,  Loyola Sullivanᒥᒃ (ᑲᓇᑕᒥ ᑭᒡᒐᕐᑐᕐᑎᐅᔪᖅ ᐃᒪᕐᒥᐅᑕᓂᒃ ᓴᐳᒻᒥᓂᕐᒧᑦ, Fisheries Conservation). ᑲᑎᒪᔨᐅᖃᑕᐅᕗᑦ 
ᑖᒃᑯᓄᖓ ᑲᑐᔾᔨᖃᑎᒌᓐᓂᖔᕐᑐᑦ ᐊᒻᒪ ᒐᕙᒪᓂᑦ ᐱᓇᓱᐊᕐᐸᑦᑐᓂᒃ ᓂᐅᑯᐊᒃᓴᓕᐅᕐᓂᕐᒧᑦ ᓇᑦᓯᓂᑦ ᓴᓇᓯᒪᔪᓂᑦ, ᐊᒻᒪ ᐅᑭᐅᕐᑕᕐᑐᒥᐅᑦ/ᐃᓄᐃᑦ ᐃᒃᐱᒋᔭᖃᖅᑐᑦ 
ᓇᑦᓯᓕᕆᓂᕐᒥᒃ ᑭᒡᖓᕐᑐᕐᑕᐅᓪᓗᑎᒃ ᓄᓇᕗᑦ ᒐᕙᒪᖏᓐᓄᑦ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖓᓄᑦ (ᑲᓇᑕᒥᑦ).  

ᑲᑎᒪᖃᑕᐅᓂᒃᑯᑦ ᑲᑎᒪᔨᖏᓐᓄᑦ ᑲᓇᑕᐅᑉ, ᐃᓄᐃᑦ ᑕᐱᕇᑦ ᑲᓇᑕᒥ ᑭᐅᖃᑦᑕᕐᓯᒪᔪᑦ ᑲᓇᑕᐅᑉ ᐊᑭᐊᓂ ᓇᑦᓯᓂᒃ ᓂᐅᕕᐊᒃᓴᖃᕈᓐᓇᐃᓪᓕᑎᑦᓯᒐᓱᐊᕐᓂᕐᒧᑦ 
ᐱᔾᔪᑎᓕᓐᓂᒃ, ᐊᒻᒪ ᑕᐃᒪᖓᑦ ᓇᓂᑐᐃᓐᓇᕐᓗ ᐊᑭᕋᖅᑐᕐᓱᒍ ᑕᒪᓐᓇ ᓄᖅᑲᕐᑎᑦᓯᓇᓱᐊᕐᓂᖅ ᐅᖃᐅᓯᕆᖃᑦᑕᕐᓯᒪᔭᖓ, ᐊᒻᒪ ᑕᒪᓐᓇ ᐃᓄᓐᓄᑦ ᐊᑲᐅᔪᒃᑯᑦ 
ᐊᒃᑐᐃᓂᖃᑦᓯᐊᕐᓂᐊᖏᓐᓂᖓᓂᒃ ᑕᒪᑐᒪ ᓇᑦᓯᓂᒃ ᓯᓚᕐᔪᐊᒥ ᓂᐅᕕᐊᒃᓴᖃᕈᓐᓇᐃᓪᓕᑎᑦᓯᓂᐅᑉ ᐱᔾᔪᑎᒋᓗᒍ ᑲᓇᑕᐅᑉ ᐊᑭᐊᓂ ᑲᑎᒪᔨᕐᔪᐊᑦ 
ᐃᓱᒪᓕᐅᕈᑎᖃᖅᐸᑕ ᓂᐅᕐᕈᑎᖃᕈᓐᓇᐃᓪᓕᑎᑦᓯᓗᑎᒃ. ᐅᐱᕐᕌᖓᓂ 2009, ᐅᖃᐅᓯᕆᔭᐅᓯᒪᓚᐅᕐᑐᖅ ᓇᑦᓯᔭᐅᑉ ᐊᑭᖓ $15, ᓴᓂᐊᓃᑦᑐᖅ ᑲᒪᓇᕐᓱᓂᓗ 
ᑲᑕᑦᓯᒪᓪᓚᕆᓐᓂᕆᓕᕐᑕᖓ $90,ᒥᑦ ᐊᕿᕌᓂᐅᓚᐅᕐᑐᖅ ᐅᕝᕙᓘᓐᓂᑦ ᐊᕐᕌᒍᓚᐅᕐᑑᓐᓂ ᒪᕐᕉᓐᓂ. 2009,ᒥ, ᓄᓇᕗᒻᒥ ᓂᐅᕐᕈᑎᖃᕈᓐᓇᐃᓪᓕᖅᑲᓚᐅᕐᐳᑦ 
ᓇᑦᓯᐅᑉ ᕿᓯᖏᓐᓂᒃ 10,000,ᓂᒃ ᓂᐅᕕᕋᖅᑎᑦᓯᑎᓪᓗᒋᑦ. ᑕᒪᓐᓇ ᑲᑕᒋᐊᕐᓯᒪᓂᖅ ᐱᔾᔪᑎᖃᖅᑐᑦ ᒪᕐᕈᐃᓕᖓᔪᓂᒃ - ᐊᑕᐅᓯᖅ, ᑲᓇᑕᐅᑉ ᐊᑭᐊᓂ ᑲᑎᒪᔨᕐᔪᐊᑦ 
ᓄᖅᑲᕐᑎᑦᓯᓇᓱᐊᕐᓂᕐᒧᑦ; ᓯᓚᕐᔪᐊᒥᓗ ᑮᓇᐅᔭᓕᐅᕋᓱᐊᕈᑏᑦ ᑲᑕᒃᓯᒪᓗᐊᕐᓂᖓ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖓ ᑲᑐᑎᓪᓗᑎᒃ ᐋᖅᑭᒃᓱᐃᓯᒪᔪᑦ ᐅᖃᐅᓯᒃᓴᒥᓂᒃ ᑐᓴᒐᒃᓴᓕᐅᕐᑎᓄᑦ ᑕᒪᒃᑯᐊ 
ᐱᔾᔪᑎᒋᓪᓗᒋᑦ, ᐊᒻᒪ ᐋᖅᑭᒃᓱᐃᖃᑦᑕᕐᓯᒪᔪᑦ ᑲᑐᑎᓪᓗᑎᒃ ᑐᓴᒐᒃᓴᒃᑰᕐᑐᒃᓴᓂᒃ, ᐅᖃᐅᓯᕆᓪᓗᒋᑦ ᖃᓄᐃᓕᖓᓂᖏᑦ ᒪᓕᒐᕐᑎᒍᑦ ᓇᑦᓯᓂᒃ ᓂᐅᕕᐊᓴᓕᐅᕐᓂᕐᒧᑦ 
ᓄᖅᑲᕐᑎᑦᓯᓇᓱᐊᕐᑐᓕᕆᓂᖅ ᑲᓇᑕᐅᑉ ᐊᑭᐊᓂ ᐱᔾᔪᑎᒋᓪᓗᒋᑦ ᐊᒻᒪ ᓯᓚᕐᔪᐊᒥ ᑲᓇᑕᐅᓪᓗ ᑕᐅᖅᓰᖃᑦᑕᐅᑎᒍᓐᓇᕐᓂᕐᒧᑦ ᒪᓕᒐᖏᑦ ᐊᒻᒪ ᐊᑐᐊᒐᖏᑦ. 
ᐃᓄᐃᑦ ᓱᓕ ᑕᐃᒪᖓᑦ ᐊᐱᖅᓱᖏᓐᓇᐅᔭᕐᑐᑦ ᑲᓇᑕᐅᑉ ᐊᑭᐊᓂ ᑲᑎᒪᔨᖏᓐᓂ ᓱᓇᓂᒃ ᐱᔾᔪᑎᖃᒪᖔᑕ ᐃᓄᓐᓄᑦ ᐊᒻᒪ ᓇᑦᓯᓯᐅᕐᐸᑦᑐᓄᑦ ᓄᓇᓕᓐᓄᑦ, 
ᒪᓕᓪᓗᒋᑦ ᑎᒥᖁᑎᖓᑕ ᑐᓐᖓᕕᖏᑦ ᐊᒻᒪ ᐊᔭᐅᕐᑕᐅᓂᖏᑦ ᓇᑦᓯᓂᐊᕐᐸᖁᔨᖏᑦᑐᓄᑦ ᐊᒻᒪ ᐆᒪᔪᓂᒃ ᓯᕐᓈᕐᑏᑦ ᑲᑐᔾᔨᖃᑎᒌᖏᓐᓄᑦ ᓲᕐᓗ IFAW,ᑯᓄᖓ 
ᐊᒻᒪ HSUS,ᑯᓐᓄᑦ ᐱᔾᔪᑎᒋᓪᓗᒋᑦ ᐆᒪᔪᓂᒃ ᓯᕐᓈᕐᑎᑦ ᐊᒻᒪ ᐆᒪᔪᕐᓯᐅᕐᓂᖅ, ᑕᐅᖅᓰᖃᑦᑕᐅᑎᒍᓐᓇᕐᓂᖅ, ᐊᒻᒪ ᓂᐅᕕᐊᒃᓴᓕᐅᕐᓂᖅ ᐊᑐᕐᐸᓐᓂᕐᓗ ᓇᑦᓯᐅᑉ 
ᕿᓯᖏᓐᓂᒃ.  . 

ᐊᓯᖏᑦ ᑐᕌᒐᒃᓴᖏᓐᓃᑦᑐᑦ ᑖᒃᑯᐊ ᑲᓇᑕᐅᑉ ᐊᑭᐊᓂ ᑲᑎᒪᔩᑦ ᓴᖅᑭᑎᑦᓯᐅᒥᒐᓱᐊᕆᐊᖅ ᐊᑲᐅᖏᓕᐅᑕᐅᓂᐊᕐᑐᓂᒃ ᓂᐅᕕᐊᒃᓴᓕᐅᕈᓐᓇᕐᓂᖅ 

ᑲᑕᑦᓯᒪᕕᔾᔪᐊᕐᑎᓪᓗᒍ ᓲᕐᓗ ᑕᒪᒃᑯᐊ ᓯᕗᓂᒃᓴᒧᑦ ᐊᑲᐅᖏᓕᐅᕈᑕᐅᒋᐊᓪᓚᑦᓯᒪᑎᓪᓗᒋᑦ (ᓲᕐᓗ G20 Summit,ᑲᑎᒪᕐᔪᐊᕐᓂᒃᑯᑦ). ᑖᒃᑯᐊ ᑲᓇᑕᐅᑉ ᐊᑭᐊᓂ 
ᑲᑎᒪᔨᐅᔪᑦ, EU ᒪᓕᒐᓕᐊᕆᔪᒪᔭᖓᓂᒃ ᑲᒪᑎᓪᓗᒋᑦ ᐃᓚᐅᑎᑦᓯᔪᒃᓴᐅᔪᑦ ᐅᑭᐅᕐᑕᕐᑐᒥᐅᑦ ᐃᓱᒫᓗᒍᑎᖏᑦ ᐱᔾᔪᑎᒋᓗᒋᑦ ᐊᒻᒪ ᐃᓂᖃᖅᑎᑦᓯᔪᒪᓂᖅ 
ᓇᓚᒋᐊᖃᑦᑕᕋᔭᕐᑐᒥᒃ ᐅᑭᐅᕐᑕᕐᑐᓕᕆᓂᕐᒧᑦ ᑲᑎᒪᔨᕐᔪᐊᓄᑦ, Arctic Council ᐃᓱᒫᓗᒍᑕᐅᓯᒪᔪᑦ ᐱᔾᔪᑎᒋᓪᓗᒍ ᑲᓇᑕᐅᑉ ᐊᑭᐊᓂ ᓇᑦᓯᓕᕆᓂᕐᒧᑦ ᑲᑎᒪᔨᐅᔪᑦ 
ᓄᖅᑲᕐᑎᑦᓯᓇᓱᐊᕐᓂᖓ ᓂᐅᕕᕋᕈᓐᓇᕐᓂᕐᒥᒃ ᐱᔾᔪᑕᐅᑎᓪᓗᒍ ᑲᓄᕐᓗ ᐃᒃᐱᒋᔭᐅᓂᖏᑦ ᐱᓕᕆᑎᓪᓗᒋᑦ ᐅᑭᐅᕐᑕᕐᑐᒥᐅᑕᓕᕆᓂᕐᒥᒃ. ᐃᓄᐃᑦ ᑕᐱᕇᑦ ᑲᓇᑕᒥ 
ᐃᑲᔪᓚᐅᕐᑐᑦ ᓄᓇᕗᑦ ᓯᕗᓂᒃᓴᕗᑦ ᐅᓪᓗᖃᖅᑎᑕᐅᑎᓪᓗᒋᑦ ᓵᖓᓯᒋᐊᖅ ᓂᓪᓕᐊᕈᑎᖃᖅᓱᑎᒃ ᑕᒪᒃᑯᓂᖓ ᑲᓇᑕᐅᑉ ᑲᑎᒪᕕᒡᔪᐊᕐᕕᐊᑕ ᓯᓚᑖᓂ ᒪᕐᔨ 15, 
2009,ᒥ, ᐱᔾᔪᑎᖃᖅᓱᑎᒃ ᓇᑦᓰᕕᓂᕐᓂᒃ ᓂᐅᕕᐊᑦᓴᓕᐅᖃᑦᑕᖁᔨᔪᓐᓇᐃᕐᓂᕐᒥᒃ. 

ᓯᓚᕐᔪᐊᒥ ᑲᑎᒪᕐᔪᐊᑦ ᓴᐳᒻᒥᓇᓱᐊᕐᓂᕐᒧᑦ ᓄᓇᒥᐅᑕᓕᒫᓂᒃ

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑕᐅᓚᐅᕐᑐᑦ ᑎᓴᒪᕆᓕᕐᑕᖓᓂ (4) ᑲᑎᒪᕐᔪᐊᕐᓂᖃᖅᑎᓪᓗᒋᑦ IUCN,ᑯᑦ ᓯᓚᕐᔪᐊᒥ, ᐅᒃᑐᐱᕆ 2008,ᒥ, ᐹᕐᓯᓘᓇᒥ, 
ᔅᐸᐃᓐ. ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᓂᖓ ᐃᓕᑕᕆᔭᐅᓯᒪᓚᐅᕐᑐᖅ ᐊᒻᒪ ᓂᕈᐊᕈᓐᓇᕐᑎᑕᐅᓪᓗᑎᒃ ᑕᕝᕙᓂ ᑲᑎᒪᕐᔪᐊᕐᓂᕐᒥᒃ ᐊᒻᒪ ᑲᒪᓚᐅᕐᑐᑦ ᐃᓄᓐᓂᒃ 
ᑲᑎᒪᖃᑕᐅᔪᓂᒃ ᐃᓄᕕᐊᓗᓐᓂᑦ ᐊᒻᒪ ᓄᓇᕗᑦ ᓄᓇᓕᖏᓐᓂᑦ ᐊᕕᒃᑐᕐᓯᒪᔪᓂᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᐅᒪᑎᑦᓯᖃᑕᐅᓚᐅᕐᑐᑦ ᓯᓚᕐᔪᐊᒥ ᐃᓄᐃᑦ 
ᑲᑐᔾᔨᖃᑎᒌᖏᓐᓄᑦ ᑕᕝᕙᓂ ᓯᓚᕐᔪᐊᒥ ᑲᑎᒪᖃᑕᐅᓪᓗᑎᒃ IUCN,ᑯᓐᓄᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑕᐅᓚᐅᕐᐳᑦ ᑲᑎᒪᑎᑦᓯᑎᓪᓗᒋᑦ ᓯᕗᓪᓕᕐᐹᖓᓂ ᐱᓇᓱᐊᕈᓯᕐᒥ ᑲᑎᒪᕐᔪᐊᓂᖏᓐᓂ, ᐃᒃᐱᒋᔭᖃᓗᐊᕐᓱᑎᒃ ᐃᓱᒫᓗᒍᑕᐅᔪᓂᒃ 
ᓄᓇᒥ ᐃᒪᕐᒥᓗ ᐆᒪᔪᑦ ᐊᐅᓚᑕᐅᕙᓐᓂᖏᓐᓂᒃ ᐊᒻᒪ ᖃᐅᔨᓴᕐᑕᐅᕙᓐᓂᖏᓐᓂᒃ. ᐃᓄᐃᑦ ᑲᑎᒪᔭᕐᑐᕐᓯᒪᔪᑦ ᐱᕕᒃᓴᖃᓚᐅᕐᑐᑦ ᐅᖃᓕᒪᐅᑎᖃᕆᐊᖅ ᓇᓄᐃᑦ 
ᒥᒃᓴᓄᑦ, ᑲᑎᒪᑎᑕᐅᓪᓗᑎᒃ ᐊᒥᐊᓕᒃᑲᒥ ᐃᖃᓗᓕᕆᓂᕐᒧᑦ/ᐆᒪᔪᓕᕆᓂᕐᒧᑦ ᒐᕙᒪᖏᓐᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᑎᓪᓗᒋᑦ ᐅᖃᓕᒪᔨᒋᔭᐅᓚᐅᕐᑐᑦ 
ᐊᐱᖅᓱᒐᐅᓪᓗᑎᒃ ᑲᑎᒪᑎᓪᓗᒋᑦ ᐆᒪᔪᓂᒃ/ᐱᕈᖅᑐᓂᒃ ᑲᑎᒪᔾᔪᑎᖃᖅᑐᑦ ᐊᒻᒪ ᐅᖃᐅᓯᖃᓚᐅᕐᑐᑦ ᐃᓕᖅᑯᓯᖓᓄᐊᖓᔪᓂᒃ ᐊᒻᒪ ᓄᓇᖃᖅᑳᖅᓯᒪᔪᑦ 
ᖃᐅᔨᒪᓂᒻᒪᕆᖏᓐᓂᒃ. 

ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᑦ, ᓯᕗᓕᐅᕐᑎᖃᖅᓱᑎᒃ ᐃᒃᓯᕙᐅᑕᖓᓂ ᐸᑐᕆᓴ ᑲᑯᕋᒻᒥᒃ, Patricia Cochran, ᑲᑎᒪᓂᖃᓚᐅᕐᑐᑦ ᐱᔾᔪᑎᒋᓪᓗᒋᑦ 
ᐊᑲᐅᖏᓕᐅᕈᑕᐅᓂᖏᑦ ᓄᓇᖃᖅᑳᖅᓯᒪᔪᑦ ᖃᐅᔨᒪᔭᑐᖃᖏᑕ ᐊᒻᒪ ᖃᓪᓗᓈᑦ ᖃᐅᔨᓴᕈᑎᖏᑕ ᐊᕙᑎᐅᑉ ᐊᓯᔾᔨᕐᐸᓪᓕᐊᓂᐊᓄᑦ ᐅᑭᐅᕐᑕᕐᑐᒥ. 

ᐱᓇᓱᐊᕈᓯᐅᑉ ᑐᓪᓕᖓᓂ ᑲᑎᒪᕐᔪᐊᕐᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑭᒡᒐᕐᑐᕐᑐᑦ ᑲᑎᒪᖃᑕᐅᓚᐅᕐᑐᑦ 
ᑲᑎᒪᕐᔪᐊᕐᑐᓂ, ᐊᕕᒃᑐᕐᓯᒪᔪᓂᓪᓗ ᐅᖃᖅᕕᖃᖅᓱᑎᒃ, ᐊᒻᒪ ᓂᕈᐊᕐᑎᓪᓗᒋᑦ ᑲᑎᒪᕐᔪᐊᕐᓂᕐᒥᒃ, IUCN World Congress Assembly.  ᐅᓄᕐᑎᒋᔪᑦ 
140,ᓄᑦ ᐊᑐᓕᖁᔨᕗᖔᕈᑎᓕᐊᑦ ᐃᓱᒪᒃᓴᕐᓯᐅᕈᑕᐅᓚᐅᕐᑐᑦ, ᐊᐃᕙᒍᑕᐅᓪᓗᑎᓪᓗ, ᐊᒻᒪ ᓂᕈᐊᕈᑕᐅᓪᓗᑎᒃ, ᐊᒻᒪ ᑕᒪᕐᒥᑲᓵᑦᓯᐊᑦ ᐱᒋᐊᕐᑎᑕᐅᔪᑦ 
ᑲᔪᓯᑎᑕᐅᔪᐃᓐᓇᑲᓴᐅᓚᐅᕐᑐᑦ ᐊᑐᓕᖁᔨᕗᖔᓕᐊᕆᔭᐅᓪᓗᑎᒃ ᐅᕝᕙᓘᓐᓃᑦ ᐱᒋᐊᕐᑎᑕᐅᓯᒪᔪᑦ ᐅᕝᕙᓘᓐᓃᑦ ᐋᖅᑭᒋᐊᕐᑕᐅᓪᓗᑎᒃ.  

ᑲᑎᒪᕐᔪᐊᕐᓂᖃᓚᐅᕐᑎᓪᓗᒋᑦ ᓯᓚᕐᔪᐊᒥ, ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᖃᓚᐅᕐᑐᑦ ᑲᒪᒋᔭᐅᒋᐊᓕᓐᓂᒃ ᓲᕐᓗ ᑲᑎᒪᖃᑕᐅᒋᐊᖃᓂᕐᒥᒃ ᑲᓇᑕᒥ 
ᑲᑎᒪᔨᕗᑦ ᐋᑐᕗᐊᒥ. ᐊᒻᒪᓗ, ᑲᑎᒪᕐᔪᐊᕐᓂᒃᑯᑦ ᐃᓱᒪᓕᐅᕈᑎᒋᔭᐅᓚᐅᕐᑎᓪᓗᒍ, ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑕᐅᑐᐃᓐᓇᕇᐊᓖᑦ ᑲᑎᒪᔪᓄᑦ ᒪᕐᕉᓐᓂᒃ 
ᑲᒥᓴᓃᑦᑐᓂᒃ (IUCN Commissions) ᑲᑎᖃᑎᖃᓗᑎᒃ, ᐱᖃᑕᐅᑎᓪᓗᒋᑦ Species Survival Commission (SSC) ᐊᒻᒪ ᑲᒥᓴᓐᑯᑦ ᐊᕙᑎᓕᕆᓂᒃᑯᑦ 
ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ/ᐃᓅᓯᓕᕆᓂᕐᒧᓪᓗ ᒪᓕᒐᒃᓴᓕᕆᓂᕐᒧᑦ, Commission on Environmental Economics and Social Policy (CEESP). 

ᐊᖏᕐᕋᖅ ᐊᒻᒪ ᐊᖏᕐᕋᓂ ᐃᑲᔪᕐᓂᖅ

ᐊᓪᓚᓄᑦ ᐊᒻᒪ ᐃᓄᓐᓄᑦ ᐊᖏᕐᕋᒥ ᐊᒻᒪ ᓄᓇᓕᓐᓂ ᐃᑲᔪᕐᓂᕐᒧᑦ ᐱᓕᕆᐊᕆᔭᐅᔪᖅ, First Nations and Inuit Home and Community Care (FNIHCC) 
ᐃᑲᔪᕈᑎᒃᓴᓄᑦ ᓴᖅᑭᑕᐅᓚᐅᕐᓯᒪᔪᖅ 1988,ᒥ ᐃᑲᔪᕐᓂᐊᕐᑎᓪᓗᒋᑦ ᐊᖏᕐᕋᐅᔪᓂ ᐊᒻᒪ ᓄᓇᓕᐅᔪᓂ ᓴᖅᑭᑎᕆᓗᑎᒃ ᐃᑲᔪᕈᑎᒃᓴᓂᒃ. ᑕᒃᑯᐊ ᐃᑲᔪᕈᑎᒃᓴᐃᑦ 
ᐋᖅᑭᒃᑕᐅᓚᐅᕐᓯᒪᔪᑦ ᐊᑕᖏᕐᓯᓂᒃᑯᑦ, ᐃᒃᐱᒍᓱᓐᓂᒃᑯᑦ ᐃᓕᖅᑯᓯᖓᓄᑦ ᐊᒃᑐᐊᔪᓂᒃ, ᐊᑐᐃᓐᓇᖃᕆᐊᖃᓂᕐᒥᒃ, ᐊᑑᑏᖃᑦᓯᐊᕐᓗᑎᒃ ᐊᒻᒪ ᐃᓚᐃᓐᓈᕈᑕᐅᖏᓪᓗᑎᒃ 
ᐊᒻᒪ ᐊᔾᔨᒋᔭᐅᔪᓂᒃ ᑲᓇᑕᒥᐅᓄᑦᑕᐅᖅ ᐊᓯᖏᓐᓄᑦ ᐃᑲᔪᕈᑎᒃᓴᑎᑐᑦ ᐊᒻᒪ ᑭᐅᔨᐅᒐᔭᕐᓗᑎᒃ ᐊᔾᔨᐅᖏᑦᑐᒃᑯᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ ᐃᓅᓯᕐᒧᑦ 
ᐃᑲᔪᕈᑎᒃᓴᓄᑦ ᐃᓄᐃᑦ ᓄᓇᖏᓐᓂ ᑭᓐᖒᒪᔭᐅᔪᓄᑦ. 

ᐅᖃᐅᓰᑦ “ᑕᐃᒪᖓᓕᒫᖅ ᐃᑲᔪᕈᓐᓇᕐᓂᖅ”, “continuing care” ᐱᔾᔪᑎᖃᖅᐳᖅ ᐊᔾᔨᒌᖏᑦᑐᓂᒃ ᐊᑕᖏᕐᓯᓂᒃᑯᑦ ᐋᓐᓂᐊᓂᒃᑯᑦ ᐊᒻᒪ ᐃᓅᓯᒃᑯᑦ 
ᐃᑲᔪᕆᐊᖃᓂᕐᒥᒃ ᑭᒃᑯᑐᐃᓐᓇᕐᓂᒃ ᐃᑲᔪᕐᑎᒃᓴᖃᖏᑦᑐᓂᒃ, ᐅᕝᕙᓘᓐᓃᑦ ᐃᑲᔪᕐᑎᒃᓴᓕᕕᓂᐅᒐᓗᐊᓂᒃ, ᐱᖃᓯᐅᑎᓪᓗᒋᑦ ᐃᓄᑐᖃᐃᑦ, ᐃᓄᑐᐃᓐᓇᐃᑦ ᐃᓐᓇᐃᑦ 
ᑎᒥᒃᑯᑦ ᐊᔪᕈᑎᖃᖅᑐᑦ, ᐊᒻᒪ ᐃᓐᓇᐃᑦ ᐃᓱᒪᒃᑯᑦ ᐊᕐᓱᕈᕈᑎᖃᓂᕐᒧᑦ ᐃᑲᔪᕐᑕᐅᔭᕆᐊᓖᑦ, ᐊᒻᒪ ᓱᕈᓰᑦ ᐃᑲᔪᕐᑕᐅᔾᔪᑎᖃᕆᐊᖃᖅᑐᑦ. ᐃᑲᔪᕈᑎᖃᐃᓐᓇᕆᐊᖃᖅᑐᑦ 
ᐊᖏᕐᕋᒥᓂ, ᐃᑲᔪᕐᓯᔭᐅᓗᑎᒃ ᖃᓄᓕᒫᖅ, ᐅᕝᕙᓘᓐᓃᑦ ᑲᒪᒋᔭᐅᕕᒻᒦᓪᓗᑎᒃ. 

ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ ᓇᓗᓇᐃᔭᐃᓯᒪᔪᑦ ᐊᖏᕐᕋᒥ ᐊᒻᒪ ᓄᓇᓕᓐᓂ ᐃᑲᔪᕐᑕᐅᒋᐊᖃᓂᕐᒥᒃ ᐊᒻᒪ ᐃᑲᔪᖏᓐᓇᕆᐊᖃᓂᕐᒥᒃ 
ᐃᓄᓐᓄᐊᖓᔪᓂᒃ ᓯᕗᓪᓕᐅᔾᔭᐅᖁᔭᐅᓪᓗᑎᒃ. ᐊᕐᕌᒍᓂ ᐊᒥᓲᓕᕐᑐᓂ, ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑕᐅᖃᑦᑕᕐᓯᒪᓕᕐᑐᑦ ᐸᕐᓇᐃᔨᓄᑦ ᐃᑲᔪᕈᑎᒃᓴᓕᕆᒋᐊᖅ, 
ᐅᖃᐅᓯᖃᖅᓱᑎᑦᑕᐅᖅ ᐃᓄᐃᑦ ᐃᓱᒪᒋᔭᖏᓐᓂᒃ ᐋᖅᑭᒃᓱᕐᑕᐅᖃᓯᐅᑎᔭᐅᔪᒃᓴᓂᒃ ᑖᒃᑯᓄᖓ ᑕᐃᔭᐅᔪᓄᑦ, Continuing Care Options Analysis, 
ᐃᑲᔪᕈᑕᐅᖏᓐᓇᕆᐊᓕᓐᓄᑦ ᖃᓄᕐᑑᕈᑎᒃᓴᐃᑦ.  ᑖᒪᓐᓇ ᕿᒥᕐᕈᓂᐅᒐᔭᕐᑐᖅ ᖃᓄᕐᑑᕈᑎᒃᓴᓂᒃ ᐋᖅᑭᒃᓱᕐᑕᐅᕙᓪᓕᐊᒐᔭᕐᑐᓂᒃ ᐃᑲᔪᕈᑎᒃᓴᐅᓗᑎᒃ. 

ᑕᒪᒃᑯᐊ ᐃᑲᔪᕈᑎᒃᓴᐃᑦ ᐱᒻᒪᕆᐅᓕᕐᐸᓪᓕᐊᑐᐃᓐᓇᕐᑐᑦ ᖃᓄᐃᖏᑦᓯᐊᕆᐊᖃᓂᒧᑦ ᐱᓕᕆᔾᔪᓯᒃᓴᓕᐅᕐᓂᒃᑯᑦ. ᐊᑐᐃᓐᓇᖃᕆᐊᖃᒪᑕ 
ᐃᑲᔪᕈᑎᒃᓴᓂᒃ ᖃᓄᕐᑑᕈᑕᐅᔪᓐᓇᕐᑐᓂᒃ, ᑭᐅᔾᔪᑕᐅᓗᑎᓪᓗ ᐱᓕᕆᐊᒃᓴᓄᑦ ᐊᒻᒪ ᐃᑲᔪᕈᑎᒃᓴᓄᑦ ᐃᓄᐃᑦ ᓄᓇᓕᓕᒫᖏᓐᓂ ᑭᓐᖒᒪᔭᐅᒻᒪᕆᑦᑐᓂᒃ, 
ᑭᖒᒪᔭᐅᕙᓪᓕᐊᑐᐃᓐᓇᖏᒃᑯᑎᒃ, ᑲᓇᑕᐅᑦ ᓴᓂᐊᓂ. ᐃᑲᔪᕈᑎᒃᓴᖃᐃᓐᓇᕆᐊᖃᖅᑎᓪᓗᒋᑦ ᐊᒻᒪ ᐊᑯᓂᐅᔪᒧᑦ ᑐᕌᖓᔪᑦ ᑲᔪᓯᑎᑦᓯᓯᐊᕐᓯᒪᓕᕐᑎᓪᓗᒋᑦ, ᑕᒪᒃᑯᐊ 
ᓯᕗᓂᒃᓴᒥ ᑲᔪᓯᑎᑕᐅᓯᒪᔪᑦ ᐃᓄᓐᓄᐊᖓᔪᑦ ᐃᑲᔪᕈᑎᒃᓴᐃᑦ ᐊᖏᕐᕋᒥ ᐊᒻᒪ ᐱᓕᕆᐊᑦ ᐊᒃᑐᐊᓂᖃᖅᐳᑦ ᖃᓄᑎᒋᖅ ᐱᐅᓂᖏᓐᓄᑦ ᐃᑲᔪᕈᑎᒃᓴᐃᑦ, 

ᐊᑭᑐᓂᖏᓐᓄᓪᓗ ᐃᑲᔪᕈᑎᑦ, ᐊᑐᐃᓐᓇᖃᕆᐊᖃᓂᕐᒧᑦ ᐃᑲᔪᕈᑎᒃᓴᓂᒃ, ᐊᒻᒪ ᐱᓕᕆᖃᑎᖃᕆᐊᖃᓂᕐᒧᑦ ᐊᔾᔨᒌᖏᑦᑐᓂᒃ ᐃᑲᔪᕐᐸᑦᑐᓂᒃ ᐃᓚᐅᑎᑦᓯᓂᖏᒍᑦ 
ᐸᕐᓇᐃᓂᒃᑯᑦ ᐃᑲᔪᕈᑕᐅᖃᑦᑕᕋᔭᕐᑐᓂᒃ ᑕᐃᒪᖓᓕᒪᖅ ᐊᒻᒪ ᐊᑯᓂᐅᔪᒧᑦ ᑐᕌᖓᓂᐊᕐᑐᓂᒃ ᐃᑲᔪᕈᑎᒃᓴᓕᐅᕐᓂᒃᑯᑦ. 

ᑲᓇᑕᒥ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᐱᖁᔭᕐᒥᒃ ᑐᓴᕐᑎᑦᓯᒍᑏᑦ

ᒥᓂᔅᑕᐃᑦ ᐃᑲᔪᕐᑎᐅᓂᕐᒧᑦ ᐊᑐᐊᒐᒃᓴᓕᐅᕐᓂᕐᒥᒃ ᑲᑎᒪᔨᖏᔪᑦ, Minister’s Regulatory Advisory Committee (RAC) ᑖᒃᑰᓇᑎᒍᑦ ᑲᓇᑕᒥ ᐊᕙᑎᓕᕆᓂᕐᒧᑦ 
ᖃᐅᔨᓴᕐᓂᒃᑯᑦ, Canadian Environmental Assessment Act (CEAA) ᑲᑎᒪᓚᐅᕐᑐᑦ 2008-2009,ᒥ. ᑲᑎᒪᓂᐊᓂᖓ ᑎᓯᐱᕆᒥ ᓄᖅᑲᕐᑎᑕᐅᓚᐅᕐᒪᑦ. 
ᑖᒃᑯᐊ ᑲᑎᒪᔨᕈᓰᑦ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᐱᔭᕇᓚᐅᕐᑐᑦ ᐱᓕᕆᐊᖏᑦ. ᒐᕙᒪᑐᖃᒃᑯᑦ ᓴᖅᑭᑦᓯᓚᐅᕐᑐᑦ ᐊᓯᔾᔨᕐᑕᐅᓂᖏᓐᓂᒃ ᒪᓕᒐᖏᑦ ᑲᓇᑕᒥ 
ᐊᕙᑎᓕᕆᓂᕐᒧᑦ ᖃᐅᔨᓴᕐᓂᕐᒧᑦ ᑎᒥᐅᔪᓄᑦ CEAA ᐱᓕᕆᖃᑕᐅᑎᓐᓇᒋᑦ ᑖᒃᑯᐊ ᒥᓂᔅᑕᐃᑦ ᐃᓱᒪᓕᐊᖑᔪᓂᒃ ᒪᓕᒐᒃᓴᓄᑦ RAC ᐃᑲᔪᕐᑎᖏᑦ ᐅᕝᕙᓘᓐᓃᑦ 
ᖃᐅᔨᒪᑎᓐᓇᒋᑦ. 

ᒥᓂᔅᑕᐃᑦ ᐃᑲᔪᕐᑎᐅᓂᕐᒧᑦ ᐊᑐᐅᒐᒃᓴᓕᐅᕐᓂᕐᒥᒃ ᑲᑎᒪᔨᖏᔪᑦ,  RAC ᑲᑎᒪᑎᑦᓯᓚᐅᕐᑐᑦ 44,ᕆᓕᕐᑕᖓᓂᒃ ᔪᓂ 4-5, 2008,ᒥ, ᐋᑐᕗᐊᒥ. ᐃᓄᐃᑦ ᑕᐱᕇᑦ 
ᑲᓇᑕᒥ ᑭᒡᒐᕐᑐᕐᑎᖃᖅᐳᑦ ᑲᑎᒪᔨᖏᓐᓄᑦ ᑖᒃᑯᐊ RAC,ᑯᑦ ᐊᒻᒪ ᑲᑎᒪᔨᕈᓯᖏᓐᓄᑦ ᐊᒻᒪ ᐱᓇᓱᐊᖃᑕᐅᕙᑦᑐᑦ ᑎᒥᐅᔪᓄᑦ, ᐊᒻᒪ ᑲᑎᒪᖃᑕᐅᖃᑦᑕᕐᓯᒪᓪᓗᑎᒃ. 
ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᓚᐅᕐᑐᑦ ᑲᑎᒪᔪᓄᑦ ᕿᒥᕐᕈᓪᓗᑎᒃ ᓄᑖᓂᒃ ᓴᖅᑭᑕᐅᓂᑯᓂᒃ CEAA,ᓂᒃ ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᕈᑎᒃᓴᓄᐊᖓᔪᓂᒃ.  

ᒥᓂᔅᑕᐃᑦ ᐃᑲᔪᕐᑎᐅᓂᕐᒧᑦ ᐊᑐᐅᒐᒃᓴᓕᐅᕐᓂᕐᒥᒃ ᑲᑎᒪᔨᖏᔪᑦ, RAC,ᑯᑦ ᓱᓕ ᑲᑎᒪᔾᔪᑎᖃᐃᓐᓇᐅᔭᕐᐳᑦ ᑲᑎᒪᓂᐅᓛᕐᑐᒥᒃ ᒐᕙᒪᐃᑦ ᑲᑎᒪᕕᐊᓗᐊᓂ 
ᕿᒥᕐᕈᓪᓗᑎᒃ ᑖᒃᑯᓂᖓ, CEAA,ᓂᒃ (ᑲᒪᒋᔭᐅᕕᖃᓂᐊᕐᑎᓪᓗᒋᑦ 2010,ᒥ) ᐊᒻᒪ ᐊᓯᔾᔨᕐᑕᐅᒋᐊᓕᓐᓂᒃ ᐋᖅᑭᒃᓱᕐᑕᐅᓯᒪᓂᖏᑕ ᐊᒻᒪ ᐱᔾᔪᑎᖃᖅᓱᑎᒃ ᐱᖁᔭᐅᑉ 
ᐊᑐᕐᑕᐅᒋᐊᖃᓂᖓᓂᒃ. 

ᑲᑎᒪᔨᐅᔪᑦ SEA,ᑯᓐᓄᑦ ᒪᕐᕈᖏᓐᓂᒃ ᖃᐅᔨᓴᕐᓂᖃᖅᐳᑦ. ᓯᕗᓪᓕᕐᐹᒥ ᕿᒥᕐᕈᓂᒃᑯᑦ ᑖᒃᑯᐊ SEA,ᑯᑦ ᑭᒃᑰᒻᒪᖔᑕ ᐅᕝᕙᓘᓐᓃᑦ SEA“SEA-like”,ᑯᑦ ᐊᑐᕐᓯᒪᔭᖏᑦ 
ᓱᓇᐊᒻᒪᖔᑕ (ᓲᕐᓗ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᒃᑐᐃᓂᖏᑦ) ᑲᓇᑕᒥ ᐊᒻᒪ ᓇᓂᑐᐃᓐᓇᖅ, ᓇᓗᓇᐃᖅᑕᐅᖁᓪᓗᒋᑦ ᐃᓗᓕᖏᑦ ᑲᔪᓯᑦᓯᐊᕐᓯᒪᔪᑦ ᐊᒻᒪ 
ᐋᖅᑭᑦᓯᒪᑦᓯᐊᖏᓐᓂᖏᑦ SEA,ᓂᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓂ. 

ᐃᓱᒪᒋᔭᐅᕗᖅ ᑖᒃᑯᐊ SEA,ᑯᑦ ᐋᖅᑭᒋᐊᖅᓯᒪᑉᐸᑕ ᐃᑲᔪᕐᓂᖃᓂᕐᓴᐅᒐᔭᕐᑐᒋᓪᓗᒋᑦ ᓴᐳᒻᒥᒋᐊᖅ ᐊᒻᒪ ᑲᔪᓯᑎᑦᓯᓇᓱᐊᕆᐊᖅ ᐃᓄᐃᑦ ᐃᒃᐱᒋᔭᖏᓐᓂᒃ 
ᑭᓪᓕᓕᐅᕐᑕᐅᓯᒪᔪᑎᒍᑦ ᐊᒻᒪ ᐊᐅᓚᑕᐅᔪᑎᒍᑦ ᐊᔾᔨᒌᖏᑦᑐᓄᑦ, ᑭᓯᐊᓂ ᐃᓱᐃᓪᓕᒍᑕᐅᔪᒃᓴᐅᖏᑦᑐᑦ ᐊᖏᖃᑎᒌᒐᓱᐊᕈᑎᒋᓯᒪᔭᖏᓐᓄᑦ ᐃᓄᐃᑦ ᓄᓇᓕᕆᓂᕐᒧᑦ 
ᐸᕐᓇᐃᓂᒃᑯᑦ ᐊᒻᒪ ᑖᒃᑯᐊ EA,ᑯᑦ ᑲᔪᓯᑎᑦᓯᕙᓪᓕᐊᓂᖏᓐᓄᑦ. ᐊᓯᐊᑦᑕᐅᖅ ᐃᓱᒫᓗᒍᑕᐅᔪᖅ ᐃᓄᐃᑦ ᐃᓚᐅᓂᖏᑎᒍᑦ ᑖᒃᑯᓄᖓ SEA,ᑯᓐᓄᑦ ᐱᓕᕆᑎᓪᓗᒋᑦ 
ᐃᓚᒋᔭᐅᑎᑕᐅᔪᒃᓴᐅᓂᖏᓐᓂᒃ ᐅᕝᕙᓘᓐᓂᑦ ᐋᖅᑭᒃᑕᐅᓗᑎᒃ ᓈᒻᒪᓕᕐᑎᓪᓗᒋᑦ S.35ᑯᑦ ᐱᔪᓐᓇᐅᑎᓂ.  

ᐋᖅᑭᒃᓱᕐᑕᐅᒋᐊᕐᐸᑕ ᒪᓕᒐᖅ ᐊᒻᒪ ᐱᓕᕆᔾᔪᓯᖓ ᑖᒃᑯᐊ SEA,ᑯᑦ ᐃᑲᔪᕐᓂᖃᕋᔭᕐᐳᖅ ᐃᓄᓐᓄᑦ ᐱᓕᕆᕙᑦᑐᓄᑦ ᐊᕙᑎᓕᕆᓂᕐᒧᑦ ᐊᒻᒪ ᓄᓇᓕᓐᓄᑦ ᐊᒻᒪ 
ᐱᓕᕆᐊᖑᔪᑎᒍᑦ ᐱᐅᓯᑎᒋᐊᕐᓂᒃᑯᑦ ᐱᓕᕆᔾᔪᓯᐅᔪᖅ, ᐸᕐᓇᐃᓂᖓᓗ, ᐊᒻᒪ ᐱᓕᕆᐊᖑᔪᓂᒃ ᕿᒥᕐᕈᕙᓪᓕᐊᓂᖓ. 

ᑲᓇᑕᒥ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᐱᖁᔭᕐᒥᒃ ᑐᓴᕐᑎᑦᓯᒍᑎᓂᑦ ᓄᓇᖃᖅᑳᖅᓯᒪᔪᓄᐊᖓᔪᑦ ᐃᓕᓐᓂᐊᕐᓂᕐᒧᑦ ᐅᖃᐅᓯᐅᓯᒪᔪᑦ ᐊᒻᒪ ᑐᓴᐅᒪᑎᑦᓯᓪᓗᑎᒃ 
ᑐᕌᖓᓗᐊᕐᑐᓂᒃ ᑖᒃᑯᓄᖓᐅᖏᑦᑐᖅ CEAA,ᑯᑦ ᐱᓕᕆᐊᖏᓐᓄᑦ, ᑭᓯᐊᓂ ᐱᔾᔪᑎᖃᓗᐊᕐᑐᓂᒃ CEAA,ᑯᓐᓄᐊᖓᔪᓂᒃ ᐊᒻᒪ ᑐᕌᖓᖏᑦᑐᓂᒃ 
ᑭᓪᓕᓕᐅᕐᑕᐅᓯᒪᔪᑎᒍᑦ ᐊᐅᓚᑕᐅᓂᖏᓐᓄᑦ ᐅᕝᕙᓘᓐᓂᑦ ᐊᔾᔨᒌᖏᑦᑐᑎᒍᑦ ᖃᐅᔨᓴᕐᑕᐅᓂᖏᓐᓂᒃ. ᑲᓇᑕᐅᑉ ᒐᕙᒪᖏᓐᓄᑦ ᐊᐅᓚᑦᓯᔨᐅᔪᑦ ᐃᓕᓴᐃᓯᒪᔪᑦ 
ᖃᐅᔨᒪᓂᕐᓴᐅᖁᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᑐᕐᑕᖏᓐᓂᒃ ᓱᓕᔪᓂᒃ ᐱᔾᔪᑕᐅᔪᓂᒃ ᑲᓇᑕᒥ.

ᐋᖅᑭᒋᐊᕐᑕᐅᓂᖏᑎᒍᑦ ᓄᓇᕗᒻᒥ ᓄᓇᑖᕐᓯᒪᓂᕐᒧᑦ ᐊᖏᖃᑎᒌᒍᑎᐅᔪᑦ ᓇᓗᓇᐃᕐᑕᐅᓯᒪᕗᖅ ᓄᓇᕗᒻᒥ ᐱᕙᓪᓕᐊᔪᓂᒃ ᖃᐅᔨᓴᕐᑎᐅᔪᑦ ᑲᑎᒪᔨᖏᑦ 
ᕿᒥᕐᕈᔨᐅᒋᐊᖏᓐᓂᒃ ᐱᓕᕆᐊᕆᔭᐅᕙᓪᓕᐊᓂᐊᕐᑐᓂᒃ ᓄᓇᕗᒻᒥ ᓄᓇᑖᕆᔭᐅᓯᒪᔪᒥ. ᑖᒃᑯᐊ ᐋᖅᑭᒋᐊᕐᑕᐅᓯᒪᓂᖏᑦ ᐊᖏᖃᑎᒌᒐᓱᐊᕈᑕᐅᓚᐅᕐᑐᑦ ᓄᓇᕗᑦ 
ᑐᓐᖓᕕᒃᑯᓐᓄᑦ ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓄᑦ. 

ᑕᐃᔭᐅᔪᒃᑯᑦ “Major Projects Management Office” (MPMO) ᐊᓪᓚᕕᑎᒍᑦ ᑲᒪᔪᒃᓴᒫᖑᔪᑦ ᐃᓂᓪᓚᑎᕐᑕᐅᒋᐊᖃᓂᖏᓐᓂᒃ ᐱᔭᒃᓴᐃᑦ, ᐊᖅᑯᑎᖃᓗᑎᒃ EA,ᑯᑦ 
ᐱᕙᓪᓕᐊᓂᖏᓐᓂᒃ, ᐊᒻᒪ ᐊᔪᖏᑎᑕᐅᓂᖅ ᐊᑐᕐᓗᒍ. ᐱᓕᕆᖃᑕᐅᒋᐊᖃᖅᑎᓪᓗᒋᑦ ᑲᓇᑕᐅᑉ ᒐᕙᒪᒃᑯᖏᑦ ᓄᓇᖃᖅᑳᖅᓯᒪᔪᓄᑦ ᑕᒪᓐᓇ ᑲᒪᒋᔭᐅᑎᓪᓗᒍ. ᐅᓪᓗᒥ 
ᐊᒃᑐᐃᓂᖃᖏᑦᑐᖅ ᐅᑭᐅᕐᑕᕐᑐᒥᒃ north of 60,ᒥ ᑭᓯᐊᓂ ᐊᒃᑐᐃᓂᖃᖅᑐᑦ ᓄᓇᑦᓯᐊᕗᒻᒥᒃ ᐊᒻᒪ ᓄᓇᕕᒻᒥᒃ. ᒪᓕᓪᓗᒋᑦ  MPMO,ᑯᑦ.  

ᑲᓇᑕᒥ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᐱᖁᔭᓕᕆᓂᕐᒧᑦ ᑎᒥᐅᔪᑦ CEA Agency ᐅᓪᓗᒥ ᑲᒪᑎᑕᐅᕗᑦ “ᓄᓇᖃᖅᑳᖅᓯᒪᔪᑦ ᐃᓚᐅᒋᐊᖃᓂᖏᓐᓂᒃ”,  
“Aboriginal Engagement” ᐊᕙᑎᓕᕆᓂᕐᒥᒃ ᖃᐅᔨᓴᕐᓂᒃᑯᑦ ᐊᒻᒪ ᒐᕙᒪᑐᖃᒃᑯᑦ ᑐᓴᐅᒪᑎᑦᓯᖃᑦᑕᕐᑐᒃᓴᐅᕗᑦ ᑲᑎᒪᖃᑎᖃᕐᐸᓪᓗᑎᒃ ᑕᒪᒃᑯᐊ ᐱᕙᓪᓕᐊᔭᐅᔪᑦ 
ᒥᒃᓴᓄᑦ ᐱᔾᔪᑎᖃᓗᑎᒃ. 

ᐊᓯᔾᔨᕐᑕᐅᖃᓯᐅᑎᓚᐅᕐᑐᑦ CEAA,ᑯᑦ ᒪᓕᒐᖏᑦ ᐃᓚᐅᑎᑦᓯᖏᓐᓂᕐᒧᑦ ᐊᒻᒪ ᑭᖑᕝᕕᐅᑎᓂᕐᒧᑦ ᑐᕌᖓᔪᑦ, ᐊᒻᒪ ᐊᓯᔾᔨᕐᑕᐅᓪᓗᑎᒃ ᐃᒪᓕᕆᓂᕐᒧᑦ 
ᓴᐳᒻᒥᐅᑏᑦ ᐱᖁᔭᖅ,  Navigable Waters Protection Act ᐊᒃᑐᐃᓂᖃᖅᐸᒻᒪᑦ CEAA,ᑯᓐᓂᒃ, ᓴᖅᑭᑕᐅᖃᓯᐅᑎᓪᓗᑎᒃ ᒐᕙᒪᒃᑯᑦ “ᑮᓇᐅᔭᓕᐅᕋᓱᐊᕐᓂᕐᒧᑦ 
ᐃᑲᔪᕈᑎᒃᓴᖏᓐᓄᑦ”, ᑭᖑᕙᕐᑕᐅᖁᓇᒋᑦ ᐊᑐᓕᕐᑕᐅᑎᑕᐅᒋᐊᖃᓂᖏᑦ ᐃᑲᔪᕈᑎᒃᓴᓄᑦ ᐱᔾᔪᑕᐅᑐᐃᓐᓇᕐᓗᑎᒃ ᑖᒃᑯᐊ EA,ᑯᑦ ᑭᓐᖒᒪᔭᖏᑦ.  ᑖᒃᑯᐊ 
ᑲᑎᒪᔨᐅᖃᑕᐅᔪᑦ RAC,ᑯᓐᓄᑦ ᑐᓴᕐᑎᑕᐅᓯᒪᖏᑦᑐᑦ ᑕᒪᒃᑯᐊ ᐊᓯᔾᔨᕐᑐᕐᑕᐅᓯᒪᔪᑦ ᒥᒃᓵᓄᑦ, ᐊᒻᒪ ᓇᓗᓇᕐᑐᖅ ᖃᓄᖅ ᐊᒃᑐᐃᓂᖃᓂᐊᕐᒪᖔᑕ ᐊᓯᔾᔨᕐᑕᐅᔪᐃᑦ.  

ᓯᓚᕐᔪᐊᒥ ᐅᑭᐅᕐᑕᕐᑐᒧᑦ ᐊᕐᕌᒍᖓ

ᐅᑭᐅᕐᑕᕐᑐᒥᐅᑦ, ᐃᓕᖅᑯᓯᖓ, ᒪᑭᑕᒃᑯᐅᓂᖓ ᐊᒻᒪ ᑐᑦᑐᐃᑦ ᖃᐅᔨᐅᓴᕐᑕᐅᔪᒪᕗᑦ ᓯᓚᕐᔪᐊᒥ ᐅᑭᐅᕐᑕᕐᑐᖅ ᐊᕐᕌᒍᖃᓂᖓᓂ, ᑲᔪᓯᑎᑕᐅᑎᓪᓗᒍ ᑲᓇᑕᒥ 
ᓄᓇᖃᖅᑳᖅᓯᒪᔪᑦ ᑲᑐᔾᔨᖃᑎᒌᖏᓐᓄᑦ (ᐃᓄᐃᑦ ᑕᐱᕇᑦ ᑲᓇᑕᒥ, ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖓ, ᐅᑭᐅᕐᑕᕐᑐᒥ ᐊᑕᐸᔅᑲᓐᒥ ᑲᑎᒪᔨᐅᔪᑦ ᐊᒻᒪ ᑯᑦᓴᓐ 
ᐊᓪᓚᐃᑦ ᑲᑎᒪᔨᖏᑦ. ᐃᓄᐃᑦ ᑕᐱᕇᑦ ᑲᓇᑕᒥ ᓯᕗᓕᐅᕐᑎᖏᑦ ᓇᓗᓇᐃᔭᐃᓯᒪᔪᑦ ᑐᑭᖓᓂᒃ “ᓄᓇᓕᓐᓂ ᒪᑭᑕᒃᑲᐅᓂᖏᑦ” ᓯᕗᓪᓕᐅᔾᔭᐅᓂᐊᕐᑎᓪᓗᒍ 
ᖃᐅᔨᓴᕈᑕᐅᓗᓂ ᐸᕐᓇᐃᑎᓪᓗᒋᑦ ᐃᓄᐃᑦ ᓄᓇᖏᓐᓂᒃ ᐊᒻᒪ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᕐᒧᑦ ᐱᔾᔪᑎᖃᓗᑎᒃ.  

ᖃᐅᔨᓴᕐᓂᕐᒧᑦ ᐊᐱᖅᑯᑕᐅᔪᖅ ᐅᓇ: ᖃᓄᕐᓕ ᐃᓄᐃᑦ ᓄᓇᓕᖏᓐᓂ ᒪᑭᑕᐃᓐᓇᕈᓐᓇᕐᐸᒻᒪᑕ ᐊᒻᒪ ᖃᓄᐃᖏᑦᓯᐊᕐᐸᑉᐸᑦ ᐃᓄᓯᒃᑯᑦ ᐊᒻᒪ ᓄᓇᖓ 
ᐊᓯᔾᔨᕐᐸᓪᓕᐊᑎᓪᓗᒍ ᐊᒃᑐᕐᑕᒻᒪᕆᐅᓪᓗᑎᒃ ᐊᑦᑕᕐᓇᕈᑕᐅᔪᓂᒃ ᐃᓄᖏᓐᓄᑦ ᐊᒻᒪ ᐆᒪᔪᓄᑦ ᐊᕙᑎᒧᓪᓗ ᐊᓐᓇᐅᒪᐅᑎᒋᔭᖓᓄᑦ ᐅᓪᓗᒥ ᐊᒻᒪ ᓯᕗᓂᒃᓴᒥᒃ, ᓲᕐᓗ 
ᐃᒪᐃᒻᒪᑦ ᐃᓄᐃᑦ ᐱᒻᒪᕆᐊᓗᖁᑎᖃᒪᑕ ᓂᕿᓂᒃ ᐆᒪᔪᕕᓂᕐᓂᒃ ᓲᕐᓗ ᑐᑦᑐᓂᒃ?

ᑖᒃᑯᐊ ᐱᓕᕆᐊᕆᔭᐅᔪᑦ ᐱᕕᒃᓴᖃᕈᑕᐅᓂᐊᕐᑐᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ, ᖃᐅᔨᓴᕐᑎᓄᑦ ᐊᒻᒪ ᒐᕙᒪᒃᑯᓐᓄᑦ ᓴᓐᖏᔪᒥᒃ ᓴᖅᑭᑎᑦᓯᒋᐊᖅ, ᐊᒻᒪ 
ᐊᔾᔨᒌᖏᑦᑐᓂᒃ ᐱᓕᕆᔾᔪᓯᒃᓴᓄᑦ ᐸᕐᓇᐃᓗᑎᒃ, ᐱᓕᕆᐊᒃᓴᓂᒃ ᐊᒻᒪ ᒪᓕᒐᒃᓴᓂᒃ ᐊᑐᕐᑕᐅᒐᔭᕐᑐᓂᒃ ᐃᑲᔪᕈᑕᐅᓗᑎᒃ ᓄᓇᓕᓐᓂ ᒪᑭᑕᒐᓱᐊᕐᓂᕐᒧᑦ ᐊᒻᒪ 
ᖃᓄᐃᖏᑦᓯᐊᕋᓱᐊᕐᓂᕐᒧᑦ ᑭᐅᔾᔪᑕᐅᓗᓂ ᐊᕙᑎᕗᑦ ᐊᓯᔾᔨᕐᐸᓪᓕᐊᓕᕐᑎᓪᓗᒍ ᐊᒻᒪ ᐊᓯᖏᑦ.

ᐊᕐᕌᒍᒋᔭᑦᑎᓐᓂ ᑕᕝᕙᓂ, ᐱᓕᕆᐊᖃᕆᐊᓕᓚᐅᕐᐳᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᑭᖑᓪᓕᕐᐹᕐᓯᐅᑎᑎᒍᑦ ᑲᒪᒋᔭᐅᒋᐊᓕᓚᐅᕐᑎᓪᓗᒋᑦ 2009,ᒥ. ᑖᒃᑯᐊ ᐱᖓᓱᓄᑦ (3) 
ᐊᕐᕌᒍᓄᑦ ᐱᓕᕆᐊᖑᔪᑦ ᑐᕌᖓᔪᑦ ᐱᖃᓯᐅᑎᒋᒃ ᒪᕐᕉᓐᓂᒃ (2) ᖃᐅᔨᓴᕐᓂᖅ ᓄᓇᓕᓐᓂ - ᖃᒪᓂᖅᑐᐊᖅ ᐊᒻᒪ ᐊᒃᓛᕕᒃ. ᒫᓐᓇᐅᓂᖓᓂ ᐃᓚᒋᔭᐅᑎᑕᐅᖏᖕᑦᑑᒃ 
ᓄᓇᕕᒃ ᐊᒻᒪ ᓄᓇᑦᓯᐊᕗᑦ ᑎᑎᕋᖅᑕᐅᓯᒪᔪᓄᑦ ᓄᓇᓕᓐᓄᑦ ᖃᐅᔨᓴᕐᕕᐅᒋᐊᓕᓐᓄᑦ ᐱᔾᔪᑎᒋᓪᓗᒍ ᐃᒃᐱᒋᔭᖃᓗᐊᓂᖏᑦ ᑕᐃᔭᐅᓯᒪᔪᓂᒃ ᐊᒻᒪ ᑮᓇᐅᔭᑭᒃᓴᕐᓂᖅ 
ᐃᓕᕆᐊᒃᓴᓄᑦ ᒪᕐᕉᐃᓂ ᐃᓄᐃᑦ ᓄᓇᓕᖏᓐᓂᒃ ᒪᓕᓪᓗᒋᑦ ᐅᓪᓗᒥ ᑮᓇᐅᔭᐃᑦ ᓴᖅᑭᑕᐅᓯᒪᔪᑦ. ᑮᓇᐅᔭᖃᒃᑲᓐᓂᓕᕐᐸᑦ ᐱᓕᕆᒐᔭᕐᓗᑎᒃ ᐱᓕᕆᐊᖑᔪᑦ 
ᑲᔪᓯᑎᑕᐅᒐᔭᕆᕗᑦ ᐊᒻᒪ ᐱᔭᕇᖅᑕᐅᒋᐊᕋᔭᕐᑐᑦ ᐅᓪᓗᒥ ᐱᒋᐊᕐᑕᐅᓯᒪᓕᕇᖅᑐᑦ ᓄᓇᓖᑦ ᐊᕕᒃᑐᕐᓯᒪᓂᖏᓐᓂᒃ ᖃᐅᔨᓴᕐᓂᒃᑯᑦ. 

ᖃᐅᔨᓴᕐᓂᒃᑯᑦ ᐅᑯᐊ ᑕᕝᕙ ᓂᕆᐅᒋᔭᐅᔪᑦ:

ᑐᑭᓯᐊᓂᕐᓴᐅᓂᖅ ᖁᔭᓈᕈᓐᓇᖏᓐᓂᖏᓐᓂᒃ ᐊᒻᒪ ᓱᖏᐅᑎᒍᓐᓇᕆᐊᖃᓂᖏᓐᓂᒃ ᐅᑭᐅᕐᑕᕐᑐᒥᐅᑦ ᓄᓇᖏᓐᓂ ᐱᔾᔪᑎᒋᓗᖏᑦ ��
ᓱᕈᒍᑕᐅᔪᑦ ᐊᕙᑎᑦᑎᓐᓄᑦ, ᐊᒻᒪ ᖃᐅᔨᒪᓂᖏᓐᓂᒃ ᑲᔪᓯᖏᓐᓇᕈᓐᓇᕐᓂᖏᓐᓂᓪᓗ, ᐊᑲᐅᓯᑎᑦᓯᒋᐊᕐᓂᕐᒥᒃ ᐊᒻᒪ ᓴᐳᒻᒥᒋᐊᖃᓂᕐᒥᒃ.

ᑐᑭᓯᐊᒋᐊᖃᓂᖅ ᐃᓄᐃᑦ ᐊᒻᒪ ᑐᑦᑐᐃᑦ ᖃᓄᖅ ᐊᒃᑐᐊᖃᑎᒌᓐᓂᖃᒪᖔᑕ ᖃᐅᔨᓴᕈᑕᐅᓂᐊᕐᓗᑎᒃ, ᐊᒻᒪ ᐃᓕᓴᕈᑕᐅᓂᐊᕐᓗᑎᒃ ��
ᓇᓂᓕᒫᖅ ᐃᓕᓐᓂᐊᕈᑎᑎᒍᑦ. 

ᖃᐅᔨᒪᓂᕐᓴᐅᒋᐊᖃᓂᖅ ᐸᕐᓇᒃᑕᐅᔪᑦ ᐱᐅᓯᓂᕐᓴᐅᑎᑕᐅᒋᐊᖃᓂᖏᓐᓂᒃ, ᐃᓕᖅᑯᓰᑦ ᐊᑐᕐᑕᐅᓗᑎᒃ ᒪᓕᒐᓕᕐᓂ ᐊᒻᒪ ᐱᓕᕆᐊᖑᔪᓄᑦ.��

ᐋᖅᑭᒃᓱᐃᓂᖅ ᐊᓯᖏᓐᓂᒃ ᐱᓕᕆᔾᔪᓯᒃᓴᓂᒃ ᐃᑲᔪᕐᓯᒍᑕᐅᔪᓐᓇᕐᑐᓂᒃ ᓄᓇᓕᓐᓄᑦ ᖁᔭᓈᑐᐃᓐᓇᖏᓪᓗᑎᒃ.��

ᖃᐅᔨᓴᕐᓂᖃᖁᓪᓗᒋᑦ ᐃᓄᓐᓄᑦ ᑲᔪᓯᑎᑕᐅᔪᓂᒃ ᐊᒻᒪ ᐊᐅᓚᑕᐅᔪᓂᒃ. ��

ᓄᑖᖅ ᐱᓕᕆᔾᔪᓯᒃᓴᖅ ᑕᐅᖅᓰᖃᑦᑕᐅᑎᒍᓐᓇᕐᓂᕐᒧᑦ ᖃᐅᔨᓴᕐᑕᐅᓂᑯᓂᒃ ᐊᒻᒪ ᐊᑐᕐᑕᐅᓯᒪᔪᓂᒃ ᐃᓄᓐᓄᑦ ᓄᓇᓕᓐᓂ ᓴᖅᑭᑕᐅᓗᑎᒃ. ��

ᐃᒻᒥᓃᕐᑕᐃᓕᒪᓂᕐᒧᑦ ᐱᓕᕆᐊᑦ

ᒪᒃᑯᑦᑐᓂᒃ ᐃᒻᒥᓃᕐᑕᐃᓕᑎᑦᓯᓂᕐᒧᑦ ᐋᖅᑭᐅᒪᑎᑦᓯᔨ ᑲᑎᒪᖃᑕᐅᖏᓐᓇᖃᑦᑕᕐᑐᖅ ᐊᓕᐊᓇᐃᒃᑯᓐᓄᑦ ᐃᓄᐃᑦ ᐃᓱᒪᒃᑯᑦ ᐊᕐᓱᕈᕐᑐᓕᕆᓂᕐᒧᑦ ᑲᑎᒪᔨᖏᑕ 
ᑲᑎᒪᓂᖏᓐᓄᑦ, ᐊᒻᒪ ᐱᓕᕆᖃᑕᐅᖏᓐᓇᐅᔭᕐᓯᒪᔪᑦ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐱᔾᔪᑎᖃᖅᑎᓪᓗᒋᑦ ᐃᓱᒪᒃᑯᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐊᒻᒪ 
ᐃᒻᒥᓃᕐᑕᐃᓕᓂᕐᒧᑦ ᐸᕐᓇᒃᑕᐅᔪᓂᒃ. 

ᐊᕐᕌᒍᓚᐅᕐᑐᓂ ᐱᖓᓱᓂ (3), ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᖃᑎᖃᖅᓯᒪᔪᑦ ᐃᓄᐃᑦ ᑐᑦᑕᕐᕕᖓᓂᒃ, ᑲᓇᑕᒥ ᒪᒃᑯᑦᑐᑦ ᐃᓄᐃᑦ ᑲᑎᒪᔨᕐᔪᐊᖓᓂᒃ, ᐊᒻᒪ 
ᐸᐅᒃᑑᖅᑎᒃᑯᓐᓂᒃ ᐊᒻᒪ ᐱᓕᕆᖃᑕᐅᒻᒪᕆᒃᓯᒪᔪᑦ ᓯᓚᕐᔪᐊᒥ ᐃᒻᒥᓃᕐᑕᐃᓕᓂᕐᒧᑦ ᐅᓪᓗᕆᔭᐅᔪᒧᑦ. ᐊᕐᕌᒍᒋᔭᑦᑎᓐᓂ, ᐃᓄᐃᑦ ᓯᓚᕐᔪᐊᒥ ᑲᑐᔾᔨᖃᑎᒌᖏᑦ 
ᐱᓕᕆᖃᑕᐅᓕᓚᐅᕐᑐᑦ, ᐋᑐᕗᐊᒥ ᐱᓇᓱᐊᕐᑐᓄᑦ, ᑐᓐᖓᓱᕕᖓᑦ ᐃᓄᐃᑦ ᐊᒻᒪ ᐃᓕᓐᓂᐊᕐᑐᑦ ᓯᕗᓂᒃᓴᕗᒃᑯᑎᒍᑦ. ᓱᓴᓐ ᐊᒃᓗᒃᑲᖅ ᐃᓚᐅᔪᓐᓇᓚᐅᕐᑐᖅ 
ᑲᑎᒍᑎᖃᖅᑐᓄᑦ ᐅᖃᕈᓐᓇᕐᑎᑕᐅᓪᓗᑎᒃ ᑲᓇᑕᐅᑉ ᓯᕗᓕᐅᕐᑎᖏᑕ ᑲᑎᒪᕕᒡᔪᐊᕐᕕᖓᓂ. ᑐᓴᕐᑎᑕᐅᓚᐅᕐᐳᒍᑦ ᑐᓴᕈᒥᓇᕐᑐᓂᒃ ᐊᒻᒪ ᐃᑲᔪᕈᑎᑦᓯᐊᕙᐅᔪᓐᓇᕐᑐᓂᒃ 
ᐊᒻᒪ ᐅᓪᓗᒥ ᕿᒥᕐᕈᕙᓪᓕᐊᔪᒍᑦ ᑲᔪᓯᑎᑦᓯᒃᑲᓐᓂᕈᓐᓇᕋᔭᕐᒪᖔᑕ ᐅᓪᓗᓕᒫᒥᒃ ᑭᖑᓪᓕᕐᒥ. ᑕᒪᓐᓇ ᑲᑎᓐᓂᐅᓚᐅᕐᑐᖅ ᑲᔪᓯᑦᓯᐊᕐᑐᒻᒪᕆᐊᓘᓚᐅᕐᑐᖅ ᐊᒻᒪ 
ᑲᔪᓯᒍᓐᓇᕋᔭᓚᐅᖏᑦᑐᖅ ᐊᕐᓱᕈᕈᑕᐅᓚᐅᖏᒃᑯᓂ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᐊᒻᒪ ᐃᑲᔪᕐᓯᔭᐅᔪᒻᒪᕆᐅᓚᐅᖏᑉᐸᑕ ᑭᒃᑯᑐᐃᓐᓇᕐᓄᑦ.

ᒪᒃᑯᑦᑐᓂᒃ ᐃᒻᒥᓃᕐᑕᐃᓕᑎᑦᓯᓂᕐᒧᑦ ᐋᖅᑭᐅᒪᑎᑦᓯᔨ, ᐱᓕᕆᖃᑎᖃᖅᓱᓂ ᑲᑎᒪᔨᐅᔪᓂᒃ ᑕᓪᓕᒪᓂᑦ (5) ᑲᓇᑕᒥ ᐱᓕᕆᖃᑕᐅᔪᓂᒃ ᑮᓇᐅᔭᖃᖅᑎᑕᐅᓯᒪᔪᑦ 
ᑲᓇᑕᒥ ᓄᓇᖃᖅᑳᖅᓯᒪᔪᑦ ᒪᒃᑯᑦᑐᓂᒃ ᐃᒻᒥᓃᕐᑕᐃᓕᑎᑦᓯᓂᕐᒧᑦ ᐱᓕᔾᔪᓯᑎᒍᑦ,  National Aboriginal Youth Suicide Prevention Strategy (NAYSPS) 
with Health Canada ᑲᓇᑕᒥᓗ ᐊᓪᓚᓄᑦ ᐃᓄᓐᓄᓪᓗ ᐋᓐᓂᐊᕐᓇᖏᓐᓂᓕᕆᔨᒃᑯᖏᓐᓄᑦ, ᖃᐃᖁᔭᐅᓚᐅᕐᑐᑦ ᑲᑎᒪᓂᕐᔪᐊᖓᓄᑦ, Spirit of Life Network 
(SOLN) ᐃᖃᓗᓐᓂ, ᓄᓇᕗᒻᒥ. ᑕᒪᓐᓇ ᑲᑎᒪᕐᔪᐊᕐᓂᖅ ᐱᔾᔪᑎᖃᓚᐅᕐᑐᖅ ᓴᖅᑭᑎᑦᓯᓇᓱᐊᕐᓂᕐᒥᒃ ᐊᔾᔨᒌᓐᓂᖏᓐᓂᒃ ᐱᓕᕆᐊᖏᑕ ᐊᒻᒪ ᓄᓇᓕᓐᓂ 
ᑲᑎᒪᖃᑦᑕᕆᐊᖃᓂᕐᒥᒃ. ᐊᒻᒪ ᕿᒥᕐᕈᓪᓗᑎᒃ ᐱᓕᕆᐅᖑᔪᓂᑦ ᕿᒥᕐᕈᔭᐅᓂᖏᓐᓄᑦ ᐸᕐᓇᒃᑕᐅᔪᓂᒃ ᐊᒻᒪ ᑭᖑᓪᓕᕐᐹᕐᓯᐅᑎᓂᒃ ᐋᖅᑭᒃᓱᐃᒋᐊᖃᓂᕐᒧᑦ 

ᕿᒥᕐᕈᒋᐊᖃᓂᕐᒧᑦ (SOLN Evaluation Plan),ᓂᒃ ᐸᕐᓇᒃᑕᐅᔪᓂᒃ ᐱᓕᕆᐊᒃᓴᓂᒃ.  

ᒪᒃᑯᑐᓂᒃ ᐃᒻᒥᓃᕐᑕᐃᓕᑎᑦᓯᓂᕐᒧᑦ ᐋᖅᑭᐅᒪᑎᑦᓯᔨ ᑲᑎᒪᖃᑕᐅᓚᐅᕐᒥᔪᖅ ᐱᔾᔪᑎᖃᖅᑐᓄᑦ ᐃᓱᒪᒃᑯᑦ ᐊᕐᓱᕈᖅᐸᓐᓂᕐᒥᒃ, ᑲᑎᖃᑎᑕᖅᓱᑎᓪᓗ ᐃᓱᒪᒃᑯᑦ 
ᐊᕐᓱᕈᕈᑎᖃᖅᐸᓐᓂᕐᒧᑦ ᐱᓕᕆᓪᓗᑎᒃ ᑲᒥᓴᓐᑯᓐᓂᒃ (Mental Health Commission (MHC)). ᑕᒪᓐᓇ ᑲᑎᒪᓂᕆᓚᐅᕐᑕᖓ ᐃᑲᔪᕐᓂᖃᖅᐳᖅ ᐋᖅᑭᒃᓱᐃᑎᓪᓗᒋᑦ 
ᑲᓇᑕᒥ ᐃᓱᒪᒃᑯᑦ ᐊᕐᓱᕈᕈᑎᖃᖅᐸᑦᑐᓄᑦ ᐃᑲᔪᕈᑎᒃᓴᓂᒃ ᐱᓕᕆᔾᔪᓯᒃᓴᓕᐅᕐᓂᖓᓄᑦ ᑖᒃᑯᐊ ᑲᒥᓴᓐ ᐸᕐᓇᐃᔭᖏᓐᓄᑦ ᐅᓪᓗᒥ.

ᒪᒃᑯᑐᓂᒃ ᐃᒻᒥᓃᕐᑕᐃᓕᑎᑦᓯᓂᕐᒧᑦ ᐋᖅᑭᐅᒪᑎᑦᓯᔨ ᐱᓕᕆᖃᑕᐅᓚᐅᕆᕗᖅ ᐸᕐᓇᐃᓂᕐᒧᑦ ᑲᑎᒪᔨᐅᔪᓄᑦ ᑕᐃᔭᐅᓪᓗᑎᒃ, "Youth Resiliency TV Show: 
Makkuktuuvunga Upimmavunga, I am Young and I am Proud", ᒪᒃᑯᑦᑐᑦ ᖁᔭᓈᑐᐃᓐᓇᕈᓐᓇᖏᓐᓂᖏᑦ ᑕᓚᕕᓴᒃᑯᑦ ᑕᑯᒃᓴᐅᔪᑦ: ᒪᒃᑯᑦᑑᕗᖓ 
ᐅᐱᒋᕗᖓ” ᑲᒪᒋᔭᐅᔪᓂᒃ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ. ᐃᓱᒪᓕᐅᕐᓂᒃᑯᑦ ᐃᑲᔪᕐᑎᐅᓂᕐᒧᑦ ᑲᑎᒪᔨᐅᔪᑦ, Advisory 
Group ᐱᓕᕆᖃᑎᖃᓚᐅᕐᑐᑦ ᓄᓇᖃᖅᑳᖅᓯᒪᔪᓄᑦ ᐃᑲᔪᕈᑎᒃᓴᓂᒃ, Aboriginal Shield Program, ᓄᓇᖃᖅᑳᖅᓯᒪᔪᓄᑦ ᒪᒃᑯᑦᑐᖏᑕ ᐃᒥᐊᓗᒻᒧᑦ/ᐊᓯᖏᓐᓄᓪᓗ 
ᐊᔪᕈᑎᖃᖅᑐᓄᑦ ᐃᑲᔪᕈᑎᒃᓴᓕᕆᓂᖏᑎᒍᑦ ᐊᒻᒪ ᐱᕋᔭᑦᑕᐃᓕᑎᑦᓯᓂᕐᒧᑦ, Aboriginal Youth Substance Abuse Prevention Program at the Drugs and 
Crime Awareness Service (DOCAS) ᑲᓇᑕᒥ ᐸᓖᓯᒃᑯᑎᒍᑦ. 

ᑖᒃᑯᐊ ᐱᓕᕆᐊᖑᔪᑦ ᐅᓪᓗᒥ ᑲᔪᓯᑎᑕᐅᖏᓐᓇᕐᑐᑦ ᐊᓯᔾᔨᕐᑐᕐᑕᐅᕙᓪᓕᐊᓪᓗᑎᒃ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑕᐅᔪᑦ ᑲᑎᒪᔨᐅᖃᑕᐅᓂᒃᑯᑦ 
ᐃᑲᔪᕐᓂᕐᒧᑦ ᑲᑎᒪᔨᓄᑦ, ᐃᓄᓐᓄᐊᖓᔪᑦ ᓴᖅᑭᑕᐅᖃᓯᐅᑎᖁᓪᓗᖏᑦ ᐃᑲᔪᕈᑎᒃᓴᓕᐅᕐᓂᒃᑯᑦ. 

ᐊᐅᓚᑦᓯᔨᒻᒪᕆᒃ: ᐃᓕᓴᐱ ᕗᐊᕐᑦ 
ᐋᓐᓂᐊᕐᓇᖏᓐᓂᓕᕆᓂᕐᒧᑦ ᒪᓕᒐᕐᓄᑦ ᐋᖅᑭᐅᒪᑎᑦᓯᔨ: ᓯᐅᕈᓪ ᔭ```ᖕ 
ᐊᕙᑎᓕᕆᓂᕐᒧᑦ ᒪᓕᒐᕐᓄᑦ ᐋᖅᑭᐅᒪᑎᑦᓯᔨ: ᔮᓐ ᓯᓱ 
ᒪᓕᒐᒃᓴᓄᑦ ᐃᑲᔪᕐᑎ/ᖃᐅᔨᓴᕐᑎᓄᑦ: ᐃᐅᕆᒃ ᓗᐊᕆᖕ, ᓲHᐊ ᑮᓐ, ᓕᐱ ᑏᓐ, ᓕᐊᓇ ᐃᓪᕗᐊᑦ 
ᐱᓕᕆᐊᒃᓴᓂᒃ ᐋᖅᑭᐅᒪᑎᑦᓯᔨ; ᑐᕋᐃᓯ ᐳᕋᐅᓐ 
ᐱᓕᕆᐊᒃᓴᓂᒃ ᑲᒪᔨ: ᓯᓪᒪ ᕗᐊᕐᑦ, ᓗᐃ ᐅᑲᓕᖅ, ᔨᒻ ᓯᓐᑰᑕ 
ᓇᓗᓇᕿᔪᓄᑦ ᐃᑲᔪᕐᑎ- ᐋᓐᓂᐊᕐᓇᖏᓐᓂᓕᕆᓂᒃᑯᑦ: ᔨᐊᓂᕗᕐ ᕗᐊᓯᑦ   
Arctic Netᑯᓐᓄᑦ ᐋᖅᑭᐅᒪᑎᑦᓯᔨ: ᒪᐃᑲᓐ ᒪᕿᓇ 
ᐊᓪᓚᕕᓕᕆᓂᕐᒧᑦ ᐃᑲᔪᕐᑎ: ᑯᕆᔅᑏᓇ ᓴᒻᒧᕐᑐᖅ 

ᐃᓅᓯᓕᕆᓂᖅ/ᑮᓇᐅᔭᓕᐅᕋᓱᐊᕐᓂᓕᕆᓂᖅ

2008-2009,ᒥ ᐃᓱᒪᒋᔭᐅᓯᒪᕗᖅ ᑲᔪᓯᕙᓪᓕᕐᑐᒋᔭᐅᓪᓗᓂ ᑕᕝᕗᓇ ᐱᓇᓱᐊᕐᕕᖓᑎᒍᑦ. ᐃᖅᑲᓇᐃᔭᕐᑏᑦ ᐅᓄᕐᓯᒋᐊᓚᐅᕐᒪᑕ ᑎᓴᒪᓂᑦ 
ᓯᑕᒪᐅᔪᕐᑐᓄᑦ (4-8) ᕿᓚᒥᐊᐱᒃ ᐊᒻᒪ ᓱᓕ ᐅᓄᕐᓯᕙᓪᓕᐊᔪᑦ ᐊᒻᒪ ᓴᓐᖏᓕᕙᓪᓕᐊᕈᑕᐅᓪᓗᑎᒃ. ᑕᕝᕙᓂ ᐱᓇᓱᐊᕐᕕᒻᒥ ᐊᕐᓱᕈᐃᓐᓇᕐᑐᑦ 
ᑐᕌᒐᒃᓴᖃᖅᓱᑎᒃ ᓴᓐᖏᔪᓂᒃ ᐊᒻᒪ ᑐᕌᒐᕆᔭᐅᕙᓪᓕᐊᓂᐊᕐᑐᓂᒃ ᒪᓕᓪᓗᒍ ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᔾᔪᓯᓄᑦ ᑐᕌᖅᐸᓪᓕᐊᔭᖏᑦ. ᐊᑖᓂ 
ᑕᕝᕙ ᓇᐃᓪᓕᒋᐊᕐᓯᒪᔪᑦ ᐅᓂᒃᑳᕐᓯᐅᓚᐅᕐᑐᑦ ᐱᓕᕆᐊᕆᓚᐅᕐᑕᕗᑦ ᑐᓴᕈᑎᑦᓴᓕᐅᕐᑎᓪᓗᒋᑦ. 

ᐃᓕᓐᓂᐊᕐᓂᓕᕆᓂᖅ 

ᓄᓇᖅᑲᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓇᓱᐊᕐᕕᒃ, ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᑦ 

ᐃᓄᐃᑦ ᑕᐱᕇᑦ ᑲᓇᑕᒥ ᑕᐃᒪᖓᑦ ᓱᓕ ᐱᓇᓱᐊᑲᐃᓐᓇᕐᐸᑦᑐᑦ ᐅᑭᐅᕐᑕᕐᑐᒥ ᐋᖅᑭᐅᒪᑎᑦᓯᔨᐅᓂᒃᑯᑦ ᓄᓇᖃᖅᑳᖅᓯᒪᔪᓄᑦ ᐃᓕᓐᓂᐊᕐᓂᓕᕆᕕᒃᓴᐅᑉ, Aboriginal 
Learning Knowledge Centre (ABLKC), ᒥᒃᓵᓄᑦ ᐱᓕᕆᖃᑎᖃᖅᓱᑎᒃ ᑲᓇᑕᒥ ᑲᑎᒪᔨᕐᔪᐊᓂᒃ ᐃᓕᓐᓂᐊᕐᓂᓕᕆᓂᕐᒧᑦ, Canadian Council on Learning 
(CCL) ᐋᖅᑭᒃᓯᒪᓂᖃᖅᑎᓪᓗᒍ ᐊᕐᕌᒎᓐᓄᑦ ᒪᕐᕉᓐᓄᑦ (2) (2007-2009)ᒥ ᐊᖏᕈᑕᐅᓯᒪᔪᖅ ᐊᑎᓕᐅᕐᑕᐅᓯᒪᓪᓗᓂ ABLKC,ᑯᓐᓄᑦ ᐊᒻᒪ ᑲᓇᑕᒥ ᐃᓄᐃᑦ 
ᑕᐱᕇᒃᑯᓐᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᕐᑎᖃᐃᓐᓇᐅᔭᕐᑐᑦ ᐊᑕᐃᓐᓇᖏᑦᑐᒃᑯᑦ ᐊᒻᒪ ᐃᑲᔪᕐᐸᑦᑐᑦ ᑐᑭᓯᒋᐊᕐᕕᒃᓴᓂᒃ ᐊᑐᐃᓐᓇᕈᖅᑎᑦᓯᓂᒃᑯᑦ, 
ᐋᖅᑭᐅᒪᑎᑦᓯᓂᒃᑯᓪᓗ ᑲᑎᒪᓂᕐᓂᒃ/ᖃᓄᐃᓘᕐᑐᒃᓴᓂᒃ ᐊᒻᒪ ᑲᑎᒪᑎᑦᓯᓂᒃᑯᑦ. ᐅᑭᐅᕐᑕᕐᑐᒥᐅᓄᑦ ᐋᖅᑭᐅᒪᑎᑦᓯᔨᐅᓪᓗᑎᒃ, ᐃᓄᐃᑦ ᑕᐱᕇᑦ ᑲᓇᑕᒥ ᐃᑲᔪᕐᐸᑦᑐᑦ 
ᑐᓐᖓᕕᒋᔭᐅᓪᓗᑎᒃ ᐃᓕᓐᓂᐊᕐᓂᓕᕆᓂᕐᒧᑦ ᑐᓴᐅᒪᑎᑦᓯᓂᒃᑯᑦ ᑲᑎᒪᔨᕐᔪᐊᓄᑦ CCL-ABLKC ᐊᒻᒪ ᐱᓕᕆᔾᔪᓯᐅᒐᔭᕐᑐᓂᒃ ᑎᓕᐅᕆᓂᒃᑯᑦ: 

ᖃᐅᔨᓴᕐᓂᖅ ᐊᒻᒪ ᖃᐅᔨᒪᔭᑐᖃᓂᒃ ᐊᑐᕐᑕᐅᑎᑦᓯᒋᐊᕐᓂᖅ

ᑲᔪᖏᖅᓱᐃᓂᒃᑯᑦ ᐊᒻᒪ ᓇᓗᓇᐃᔭᐃᓂᒃᑯᑦ ᖃᐅᔨᐅᓴᕐᓂᕐᒥᒃ ᐃᑲᔪᕐᓂᖃᓚᖓᔪᓂᒃ ᐊᒻᒪ ᐊᓯᔾᔨᕆᐊᕈᑕᐅᒐᔭᕐᑐᓂᒃ ᐃᓕᓐᓂᐊᕐᓂᕐᒧᑦ ��
ᓄᓇᖃᖅᑳᖅᓯᒪᔪᓄᐊᖓᔪᓂᒃ.  

ᑲᑎᑎᒋᐊᕐᓗᒋᑦ ᐅᓪᓗᒥ ᐊᒻᒪ ᓯᕗᓂᒃᓴᑦᑎᓐᓂ ᐃᓕᓐᓂᐊᕐᓂᕐᒧᑦ ᐃᑲᔪᕐᑕᐅᔾᔪᑎᒃᓴᐃᑦ ᑐᕋᖓᔪᑦ ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᖏᓐᓄᑦ. ��

ᖃᐅᔨᓴᕐᓂᖅ ᐊᒻᒪ ᑐᓴᐅᒪᑎᑦᓯᓂᖅ 

ᐃᑲᔪᑉᓯᓂᕐᖁᒃ ᖃᓇᑕᒥ ᐊᕐᓱᕈᕈᑕᐅᔪᓂᒃ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᓄᑦ (CCL) ᖃᐅᔨᓴᕐᓂᒃᑯᑦ ᐋᖅᑭᒃᓱᕐᑕᐅᕙᓪᓕᐊᔪᓂᒃ ��
ᐊᒻᒪ ᐊᒃᑐᐃᓂᖏᓐᓂᒃ ᐃᓕᓐᓂᐊᕐᓂᕐᒧᑦ, ᐃᑲᔪᕐᑐᓂᒃ Composite Learning Index,ᓄᑦ ᐊᒻᒪ ᐊᑐᐃᓐᓇᖃᖅᑎᑦᓯᓂᒃᑯᑦ ᖃᐅᔨᒪᔭᐅᓂᖏᓐᓂᒃ 
ᐊᒻᒪ ᑐᑭᓯᒋᐊᕐᕕᒃᓴᓂᒃ ᑲᓇᑕᒥᐅᓄᑦ ᑐᓴᐅᒪᖃᑎᒌᓐᓂᒃᑯᑦ, ᑲᑎᒪᓂᒃᑯᑦ, ᑎᑎᕋᕐᓂᒃᑯᑦ ᑐᑭᓯᒋᐊᕐᕕᒃᓴᓂᒃ ᐅᖃᓕᒫᒐᕐᓂᒃ, ᖃᕆᑕᐅᔭᒃᑯᑦ 
ᑐᑭᓯᒋᐊᕐᕕᓂ, ᐊᒻᒪ ᑐᓴᒐᒃᓴᓕᐅᕐᓂᒃᑯᑦ.

ᐃᓕᑕᖅᓯᓂᖅ ᑕᐅᖅᓰᖃᑦᑕᐅᑎᓂᕐᒥᒃ ᖃᐅᔨᒪᓂᕐᓂᒃ ᐊᒻᒪ ᑐᑭᓯᒋᐊᕐᕕᒃᓴᓂᒃ ᐊᑐᖃᑎᒌᓐᓂᖅ 

ᐱᓇᓱᐊᖃᑎᖃᓗᑎᒃ ᐅᓪᓗᒥ ᑲᑐᔾᔨᖃᑎᒌᓂᒃ ᖃᐅᔨᓴᓂᖃᖅᑐᓂᒃ ᐃᓕᓐᓂᐊᖏᓐᓇᕈᓐᓇᕐᓂᕐᒧᑦ ᐃᓅᓯᕐᒥ ᐱᔾᔪᑎᖃᓗᑎᒃ ��
ᐱᓇᓱᐊᖃᑎᒌᑉᐸᓪᓕᐊᓂᒃᑯᑦ ᐱᓇᓱᐊᕐᑕᒥᓂᒃ ᐊᒻᒪ ᐃᑲᔪᕐᓯᓂᒃᑯᑦ ᑲᔪᓯᑦᓯᐊᕐᑐᓂᒃ ᐱᓕᕆᔾᔪᓯᐅᔪᓂᒃ ᑐᕌᖓᔪᓕᒫᓂᒃ ᐃᓅᓯᕐᒥ 
ᐃᓕᓐᓂᐊᕈᓐᓇᕐᓂᕐᒧᑦ ᕿᒥᕐᕈᒋᐊᖃᓂᕐᒥᒃ, ᐊᒻᒪ ᖃᐅᔨᓴᕐᑕᐅᒋᐊᖃᓂᖏᓐᓂᓪᓗ. 

ᐋᖅᑭᒃᓱᐃᕙᓪᓕᐊᓂᒃᑯᑦ ᐊᑐᕐᓗᑎᒃ ᐊᔾᔨᒌᖏᑦᑐᓂᒃ ᖃᐅᔨᓴᕐᓂᒃᑯᑦ ᐊᒻᒪ ᕿᒥᕐᕈᕙᓪᓕᐊᓂᒃᑯᑦ ᐃᓱᒪᒋᔭᐅᓪᓗᑎᒃ ᐱᓕᕆᐊᒃᓴᐅᓂᐊᕐᑐᓂᒃ.��

ᑖᒃᑯᐊ ABLKC/CCL,ᑯᑦ ᑐᕌᒐᖓᑕ ᐋᖅᑭᒃᑕᐅᓯᒪᓂᖓ ᐃᓱᓕᕝᕕᒃᓴᖃᖅᑐᖅ ᒪᕐᔨ 2009,ᒥ, ᑖᓐᓇ ᖃᐅᔨᒪᔭᑐᖃᓕᕆᓂᕐᒧᑦ ᐱᓇᓱᐊᕐᕕᒻᒥ ᐱᓕᕆᐊᖃᖅᐳᑦ 
ᑭᖑᓪᓕᕐᐹᕐᓯᐅᑎᐅᓂᐊᕐᑐᓂᒃ ᐅᖃᓕᒫᒐᒃᓴᓂᒃ ᐊᒻᒪ ᑐᓴᕋᒃᓴᓂᒃ, ᐊᒻᒪ ᐊᓯᖏᓐᓂᒃ ᓴᖅᑭᒋᐊᖃᖅᑐᓂᒃ.  

ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖓ

ᐃᓄᐃᑦ ᑕᐱᕇᑦ ᑲᓇᑕᒥ ᑕᐃᒪᖓᓕᒫᖅ ᓱᓕ ᐱᒻᒪᕆᐅᔪᓂᒃ ᐱᓇᓱᐊᕐᐳᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᔪᓯᒋᐊᕐᑎᑕᐅᓚᐅᕐᓯᒪᔪᓂᒃ ᓯᕗᓪᓕᕐᐹᑦᓯᐊᒥ ᑲᓇᑕᒥ 
ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐃᓅᕕᒻᒥ ᐊᐃᕆᓕ 2008,ᖑᓚᐅᕐᑐᒥ. ᓯᕗᓪᓖᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᖑᔪᑦ 
ᐱᔭᕇᖅᑕᐅᓚᐅᕐᑐᑦ ᐊᕐᕌᒎᓚᐅᕐᑐᒥ, ᑮᓇᐅᔭᖃᖅᑎᐅᓪᓗᑎᒃ ᑲᓇᑕᒥ ᐃᓕᓐᓂᐊᕐᓂᕐᒧᑦ ᐃᑲᔪᕐᓂᕐᒧ ᑐᓐᖓᕕᒃᑯᑦ, Canada Millennium Scholarship Foundation, 
ᓴᖅᑭᑎᑦᓯᒍᑕᐅᓪᓗᑎᒃ ᑎᓴᒪᓂᒃ (4) ᑐᑭᓯᒋᐊᕐᕕᒃᓴᓂᒃ ᑎᑎᕋᖅᓯᒪᔪᓂᒃ ᑲᔪᓯᑦᓯᐊᕐᓯᒪᓕᕐᑐᑦ ᐊᒻᒪ ᑐᓗᕐᑕᐅᑕᐅᔪᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᖏᑎᒍᑦ 

ᒥᒃᓵᓄᑦ. ᑖᒃᑯᐊ ᑐᑭᓯᒋᐊᕐᕕᒃᓴᐃᑦ ᖃᐅᔨᓴᕐᑕᐅᓯᒪᔪᑦ ᐃᑲᔪᕐᓂᖃᖅᑐᑦ ᑐᓐᖓᕕᒃᓴᓕᐅᕐᓂᕐᒥᒃ ᑲᑎᒪᔾᔪᑎᖃᓂᕆᓚᐅᕐᑕᖏᓐᓄᑦ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ 
ᑲᑎᒪᕐᔪᐊᕐᓂᖃᖅᑎᓪᓗᒋᑦ. 

ᑮᓇᐅᔭᖃᖅᑎᑕᐅᓪᓗᑎᒃ ᑖᒃᑯᓄᖓ Canada Millennium Foundation,ᑯᓐᓄᑦ, ᑲᓇᑕᒥ ᑲᑎᒪᔨᕐᔪᐊᑦ ᐃᓕᓐᓂᐊᕐᓂᓕᕆᓂᕐᒧᑦ, Canadian Council 
on Learning, ᓄᓇᖃᖅᑳᖅᓯᒪᔪᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᕕᖓ, Aboriginal Learning Knowledge Centre, ᐃᓄᓐᓂᐊᓕᖓᔪᓂᒃ ᐃᓕᕆᕕᒃ 
ᒐᕙᒪᑐᖃᒃᑯᓐᓂ, Inuit Relations Secretariat, ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᑎᓪᓗᒋᑦ ᑲᒪᒋᔭᖃᓗᐊᓚᐅᕐᑐᑦ ᐱᖓᓲᔪᕐᑐᓂᒃ (6) ᑕᐃᔭᐅᔪᓂᒃ ᐅᑯᓂᖓ: 
1) ᐸᕐᓇᐃᕙᓪᓕᐊᓂᖅ, Capacity Building, 2) ᐃᓕᓐᓂᐊᕇᕈᓐᓇᕆᐊᖃᓂᖏᑦ ᐃᓕᓴᕐᑐᑦ ᒪᕐᕉᓐᓂᒃ ᐅᖃᐅᓯᖃᓗᑎᒃ, Graduating Bilingual Students, 
3) ᐱᓕᕆᖃᑎᒌᓐᓇᓱᐊᕐᓂᖅ ᐃᓕᓐᓂᐊᕐᓂᓕᕆᓂᖅ ᐱᔾᔪᑎᒋᓗᒍ, Mobilizing Our Partners in Education, 4) ᐋᖅᑭᒃᓱᐃᓂᖅ ᐃᓕᓐᓂᐊᕈᑎᒃᓴᓂᒃ ᐊᒻᒪ 
ᐃᓕᓴᐃᒍᓯᒃᓴᓂᒃ, Building Our Curriculum and Teaching Practices, 5) ᐋᖅᑭᒃᓱᐃᓂᖅ ᐃᓕᓐᓂᐊᕆᐊᒃᑲᓐᓂᕐᓂᕐᒧᑦ ᑲᔪᓯᑦᓯᐊᕈᑕᐅᔪᓐᓇᕐᑐᓂᒃ ᐊᒻᒪ , 
Building Post-Secondary Success 6) ᐱᒻᒪᕆᐅᓂᖓ ᑲᑎᕐᓱᐃᒋᐊᖃᓂᐅᑉ ᐊᒻᒪ ᑕᐅᖅᓯᖃᑦᑕᐅᑎᒋᐊᖃᓂᐅᑉ ᑐᑭᓯᒋᐊᕐᕕᒃᓴᓂᒃ.

ᑲᑎᒪᕐᔪᐊᕐᓂᕐᒥ ᑲᑎᒪᖃᑕᐅᓚᐅᕐᐳᑉ 85 ᐅᖓᑖᓄᑦ ᑎᓴᒪᓂᑦ ᑲᓇᑕᐅᑉ ᐊᕕᒃᑐᕐᓯᒪᓂᖏᓐᓂᖔᕐᑐᑦ ᐊᒻᒪ ᐅᑭᐅᕐᑕᕐᑐᒥᑦ, ᐃᓄᐃᓪᓗ ᓄᓇᓕᖏᓐᓂᑦ 
ᐊᕕᒃᑐᕐᓯᒪᔪᓂᑦ ᑲᑐᔾᔨᖃᑎᒋᖏᓐᓂᑦ, ᑲᓇᑕᐅᑉ ᒐᕙᒪᒃᑯᖏᓐᓄᑦ ᑭᒡᒐᕐᑐᕐᑏᑦ, ᐊᒻᒪ ᐊᓯᖏᓐᓂᑦ ᑲᑐᔾᔨᖃᑎᒌᓂᑦ. ᑲᑎᒪᔪᓃᖃᑕᐅᓚᐅᕆᕗᑦ ᐃᓕᓐᓂᐊᕐᓂᓕᕆᓂᕐᒧᑦ 
ᒥᓂᔅᑕᐃᑦ, ᐃᓕᓴᐃᔩᑦ, ᐊᐅᓚᑦᓯᔩᑦ, ᒪᓕᒐᒃᓴᓕᐅᕐᑏᑦ/ᐊᑐᐊᒐᒃᓴᓕᐅᕐᑏᑦ, ᐃᓄᑐᖃᐃᑦ, ᐊᓯᖏᓪᓗ ᑲᓇᑕᐅᑉ ᐊᕕᒃᑐᕐᓯᒪᓂᐊᓂᑦ ᑭᒡᒐᕐᑐᕐᑏᑦ ᐊᒻᒪ ᐅᑭᐅᕐᑕᕐᑐᒥᑦ, 
ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂᑦ ᑲᑐᔾᔨᐊᑎᒌᑦ ᑭᒡᒐᕐᑐᕐᑎᖏᑦ, ᐊᒻᒪ ᓈᓚᒋᐊᕐᑐᕐᓯᒪᔪᑦ. ᑲᑎᒪᕐᔪᐊᕐᓂᖃᖅᑎᓪᓗᒍ ᐃᒃᐱᓐᓇᓗᐊᓚᐅᕐᑐᑦ ᑲᓇᑕᒥ ᑯᐃᑉ 
ᑭᒡᒐᕐᑐᕐᑎᐊᑕ ᒥᓯᐊᓪ ᔨᓐ, Her Excellency Michaëlle Jean, ᐅᖃᐅᓯᖏᑦ ᐊᒻᒪ ᑲᑎᒪᖃᑕᐅᓚᐅᕐᓂᖓ ᐊᕕᒃᑐᕐᓯᒪᔪᑎᒍᑦ ᑲᑎᒪᔾᔪᑎᖃᖅᑎᓪᓗᒋᑦ 
ᐊᑕᐅᓯᐅᖏᑦᑐᒥᒃ ᐅᖃᐅᓯᖃᓂᒃᑯᑦ ᐃᓕᓐᓂᐊᕐᓂᓕᕆᓂᕐᒥᒃ ᐱᔾᔪᑎᖃᖅᓱᑎᒃ.  

ᑲᑎᒪᕐᔪᐊᕐᑎᓪᓗᒋᑦ, ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᒥᐊᓕ ᓴᐃᒪᓐ ᑲᑎᒪᑎᑦᓯᓚᐅᕐᑐᖅ ᐊᒥᓲᓕᖓᑎᓪᓗᒋᑦ ᑲᑎᒪᖃᑎᖃᖅᓱᑎᒃ ᒥᓂᔅᑕᐅᔪᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ ᓄᓇᕗᒻᒥ ᐊᒻᒪ ᓄᓇᑦᓯᐊᒥ, ᐊᒻᒪ ᐊᖓᔪᖅᑳᖏᓐᓂᒃ ᐃᓄᓕᕆᔨᑐᖃᒃᑯᑦ, ᐊᒻᒪ ᑭᒡᒐᕐᑐᕐᑎᓂᒃ ᒪᑭᕕᒃᑯᑦ ᑯᐊᐳᕇᓴᖓᓂ, ᑲᑎᕕᒃ 
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓂᑦ, ᓄᓇᕗᑦ ᑐᓐᖓᕕᒃᑯᓐᓂᑦ, ᐃᓄᕕᐊᓗᐃᑦ ᑲᑐᔾᔨᖃᑎᒌᖏᓐᓂᑦ, ᓚᐸᑐᐊᕐᒥ ᐃᓕᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓂᑦ, ᐊᒻᒪ 
ᐸᐅᒃᑑᑎᒃᑯᓐᓂᑦ ᑲᑎᒪᔾᔪᑎᖃᖅᓱᑎᒃ ᑐᕌᕈᒪᔭᒥᓂᒃ ᐃᓕᓐᓂᐊᕐᓂᓕᕆᓂᕐᒧᐊᖓᔪᓂᒃ ᐃᓄᓐᓄᑦ ᐊᒻᒪ ᐃᑲᔪᕐᓯᒋᐊᖃᓂᕐᒥᒃ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ 
ᐊᖏᕈᑎᒃᓴᖓᓂᒃ, Inuit Education Accord ᐊᒻᒪ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᖓᓂᒃ, National Inuit Education Strategy.

ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐃᓱᒪᒃᓴᕐᓯᐅᕈᑎᖃᕆᐊᖃᓚᐅᕐᐳᑦ ᐱᒻᒪᕆᐅᑎᑕᐅᔪᓂᒃ ᐃᓕᓐᓂᐊᓂᓕᕆᓂᕐᒧᑦ ᐃᓄᓐᓄᐊᖓᔪᓂᒃ ᑕᑯᓐᓇᕐᓗᒋᑦ 
ᑲᔪᓯᑦᓯᐊᕈᑕᐅᓯᒪᔪᑦ ᐃᓄᓐᓄᑦ ᐃᓕᓐᓂᐊᕐᑯᑦ ᓲᕐᓗ ᓯᕗᓕᐅᕐᑎᐅᓂᕐᒧᑦ, ᐃᓕᓐᓂᐊᒃᑲᓐᓂᕈᓐᓇᕐᓂᖏᓐᓄᑦ ᐃᓕᓴᐃᔩᑦ ᐃᑲᔪᕐᑕᐅᓗᑎᒃ, ᐃᓄᐃᑦ ᐅᖃᐅᓯᖏᓐᓂᒃ 
ᐃᓕᓐᓂᐊᕈᑎᖃᕈᓐᓇᕆᐊᖃᓂᕐᒧᑦ, ᓱᕈᓰᑦ ᐃᑲᔪᕐᑕᐅᔾᔪᑎᒃᓴᖏᑦ ᐃᓕᓐᓂᐊᓛᓕᕐᓗᑎᒃ ᓲᕐᓗ ᐅᖃᐅᓯᓕᕆᓂᒃᑯᑦ ᐃᑲᔪᕈᑏᑦ, ᐊᒻᒪ ᖃᐅᔨᓴᒃᑯᑦ ᐃᓄᓐᓄᐊᖓᔪᓂᒃ 
ᐃᓕᓐᓂᐊᕐᓂᓕᕆᓂᕐᒧᑦ.  

ᑎᑎᕋᖅᐅᓚᐅᕐᑐᖅ ᐃᓄᓐᓄᑦ ᐃᓕᓐᓂᐊᕐᓂᓕᕆᓂᕐᒧᑦ ᐊᖏᕈᑎ, Inuit Education Accord ᓴᖅᑭᑕᐅᓚᐅᕐᐳᖅ ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐃᓕᓐᓂᐊᕐᓂᓕᕆᓂᕐᒥᒃ 
ᐊᒻᒪ ᐃᓄᐃᑦ ᐃᓚᐅᑎᓪᓗᒋᑦ ᐊᒻᒪ ᐊᑎᓕᐅᓚᐅᕐᑕᖓ ᑕᕝᕙᓂ ᐊᕐᕌᒍᓚᐅᕐᑐᒥ ᑭᒃᑯᓕᒫᑦ ᖃᐃᒍᓐᓇᕐᑎᓪᓗᒋᑦ ᒥᓂᔅᑕᖓ ᐃᓄᓕᕆᔨᑐᖃᒃᑯᑦ ᐃᖃᓗᓐᓂ 
ᐊᐃᕆᓕ 2, 2009,ᒥ. 

ᑭᖑᓂᐊᒍᑦ ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᓐᓂᐊᕐᓂᕐᒧᑦ ᐱᓕᕆᓂᒃᑯᑦ ᐋᖅᑭᒃᓯᓂᐊᓚᐅᕐᑐᑦ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᐃᓄᐃᑦ ᑲᑎᒪᔨᒃᓴᖏᓐᓂᒃ 
ᐱᓇᓱᐊᕋᔭᕐᑎᓪᓗᒋᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᐊᒻᒪ ᓴᖅᑭᑎᕆᕙᓪᓕᐊᓂᕐᒥᒃ ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᔾᔪᓯᒃᓴᖓᓂᒃ, National Inuit 
Education Strategy. 

ᔫᓂ 2008,ᒥ, ᒪᕐᕉᒃ (2) ᑕᖅᑮᒃ ᐊᓂᒍᕐᓯᒪᓕᕐᑎᓪᓗᒋᒃ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᓚᐅᕐᑎᓪᓗᒋᑦ, ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᐊᖓᔪᖅᑳᖓ 
ᒥᐊᓕ ᓴᐃᒪᓐ ᑭᒡᒐᕐᑐᓚᐅᕐᑐᖅ ᐃᓄᓐᓂᒃ ᑲᓇᑕᐅᑉ ᒐᕙᒪᒃᑯᖏᑕ ᑲᑎᒪᕕᒡᔪᐊᕐᕕᖓᓂ, ᑲᓇᑕᐅᑉ ᐊᖓᔪᖅᑳᖓ ᓯᕗᓪᓕᕐᐹᑦᓯᐊᒥ ᒪᒥᐊᓐᓂᖃᖅᑎᓪᓗᒋ 
ᐃᓕᓐᓂᐊᕆᐊᕐᑎᐅᕙᓚᐅᕐᑐᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐃᓕᓐᓂᐊᕐᓂᓕᕆᓂᕐᒧᑦ ᑲᔪᓯᒋᐊᕐᑎᓯᒪᔭᖓ ᓴᖅᑭᑕᐅᓯᒪᕗᖅ ᑖᓐᓇ ᒪᒥᐊᓐᓂᖅ ᐊᑐᕐᑕᐅᓚᐅᕐᑎᓪᓗᒍ 
ᑲᔪᓯᑎᑦᓯᒋᐊᕈᑕᐅᓂᐊᕐᑎᓪᓗᒍ ᓄᑖᓂᒃ ᐃᓕᓐᓂᐊᕐᓂᓕᕆᓂᕐᒧᐊᖓᔪᓂᒃ ᐃᓄᓐᓄᑦ. 

“ᖄᖏᕐᑎᑦᓯᓂᐊᓕᕆᕕᑕ ᐊᕐᕌᒍᒥᒃ, ᑕᖅᑭᒥᒃ, ᓯᕿᓐᖑᔭᒥᒃ ᐅᖃᒌᓐᓇᕐᓗᑕ....ᓱᒋᐊᓪᓚᒋᐊᖃᓕᕐᐳᒍᑦ...ᐊᓯᔾᔨᕐᑐᐃᓪᓚᕆᒋᐊᖃᓕᕐᐳᒍᑦ 
ᐃᓕᓐᓂᐊᕐᓂᓕᕆᓂᕐᒥᒃ ᕿᑐᕐᖓᑦᑎᓐᓄᐊᖓᔪᓂᒃ.”  

- ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓ ᒥᐊᓕ ᓴᐃᒪᓐ, ᐅᖃᐅᓯᕆᓚᐅᕐᑕᖏᑦ ᓄᖅᑲᕆᐊᓕᕐᓱᓂ, ᑲᑎᒪᕐᔪᐊᕐᓂᖃᖅᑎᓪᓗᒋᑦ ᐃᓄᐃᑦ ᑕᐱᕇᑦ 
ᑲᓇᑕᒥ  ᐃᓕᓐᓂᐊᕐᓂᓕᕆᓂᕐᒧᑦ. 

ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᐊᖓᔪᓂᒃ ᐋᖅᑭᒃᓱᐃᕙᓪᓕᐊᓂᕐᒧᑦ ᑲᑎᒪᔨᖏᑦ, Inuit Human Resource Development 

Technical Committee (IHRDTC) 

ᐊᕐᕌᒎᓕᒫᖑᓚᐅᕐᑐᖅ ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᓚᐅᕐᑐᑦ ᐱᓕᕆᐊᒃᓴᓂᒃ, ᐋᖅᑭᒃᓱᕐᑕᐅᓯᒪᔪᓂᒃ ᒪᓕᒐᒃᓴᓕᐅᕐᓂᕐᒧᑦ ᐱᓕᕆᖃᑎᒌᒋᐊᖃᓂᕐᒧᑦ, Policy 
Collaboration Agreement ᐊᖏᖃᑎᒌᒍᑎᒋᓚᐅᕐᑕᖓ ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᓂᓕᕆᓂᕐᒧᑦ/ᐃᓅᓯᓕᕆᓂᕐᒧᓪᓗ ᐱᓕᕆᔪᓂᒃ (Department of 
Human Resources and Social Development Canada (HRSDC)) 2007-2009,ᒧᑦ ᑐᕌᖓᔪᓂᒃ. ᐃᓄᐃᑦ ᑕᐱᕇᑦ ᑲᓇᑕᒥ ᑐᓴᐅᒪᑎᑦᓯᖏᓐᓇᐅᔭᕐᐳᑦ 
ᑖᒃᑯᓂᖓ ᑲᓇᑕᒥ ᐃᖅᑲᓇᐃᔭᕐᓂᓕᕆᓂᔨᒃᑯᑦ  IHRDTC ᐱᓇᓱᐊᕐᑎᖏᓐᓂᒃ ᐱᔾᔪᑎᖃᖅᓱᑎᒃ ᐱᓕᕆᐊᒃᓴᓂᒃ ᐃᑲᔪᕈᑎᒃᓴᓂᒃ, ᐱᓕᕆᐊᒃᓴᓂᒃ ᐊᒻᒪ 
ᖃᐅᔨᓴᕐᓂᕐᒧᑦ ᑲᔪᓯᒋᐊᕐᑎᑕᐅᒋᐊᖃᖅᑐᓂᒃ ᐱᔾᔪᑎᖃᓗᑎᒃ ᐃᖅᑲᓇᐃᔮᒃᓴᓕᕆᓂᕐᒥᒃ ᐊᒻᒪ ᐃᓕᓐᓂᕈᓐᓇᕐᓂᖏᓐᓂᒃ ᐃᓄᐃᑦ ᐱᓕᒻᒪᒃᓴᕐᓂᒃᑯᑦ. ᐃᖅᑲᓇᐃᔭᒃᓴᐃᑦ 
ᒥᒃᓵᓄᑦ ᑐᑭᓯᒋᐊᕐᕕᒃᓴᐃᑦ ᐊᑐᐃᓐᓇᕈᖅᑎᑕᐅᓚᐅᕐᑐᑦ ᐱᔾᔪᑎᖃᖅᑐᑦ ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔩᑦ,  Aboriginal Human 

Resource Council (AHRC) ᐱᒋᐊᕐᑎᓯᒪᓕᕐᑕᖏᓐᓂᒃ ᐊᒻᒪ ᐱᓕᕆᐊᒃᓴᓂᒃ, ᐋᖅᑭᒃᓱᐃᕙᓪᓕᐊᓂᕐᒧᑦ ᓄᓇᖃᖅᑳᖅᓯᒪᔪᓄᐊᖓᔪᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ, 
Building Aboriginal Environmental Human Resources (BEAHR) ᐱᓕᕆᐊᖑᔪᑦ, ᑲᓇᑕᐅᑉ ᒐᕙᒪᒃᑯᖏᑕ ᐃᖅᑲᓇᐃᔭᕐᓂᓕᕆᓂᒃᑯᑦ ᖃᐅᔨᓴᕐᓂᓕᕆᓂᕐᒧᑦ 
ᑲᔪᓯᒋᐊᕐᑎᓯᒪᔭᖏᑦ, ᒪᓕᒐᐃᑦ/ᐊᑐᐊᒐᐃᑦ ᐊᒻᒪ ᐱᓕᕆᐊᖑᔪᑦ, ᐊᒻᒪ ᐊᓯᖏᑦ ᐱᒻᒪᕆᐅᔪᑦ ᑐᑭᓯᖏᐊᕐᕕᒃᓴᐃᑦ. 

ᐊᕐᕌᒎᓕᒫᖑᓚᐅᕐᑐᒥ ᐃᓄᐃᑦ ᑕᐱᕇᑦ ᑲᓇᑕᒥ ᐋᖅᑭᐅᒪᑎᑦᓯᓚᐅᕐᑐᑦ ᐸᕐᓇᐃᓂᕐᒥᒃ ᐃᓄᓐᓄᐊᒐᔪᓂᒃ ᐃᖅᑲᓇᐃᔭᕐᓂᓕᕆᓂᕐᒧᑦ ᐊᖏᕈᑕᐅᕙᓪᓕᐊᑎᓪᓗᒍ, 
Inuit Aboriginal Human Resources Development Agreement (AHRDA) ᐃᓚᐅᔪᑦ ᐃᓚᐅᓂᕐᓴᐅᖃᑦᑕᖁᓪᓗᒋᑦ ᑲᑎᒪᔪᓄᑦ ᐊᒻᒪ ᐅᖃᓕᒪᔨᖃᖁᓪᓗᒋᑦ 
ᑲᑎᒪᕐᔪᐊᕐᑐᓂ ᐊᔾᔨᒌᖏᑦᑐᓂᒃ ᐊᒻᒪ ᐃᓕᓐᓂᐊᕐᑐᓂ ᑲᑎᒪᑎᑦᓯᓂᒃᑯᑦ. ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐊᖏᕈᑎᖏᓯᒪᔭᖓᓂᒃ (AHRDA) ᐱᓕᕆᔪᑦ 
ᐃᓚᐅᓚᐅᕐᑐᑦ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᕐᔪᐊᖏᑦ ᑲᑎᒪᓂᖃᖅᑎᓪᓗᒋᑦ ᒪᓐᑐᕆᐊᓪᒥ, ᐊᐃᕆᓕ 2008,ᒍᑎᓪᓗᒍ. ᒪᐃᒥ ᐃᓄᐃᑦ 
ᑲᑎᒪᖃᑕᐅᓚᐅᕐᑐᑦ ᑲᑎᒪᑎᓪᓗᒋᑦ ᐊᓪᓚᐃᑦ, ᐊᓪᓚᖓᔪᑦ ᐊᒻᒪ ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐃᓚᐅᔪᖁᑎᖏᑦ ᑖᒃᑯᐊᓗ ᑲᓇᑕᐅᑉ ᒐᕙᒪᒃᑯᖏᑕ 
ᐃᖅᑲᓇᐃᔭᕐᓂᓕᕆᔨᖏᑦ/ᐃᓅᓯᓕᕆᔨᖏᑦ. ᐊᑕᐅᓯᕐᒥᒃ ᓂᐱᖃᓂᒃᑯᑦ ᓴᓐᖏᔪᒥᒃ ᑐᓴᕐᑎᑦᓯᓚᐅᕐᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ ᐱᔾᔪᑎᖃᖅᓱᑎᒃ 2009,ᒥ 
ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᕐᑐᓕᕆᓂᕐᒧᑦ ᐱᓕᕆᔾᔪᓯᒃᓴᓕᐅᕐᐸᓪᓕᐊᓂᖓᓂᒃ, Aboriginal Human Resource Development Strategy (AHRDS). ᐊᐅᔭᓕᒫᒥ 
ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑎᖃᖃᑦᑕᓚᐅᕐᑐᑦ ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᔨᓂᒃ (Aboriginal Affairs Directorate)  ᑲᑎᒪᖃᑎᖃᖅᓱᑎᒃ 
ᒐᕙᒪᑐᖃᒃᑯᑦ ᐃᓅᓯᓕᕆᓂᕐᒧᑦ/ᐃᖅᑲᓇᐃᔭᕐᓂᓕᕆᓂᕐᒧᓪᓗ ᐃᓚᐅᒍᑎᖃᖅᑐᓂᒃ ᐋᖅᑭᒃᓱᐃᕙᓪᓕᐊᓪᓗᑎᒃ ᐱᓕᕆᐊᒃᓴᓂᒃ. 

ᐱᓕᕆᐊᒃᓴᓂ ᐸᕐᓇᒃᑕᐅᓚᐅᕐᑐᓂ ᐊᕐᕌᒍᓃᐊᕐᑐᒧᑦ ᐱᖃᓯᐅᑎᔭᐅᓚᐅᕐᐳᑦ ᐅᑯᐊ, ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐃᑦ ᑲᑎᕐᓱᐃᒋᐊᖃᓂᕐᒧᑦ ᑐᑭᓯᒋᐊᕐᕕᒃᓴᓂᒃ 
ᐊᒻᒪ ᐋᖅᑭᒃᓯᒋᐊᖃᓂᖅ ᑲᑎᕐᓱᐃᓂᐅᒐᔭᕐᑐᒥᒃ ᑐᑭᓯᒋᐊᕐᕕᒃᓴᓂᒃ ᐱᔾᔪᑎᖃᓗᑎᒃ ᐃᖅᑲᓇᐃᔭᕐᓂᓕᕆᓂᕐᒥᒃ ᐊᒻᒪ ᐃᓕᓐᓂᐊᕐᓂᕐᒧᐊᖓᔪᓂᒃ ᐱᓕᒻᒪᒃᓴᕐᓂᒃᑯᑦ 
ᐱᓕᕆᐊᒃᓴᓂᒃ ᐊᒻᒪ ᐃᑲᔪᕈᑎᒃᓴᓂᒃ ᐊᑐᐃᓐᓇᐅᔪᒃᓴᓂᒃ ᒪᒃᑯᑦᑐᓄᑦ ᐃᓄᐃᑦ ᓄᓇᖏᑎᒍᑦ ᐊᕕᒃᑐᕐᓯᒪᔪᑎᒍᑦ. ᖃᐅᔨᓴᕐᓂᕐᒧᐊᖓᔪᖅ ᓴᖅᑭᑕᐅᓚᐅᕐᑐᑦ ᓯᑎᐱᕆ 
2008,ᒥ ᐊᒻᒪ ᑭᖑᓪᓕᕐᐹᒥ ᑎᑎᕋᖅᑕᐅᔪᑦ ᑐᓴᕈᑎᒃᓴᐃᑦ ᐱᔭᕇᖅᑕᐅᓕᕐᑐᑦ. ᖃᐅᔨᓴᕐᓂᕐᒧᑦ ᐱᓕᕆᐊᒃᓴᐃᑦ ᐱᒻᒪᕆᐊᓘᕗᑦ ᐱᔾᔪᑎᒋᓪᓗᒍ ᖃᐅᔨᒪᑦᓯᐊᕆᐊᖃᓂᖅ 
ᓇᓗᓇᖏᑦᑐᒃᑯᑦ ᐃᓄᓐᓄᐊᖓᔪᓂᒃ ᒪᒃᑯᑦᑐᓄᑦ ᐃᖅᑲᓇᐃᔮᒃᓴᓂᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ ᐊᒻᒪ ᖃᐅᔨᓴᕐᑕᐅᓯᒪᔪᑦ ᐊᑐᕐᓗᒋᑦ 2009,ᒥ ᓄᓇᖃᖅᑳᖅᓯᒪᔪᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓕᕆᔾᔪᓯᖓᑕ ᒥᒃᓵᓄᑦ ᐃᓱᒪᒋᔭᐅᓯᒪᔪᑦ ᐊᑐᕐᓗᒋᑦ ᐊᑐᕐᑐᒃᓴᐅᓂᖏᑕ ᒥᒃᓵᓄᑦ.

ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐊᖏᕈᑎᖏᓯᒪᔭᖓ, AHRDA ᐊᑐᕐᓱᒍ ᐃᓕᓴᐃᒍᓐᓇᓚᐅᕐᐳᑦ ᓄᓇᕗᒻᒥ ᓴᖅᑭᑕᐅᔪᓂᒃ AHRC,ᑯᓐᓄᑦ ᐱᔾᔪᑎᖃᖅᓱᑎᒃ 
ᐃᓕᓴᐃᓂᕐᒥᒃ ᑲᑎᒪᑎᑦᓯᓂᒃᑯᑦ ᐃᖅᑲᓇᐃᔭᕐᓂᓕᕆᓂᐅᑉ ᒥᒃᓵᓄᑦ ᕿᑎᕐᒥᐅᓂ ᓄᓇᕗᒻᒥ. ᑲᑎᒪᓂᖃᖅᑎᓪᓗᒋᑦ ᑎᑎᕋᖅᓯᒪᔪᑦ ᐊᑐᐃᓐᓇᐅᓚᐅᕐᑐᑦ 
ᐅᑯᐊ, ᐊᒻᒪᓗᕐᓯᓯᒪᔪᒃᑯᑦ ᐃᑲᔪᕈᑎᒃᓴᐃᑦ, Guiding Circles ᐅᖃᓕᒫᒐᖅ ᐊᒻᒪ ᒪᕐᕉᒃ ᐃᓄᑦᑎᑑᓕᕐᑎᒌᕐᓯᒪᔪᒃ ᐊᒻᒪ ᖃᓂᕐᐸᐅᔭᑎᑐᑦ ᐊᒻᒪ 
ᐊᑐᐃᓐᓇᕈᖅᑎᑕᐅᕙᓪᓕᐊᓕᕐᓱᑎᒃ ᐃᓄᐃᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᐱᓇᓱᐊᕐᑎᖏᓐᓄᑦ ᑎᓴᒪᓂ ᐃᓄᐃᑦ ᐊᕕᒃᑎᑐᕐᓯᒪᔪᑎᒍᑦ ᓄᓇᓕᖏᓐᓂ. ᐃᓄᐃᑦ ᑕᐱᕇᑦ 
ᑲᓇᑕᒥ ᑲᑎᒪᖃᑕᐅᖃᑦᑕᕐᓯᒪᔪᑦ ᐃᑲᔪᕐᑎᐅᓪᓗᑎᒃ ᑲᑎᒪᔨᐅᔪᓄᑦ ᐅᔭᕋᓐᓂᐊᕐᓂᓕᕆᓂᕐᒧᑦ ᑲᑎᒪᔨᖏᓐᓄᑦ, Advisory Committee of the Mining Human 
Resources Council (MiHR) ᐊᒻᒪ ᐃᑲᔪᓚᐅᕐᑐᑦ ᐋᖅᑭᒃᓱᐃᑎᓪᓗᒋᑦ ᐅᔭᕋᓐᓂᐊᕐᓂᕐᒧᑦ ᐊᑐᐊᒐᒃᓴᓂᒃ/ᒪᓕᒐᒃᓴᒥᒃ ᐅᔭᖃᓐᓂᐊᕐᓂᓕᕆᓂᕐᒧᑦ ᓄᓇᖃᖅᑳᖅᓯᒪᔪᑦ 
ᓄᓇᓕᖏᓐᓂ  (Mining Guide for Aboriginal Communities). ᐊᔾᔨᖏᑦ ᐊᒥᓱᖁᖅᑎᓯᒪᔪᑦ ᐊᑐᐊᒐᐃᑦ ᐊᑐᐃᓐᓇᖁᖅᑎᑕᐅᓛᕐᑐᑦ ᐃᓄᓐᓄᑦ, ᐃᓄᐃᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᐊᖏᕈᑎᖏᓯᒪᔭᖓᑎᒍᑦ, AHRDA.

ᔭᓄᐊᕆ 27-28, 2009,ᒥ On January 27-28, 2009 ᐃᓄᐃᑦ ᑕᐱᕇᑦ ᑲᓇᑕᒥ ᑐᓴᐅᒪᑎᑦᓯᖏᓐᓇᐅᔭᕐᐳᑦ ᑖᒃᑯᓂᖓ ᑲᓇᑕᒥ ᐃᖅᑲᓇᐃᔭᕐᓂᓕᕆᓂᔨᒃᑯᑦ, 
IHRDTC ᑲᑎᒪᑎᑦᓯᓂᖃᓚᐅᕐᑐᑦ ᐱᔾᔪᑎᒋᓪᓗᒍ ᐸᕐᓇᐃᒋᐊᖃᓂᖅ ᐱᓕᕆᔾᔪᓯᒃᓴᖅ ᐃᖅᑲᓇᕐᔭᕐᓂᓕᕆᓂᕐᒧᑦ ᒪᓐᑐᕆᐊᓪᒥ. ᓄᓇᖃᖅᑳᖅᓯᒪᔪᓄᑦ 
ᐃᖅᑲᓇᐃᔭᕐᑐᓕᕆᓂᕐᒧᑦ ᐋᖅᑭᒃᓱᐃᕙᓪᓕᐊᓂᕐᒧᑦ ᐱᓕᕆᔾᔪᓯᐅᔪᖅ, Aboriginal Human Resource Development Strategy ᐃᓱᓕᓐᓂᖃᓛᓕᕐᒪᑦ, ᐃᓄᐃᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᐊᖏᕈᑎᒋᓯᒪᔭᖓᑎᒍᑦ ᐱᓕᕆᐊᖃᕆᐊᕐᓯᒪᓕᕐᑐᑦ ᐋᖅᑭᒃᓱᐃᕙᓪᓕᐊᓂᕐᒥᒃ ᐱᓕᕆᔾᔪᓯᒃᓴᒥᒃ ᐸᕐᓇᐃᕙᓪᓕᐊᓂᕐᒧᑦ ᓄᑖᒥᒃ. 

ᐊᖏᔪᒻᒪᕆᒻᒥᒃ ᐱᕙᓪᓕᕐᓂᖃᓚᐅᕐᐳᑦ ᒪᕐᔨ 2-3,ᒥ ᐃᖃᓗᓐᓂ, ᓄᓇᕗᒻᒥ. ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᕐᔪᐊᖏᑦ, Aboriginal 
Human Resource Council ᑲᑎᒪᑎᑦᓯᓂᖃᓚᐅᕐᒪᑕ ᑕᐃᔭᐅᔪᒥᒃ, “Northern Workforce Connex” ᑲᑎᒪᒍᑕᐅᑎᓪᓗᒍ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᐃᖅᑲᓇᐃᔭᕐᑎᓄᑦ ᐊᒻᒪ ᐃᖅᑲᓇᐃᔭᕐᓂᓕᕆᔨᓄᑦ ᓄᓇᖃᖅᑳᖅᓯᒪᔪᑦ ᑲᑎᒪᔾᔪᑎᖃᖅᓱᑎᒃ ᖃᓄᖅ ᐋᖅᑭᒋᐊᕐᑐᒃᓴᐅᒻᒪᖔᖅ ᐃᖅᑲᓇᐃᔭᕐᓴᓕᕆᓂᖅ ᐊᒻᒪ 
ᐃᓕᓐᓂᐊᕐᓂᓕᕆᓂᖅ ᐱᓕᒻᒪᒃᓴᕐᓂᒃᑯᑦ ᐅᑭᐅᕐᑕᕐᑐᒥ. ᑕᒪᓐᓇ ᑲᑎᒪᓂᖅ ᑲᔪᓯᑦᓯᐊᓚᐅᕐᑐᖅ ᐱᕕᒃᓴᖃᕕᐅᓚᐅᕐᒪᑦ ᐅᖃᐅᓯᖃᕈᓐᓇᕆᐊᖅ ᐃᓱᒫᓗᒍᑕᐅᔪᓂᒃ 
ᐅᓪᓗᒥ ᐊᒻᒪ ᕿᓂᕆᐊᖅ ᐋᖅᑭᒋᐊᕈᑕᐅᔪᓐᓇᕐᑐᓂᒃ. ᑲᑎᒪᔪᑦ ᐋᖅᑭᒃᓱᐃᓚᐅᕐᒥᔪᑦ ᐱᓂᐊᕐᓂᕆᓂᐊᕐᑕᒥᓂᒃ ᖃᓄᖅ ᐱᓕᕆᔪᒃᓴᐅᓂᕐᒥᓂᒃ ᐋᖅᑭᒃᓯᒋᐊᕐᓂᒃᑯᑦ 
ᐱᐅᓂᕐᓴᒧᑦ ᐋᖅᑭᒃᓱᐃᕙᓪᓕᐊᓂᒃᑯᑦ ᓱᒃᑲᔪᐊᓘᖏᑦᑑᒐᓗᐊᓂᒃ ᑲᑐᔾᔨᖃᑎᒌᑎᒍᑦ ᐃᑲᔪᕈᓐᓇᕋᔭᕐᒪᑕ ᑭᒃᑯᑐᐃᓐᓇᕐᓂᒃ ᐃᓕᓐᓂᐊᕆᐊᖅ ᐱᓕᒻᒪᒃᓴᕐᓂᒃᑯᑦ ᐊᒻᒪ 
ᐃᖅᑲᓇᐃᔮᕋᓱᐊᕐᑐᓂᒃ ᕿᓂᕐᑐᖃᖅᑎᓪᓗᒍ. 

ᐃᓚᒋᔭᐅᑎᓪᓗᒍ ᐃᖅᑲᓇᐃᔭᕐᓂᓕᕆᓂᕐᒧᑦ ᐋᖅᑭᒃᓱᐃᓂᕐᒧᑦ ᓄᑖᓂᒃ ᒪᓕᒐᒃᓴᒥᒃ ᕿᒥᕐᕈᓂᒃᑯᑦ, ᑖᒃᑯᐊ ᒐᕙᒪᑐᖃᒃᑯᑦ ᐃᓅᓯᓕᕆᓂᕐᒧᑦ/ᐃᖅᑲᓇᐃᔭᕐᓂᓕᕆᓂᕐᒧᓪᓗ 
ᑲᑎᒪᔨᕐᔪᐊᖏᑦ, HRSDC ᓴᖅᑭᑎᑦᓯᓚᐅᕐᑐᑦ ᒪᕐᕈᐃᓐᓂᒃ ᖃᐅᔨᓴᕈᑕᐅᕙᓪᓕᐊᒐᔭᕐᑐᓂᒃ ᓂᕈᐊᕐᓯᓪᓗᑎᒃ ᓄᓇᖃᖅᑳᖅᓯᒪᔪᑦ ᐊᖏᕈᑎᒋᓯᒪᔭᖏᑎᒍᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ Aboriginal AHRDA ᐱᓕᕆᖃᑕᐅᔪᓂᒃ. ᒪᕐᕉᒃ ᐃᓄᐃᑦ ᑲᑐᔾᔨᖃᑎᒌᖏᑦ ᕿᒥᕐᕈᔭᐅᓯᒪᔪᑦ. ᐃᓄᐃᑦ ᑕᐱᕇᑦ ᑲᓇᑕᒥ ᐃᓚᐅᓚᐅᕐᑐᑦ 
ᑕᒪᑐᒥᖓ ᐱᓕᕆᐊᖃᖅᑎᓪᓗᒋᑦ ᑖᒃᑯᐊ Evaluation Advisory Committee ᐊᒻᒪ ᐃᓄᐃᑦ ᐱᓕᕆᖃᑕᐅᔪᑦ AHRDA,ᑯᑎᒍᑦ ᑐᓴᕐᑎᑕᐅᓪᓗᑎᒃ ᓄᑕᐅᓕᕐᓯᒪᔪᓂᒃ 
ᑖᒃᑯᓄᖓ HRSDC Strategic Analysis, Audit and Evaluation ᐱᓕᕆᕕᐅᔪᒥᑦ. 

ᐅᑯᐊ ᑕᕝᕙ ᐊᑖᓃᑦᑐᑦ ᓱᓕᕆᓚᐅᕐᑕᖏᑦ ᐅᔾᔨᕐᓇᓗᐊᓚᐅᕐᑐᑦ 2008-2009,ᒥ:

ᐃᓄᐃᑦ, ᐊᓪᓚᐃᑦ, ᐊᓪᓚᖓᔪᓪᓗ ᐃᖅᑲᓇᐃᔭᕐᓂᓕᕆᕐᒧᑦ ᐱᓕᕆᔪᑦ HRDA,ᓄᑦ ᐊᒻᒪ ᒐᕙᒪᑐᖃᒃᑯᑦ ᐃᖅᑲᓇᐃᔭᕐᓂᓕᕆᓂᕐᒧᑦ/��
ᐃᓅᓯᓕᕆᓂᕐᒧᑦ HRSDC,ᒧᑦ ᐱᓕᕆᔪᑦ ᑲᑎᒪᓂᖃᓚᐅᕐᑐᑦ ᒪᐃ, 2008,ᒥ 

ᑲᑎᒪᔩᑦ, BEAHR Steering Committee, ᑲᑎᒪᓚᐅᕐᑐᑦ ᒪᐃ 2008,ᒥ��

ᓄᓇᖃᖅᑳᖅᓯᒪᔪᓄᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᕐᔪᐊᑦ, Aboriginal Human Resource Council Board of Directors ��
ᑲᑎᒪᓂᖃᓚᐅᕐᑐᑦ, ᔫᓂ 2008,ᒥ ᐃᖃᓗᓐᓂ, ᓄᓇᕗᑦ

ᑖᒃᑯᐊ IHRDTC,ᑯᑦ ᐱᓕᕆᔾᔪᓯᒃᓴᓕᕆᓂᕐᒥᒃ ᐸᕐᓇᐃᓂᕐᒧᑦ ᐱᔾᔪᑎᖃᖅᑐᓂᒃ ᑲᑎᒪᑎᑦᓯᓚᐅᕐᐳᑦ ᔭᓄᐊᕆ 2009,ᒥ ᒪᓐᑐᕆᐊᓪᒥ, ᑯᐸᐃᒃ ��

BEAHR,ᑯᑦ ᑲᑎᒪᔨᕈᓯᖏᑦ ᑲᑎᒪᓚᐅᕐᑐᑦ ᕕᕗᐊᕆ 2009,ᒥ��

ᓄᓇᕗᒻᒥ ᐃᖅᑲᓇᐃᔭᕐᓂᓕᕆᔨᒃᑯᑦ, Nunavut Workforce Connex ᒪᕐᔨ 2009,ᒥ ᑲᑎᒪᓂᖃᓚᐅᕐᑐᑦ ᐃᖃᓗᓐᓂ, ᓄᓇᕗᑦ ��

ᕚᓐᑯᕙᒥ 2010,ᖑᓕᕐᐸᑦ ᐱᓐᖑᐊᕕᔾᔪᐊᓂᖅ ᐊᒻᒪ ᑎᒥᒃᑯᑦ ᐊᔪᕈᑎᓖᑦ ᐱᓐᖑᐊᕕᔾᔪᐊᕐᓂᖓ 
ᐅᑭᐅᒃᑯᑦ 

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᑲᓇᑕᒥ ᐃᓄᐃᑦ ᑲᑎᒪᔨᖏᑦ ᐸᕐᓇᐃᓂᕐᒧᑦ ᕚᓐᑰᕙᒥ 2010,ᖑᓕᕐᐸᑦ ᐱᓐᖑᐊᕕᔾᔪᐊᕈᒫᕐᓂᕐᒧᑦ, (National Inuit Committee 
on Vancouver 2010 (NICoV)) ᐱᓕᕆᐊᕆᔭᒥᓂᒃ ᑲᔪᓯᑎᑦᓯᒋᐊᕐᑐᒻᒪᕆᐅᓚᐅᕐᐳᑦ ᐊᕐᕌᓂ ᐃᓄᐃᑦ ᐃᓚᐅᖃᑕᐅᒋᐊᖃᓂᖓ ᐱᔾᔪᑎᒋᓪᓗᒍ ᕚᓐᑰᕙᒥ 2010,ᒥ 
ᐱᓐᖑᐊᕕᒡᔪᐊᓕᕐᐸᑕ ᐊᒻᒪ ᑎᒥᒃᑯᑦ ᐊᔪᕈᑎᖃᖅᑐᑦ ᐱᓐᖑᐊᕐᑎᓪᓗᒋᑦ ᐅᑭᐅᒃᑯᑦ. ᐃᓄᐃᑦ ᓴᖅᑭᔮᕐᓯᒪᓂᖓ ᑕᕝᕘᓇ ᓴᓐᖏᓯᒪᕗᖅ ᐱᓕᕆᖃᑎᖃᖅᓱᑎᒃ 
ᐅᑯᓂᖓ, Four Host First Nations (FHFN) ᐊᒻᒪ ᕚᓐᑯᕙᒥ ᐱᓐᖑᐊᕕᒡᔪᐊᕐᓂᕐᒧᑦ ᐸᕐᓇᐃᔨᓂᒃ 2010,ᒧᑦ ᐱᓐᖑᐊᓛᕐᓂᕐᒧᑦ ᐊᒻᒪ ᑎᒥᒃᑯᑦ ᐊᔪᕈᑎᖃᖅᑐᑦ 
ᐅᑭᐅᒃᑯᑦ ᐱᓐᐊᖑᓛᕐᓂᖓᓄᑦ ᐊᒻᒪ ᑐᓐᖓᓱᒃᑎᑕᐅᑦᓯᐊᕐᓯᒪᔪᑦ ᐱᓐᖑᐊᖃᑕᐅᒐᔭᕐᓗᑎᒃ. ᓇᓗᓇᖏᑦᓯᐊᕐᐳᖅ, ᑲᓇᑕᒥ ᐱᓐᖑᐊᕕᔾᔪᐊᓕᕐᐸᑕ ᓴᖅᑭᔮᕈᑕᐅᒐᔭᕐᒪᑦ 
ᓯᕗᓪᓕᕐᐹᑦᓯᐊᒥ ᓄᓇᖃᖅᑳᖅᓯᒪᔪᑦ ᐃᓕᖅᑯᓯᖓᓂᒃ/ᐱᖅᑯᓯᖓᓂᒃ ᐱᓐᖑᐊᕐᕕᔾᔪᐊᕐᓂᒃᑯᑦ ᑲᔪᖏᖅᓱᐃᖃᑕᐅᓗᑎᒃ.  

ᑲᓇᑕᒥ ᐃᓄᐃᑦ ᐸᕐᓇᐃᔨᖏᑦ ᕚᓐᑯᕙ 2010,ᒧᑦ, (NICoV), ᐅᖃᐅᓯᐅᓯᒪᔪᖅ ᐅᓛᓂ, ᓴᖅᑭᑕᐅᓚᐅᕐᒪᑕ ᐊᕐᕌᒍᒋᓚᐅᕐᑕᑦᑎᓐᓂ. ᑖᒃᑯᐊ NICoV,ᑯᑦ ᐸᕐᓇᐃᔨᐅᔪᑦ 
ᑭᒡᒐᕐᑐᕐᑎᖃᖅᑐᑦ ᑕᒪᐃᓐᓂᑦ ᐃᓄᐃᑦ ᓄᓇᑖᕆᓯᒪᔭᖏᑎᒍᑦ ᑲᑐᔾᔨᖃᑎᒌᓂᑦ ᐊᒻᒪ ᑲᓇᑕᒥ ᓯᓚᕐᔪᐊᒥᓗ ᐱᓕᕆᖃᑕᐅᔪᓂᒃ.  

2010,ᒥ ᐱᓕᕆᐊᒃᓴᐃᑦ ᑲᒪᒋᔭᐅᓯᒪᔪᑦ ᑲᓇᑕᒥ ᐃᓄᐃᑦ ᑕᐱᕇᒃᑯᖏᓐᓄᑦ ᐊᒻᒪ NICoV,ᑯᓐᓄᑦ ᐱᓕᕆᖃᑎᖃᖅᓱᑎᒃ FHFN,ᑯᓐᓂᒃ ᐊᒻᒪ ᕚᓐᑯᕙᒥ 
ᐸᕐᓇᐃᔨᐅᔪᓂᒃ, VANOC,ᑯᓐᓂᒃ ᐊᕐᕌᒍᖓᓂ 2008-2009,ᒥ ᐅᑯᓂᖓ ᐱᓕᕆᐊᖃᓚᐅᕐᑐᑦ:

ᐋᖅᑭᒃᓯᖃᑎᒌᓚᐅᕐᑐᑦ ᑐᑭᓯᐊᖃᑦᑕᐅᑎᓂᒃᑯᑦ ᐊᖏᖃᑎᒌᒍᑎᒥᒃ ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ ᑎᓴᒪᑦ ᐊᓪᓚᐃᑦ ᑐᓐᖓᓱᒃᑎᑦᓯᔨᖏᑦ, ��
Four Host First Nations, ᓯᕗᓪᓕᕐᐸᐅᑎᓪᓗᒍ ᐃᓄᓐᓄᑦ ᐃᓚᒍᓐᓇᐅᑎᒋᓂᐊᕐᑎᓪᓗᓂᐅᒃ 

ᑕᐃᔭᐅᒍᓯᖓ ᐃᓄᐃᑦ ᐃᓚᐅᓂᖓᑕ ᐋᖅᑭᒃᑕᐅᓚᐅᕐᑐᖅ ᐃᒪᐃᓕᖓᑎᓪᓗᒍ, “ᓯᓚᕐᔪᐊᒥᐅᓂᒃ ᑕᑯᑎᑦᓯᓂᖅ ᐃᓄᓐᓂᒃ ᐃᓄᒃᓲᑉ ��
ᑐᓄᐊᓂᑦ”,“Showing the World the People Behind the Inukshuk”

ᐱᓇᓱᐊᖃᑎᖃᖅᓱᑎᒃ ᐃᓄᐃᑦ ᓄᓇᖏᓐᓂ ᐊᕕᒃᑐᕐᓯᒪᔪᓂᒃ ᐋᖅᑭᒃᓱᐃᓚᐅᕐᑐᑦ, ᑎᑎᕋᖅᓯᒪᔪᓂᒃ ᑐᓂᔭᐅᑎᓪᓗᒋᑦ ᑕᐃᕕᑦ ᐋᑦᑭᓐ ��
ᐱᓕᕆᕕᐊᓄᑦ, David Atkins Enterprises ᐱᔾᔪᑎᖃᖅᑐᑦ ᒪᑐᐃᕐᓯᒋᐊᖃᓂᕐᒥᒃ ᐊᒻᒪ ᒪᑐᓯᒋᐊᖃᓂᕐᒥᒃ ᐱᓐᖑᐊᕕᒡᔪᐊᕐᓂᕐᒥᒃ

ᐃᓄᐃᑦ ᓴᓇᐅᒐᖏᓐᓂᒃ ᓴᖅᑭᔮᕐᑎᑦᓯᒍᓐᓇᕐᓂᕐᒥᒃ ᑲᔪᓯᑎᑦᓯᓚᐅᕐᑐᑦ ᕚᓐᑯᕙᒥ 2010,ᒥ ᓴᖅᑭᔮᕐᑎᑦᓯᐅᓛᕐᑐᒃᑯᑦ, ��
ᐊᖏᖃᑎᒌᒍᑎᒋᔭᐅᓚᐅᕐᓱᓂᓗ ᐱᓕᕆᖃᑎᒌᒋᐊᖃᓂᖏᓐᓄᑦ ᓄᓇᖃᖅᑳᖅᓯᒪᔪᑦ ᓴᓇᓐᖑᐊᒐᖏᑦ ᐱᔾᔪᑎᒋᓪᓗᒋᑦ ᓴᖅᑭᔮᕐᑎᑕᐅᓕᕐᐸᑕ

ᐃᑲᔪᓚᐅᕐᑐᑦ ᐊᑎᓕᐅᕆᐊᑦᖅ ᐃᓄᓐᓂᒃ ᑎᑎᕋᐅᔭᕐᑎᓂᒃ ᑲᑎᕐᓱᕐᑕᐅᓯᒪᓂᐊᕐᑐᓂᒃ ᐸᕐᓇᐃᔨᓄᑦ ᕚᓐᑯᕙᒥ ��

ᑐᓂᓯᓚᐅᕐᑐᑦ ᐊᔾᔨᐅᖏᑦᑐᓂᒃ ᐃᓄᓐᓂᑦ, Inuit Ringtones,ᓂᒃ FHFN,ᑯᓐᓄᑦ. ᑖᒃᑯᐊ ᑐᓂᔭᖏᑦ ᐊᑐᐃᓐᓇᐅᓛᕐᑐᑦ ᓯᓚᕐᔪᐊᒥᐅᓄᑦ ��
2010,ᒥ ᐱᓐᖑᐊᕕᒡᔪᐊᓕᕐᐸᑕ ᐅᑭᐅᒃᑯᑦ — ᑕᑯᒃᓴᐅᑎᑕᐅᓛᕐᑎᓪᓗᒋᑦ ᐃᓄᐃᑦ ᐃᓕᖅᑯᓯᖓ ᓯᓚᕐᔪᐊᒥᐅᓄᑦ

ᐃᑲᔪᓚᐅᕐᑐᑦ ᐃᓄᓐᓂᒃ ᑕᑯᓐᓇᕐᑎᑦᓯᔨᒃᓴᓂᒃ ᐱᓐᖑᐊᕐᓗᑎᒃ ᑕᕝᕙᓂ ᕚᓐᑯᕙᒥ ᐱᓐᖑᐊᕐᑐᒃᓴᓂᒃ ᑲᑎᕐᓱᐃᕕᒻᒥ ᐋᖅᑭᒃᓱᐃᓂᐊᕐᑎᓪᓗᒋᑦ ��
ᑕᑯᓐᓇᕐᑎᑦᓯᔨᐅᒐᔭᕐᑐᓂᒃ 

ᑲᔪᖏᕐᓱᐃᓚᐅᕐᑐᑦ ᑕᐃᔭᐅᔪᒥᒃ, Find Your Passion in Sport Program, ᖁᕕᐊᒋᔭᖃᒻᒪᕆᒋᐊᕆᑦ ᐱᓐᖑᐊᕐᓂᕐᒥᒃ/ᕿᑎᓐᓂᕐᒥᒃ, ��
ᓂᕈᐊᕐᓯᒍᑕᐅᓪᓗᓂ ᐃᓄᕕᐊᓗᒻᒥᒃ ᐱᓐᖑᐊᕐᑎᒥᒃ ᓴᖅᑭᔮᕐᓂᐊᕐᑎᓪᓗᒍ 2010,ᒥ ᐱᓐᖑᐊᕕᔾᔪᐊᓕᕐᐸᑕ ᐊᔾᔨᓐᖑᐊᑎᒍᑦ ᐊᑭᓐᓇᒦᑦᑐᒃᓴᐅᓗᓂ. 
ᑖᒃᑯᐊ ᐅᔾᔨᓐᖑᐊᑦ ᐅᔾᔨᒌᑦᑐᑦ, ᐃᓚᒋᓕᐅᑎᔭᐅᓯᒪᔪᖅ ᐃᓕᓴᐅᑎᑎᒍᑦ, ᐊᒻᒪ ᑐᓂᐅᖅᑲᖅᑕᐅᓯᒪᔪᑦ ᐃᓕᓴᕐᕕᓕᒫᓄᑦ ᑲᓇᑕᒥ

ᐋᖅᑭᒃᓱᐃᓪᓗᑎᒃ, ᐱᓕᕆᖃᑎᖃᖅᓱᑎᒃ ᕚᓐᑯᕙᒥ ᐸᕐᓇᐃᔨᓂᒃ ᐊᒻᒪ FHFN,ᑯᓐᓂᒃ ᐸᕐᓇᐃᓯᒪᔪᑦ 7,ᓂᒃ ᐃᓄᓐᓂᒃ ᐊᔾᔭᕐᓯᒐᖃᑦᑕᕋᔭᕐᑐᓂᒃ ��
ᐃᑯᒪᒥᒃ (13-30 ᐊᕐᕌᒍᖃᓗᑎᒃ) ᐃᓚᒋᔭᐅᓗᑎᒃ ᕚᓐᑯᕙᒥ 2010,ᒥ ᐱᓐᖑᐊᕕᔾᔪᐊᕐᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᐊᔾᔭᕐᓯᖃᑕᐅᓂᖏᑎᒍᑦ 
ᐃᑯᒪᔪᒥᒃ. ᐊᒻᒪ ᑲᔪᓯᑎᑦᓯᓚᐅᕐᑐᑦ ᐱᓕᕆᐊᒃᓴᓂᒃ ᐃᑲᔪᕈᑎᒃᓴᐅᓇᓱᐊᕐᑐᓂᒃ ᐃᓄᐃᑦ ᒪᒃᑯᑦᑐᑦ ᓯᓚᑐᓂᕐᐸᐅᒍᓐᓇᐅᑎᒃᓴᖏᓐᓄᑦ 

ᐱᓇᓱᐊᖃᑎᖃᓚᐅᕐᑐᑦ ᕚᓐᑯᕙᒥ ᐸᕐᓇᐃᔨᓂᒃ ᐊᒻᒪ FHFN,ᑯᓐᓂᒃ ᐋᖅᑭᒃᓱᐃᑎᓪᓗᒋᑦ ᐱᐊᓱᓂᒃ ᐃᓄᓐᓂᒃ ᐊᔾᔭᕐᓯᖃᑕᐅᔪᒃᓴᓂᒃ ᐃᑯᒪᒥᒃ ��
ᕚᓐᑯᕙᒥ 2010,ᒥ ᐱᓐᖑᐊᕕᒡᔪᐊᓕᕐᐸᑕ, ᓇᓪᓕᑭᑕᕐᓗᑎᒃ ᐊᔾᔭᕐᓯᑲᑕᑦᑎᓪᓗᒋᑦ ᓯᓚᕐᔪᐊᒥᐅᑦ. ᐃᓄᐃᑦ ᒪᒃᑯᑦᑐᑦ (19-25 ᐊᕐᕌᒍᖃᖅᑐᑦ) 
ᓂᕈᐊᕐᑕᐅᔪᑦ ᐊᐅᓪᓚᕋᔭᕐᑐᑦ ᐊᔾᔭᕐᓯᒋᐊᕐᑐᕐᓗᑎᒃ ᐱᓐᖑᐊᕕᒡᔪᐊᕐᓂᕐᒥᒃ ᐃᓕᑕᖅᓯᐅᑎᒥᒃ ᐃᑯᒪᒥᒃ, ᐊᒻᒪ ᐅᓪᓚᒃᔭᕐᑐᑦ ᑎᓕᔭᐅᓯᒪᓂᖓ 
ᒪᓕᓪᓗᒍ

ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᓐ ᐅᖃᓕᒪᑎᑕᐅᓚᐅᕐᑐᖅ ᒪᑐᐃᕐᑕᐅᑎᓪᓗᒍ 2010,ᒥ ᓄᓇᖃᖅᑳᖅᓯᒪᔪᑦ ��
ᐃᓂᖃᖅᑎᑕᐅᓂᕆᖓᔭᕐᑕᖓ, ᑕᐃᔭᐅᓂᖃᕋᔭᕐᓗᓂ ᐃᓄᐃᑦ ᐅᓪᓗᖓ, Inuit Themed Day ᓴᖅᑭᔮᕐᑎᑕᐅᒐᔭᕐᑎᓪᓗᒍ ᕚᓐᑯᕙᒥ 2010,ᒥ 
ᐱᓐᖑᐊᕕᒡᔪᐊᓕᕐᐸᑕ ᐅᑭᐅᒃᑯᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᖃᑎᖃᓚᐅᕐᑐᑦ ᐃᓄᐃᑦ ᓄᓇᓕᖏᓐᓂᒃ ᐊᕕᒃᑐᕐᓯᒪᔪᓂ ᓂᕈᐊᕐᓯᑎᓪᓗᒋᑦ ᐃᓄᓐᓂᒃ ᓴᓇᓐᖑᐊᕐᑎᓂᒃ, ��
ᐊᒥᐊᕐᑎᓂᒃ, ᑎᑎᕋᐅᔭᕐᑎᓂᒃ, ᐊᒻᒪ ᐊᓯᖏᓐᓂᒃ ᐃᓄᐃᑦ ᓄᓇᓕᖏᓐᓂᑦ ᑎᓴᒪᓂᑦ ᐅᐸᑦᓯᒪᒐᔭᕐᑐᓂᒃ 2010,ᒥ ᐱᓐᖑᐊᕕᒡᔪᐊᕐᓂᖃᖅᑎᓪᓗᒋᑦ 
ᐅᑭᐅᒃᑯᑦ. ᖁᓖᑦ ᓴᓇᖑᐊᕐᑏᑦ ᖃᓄᑐᐃᓐᓇᖅ ᑲᓐᑐᕌᕐᑎᑕᐅᓯᒪᔪᑦ ᓴᓇᖁᔭᐅᓪᓗᑎᒃ ᒪᕐᕉᓐᓂᒃ ᐊᑐᓂᑦ. ᐊᑕᐅᓯᖅ ᑎᑎᕋᐅᔭᕐᓯᒪᔪᖅ 
ᓴᖅᑭᔮᕐᑎᑕᐅᒐᔭᕐᑐᖅ ᐱᓐᖑᐊᕕᒡᔪᐊᕐᑐᓂ ᐊᒻᒪ ᐊᓯᖏᑦ ᑮᓇᐅᔭᓕᐅᕈᑕᐅᔭᒐᔭᕐᑎᓪᓗᒍ ᐅᒍᓯᑎ 2009,ᒥ. ᑎᑎᕋᐅᔭᕐᑏᑦ ᓴᓇᓐᖑᐊᕐᑏᑦ 
ᐊᔾᔨᒌᖏᑦᑐᓂᒃ ᐊᐅᓪᓚᕋᔭᕐᑐᑦ ᕚᓐᑯᕙᒧᑦ ᓂᐅᕕᐊᒃᓴᐅᒍᓐᓇᕐᓂᖏᓐᓂᒃ ᓴᖅᑭᔮᕐᑎᑦᓯᓗᑎᒃ ᐊᒻᒪ ᓂᐅᕕᕋᕐᑕᐅᔪᓐᓇᕐᓂᐊᕐᑎᓪᓗᒋᑦ 
ᐅᑭᐊᒃᓵᒍᓕᕐᐸᑦ. ᓄᓇᓖᑦ ᐊᕕᒃᑐᕐᓯᒪᓂᓕᒫᖏᓐᓂᑦ ᐊᑐᓂᑦ ᓂᕈᐊᕐᓯᓚᐅᕐᑐᑦ ᐊᒻᒪ ᓴᖅᑭᑕᐅᒐᔭᕐᑎᓪᓗᒋᑦ ᐊᑐᕐᓗᑎᒃ  ᐅᖅᑯᕐᒥᐅᑯᓐᓂᒃ 
ᐊᖏᔪᐊᓗᒻᒥᒃ ᓴᓇᒍᑕᐅᔪᓐᓇᕐᒪᑦ ᓄᕕᕐᓴᕐᓂᒃᑯᑦ. ᑖᕝᕙᓂ ᓄᕕᕐᓴᕐᑕᐅᒐᔭᕐᑐᒥ ᐃᓕᐅᕋᐃᒐᔭᕐᑐᑦ ᐊᔾᔨᒌᖏᑦᑐᓂᒃ ᓄᓇᓖᑦ 
ᐊᕕᒃᑐᕐᓯᒪᓂᖏᓐᓂᒃ ᓄᕕᕐᓴᕐᑕᐅᔪᒧᑦ ᐊᒻᒪ ᑕᐃᒪᐃᓕᖓᐃᓐᓇᓕᕋᔭᕐᑎᓪᓗᒋᑦ ᑕᐃᑲᓂ Richmond Oval,ᖓᓂ ᕚᓐᑰᕙᒥ, ᐱᒋᐊᕐᕕᐅᒐᔭᕐᑐᒥ 
ᖁᐊᓴᕐᓗᑎᒃ ᓱᒃᑲᓕᐅᑎᔪᓄᑦ.

ᐃᓄᐃᑦ ᑕᐱᕇᑦ ᑲᓇᑕᒥ ᐊᒻᒪ NICoV,ᑯ ᐱᓕᕆᖃᑎᖃᓚᐅᕐᕆᕗᑦ ᕚᓐᑯᕙᒥ ᐸᕐᓇᐃᔨᐅᔪᓂᒃ ᐊᒻᒪ  FHFN,ᑯᓐᓂᒃ ᐱᔾᔪᑎᖃᖅᑎᓪᓗᒋᑦ ��
ᐃᓄᓐᓂᒃ ᑕᑯᒃᓴᐅᖃᑦᑕᕋᔭᕐᑐᓂᒃ ᐱᓐᖑᐊᕐᑎᐅᓗᑎᒃ 2009,ᒥ ᐃᓕᖅᑯᓯᖃᑎᒌᖏᑦᑐᓂᒃ ᑕᑯᒃᓴᐅᕕᒻᒥ, ᖁᕕᐊᓱᒍᑎᖃᓗᑎᒃ 
ᓴᓇᖑᐊᕐᓂᕐᓂᒃ ᐊᒻᒪ ᐃᓕᖅᑯᓯᓂᒃ ᐊᒻᒪ ᐱᓕᕆᖃᑎᖃᕋᓗᑎᒃ 2010,ᒥ ᐅᑭᐅᒃᑯᑦ ᐱᓐᖑᐊᕐᓂᐅᒐᔭᕐᑐᒧᑦ ᐸᕐᓇᐃᓂᒃᑯᑦ. 25,ᖑᔪᑦ ᐃᓄᐃᑦ 
ᐱᓐᖑᐊᕐᑏᑦ ᐃᓚᐅᓚᐅᕐᐳᑦ ᑲᑎᒪᔾᔪᑎᖃᖅᑎᓪᓗᒋᑦ ᓴᖅᑭᔮᕐᑐᒃᓴᓂᒃ Talking Stick Festival,ᑯᑦ ᐊᒻᒪ ᐱᓐᖑᐊᕐᑎᑕᐅᒐᔭᕐᑐᑦ ᕚᓐᑯᕙᒥ 
ᐱᓐᖑᐊᕕᒡᔪᐊᕐᓂᖅ ᒪᑐᐃᓕᕐᐸᑦ ᒥᒃᓵᓄᑦ.

ᐅᐱᒍᓱᒻᒪᕆᑉᐳᑦ ᐃᓄᐃᑦ ᐱᓕᕆᖃᑕᐅᒋᐊᖅ FHFN,ᑯᓐᓄᑦ ᐊᒻᒪ ᕚᓐᑯᕙᒥ ᐱᓐᖑᐊᕕᒡᔪᐊᕐᓂᐅᒐᔭᕐᑐᒧᑦ ᐸᕐᓇᐃᔨᓄᑦ ᑲᑎᒪᔨᓄᑦ, VANOC ᖃᓪᓕᓕᕐᑎᓪᓗᒍ 
ᐱᓐᖑᐊᕕᒡᔪᐊᕐᓂᐅᓛᕐᑐᖅ. ᐱᓇᓱᐊᕋᒃᓴᐃᑦ ᑕᖅᑭᐅᓂᐊᕐᑐᓂ ᐸᕐᓇᒃᑕᐅᓂᐊᕐᐅᑦ ᐃᓄᓐᓄᑦ ᐃᓚᐅᒐᔭᕐᑐᓄᑦ 2010,ᒥ ᐱᓐᖑᐊᕕᒡᔪᐊᓕᕐᒥᑉᐸᑕ ᐱᔾᔪᑎᖃᓗᑎᒃ. 
ᓂᕆᐅᑉᐳᑦ ᐃᓄᐃᑦ ᓴᖅᑭᔮᕐᑎᑦᓯᓯᐊᓛᕐᓂᖏᓐᓂᒃ ᐃᓕᖅᑯᓯᒥᓂᒃ 2010,ᒥ ᐃᓕᖅᓯᓂᒃ ᓴᖅᑭᔮᕐᕕᒻᒥ ᐊᒻᒪ ᐱᒋᐊᕐᓯᒪᓕᕇᖅᑐᖅ ᐸᕐᓇᐃᓂᕐᒥᒃ ᐃᓄᓐᓂᒃ 
ᐅᓄᕐᓯᓂᕐᓴᐅᑎᑦᓯᒐᓱᐊᕆᐊᖅ ᐃᓚᐅᒐᔭᕐᑐᓂᒃ ᐱᓐᖑᐊᕕᒡᔪᐊᕐᑎᓪᓗᒋᑦ ᑕᑯᒃᓴᐅᕕᒃᑯᑦ ᐊᒻᒪ ᐊᓯᖏᓐᓂᒃ ᐱᓕᕆᐊᒃᓴᖃᓗᑎᑎᒃ 2010,ᒥ ᐅᑭᐅᒃᑯᑦ 
ᐱᓐᖑᐊᕕᒡᔪᐊᓕᕐᐸᑕ.

ᑮᓇᐅᔭᓕᐅᕋᓱᐊᕈᑎᓕᕆᓂᖅ

ᓄᓇᕗᒻᒥ ᓄᓇᓕᓐᓂ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑎᒥᐅᔪᑦ ᑎᒥᐅᔪᖅ, Nunavut Community Economic Development Organization (CEDO) 
ᓯᕗᓕᐅᕐᑎᐅᓯᒪᔪᑦ ᐋᖅᑭᒃᓯᓂᒃᑯᑦ ᑲᓇᑕᒥ ᐃᓄᐃᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑲᑎᒪᔨᖏᓐᓂᒃ, National Inuit Economic Development Committee 
(NIC) ᑭᒡᒐᕐᑐᕐᑎᐅᓂᐊᕐᑎᓪᓗᖏᑦ ᐃᓱᒪᒋᔭᐅᔪᑦ ᐱᔾᔪᑎᒋᓗᒋᑦ ᐃᓄᐃᑦ ᓄᓇᑖᕐᓯᒪᓂᖏᑎᒍᑦ ᑲᑐᔾᔨᖃᑎᒌᓄᑦ ᓄᓇᕗᒻᒥ, ᓄᓇᕕᒻᒥ, ᐃᓄᕕᐊᓗᐃᑦ ᓄᓇᖏᓐᓂ, 
ᐊᒻᒪ ᓄᓇᑦᓯᐊᕗᒻᒥ. ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᐅᖃᑕᐅᔪᑦ ᑖᒃᑯᖓ ᓂᕈᐊᕈᓐᓇᕐᓂᖃᕋᑎᒃ ᐊᒻᒪ ᐃᑲᔪᕐᐸᑦᑐᑦ ᐋᖅᑭᐅᒪᑎᑦᓯᖃᑕᐅᓂᒃᑯᑦ ᑲᑎᒪᔨᓄᑦ ᐊᒻᒪ 
ᑲᓇᑕᒥ ᐃᓄᐃᑦ ᑕᐱᕇᑦ ᑲᑎᒪᔨᖏᓐᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᐊᖏᕈᑎᖃᓚᐅᕐᓯᒪᔪᑦ ᐋᖅᑭᒃᑕᐅᒐᔭᕐᓂᖏᓐᓂᒃ ᐃᓄᐃᑦ ᑲᑎᒪᔨᖏᑕ ᑲᓇᑕᒥ 
ᐊᖏᕈᑎᖃᓂᒃᑯᑦ ᐊᑐᓕᖁᔭᐅᓯᒪᔪᒥᒃ ᔪᓚᐃ 19, 2008,ᒥ.

ᑖᒃᑯᐊ ᑲᓇᑕᒥ ᐃᓄᐃᑦ ᑲᑎᒪᔨᖏᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑲᑎᒪᔨᖃᖅᑐᑦ ᐃᓄᓐᓂᒃ ᐊᒻᒪ ᐊᓪᓚᓂᒃ ᐊᒻᒪᓗ ᑲᓇᑕᒥ ᐃᓄᓕᕆᔨᑐᑲᒃᑯᓐᓂᑦ 
ᑭᒡᒐᕐᑐᕐᑐᓂᓪᓗ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ, ᐃᓄᓕᕆᔨᑐᖃᒃᑯᑦ ᐊᖓᔪᖅᑳᖃᖅᕕᐊᖓᓂᑦ ᐊᒻᒪ ᐃᓄᓕᕆᔨᑐᖃᒃᑯᑦ ᐊᓪᓚᕕᖏᓐᓂᑦ. ᐱᓇᓱᐊᖃᑎᒌᑦᓯᐊᕐᓂᒃᑯᑦ 
ᐊᒻᒪ ᐱᓕᕆᖃᑎᒌᑦᓯᐊᕐᓂᒃᑯᑦ ᑐᓴᐅᒪᑎᓂᒃᑯᑦ ᑐᑭᓯᐊᖃᑎᒌᓐᓂᒃᑯᑦ ᑐᓐᖓᕕᒃᓴᓂᒃ ᐊᐅᓚᑦᓯᖃᑎᒌᑦᑐᒃᓴᐅᓂᕐᒧᑦ, ᑖᒃᑯᐊ ᑲᑎᒪᔨᐅᔪᑦ ᕿᓂᖃᑦᑕᕋᔭᕐᑐᑦ 
ᐋᖅᑭᒋᐊᕈᑎᒃᓴᓂᒃ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᑐᓗᕐᑕᐅᑕᐅᔪᓄᑦ ᐃᓄᐃᑦ ᓄᓇᖏᓐᓂ. 

ᐱᓕᕆᐊᖃᕋᔭᕐᑐᑦ ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐱᔾᔪᑕᐅᔪᓂᒃ ᐊᒻᒪ ᐃᓄᐃᑦ ᓄᓇᓖᑦ ᐊᕕᒃᑐᕐᓯᒪᓂᖏᓐᓂ ᑭᓐᖒᒪᔭᖏᓐᓂᒃ ᑕᐅᖅᓰᖃᑦᑕᐅᑎᓂᒃᑯᑦ, ᐊᒻᒪ 
ᐋᖅᑭᒃᓱᐃᓗᑎᒃ ᐱᓕᕆᐊᕆᔭᐅᔪᒪᔪᓂᒃ ᓴᖅᑭᑎᒃᓯᒍᑕᐅᓂᐊᕐᑐᓂᒃ ᐊᑐᐊᒐᒃᓴᓂᒃ ᐊᒻᒪ ᐸᕐᓇᐃᓂᒃᑯᑦ ᐱᓕᕆᖃᑎᒌᓐᓂᕆᒐᕐᑕᖓᓂ ᑕᒪᕐᒥᒃ ᑭᒃᑯᑐᐃᓐᓇᐃᑦ ᐃᓄᐃᑦ 
ᓄᓇᑖᕐᓯᒪᓂᒃᑯᑦ ᐊᖏᕈᑎᖃᖅᓯᒪᔪᑦ. 

ᒪᒃᑯᑦᑐᑦ 

ᒪᒃᑯᑦᑐᓕᕆᓂᕐᒧᑦ ᐱᓇᓱᐊᕐᒐᖅ ᑮᓇᐅᔭᖃᖅᑎᑕᐅᓯᒪᕗᖅ ᐃᖅᑲᓇᐃᔭᕐᓂᓕᕆᔨᓄᑦ/ᐃᓕᓐᓂᐊᕐᓂᓕᕆᔨᓄᑦ ᑲᓇᑕᒥ, Human Resources and Skills 
Development Canada (HRSDC). ᒪᒃᑯᑦᑐᓕᕆᔨ ᐋᖅᑭᐅᒪᑎᑦᓯᕙᑦᐳᖅ ᒪᒃᑯᑦᑐᓄᑦ ᐱᔾᔪᑕᐅᔪᓕᕆᓂᕐᒥᒃ ᐱᓕᕆᖃᑎᖃᖅᓱᓂ ᑲᓇᑕᒥ ᐃᓄᐃᑦ ᒪᒃᑯᑦᑐᑦ 
ᑲᑎᒪᔨᖏᓐᓂᒃ. ᒪᕐᔨ 2-3, 2009,ᒥ(?) ᒪᒃᑯᑦᑐᓕᕆᓂᕐᒧᑦ ᐱᓇᓱᐊᕐᑎ ᑲᑎᒪᖃᑕᐅᓚᐅᕐᑐᖅ Workforce Connex,ᑯᑦ ᑲᑎᒪᑎᑦᓯᑎᓪᓗᒋᑦ ᓄᓇᖃᖅᑳᖅᓯᒪᔪᑦ 
ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑎᒪᔨᖏᑦ,  Aboriginal Human Resource Council ᐃᖃᓗᓐᓂ, ᓄᓇᕗᒻᒥ. ᒐᕙᓚᒃᑯᑦ, ᐱᔅᓇᓯᖃᐅᕐᑐᐃᓪᓗ ᓇᒻᒥᓂᖅ 
ᓯᕗᓕᐅᕐᑏᑦ, ᐊᒻᒪ ᓄᓇᖃᖅᑳᖅᓯᒪᔪᑦ ᐃᖅᑲᓇᐃᔭᕐᓂᓕᕆᓂᕐᒧᑦ ᑲᑐᔾᔨᖃᑎᒌᖏᑦ ᑲᑎᓚᐅᕐᑐᑦ ᕿᓂᕐᓱᑎᒃ ᐋᖅᑭᒋᐊᕈᑎᒃᓴᓂᒃ ᐃᖅᑲᓇᐃᔮᒃᓴᑭᓐᓂᕐᒧᑦ, 
ᐃᖅᑲᓇᐃᔭᕐᓂᓕᕆᓂᒃᑯᑦ ᐱᓕᕆᖃᑎᒌᒋᐊᖃᓂᕐᒥᓪᓗ ᒪᑐᐃᖓᓂᕐᓴᐅᖁᔨᓪᓗᑎᒃ ᐃᓄᓐᓄᑦ ᒪᒃᑯᑦᑐᓄᑦ, ᐊᒻᒪ ᐋᖅᑭᒃᓱᐃᕙᓪᓕᐊᖁᓪᓗᒋᑦ ᐃᓕᓐᓂᐊᕈᓐᓇᕐᓂᕐᒧᑦ 
ᐱᕕᒃᓴᖃᕈᑕᐅᔪᓐᓇᕐᓂᕐᓴᐅᔪᓐᓇᕐᑐᓂᒃ. ᐊᕐᓱᕈᕈᑎᖃᓚᐅᕐᑐᑦ ᓇᓗᓇᐃᔭᐃᒐᓱᐊᕐᓱᑎᒃ ᑐᓗᕐᑕᐅᑕᐅᔪᓂᒃ ᐋᖅᑭᒃᓯᒋᐊᕈᒪᓪᓗᑎᒃ ᐃᖅᑲᓇᐃᔭᕐᓂᓕᕆᓂᒃᑯᑦ, 
ᐃᓕᓐᓂᐊᕐᓂᒃᑯᑦ ᐱᓕᒻᒪᒃᓴᕐᓗᑎᒃ ᐊᒻᒪ ᐃᓕᓐᓂᐊᕐᕇᕐᓯᒪᓕᕐᓗᑎᒃ ᒪᒃᑯᑦᑐᓄᐊᖓᔪᓂᒃ, ᐊᒻᒪ ᑐᕌᖓᔪᓂᒃ ᐃᓅᓯᕐᒧᑦ ᐊᒻᒪ ᑮᓇᐅᔭᓕᐅᕋᓱᐊᕐᓂᓕᕆᓂᒃᑯᑦ 
ᐃᓄᓐᓄᐊᖓᓪᓗᑎᒃ ᐱᔾᔪᑎᒋᓗᒋ.

ᒪᒃᑯᑦᑐᓕᕆᔨ ᑰᔾᔪᐊᒧᐊᓚᐅᕐᑐᖅ, ᓄᓇᕕᒻᒧᑦ ᕕᕗᐊᕆ 23-27, 2009,ᒥ(?) ᑲᑎᒪᖃᑕᐅᓪᓗᓂ ᒪᒃᑯᑦᑐᑦ ᑎᒥᐅᑉ ᒥᒃᓵᓄᑦ ᑲᒪᑦᓯᐊᕆᐊᖃᓂᕐᒥᒃ 
ᑲᑎᒪᕐᔪᐊᕈᑎᖃᖅᑎᓪᓗᒋᑦ, ᒪᒃᑯᑦᑐᑦ ᓇᑭᑐᐃᓐᓈᕐᑐᑦ ᐅᑭᐅᕐᑕᕐᑐᒥ ᑲᑎᕕᒋᓚᐅᕐᑕᖓᓂ ᑲᑎᒪᔾᔪᑎᖃᖅᓱᑎᒃ ᒪᒃᑯᑦᑐᑦ ᖃᓄᖅ ᐃᓱᒪᒋᔭᖃᓂᖏᓐᓂᒃ ᑎᒥᐅᑉ 
ᒥᒃᓵᓄᑦ (ᐊᖑᑕᐅᓂᕐᒧᑦ/ᐊᕐᓇᐅᓂᕐᒧ). 

ᑲᓇᑕᒥ ᒪᒃᑯᑦᑐᑦ ᐃᓄᐃᑦ ᑲᑐᔾᔨᖃᑎᒌᖓᑕ ᑲᑎᒪᔨᖏᑦ, ᐱᖃᑕᐅᑎᓪᓗᒍ ᒪᒃᑯᑦᑐᓕᕆᔨ ᑲᑎᓚᐅᕐᑐᑦ ᒪᕐᔨ 9-13, 2009,ᒥ ᐋᑐᕗᐊᒥ ᕿᒥᕐᕈᒋᐊᕐᑐᕐᓯᒪᓪᓗᑎᒃ 
ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑲᑐᔾᔨᖃᑎᒌᖓᑕ ᑎᒥᖁᑎᖓᑕ ᐋᖅᑭᒃᓯᒪᓂᖓᓂᒃ. ᐅᖃᐅᓯᖃᓚᐅᕐᒥᔪᑦ ᓴᖅᑭᑦᑐᑦᓴᐅᔪᒋᑦᓯᒋᐊᖅ ᒪᒃᑯᑦᑐᓕᕆᕕᐅᒐᔭᕐᑐᒥᒃ ᑲᓇᑕᒥ 
ᐃᓄᐃᑦ ᑕᐱᕇᒃᑯᓐᓂ ᐃᖅᑲᓇᐃᔭᕐᑎᖃᓪᓗᑎᒃ ᐊᑕᐃᓐᓇᕋᔭᕐᑐᒥᒃ ᑭᒡᒐᕐᑐᕐᑎᓪᓗᒍ ᑲᓇᑕᒥ ᐃᓄᐃᑦ ᒪᒃᑯᑦᑐᑦ ᑐᔾᔨᖃᑎᒌᖏᓐᓂᒃ. ᓇᓃᓐᓂᖓ ᐊᒻᒪ ᐅᓪᓗᖓ 
2009,ᒥ ᒪᒃᑯᑦᑐᑦ ᑲᑎᒪᓛᕐᓂᖓ ᐃᓱᒪᓕᐅᕈᑕᐅᓚᐅᕐᑐᖅ. ᑲᑎᒪᕐᔪᐊᕐᓂᖃᕋᔭᕐᓗᑎᒃ ᐃᓅᕕᒻᒥ ᓯᑎᐱᕆᐅᓕᕐᐸᑦ. 

ᓱᕆᓯᓛᓄᑦ ᐃᑲᔪᕈᑎᒃᓴᓕᕆᓂᖅ

ᑕᐃᒪᖓᓂᑦ 2001,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐊᔪᖏᑦᑎᑦᓯᓯᒪᔪᑦ ᓱᕈᓯᓛᓂᒃ ᐃᓕᓴᐃᔨᓂᒃ ᐱᓕᕆᖃᑕᐅᓪᓚᑦᑖᕆᐊᖅ ᐸᕐᓇᐃᑎᓪᓗᒋᑦ ᓯᕗᓂᒃᓴᒧᑦ 
ᐱᕙᓪᓕᕈᑎᒃᓴᓂᒃ, ᐃᑲᔪᕈᑎᒃᓴᓂᒃ ᐃᓄᐃᑦ ᕿᑐᕐᖓᖏᓐᓄᑦ. ᐃᓄᐃᑦ ᑕᐱᕇᑦ ᑲᓇᑕᒥ ᓱᓕ ᐃᑲᔪᕐᐸᑦᑐᑦ ᐊᒻᒪ ᑐᓴᕐᑎᑦᓯᕙᑦᑐᑦ ᑲᓇᑕᐅᑉ ᒐᕙᒪᒃᑯᖏᓐᓂᒃ 
ᐃᓄᐃᑦ ᖃᓄᐃᑦᑐᓂᒃ ᑭᓐᖒᒪᔭᖃᒪᖔᑕ ᓱᕈᓯᕐᓄᑦ ᐃᑲᔪᕐᑕᐅᔾᔪᑎᒃᓴᓂᒃ ᑖᒃᑯᐊ ᐸᕐᓇᐃᔨᐅᔪᑦ. ᐊᒥᓱᐊᕐᑎᕐᓱᑕ ᑲᑎᒪᖃᑦᑕᕐᓯᒪᔪᒍᑦ 2008,ᒥ 
ᐊᐅᓪᓚᖃᑦᑕᕆᐊᖃᕈᑎᒋᓪᓗᒋᑦ ᑲᓇᑕᒥ ᓇᓂᑐᐃᓐᓇᖅ. ᓯᕗᓪᓕᕐᐹᒥ ᑲᑎᒪᓂᖃᓚᐅᕐᑐᑦ ᐊᐃᕆᓕ 2008,ᒥ ᑲᑎᒪᖃᑎᖃᖅᓱᑎᒃ ᑲᓇᑕᐅᑉ ᒐᕙᒪᒃᑯᖏᑕ 
ᐋᓐᓂᐊᕐᓂᓕᕆᓂᕐᒧᑦ/ᖃᓄᐃᖏᑦᓯᐊᕋᓱᐊᕐᓂᓕᕆᓂᕐᒧᑦ ᐊᖓᔪᖅᑳᖏᓐᓂᒃ ᐊᒻᒪ ᐃᓕᓐᓂᐊᕐᓂᓕᕆᔨᓂᒃ, ECD ᐊᒻᒪ  FASD,ᓄᑦ ᐱᓕᕆᕕᐊᓂᑦ. ᑲᑐᑎᓪᓗᑕ 
ᐋᖅᑭᒃᓱᐃᓚᐅᕐᑐᒍᑦ ᑐᕌᒐᕆᔭᐅᕙᓪᓕᐊᒐᔭᕐᑐᓂᒃ ᓄᑖᖑᓂᐊᕐᑐᒧᑦ ᐊᕐᕌᒍᒋᓂᐊᕐᑕᑦᑎᓐᓄᑦ. 

ᑲᓇᑕᒥ ᐃᓄᐃᑦ ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᓚᐅᕐᑐᑦ ᐃᓅᕕᒻᒥ, ᓄᓇᑦᓯᐊᒥ, ᐊᐃᕆᓕ 2008,ᒥ. ᑕᒪᓐᓇ ᐃᓄᓕᒫᓄᐊᖓᔪᒥᒃ ᐊᖏᕈᑎᒥᒃ, 
Inuit Education Accord ᓴᖅᑭᑎᑦᓯᓚᐅᕐᓂᖅ, ᐃᑲᔪᕐᓂᖃᕋᔭᕐᑐᖅ ᐊᑲᐅᓂᕐᓴᓂᒃ ᐃᓕᓐᓂᐊᕈᑎᒃᓴᖃᓕᕐᓂᒃᑯᑦ ᐊᒻᒪ ᐃᑲᔪᕐᑕᐅᔾᔪᑎᒃᓴᖃᓂᕐᓴᐅᒐᔭᕐᓂᒃᑯᑦ 
ᕿᑐᕐᖓᑦᑎᓐᓄᑦ ᐊᒻᒪ ᒪᒃᑯᑦᑐᓄᑦ. ᐱᓕᕆᖃᑎᑕᐅᕙᑦᑐᑦ ᑲᑎᒪᔨᕈᓰᑦ ᑲᑎᓯᒪᔪᑦ ᐊᒻᒪ ᐃᓱᒪᒃᓴᕐᓯᐅᖃᑎᒌᒍᑎᖃᖅᓯᒪᔪᑦ ᑲᑎᒪᑎᑦᓯᑎᓪᓗᒍ ᓘᑦᑖᖅ 
ᔮᓂᑦ ᓯᒪᐃᓕ, Dr. Janet Smylie, ᖃᐅᔨᓴᕐᑎᒻᒪᕆ ᐊᒻᒪ ᓘᑦᑖᖅ ᐋᓐᓂᐊᕕᖓᓂ  St. Michael. ᓘᑦᑖᖅ  Dr. Smylie ᐅᓪᓗᒥ ᐱᓇᓱᐊᕐᑐᖅ 
ᖃᐅᔨᓴᖃᑎᖃᖅᓱᓂ ᓄᓇᖃᖅᑳᖅᓯᒪᔪᑦ ᓱᕈᓯᖏᓐᓂᒃ ᑲᓇᑕᒥ, ᐱᓇᓱᐊᖃᑎᖃᖅᓱᓂ ᖃᐅᔨᓴᕐᑎᒻᒪᕆᓐᓂᒃ ᐅᑯᓂᖓ, ᓂᐅ ᔩᓚᓐ, ᐋᔅᑐᕆᓕᐊ, ᐊᒻᒪ 
Hᐊᐅᐃ, ᑕᕝᕘᓇ ᑕᐅᖅᓰᖃᑎᒌᑉᐸᑦᑐᑦ ᐃᓱᒫᓗᒋᔭᐅᔪᑦ ᖃᓄᐃᖏᑦᓯᐊᕋᓱᐊᕐᓂᕐᒧᑦ ᐱᔾᔪᑎᒋᓪᓗᒋᑦ. ᑖᓐᓇ ᐱᓕᕆᐊᕆᔭᖓ ᑮᓇᐅᔭᖃᖅᑎᑕᐅᔪᖅ ᑲᓇᑕᒥ 
ᐋᓐᓂᐊᕐᓇᖏᓐᓂᓕᕆᔨᒃᑯᓐᓄᑦ ᖃᐅᔨᓴᕐᓂᐊᕐᑎᓪᓗᒋᑦ ᖃᓄᐃᖏᑦᓯᐊᕋᓱᐊᕐᓂᕐᒥᒃ ᑎᑎᕋᖅᑕᐅᒐᔭᕐᑎᓪᓗᒋᑦ ᑐᓴᕐᑎᑦᓯᒍᑎᑎᑯᑦ, ᐅᖃᐅᓯᖃᖅᑎᓪᓗᒋᑦ 
ᐅᓂᒃᑳᕐᓯᒪᓗᑎᒃ ᓄᓇᖃᖅᑳᖅᓯᒪᔪᑦ ᓱᕈᓯᖏᑦ ᖃᓄᐃᓐᓂᖃᒪᖔᑕ ᐊᒻᒪ ᐊᑲᐅᓂᕐᐸᐅᒋᐊᕐᑐᓂᒃ ᐱᓕᕆᔾᔪᓯᒃᓴᓂᒃ ᑐᑭᓯᒋᐊᕐᕕᒃᓴᓂᒃ ᕿᒥᕐᕈᓂᒃᑯᑦ 
ᐊᑐᓕᕐᑕᐅᔪᓐᓇᕋᔭᕐᑎᓪᓗᒋᑦ ᓄᓇᖃᖅᑳᖅᓯᒪᔪᑦ ᓱᕈᓯᖏᓐᓄᑦ ᐊᑲᐅᔪᒦᓐᓂᕐᓴᐅᓕᖁᓪᓗᒋᑦ ᖃᓄᐃᖏᑦᓯᐊᕐᓂᒃᑯᑦ. 

ᐅᒃᑐᐱᕆᒥ, 2008 ᑲᑎᒪᔨᐅᔪᑦ ᐃᓄᐃᑦ ᓱᕈᓯᓛᑦ ᐃᑲᔪᕐᑕᐅᔾᔪᑎᒃᓴᖏᓐᓂᒃ ᐱᓕᕆᓂᕐᒧᑦ ᑲᑎᒪᔨᐅᔪᑦ, Inuit Early Childhood Development Working 
Group ᑲᑎᓚᐅᕐᓯᒪᔪᑦ ᐋᑐᕗᐊᒥ ᓄᑕᐅᓕᕐᑎᑦᓯᒋᐊᕐᑐᕐᓯᒪᓪᓗᑎᒃ ᑐᑭᓯᒋᐊᕐᕕᒃᓴᓂᒃ ᑐᓐᖓᕕᖏᓐᓂᒃ, Terms of Reference, ᐊᒻᒪ ᐊᖏᖃᑎᒌᒍᑎᖃᕋᓱᐊᕐᓱᑎᒃ 
ᓯᕗᓂᒃᓴᒧᑦ ᐸᕐᓇᐃᓂᕐᒧᑦ - ᑕᒪᐃᓐᓄᐊᖓᔪᓂᒃ ᐃᓄᐃᑦ ᕿᑐᕐᖓᖏᓐᓄᑦ ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ ᑲᑎᒪᑎᓪᓗᒋᑦ. ᐅᑭᐊᒃᓵᖓᓂ 2008,ᒥ, ᑖᒃᑯᐊ 2006,ᒥ 
ᓄᓇᖃᖅᑳᖅᓯᒪᔪᑦ ᕿᑐᕐᖓᖏᓐᓂᒃ ᑭᓪᓕᓯᓂᐅᕋᑕᐅᓯᒪᔪᑦ, 2006 Aboriginal Children’s Survey ᓴᖅᑭᑕᐅᓚᐅᕐᑐᑦ. ᓯᕗᓪᓕᕐᐹᑦᓯᐊᒥ, ᑲᓇᑕᐅᑉ ᒐᕙᒪᒃᑯᖏᑦ 
ᐊᒻᒪ ᒐᕙᒪᐃᑦ ᐊᓯᖏᑦ ᑲᑐᔾᔨᖃᑎᒌᑦ ᐱᓕᕆᖃᑎᒌᓚᐅᕐᑐᑦ ᐱᔾᔪᑎᖃᖅᑐᓂᒃ ᐃᑲᔪᕈᑎᒃᓴᓂᒃ ᓄᓇᖃᖅᑳᖅᓯᒪᔪᓄᑦ ᐃᓚᒌᓄᑦ, ᐊᒻᒪ ᑕᑯᒋᐊᕆᐅᒍᑎᒋᓚᐅᕐᑕᖓ 
ᐊᕐᓱᕈᕈᑕᐅᒻᒪᕆᑦᑐᓂᒃ ᐊᒻᒪ ᓴᓐᖏᓂᕆᔭᐅᔪᓂᒃ ᓱᕈᓯᑦᑎᓐᓄᑦ. ᒪᓕᓪᓗᒋᑦ ᑭᓪᓕᓯᓂᐊᕈᑕᐅᓯᒪᔪᓂ ᑐᑭᓯᒋᐊᕐᕕᒃᓴᐃᑦ, ᓱᓕᔪᕐᑕᖃᖅᐳᖅ ᐃᒫᒃ ᓴᖅᑭᑎᑦᓯᒍᑕᐅᔪᓂᒃ 
ᐋᖅᑭᒃᓱᐃᒋᐊᖃᓕᕐᓂᒃᒥᒃ ᐱᐅᓂᕐᓴᓂᒃ ᐃᑲᔪᕈᑎᒃᓴᓂᒃ ᐊᒻᒪ ᑐᓴᐅᒪᖃᑎᒌᑦᓯᐊᕐᓂᕐᓴᐅᓂᕐᒥᒃ, ᐃᑲᔪᒃᑲᓐᓂᕈᑎᒃᓴᖃᕆᐊᖃᓂᖏᓐᓂᒃ ᐊᒻᒪ ᓄᓇᖃᖅᑳᖅᓯᒪᔪᑦ 
ᐃᓚᒌᖏᓐᓄᑦ ᑐᕌᖓᔪᓂᒃ ᐃᑲᔪᕈᑎᒃᓴᖃᕆᐊᖃᓂᕐᒥᒃ. ᐃᓄᐃᑦ ᕿᑐᕐᖓᐃᑦ ᐊᒥᓱᓂᒃ ᐱᑐᐃᓐᓇᐅᖏᑦᑐᓂᒃ ᐊᑐᕐᐸᑦᑐᑦ, ᐃᓄᐃᑦ ᐃᓚᒌᑦ ᖃᐅᔨᒪᔭᐅᒍᑎᖃᖅᐳᑦ 
ᒪᑭᑕᒃᑲᐅᓂᖏᓐᓄᑦ, ᓱᖏᐅᑎᓴᕋᐃᓐᓂᖏᓐᓄᑦ ᐊᒻᒪ ᓴᓐᖏᔪᒃᑯᑦ ᐃᓅᖃᑎᒌᓐᓂᖏᑎᒍᑦ ᐅᖃᐅᓯᒥᒍᑦ ᐊᒻᒪ ᐃᓕᖅᑯᓯᒥᑎᒍᑦ. 

ᑖᓐᓇ ᐱᓕᕆᐊᖑᔪᖅ ᑮᓇᐅᔭᖃᖅᑎᑕᐅᓯᒪᔪᖅ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᓐᓄᑦ ᓄᐊᑦᓯᒍᑕᐅᓂᐊᕐᑎᓪᓗᒍ ᑐᓗᕐᑕᐅᔪᓂᒃ ᐃᑲᔪᕈᑎᒃᓴᓄᑦ ᐊᒻᒪ 
ᐃᑲᔪᒃᑲᓐᓂᕈᑎᒃᓴᐅᒐᔭᕐᑑᒐᓗᐊᓄᑦ ᐊᑐᐃᓐᓇᐅᒋᐊᓕᓐᓄᑦ ᓱᕈᓯᕐᓄᑦ ᐃᑲᔪᕈᑎᒃᓴᐅᓗᑎᒃ. ᐃᓄᐃᑦ ᕿᑐᕐᖓᖏᓐᓄᑦ ᐃᑲᔪᕈᑎᒃᓴᓕᕆᓂᕐᒧᑦ ᐱᓕᕆᔾᔪᓯᒃᓴᒥ 
ᐅᖃᐅᓯᖃᖅᓯᒪᔪᑦ ᐱᓕᕆᐊᖑᔪᓂᒃ ᐊᒻᒪ ᐃᑲᔪᕈᑎᒃᓴᖏᓐᓂᒃ ᓱᕈᓰᑦ ᐊᔪᕈᑎᖃᖅᑐᑦ ᑎᒥᒃᑯᑦ ᐱᒻᒪᕆᐊᓘᒻᒪᑕ ᐃᓄᐃᑦ ᓱᕈᓯᓛᓂᒃ ᐃᑲᔪᕈᑎᒃᓴᓕᕆᓂᖓᑎᒍᑦ 
ᐃᓚᐅᑎᑕᐅᒋᐊᖅ. ᐃᓄᐃᑦ ᓇᓗᓇᐃᔭᐃᓯᒪᔪᑦ ᐃᓕᓐᓂᐊᒃᑲᓐᓂᕈᓐᓇᕐᓂᕐᒧᐊᖓᔪᓂᒃ ᐊᒻᒪ ᑐᕌᖓᓂᒃᓴᓂᒃ ᐃᓄᓐᓄᑦ ᐃᑲᔪᒃᑲᓐᓂᕈᒃᓴᓂᒃ ᑐᒃᓯᕋᖅᓯᒪᔪᑦ. 

2007,ᒥ ᐃᓄᐃᑦ ᓱᕈᓯᕐᓄᑦ ᐃᑲᔪᕐᑕᐅᔾᔪᑎᒃᓴᓕᕆᓂᕐᒧᑦ ᑲᑎᒪᔨᐅᔪᑦ ᐋᖅᑭᒃᓱᐃᓚᐅᕐᑐᑦ ᐱᓕᕆᐊᒃᓴᐃᑦ ᐸᕐᓇᒃᑕᐅᓂᖏᓐᓂᒃ, ᕿᒥᕐᕈᒋᐊᖃᓂᕐᒥᒃ, 
ᖃᐅᔨᓴᕆᐊᖃᓂᕐᒥᓪᓗ ᐃᑲᔪᕈᑎᒃᓴᓂᒃ ᑐᕌᖓᔪᓂᒃ ᓱᕈᓯᕐᓄᑦ ᑎᒥᒃᑯᑦ ᐊᔪᕈᑎᖃᖅᑐᓄᑦ, Special Needs Project. 2008,ᒥ ᑭᓪᓕᓯᓂᐊᕐᓂᖅ 
ᐱᒋᐊᕐᑎᑕᐅᓚᐅᕐᓯᒪᔪᖅ ᓄᓇᓕᓐᓂᑦ ᐊᒻᒪ ᖃᐅᔨᓴᕐᓂᒻᒪᕆᒃ. ᑎᓴᒪᓂᒃ (4) ᐊᔾᔨᒌᖏᑦᑐᓂᒃ ᑭᓪᓕᓯᓂᐊᕐᓂᖃᓚᐅᕐᑐᑦ ᑲᑎᕐᓱᐃᓪᓗᑎᒃ ᑐᑭᓯᒋᐊᕐᕕᒃᓴᓂᒃ ᓄᓇᓖᑦ 
ᐊᕕᒃᑐᕐᓯᒪᓂᖏᓐᓂᑦ ᐱᖓᓲᔪᕐᑐᓂᑦ (6). ᖃᐅᔨᓴᕐᓂᖅ ᑲᔪᓯᑎᑕᐅᓂᖃᓚᐅᕐᑐᖅ ᐱᖓᓲᔪᕐᑐᓂ (6) ᐃᓄᐃᑦ ᓄᓇᓕᖏᓐᓂ, ᐊᒻᒪ ᐊᐱᖅᓱᓚᐅᕐᑐᑦ ᐅᖄᓚᐅᑎᒃᑯᑦ, 
ᐊᒻᒪ ᑎᑎᕋᖅᓂᒃᑯᑦ ᐊᐱᕐᓱᕐᓱᑎᒃ ᑲᑎᕐᓱᐃᓪᓗᑐᒃ ᑐᑭᓯᒋᐊᕐᕕᒃᓴᓂᒃ ᐱᔾᔪᑎᖃᖅᑐᓂᒃ ᐃᓕᓐᓂᐊᕐᓂᕐᒥᒃ ᐱᒋᐅᕐᓴᕐᓂᒃᑯᑦ, ᐃᓚᐅᑎᑕᐅᖃᑦᑕᕈᓐᓇᕐᓂᕐᒥᒃ ᐊᒻᒪ 
ᐊᑐᕐᓯᒪᔭᖏᓐᓂᒃ. ᑭᐅᔾᔪᑕᐅᔪᑦ ᐊᔾᔨᒌᖃᑦᑕᓚᐅᖏᑦᑐᑦ ᐊᕕᒃᑐᕐᓯᒪᔪᓂᑦ ᑕᒪᐃᓐᓂᑦ. ᓄᓇᓕᓐᓂ ᖃᐅᔨᓴᕐᓂᒃᑯᑦ ᐱᖃᓯᐅᑎᔭᐅᓚᐅᕐᐳᑦ ᐃᓚᐅᑎᑕᐅᑎᓪᓗᒋᑦ ᐃᓚᒌᑦ 
ᐊᒻᒪ ᐃᖅᑲᓇᐃᔭᕐᑎᒻᒪᕆᐅᔪᑦ ᑲᒪᔨᒻᒪᕆᐅᓪᓗᑎᒃ ᓱᕈᓯᕐᓂᒃ.

ᐃᓄᐃᑦ ᑕᐱᕇᑦ ᑲᓇᑕᒥ ᐅᓪᓗᒥ ᑭᖑᓪᓕᕐᐹᕐᓯᐅᑎᓂᒃ ᐋᖅᑭᒃᓱᐃᔪᑦ ᑐᓴᕈᑎᒃᓴᖏᓐᓂᒃ ᑲᓇᑕᒥ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᑦ. ᑐᓴᕈᑎᐅᔪᓂ 
ᑎᑎᕋᖅᑕᐅᖃᓯᐅᑎᓯᒪᓂᐊᕐᑐᑦ ᐊᔾᔨᒌᖏᑦᑐᑦ ᐊᑐᓕᖁᔨᕗᖓᓕᐊᕆᓯᒪᔭᖏᑦ ᐃᓄᐃᑦ ᐃᓚᖐᑦ ᐊᒻᒪ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᐱᓇᓱᐊᕐᑎᖏᑕ. ᐊᒻᒪ 
ᓇᓗᓇᐃᕐᓯᓯᒪᔪᑦ ᐃᑲᔪᕐᑕᐅᔾᔪᑎᒃᓴᖃᖏᓗᐊᕐᐸᓐᓂᕐᒥᒃ ᐊᒻᒪ ᐃᑲᔪᕐᑕᐅᔾᔪᑎᒃᓴᖃᕆᐊᖃᓂᖏᒥᒃ ᐃᓄᐃᑦ ᓄᓇᓕᖏᓐᓂᑦ ᓯᑕᒪᐅᔪᓂᑦ ᐊᕕᒃᑐᕐᓯᒪᔪᑎᒍᑦ. 

ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑎᒪᕐᔪᐊᕐᓂᖓ

ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᖃᑎᖃᑦᓯᐊᓚᐅᕐᐳᑦ ᐸᐅᒃᑑᑎᒃᑯᓐᓂᒃ, ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᓂᒃ ᑲᓇᑕᒥ ᐸᕐᓇᐃᓪᓗᑎᒃ ᑐᓪᓕᕆᓕᕐᑕᖓᓂ 
ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ ᑲᑎᒪᕐᔪᐊᕐᓂᕆᓚᐅᕐᑕᖓᓄᑦ, ᔨᐊᓗᓇᐃᒥ ᔪᓚᐃ, 2008,ᒥ. ᑲᔪᓯᓂᖓ ᑲᑐᑎᔭᐅᓚᐅᕐᑐᖅ ᑐᓐᖓᓱᒃᑎᑦᓯᔪᓄᑦ ᓄᓇᑦᓯᐊᑉ 
ᓯᕗᓕᐅᕐᑎᐊᓄᑦ ᕗᓗᐃᑦ ᕉᓚᓐᒧᑦ, Floyd Roland, ᐊᒻᒪ ᐱᕗᕐᓕ ᔭᐃᑯᑉ, Beverley Jacobs, ᐊᖓᔪᖅᑳᖓᓐᓄᑦ ᑲᓇᑕᒥ ᓄᓇᖃᖅᑳᖅᓯᒪᔪᑦ ᐊᕐᓇᐃᑦ 
ᑲᑐᔾᔨᖃᑎᒌᖏᓐᓄ. ᑲᑎᒪᕐᔪᐊᓂᕐᒥ ᐊᕐᓇᐃᑦ 150 ᓇᑭᑐᐃᓐᓈᕐᑐᑦ ᑲᓇᑕᒥ ᑐᓐᖓᓱᒃᑎᑕᐅᓚᐅᕐᑐᐳᑦ ᐊᒻᒪ ᐃᓚᒋᔭᖏᑦ ᓇᓂᑐᐃᓐᓈᖅ ᓄᓇᖃᕋᓗᐊᕐᑎᓪᓗᒋᑦ, 
ᑕᒪᕐᒥᒃ ᐃᓄᒋᐊᖏᑦᑐᕐᒥᐅᑦ ᐃᓄᒋᐊᑦᑐᕐᒥᐅᓪᓗ, ᐅᑭᐅᕐᑕᕐᑐᒥᐅᑦ ᖃᓪᓗᓈᓪᓗ ᓄᓇᖓᓂᕐᒥᐅᑦ. ᑲᑎᒪᓂᖅ ᑕᐃᔭᐅᓂᖃᓚᐅᕐᑐᖅ ᐆᒥᖓ,  Strong Women, 
Strong Communities. ᐱᖓᓱᓂᒃ ᑕᐃᔭᐅᓂᖃᓚᐅᕐᑐᖅ ᒪᓕᑦᓱᒍ ᑎᓕᐅᕆᒍᑕᐅᔪᖅ ᑲᑎᒪᕐᔪᐊᕐᑐᓄᑦ ᓯᕗᓪᓕᕐᒥ ᑲᑎᒪᓂᖃᓚᐅᕐᑐᑦ ᐊᑕᖏᕐᓱᑎᒃ ᐊᒻᒪ 
ᑭᖑᓂᐊᒍᑦ ᐊᕕᒃᑐᕐᓯᒪᕙᑦᓱᑎᒃ. ᐱᖓᓱᑦ ᐅᑯᐊ ᑲᑎᒪᒍᑕᐅᖃᑦᑕᓚᐅᕐᑐᑦ: ᓴᓐᖏᓂᖅ/ᒪᑭᑕᓂᖅ, ᐊᑕᖏᕐᓯᓂᖅ ᐊᒻᒪ ᐅᐱᒍᓱᓐᓂᖅ; ᖃᓄᐃᖏᖅᓯᐊᕋᓱᐊᕐᓂᖅ; 
ᐊᑦᑕᓇᖏᑦᑐᒦᓐᓂᖅ ᐊᒻᒪ ᖃᓄᐃᖏᓐᓂᖅ; ᐊᒻᒪ ᐃᓚᐃᓐᓈᖏᓐᓂᖅ ᐊᒻᒪ ᒪᑭᒪᒍᓐᓇᕐᓯᓂᖅ. 

ᕙᐃᓚᑦ ᕗᐊᑦ, ᓯᓚᕐᔪᐊᒥ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ ᑭᒡᒐᕐᑐᕐᑐᖅ ᐅᖃᓕᒪᒍᔾᔨᓚᐅᕐᑐᖅ ᑲᓇᑕᒥ ᐃᓄᐃᑦ ᑕᐱᕇᒃᑯᓐᓂᒃ. ᒥᔅ ᕗᐊ ᒥᔅ ᕗᐊᑦ 
ᐅᖃᓕᒪᑎᑕᐅᓚᐅᕐᒥᔪᖅ ᐃᓚᐃᓐᓈᕐᑕᐃᓕᓂᖅ ᐊᒻᒪ ᒪᑭᒪᓂᖅ, Equality and Empowerment ᑲᑎᒪᒍᑕᐅᑎᓪᓗᒋᒃ. 

ᐅᖃᐅᓯᓕᕆᓂᖅ ᐊᒻᒪ ᐃᓕᖅᑯᓯᓕᕆᓂᖅ

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᖃᑎᖃᖅᓯᒪᔪᑦ ᒐᕙᒪᑐᖃᒃᑯᑦ ᐃᓕᖅᑯᓯᑐᖃᓕᕆᔨᖏᓐᓂᒃ, Canadian Heritage (PCH) ᐱᔾᔪᑎᖃᖅᓱᑎᒃ ᕿᒥᕐᕈᒋᐊᖃᓂᕐᒥᒃ ᐊᒻᒪ 
ᓄᑖᓂᒃ ᓴᖅᑭᑎᕆᒋᐊᖃᓂᖏᓐᓂᒃ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᐊᒍᑦ ᐃᑲᔪᕈᑎᒃᓴᓂᒃ, Aboriginal Languages Initiative (ALI) ᐱᓕᕆᐊᖑᔪᑎᒍᑦ. ᑖᒃᑯᐊ 
ᓄᓇᖃᖅᑳᖅᓯᒪᔪᓄᑦ ᐅᖃᐅᓯᓕᕆᓂᒃᑯᑦ ᐃᑲᔪᕈᑎᒃᓴᐃᑦ, ALI ᐋᖅᑭᒃᑕᐅᓯᒪᓂᖓ ᓄᑕᐅᓕᕐᑎᑕᐅᒋᐊᓕᒃ ᑐᕌᖓᓂᐊᕐᑎᓪᓗᒍ ᐊᕐᕌᒍᒃᑲᓐᓂᕐᒧᑦ ᐊᒻᒪ ᐊᓂᒍᕐᐸᑦ 
ᐊᕐᕌᒍ ᑐᓐᖓᕕᒃᓴᖏᑦ ᐊᒻᒪ ᒪᓕᒐᒃᓴᐃᑦ ᐱᓕᕆᐊᖑᔪᑦ ᑲᒪᒋᔭᐅᓕᕐᑐᑦ ᓄᓇᖃᖅᑳᖅᓯᒪᔪᓄᑦ ᑲᓇᑕᒥ ᐃᑦᑕᕐᓂᓴᓕᕆᕕᓕᕆᓂᒃᑯᑦ, Aboriginal Affairs Branch 
of Canadian Heritage,ᑯᑎᒍᑦ ᐅᓪᓗᒥᓗ ᕿᒥᕐᕈᔭᐅᒻᒪᑕ. ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᑎᖃᕋᔭᕐᑐᑦ ᓄᓇᓖᑦ ᐊᕕᒃᑐᕐᓯᒪᓂᖏᓐᓂᒃ ᐊᑐᓕᖁᔭᖏᑦ 
ᑐᓂᔭᐅᖁᓪᓗᒋᑦ ᖃᐅᔨᓴᕐᐸᓪᓕᐊᓂᐅᓂᐊᕐᑐᒧᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᑲᓇᑕᒧᐊᖓᔪᓂᒃ ᑖᒃᑯᐊ (PCH) ᐅᖓᑖᓄᑦ ᐱᓂᐊᕐᓂᖃᒪᑕ ᐊᒻᒪ ᐃᓚᐅᑎᑦᓯᔪᑦ ᐃᓄᓐᓂᒃ ᓄᓇᓖᑦ ᐊᕕᒃᑐᕐᓯᒪᓂᖏᑎᒍᑦ 
ᑲᑐᔾᔨᖃᑎᒌᖏᓐᓂᒃ, ᑲᓇᑕᐅᑉ ᐊᒻᒪ ᐅᑭᕐᑕᕐᑑᑉ ᐊᕕᒃᑐᕐᓯᒪᓂᐊᒍᑦ ᒐᕙᒪᐅᔪᓂᒃ, ᐊᒻᒪ ᐅᑭᐅᕐᑕᕐᑐᒥᐅᓪᓚᕆᓐᓂᒃ ᓄᓇᓕᐅᔪᓂᒃ. ᑲᓇᑕᒥ ᐃᓄᐃᑦ 
ᐅᖃᐅᓯᓕᕆᓂᕐᒧᑦ ᑲᑎᒪᔨᖏᑕ. National Inuit Language Committee (NILC) ᑐᓐᖓᕕᖏᑦ ᐊᖏᕐᑕᐅᓯᒪᔪᑦ ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᓐᓄᑦ ᐊᒻᒪ 
ᐋᖅᑭᒋᐊᕐᑕᐅᓯᒪᔪᑦ ᐃᓚᐅᒍᓐᓇᕐᓯᖁᓪᓗᒋᑦ ᓯᓚᕐᔪᐊᒥ ᐃᓄᐃᑦ ᑲᑎᒪᔨᕐᔪᐊᖏᓐᓂᖓᕐᑐᖅ ᓂᕈᐊᕈᓐᓇᖏᓪᓗᓂ. ᐃᓄᐃᑦ ᑕᐱᕇᑦ ᑲᓇᑕᒥ ᐱᓕᕆᖃᖅᓯᒪᔪᑦ 
ᒪᑭᒋᐊᕐᑎᑦᓯᓇᓱᐊᕐᓱᑎᒃ ᐅᖃᐅᓯᓕᕆᓂᕐᒥᒃ ᐊᔾᔨᒌᖏᑦᑐᓂᒃ ᐊᒻᒪ ᐊᕐᓱᖁᕐᓯᒪᔪᑦ ᑲᓇᑕᒥ, ᐱᔾᔪᑎᒋᓪᓗᒋᑦ ᐅᖃᐅᓯᓕᕆᓂᒃᑯᑦ ᐃᓕᓐᓂᐊᕐᓂᖅ, ᑎᑎᕋᕆᐅᕐᓴᕐᓂᖅ 
ᐊᒻᒪ ᖃᐅᔨᓴᕆᐊᖃᓂᖅ.  

ᐅᑯᐊ ᑕᕝᕙ ᐃᓄᐃᑦ ᑕᐱᕇᑦ ᑲᓇᑕᒥ ᐱᓇᓱᐊᕐᓯᒪᓂᖓ ᑕᒪᑐᒧᖓ:

ᑲᓇᑕᒥ ᐃᓄᐃᑦ ᑕᐱᕇᑦ ᐅᖃᐅᓯᓕᕆᓂᕐᒧᑦ ᐊᒻᒪ ᐃᓕᖅᑯᓯᓕᕆᓂᕐᒧᑦ ᐋᖅᑭᐅᒪᑎᑦᓯᔨ ᑲᑎᒪᔨᐅᖃᑕᐅᓯᒪᔪᖅ ᑲᓇᑕᒥ ᓄᓇᖃᖅᑳᖅᓯᒪᔪᑦ ��

ᑎᑎᕋᕈᓯᓕᕆᓂᕐᒧᑦ/ᐅᖃᐅᓯᓕᕆᓂᕐᒧᑦ ᑲᑐᔾᔨᖃᑎᒌᖏᓐᓄᑦ 

ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᕐᕕᖃᓚᐅᕐᑐᑦ ᑲᓇᑕᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ ᐱᓕᕆᔾᔪᓯᖓᑕ ᒥᒃᓵᓄᑦ ᐃᓄᐃᑦ ᑕᐱᕇᑦ ᑲᓇᑕᒥ ��
ᐃᓕᓐᓂᐊᕐᓂᓕᕆᓂᕐᒧᑦ ᑲᑎᒪᕐᔪᐊᕐᓂᖃᖅᑎᓪᓗᒋᑦ  

ᐊᖓᔪᖅᑳᖓᓐ ᒥᐊᓕ ᓴᐃᒪᓐ ᐅᖃᓕᒪᕕᖃᓚᐅᕐᑐᖅ ᐅᑭᐅᕐᑕᕐᑐᒥ ᓄᓇᖃᖅᑳᖅᓯᒪᔪᑦ ᐅᖃᐅᓯᓕᕆᓂᕐᒥᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ ��

ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᑦ ᐊᒻᒪ ᐃᓚᒋᔭᐅᔪᑦ ᑲᓇᑕᒥ ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᓐᓄᑦ ��
ᑲᑎᒪᖃᑕᐅᓚᐅᕐᑐᑦ ᓄᓇᕗᒻᒥ ᐅᖃᐅᓯᓕᕆᓂᕐᒥᒃ ᑲᑎᒪᕐᔪᐊᕐᓂᖃᖅᑎᓪᓗᒋᑦ, ᑕᐃᔭᐅᔪᒥᒃ “Making the Links: Language Acquisition and 
Literacy Development in the Inuit Language”. 

ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᓕᕆᓂᕐᒧᑦ ᐋᖅᑭᐅᒪᑎᑦᓯᔨᖓ ᐱᓕᕆᖃᑎᖃᓂᐅᔭᕐᒥᔪᖅ ᐊᓯᖏᓐᓂᒃ ᐃᓄᐃᑦ ᑕᐱᕇᑦ ᑲᓇᑕᒥ ᐃᖅᑲᓇᐃᔭᕐᑎᖏᓐᓂᒃ 
ᐋᖅᑭᒃᓱᐃᕙᓪᓕᐊᓂᒃᑯᑦ ᐃᓄᐃᑦ ᖃᐅᔨᒪᔭᖏᓐᓂᒃ ᑲᑎᕐᓱᐃᕕᒃᓴᒥᒃ, ᐃᓄᐃᑦ ᐅᖃᐅᓯᖓ ᐃᓚᒋᔭᐅᑦᓯᐊᖁᓪᓗᒍ ᖃᓄᓕᒫᖅ. ᑐᓴᒐᒃᓴᓂᒃ ᑲᓇᑕᒥ 
ᐃᓄᐃᑦ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᓐᓄᐊᖓᔪᓂᒃ ᐋᖅᑭᒃᓱᐃᕙᓪᓕᐊᔪᑦ ᐊᒻᒪ ᐊᑐᕐᑕᐅᒐᔭᕐᑎᓪᓗᒍ ᑕᐅᖅᓯᖃᑦᑕᐅᑎᓂᕐᒧᑦ ᑐᑭᓯᒋᐊᕐᕕᒃᓴᓂᒃ ᐊᒻᒪ 
ᐱᓕᕆᔾᔪᓯᒃᓴᑦᓯᐊᕙᐅᔪᓐᓇᕐᑐᓂᒃ ᐃᓄᐃᑦ ᓄᓇᓐᓂ. 

ᐃᓄᐃᑦ ᓴᓇᓐᖑᐊᒐᖏᑦ Inuit Art

ᐃᓄᐃᑦ ᑕᐱᕇᑦ ᑲᓇᑕᒥ ᐊᑭᖃᖏᑦᑐᒃᑯᑦ ᐃᑲᔪᓚᐅᕐᐳᑦ ᐋᖅᑭᒃᓱᐃᔪᓄᑦ ᖃᕆᑕᐅᔭᒃᑰᕐᑐᒃᓴᓂᒃ ᐃᓄᐃᑦ ᓴᓇᐅᒐᖏᓂᒃ ᑕᐃᔭᐅᓪᓗᑎᒃ “Inuit Art 
Alive” ᐋᖅᑭᒃᓱᕐᑕᐅᓯᒪᔪᓄᑦ ᐃᓄᐃᑦ ᓴᓇᓐᖑᐊᒐᓕᕆᕕᐊᓄᑦ, Inuit Art Foundation (IAF). ᐃᓄᐃᑦ ᑕᐱᕇᑦ ᑲᓇᑕᒥ ᐅᖃᐅᓯᓕᕆᓂᕐᒧᑦ ᑲᑎᒪᔨᖏᑦ 
ᑲᑎᒪᖃᑕᐅᓚᐅᕐᑐᑦ ᓴᓇᖑᐊᓂᒃ ᐅᓂᒃᑳᕋᒃᓴᓕᐅᕐᑎᓄᑦ ᑲᑎᒪᔨᓄᑦ ᐊᒻᒪ ᑲᑎᒪᖃᑕᐅᑦᓯᐊᓚᐅᕐᑐᑦ ᐃᓱᒪᓕᐅᕐᓂᒃᑯᑦ/ᐃᑲᔪᕈᑎᒃᓴᓕᐅᕐᓂᒃᑯᓪᓗ ᐱᔪᑎᖃᓱᑎᒃ 
ᐅᖃᐅᓯᖃᖃᑎᒌᖏᓐᓂᕐᒥᒃ, ᕿᒥᕐᕈᖏᐊᖃᓂᕐᒥᒃ ᓴᖅᑭᑕᐅᕙᓪᓕᐊᔪᓂᒃ, ᐊᒻᒪ ᑭᒃᑯᑦ ᐃᓄᑦᑎᑑᓕᕆᔨᐅᔪᒃᓴᐅᒻᒪᖔᑕ. ᐃᓄᐃᑦ ᑕᐱᕇᑦ ᑲᓇᑕᒥ ᐊᓯᖏᑦᑕᐅᖅ 
ᐃᖅᑲᓇᐃᔭᕐᑐᑦ ᑲᑎᒪᖃᑎᒋᔭᐅᔪᒪᓚᐅᕐᑐᖅ ᐱᔾᔪᑎᖃᖅᓱᑎᒃ ᐅᖃᐅᓯᓕᕆᓂᕐᒥᒃ ᐊᒻᒪ ᐃᓕᖅᑯᓯᓕᕆᓂᕐᒧᑦ ᑲᐅᔨᒪᔨᓂᒃ ᕿᒥᕐᕈᒐᔭᕐᑎᓪᓗᒋᑦ ᖃᕆᑕᐅᔭᒃᑯᑦ 
ᑐᑭᓯᒋᐊᕐᕕᒃᓴᐅᔪᓂᒃ ᐊᒻᒪ ᐅᖃᕐᕕᒋᓂᐊᕐᓗᓂᒋᑦ ᖃᓄᖅ ᐃᓱᒪᒋᒻᒪᖔᒍ. ᐃᓄᐃᑦ ᑕᐱᕇᑦ ᑲᓇᑕᒥ ᑕᐅᖅᓯᖃᑦᑕᐅᑎᓚᐅᕐᒥᔪᑦ ᐱᔾᔪᑎᖃᖅᑐᓂᒃ ᐅᖃᐅᓯᓕᕆᓂᕐᒧᑦ 
ᐃᑲᔪᕈᑎᒃᓴᖃᕆᐊᖃᓂᕐᒥᒃ ᓲᕐᓗ ᖃᕆᑕᐅᔭᒃᑯᑦ ᐊᒻᒪ ᑎᑎᕋᖅᓯᒪᔪᓂᒃ ᐃᓄᐃᑦ ᐅᖃᐅᓯᖓᑎᑐᑦ, ᐃᓕᖅᑯᓯᖓᑐᑦ ᐊᒻᒪ ᑭᓪᓕᓯᓂᐊᕐᑕᐅᓯᒪᔪᓂᒃ. 

ᐃᓄᐃᑦ ᑕᐱᕇᑦ ᑲᓇᑕᒥ ᑲᑎᒪᔨᖏᑦ ᐊᖏᕈᑎᖃᓚᐅᕐᒥᔪᑦ ᑎᓕᓯᒍᑎᒋᔭᒥᓂᒃ ᖃᐅᔨᓴᕐᑕᐅᖁᔨᓪᓗᑎᒃ ᐃᓄᓕᕆᔨᑐᖃᒃᑯᑦ ᐊᐅᓚᑦᓯᒍᓯᖓᓂᒃ ᐃᓄᐃᑦ 
ᓴᓇᓐᖑᐊᕐᐸᑦᑕᖏᑎᒍᑦ ᓇᓗᓇᐃᒃᑯᑕᖓᓂᒃ ᑕᐃᔭᐅᔪᒥᒃ, “Igloo Tag”. ᑖᒃᑯᐊ ᑐᒃᓯᕋᖅᑕᐅᔪᑦ ᑐᓂᔭᐅᒐᔭᕐᑐᑦ ᖃᐅᔨᓴᕐᑕᐅᖁᔭᐅᔪᖅ ᑲᔪᓯᓂᐊᕐᐸᑦ. ᐃᓄᐃᑦ 
ᑕᐱᕇᑦ ᑲᓇᑕᒥ ᖃᐅᔨᓴᕐᑐᑦ ᐱᓕᕆᐊᖑᔪᒥᒃ ᐊᒻᒪ ᖃᓄᖅ ᐊᒃᑐᐃᓂᕆᒐᔭᕐᑕᖓᓂᒃ ᑐᓂᔭᐅᖔᕐᐸᑦ ᑲᑐᔾᔨᖃᑎᒌᓄᑦ ᓲᕐᓗ ᐃᓄᐃᑦ ᑲᓇᑕᒥ ᑕᐱᕇᒃᑯᑦ. 

ᐃᓄᐃᑦ ᑕᐱᕇᑦ ᑲᓇᑕᒥ ᐃᓅᓯᓕᕆᓂᕐᒧᑦ-ᑮᓇᐅᔭᓕᐅᕋᓱᐊᕐᓂᓕᕆᓂᕐᒧᑦ ᐃᖅᑲᓇᐃᔭᕐᑎᖏᑦ: ᑉᓕᓐᑕ ᕗᐃᑉ: ᐊᐅᓚᑦᓯᔨᒻᒪᕆ  
ᓯᐅᕋᓐ ᐃᑦᒪᓐᔅ: ᒪᓕᒐᒃᓴᓕᐅᕐᓂᕐᒧᑦ ᐃᑲᔪᕐᑎ  
ᒧᕆᐊ ᕗᐃᓪᓴᓐ: ᐱᓕᕆᐊᒃᓴᓂᒃ ᐋᖅᑭᐅᒪᑎᑦᓯᔨ  
ᐋᓐᑐᕆᐊ ᑳᕐᑐᕐ: ᐊᓪᓚᕕᓕᕆᓂᕐᒧᑦ ᐃᑲᔪᕐᑎ  
Hᐃᑐᕐ ᑳᒻᐳᓪ: ᐅᖃᐅᓯᓕᕆᓂᕐᒧᑦ/ᐃᓕᖅᑯᓯᓕᕆᓂᕐᒧᓪᓗ ᐋᖅᑭᐅᒪᑎᑦᓯᔨ 
ᒥᓱᓪ ᑯᐊᕐᑕᓐ: ᓱᕈᓯᓕᕆᓂᕐᒧᑦ ᐃᑲᔪᕈᑎᓂᒃ ᐋᖅᑭᐅᒪᑎᑦᓯᔨ 
ᓯᐊᓕ ᕗᐊᑦᑭᓐᔅ: ᒪᒃᑯᑦᑐᓕᕆᔨ  
ᐊᓕᐊᓴ ᕙᓚᐅᕐᑎ-ᔅᐱᓐᓇᔅ: ᐃᒻᒥᓂᐊᕐᑕᐃᓕᑎᑦᓯᓂᕐᒧᑦ ᐋᖅᑭᐅᒪᑎᑦᓯᔨ 

ᑐᓴᐅᒪᐅᑎᓕᕆᓂᖅ

ᑐᓴᐅᒪᐅᑎᓕᕆᕕᒃ ᐊᐅᓚᑦᓯᕗᑦ ᑐᓴᐅᒪᐅᑎᑦᓯᒋᐊᖃᓂᕐᒥᒃ ᑐᓴᕐᑕᐅᔭᕆᐊᓕᓐᓂᒃ ᐃᓄᐃᑦ ᑕᐱᕇᑦ ᑲᓇᑕᒥ ᒥᒃᓵᓄᑦ ᑐᓴᒐᒃᓴᓕᐅᕐᑎᓄᑦ, 
ᐊᒻᒪ ᓴᖅᑭᑎᑦᓯᕙᑦᑐᑦ ᑎᑎᕋᖅᓯᒪᒻᒪᕆᒋᐊᓕᓐᓂᒃ ᓲᕐᓗ ᐊᕐᕌᒍᑕᒫᕐᓯᐅᑎᓂᒃ ᑐᓴᕋᒃᓴᓂᒃ, ᐃᓄᑦᑎᑐᑦ ᐅᖃᓕᒫᒐᕐᓂᒃ, ᐊᒻᒪ ᐃᓄᐃᑦ ᐅᓪᓗᒥ 
ᐊᓪᓚᑕᐅᕙᑦᑐᓂᒃ. ᑭᐅᕙᑦᑐᒍᑦ ᐊᐱᕐᓱᕈᑕᐅᔪᓂᒃ ᐃᓄᐃᑦ ᑲᓇᑕᒥᐅᑦ ᒥᒃᓵᓄᑦ, ᐊᒻᒪ ᐃᒃᐱᒋᔭᖃᑦᓯᐊᕐᓱᑕ ᐃᓄᐃᑦ ᑕᐱᕇᑦ ᑲᓇᑕᒥ 
ᐱᓇᓱᐊᕐᕕᖏᓐᓂᒃ ᐊᒻᒪ ᓯᕗᓕᐅᕐᑎᖏᓐᓂᒃ ᐸᕐᓇᐃᓯᒪᑦᓯᐊᕋᓗᐊᕐᒪᖔᑕ ᑎᑎᕋᖅᑕᖏᑎᒍᑦ ᐊᖏᔫᑎᓂᒃ ᐊᒻᒪ ᑐᓴᒐᒃᓴᓕᐅᕐᑎᓪᓗᒋᑦ ᐃᑲᔪᕐᓯᓂᒃᑯᑦ 
ᑐᓴᐅᒪᑎᑦᓯᒋᐊᖃᖅᑎᓪᓗᒋᑦ ᐃᓄᐃᑦ ᑲᓇᑕᒥᐅᑦ ᒥᒃᓵᓄᑦ. ᐅᑯᐊ ᐊᑖᓃᑦᑐᑦ ᑲᔪᓯᑎᑕᐅᓚᐅᕐᑐᑦ ᐃᑉᐱᓐᓇᓱᓗᐊᓚᐅᕐᓂᖏᑦ.  

ᑐᓴᒐᒃᓴᓕᐅᕐᓂᕐᒥᒃ ᐃᑲᔪᕐᓯᓂᖅ 

ᐃᑲᔪᕐᓯᓂᖃᓚᐅᕐᑐᑦ ᐊᒥᓱᑎᒍᑦ ᐱᓇᓱᐊᕐᓂᒃᑯᑦ ᓴᖅᑭᑎᑦᓯᒋᐊᖅ, ᑐᓴᐅᒪᑎᑦᓯᓂᒃᑯᑦ, ᐊᒻᒪ ᑲᑎᒪᕐᔪᐊᖃᑕᐅᓂᖓᒍᑦ ᐃᓄᐃᑦ ᑕᐱᕇᑦ ᑲᓇᑕᒥ ᐊᖓᔪᖅᑳᖓᑕ 
ᒥᐊᓕ ᓴᐃᒪᐅᑉ ᐊᒻᒪ ᐱᓇᓱᐊᕐᑏᑦ ᐊᔾᔨᒌᖏᑦᑐᓄᑦ ᐃᓚᐅᖃᑦᑕᕐᓂᖏᑎᒍᑦ ᐱᓇᓱᐊᕐᓂᒃᑯᑦ. ᐊᖓᔪᖅᑳᕗᑦ ᐃᖏᕐᕋᐃᓐᓇᖃᑦᑕᕐᓯᒪᕗᑦ ᑲᓇᑕᒥ ᓇᓂᑐᐃᓐᓇᖅ, 
ᐅᖃᓕᒪᒋᐊᕐᑐᕐᕕᖃᖅᓯᒪᓪᓗᓂ ᐋᓐᑎᐊᕆᐅᒥ, ᐊᒻᒪ ᑲᓇᑕᐅᑉ ᐊᕕᒃᑐᕐᓯᒪᓂᖏᑎᒍᑦ. Atlantic provinces.

ᒐᕙᒪᒃᑯᑦ ᑮᓇᐅᔭᑎᒍᑦ ᐊᕐᕌᒍᒋᔭᖓᓂ ᑐᓴᐅᒪᐅᑎᓕᕆᕕᒃᑯᑦ ᓴᖅᑭᑎᑦᓯᓚᐅᕐᐳᑦ ᐊᒥᓱᓂᒃ ᑐᓴᒐᒃᓴᓂᒃ, ᐅᖃᐅᓯᐅᕐᓂᒃ, ᐊᒻᒪ ᑐᓴᒐᒃᓴᑎᒍᑦ ᐃᑲᔪᕐᓯᐅᑎᓂᒃ 
ᐃᓱᒪᒃᑯᑦ, ᐊᒻᒪ ᑎᑎᕋᖃᑦᑕᕐᓯᒪᔪᑦ ᐊᒥᓱᓂᒃ ᑐᑭᓯᒋᐊᕈᑎᓂᒃ ᐊᒻᒪ ᐃᓱᒪᒋᔭᐅᔪᓂᒃ ᓇᒻᒥᓂᖅ ᓴᖅᑭᑕᐅᓯᒪᔪᓂᒃ ᓲᕐᓗ ᐅᑯᓅᓇᑎᒍᑦ ᐊᔾᔨᒌᖏᑦᑐᑎᒍᑦ 
ᑐᓴᒐᒃᓴᓕᐊᖑᕙᑦᑐᑎᒍᑦ, The National Post, Globe and Mail, Hill Times, Embassy, Nunatsiaq News, News North, ᐊᒻᒪ Above & Beyond. 
ᑐᓴᐅᒪᐅᑎᓕᕆᓂᕐᒧᑦ ᐃᖅᑲᓇᐃᔭᕐᑏᑦ ᐋᖅᑭᐅᒪᑎᑦᓯᖃᑦᑕᕐᓯᒪᔪᑦ ᐊᒥᓱᓂᒃ ᑐᓴᒐᒃᓴᑎᒍᑦ ᐊᐱᖅᓱᕐᑕᐅᓂᐅᒐᔭᕐᑐᓂᒃ, ᐅᔾᔨᕆᓗᐊᕐᓗᒍ ᓯᐱᓯᒃᑯᑦ ᐅᑭᐅᕐᑕᕐᑐᒥ, 
CBC Northern Service, ᑕᕐᕋᒥᐅᑦ ᓂᐱᖓᑦ, ᐅᖄᓚᖃᑎᒌᑦ ᑲᑐᔾᔨᖃᑎᒌᖏᑦ, ᐃᓄᐃᑦ ᑕᑯᓐᓇᕋᒃᓴᓕᐅᕐᑎᖏᑦ ᑯᐊᐳᕇᓴᓐ, ᓄᓇᖃᖅᑳᖅᓯᒪᔪᑦ ᑕᓚᕕᓴᖏᑦ, 
Aboriginal Peoples Television Network, Global, CBC, CTV, and CPAC. 

ᐅᑭᐅᕐᑕᕐᑐᒧᑦ ᓄᓇᓕᓐᓄᐊᑲᑕᓚᐅᕐᓂᖅ 

2003,ᒥ ᐃᓄᐃᑦ ᑕᐱᕇᑦ ᑲᓇᑕᒥ ᐸᕐᓇᐃᓚᐅᕐᓯᒪᕗᑦ “ᐃᓄᐃᑦ ᐅᑭᐅᕐᑕᕐᑐᒧᑦ ᐅᐸᑲᑕᓐᓂᕆᒐᔭᕐᑕᖓᓂᒃ”, “Inuit Arctic Tour” ᑐᓴᐅᒪᖁᓪᓗᒋᑦ ᒐᕙᒪᑐᖃᐃᑦ 
ᐊᖓᔪᖅᑳᖏᑦ ᐃᓄᐃᑦ ᐱᔾᔪᑎᒋᔭᖏᑕ ᒥᒃᓵᓄᑦ, ᐊᒻᒪ ᐃᓄᐃᑦ ᐅᑭᐅᕐᑕᕐᑐᖓᓂᒃ ᑕᑯᔭᕐᑐᖁᓪᓗᒋᑦ ᐊᖓᔪᖅᑳᒻᒪᕆᐅᑎᐅᓂᕐᓴᐃᑦ.

2009,ᒥ ᐃᓄᐃᑦ ᓂᐅᕐᕈᖃᑦᑕᕐᓂᕆᓚᐅᕐᑕᖓ ᐅᑭᐅᕐᑕᕐᑐᒧᑦ ᑲᔪᓯᓚᐅᕐᑐᖅ ᐊᐃᕆᓕ 20-24,ᒥ ᓄᓇᑦᓯᐊᕗᒻᒧᑦ. ᑲᑎᓪᓗᒋᑦ 18 ᐊᖓᔪᖅᑳᖑᓂᕐᓴᐃᑦ 
ᒐᕙᒪᒃᑯᓐᓄᑦ ᐅᑯᐊᖑᓚᐅᕐᑐᑦ,  ᑲᓇᑕᐅᑉ ᐋᓐᓂᐊᕐᓇᖏᓐᓂᓕᕆᔨᕐᔪᐊᒃᑯᖏᑦ, ᐃᓄᓕᕆᔨᑐᖃᒃᑯᑦ, ᑲᓇᑕᒥ ᐃᖅᑲᕐᑐᐃᕕᓕᕆᔨᕐᔪᐊᒃᑯᑦ, ᐃᖅᑲᓇᐃᔭᕐᓂᓕᕆᔨᒃᑯᑦ 
ᐊᒻᒪ ᐱᒋᐊᕐᓴᕐᓂᒃᑯᑦ ᐃᓕᓐᓂᐊᕐᓂᓕᕆᔨᑦ ᑲᓇᑕᒥ, ᐊᕙᑎᓕᕆᔨᕐᔪᐊᒃᑯᑦ ᑲᓇᑕᒥ, ᑭᒃᑯᑐᐃᓐᓇᕐᓄᑦ ᐋᓐᓂᐊᕐᓇᖏᓐᓂᓕᕆᔩᑦ ᑲᓇᑕᒥ, ᑮᓇᐅᔭᓕᕆᓂᕐᒧᑦ 
ᑲᑎᒪᔨᐅᔪᑦ, ᐊᒻᒪ ᑲᓇᑕᐅᑉ ᐊᖓᔪᖅᑳᖓᓄᑦ ᑲᑎᒪᔨᓪᓚᕆᖏᓐᓂᖓᕐᑐᑦ. ᓄᓇᑦᓯᐊᕗᑦ ᒐᕙᒪᒃᑯᖏᑦ ᐃᑲᔪᕐᓯᓂᖃᓚᐅᕐᐳᑦ ᑕᒪᑐᒥᖓ ᐃᖏᕋᑲᑕᓐᓂᐅᓚᐅᕐᑐᒥᒃ. 
ᓄᓇᑦᓯᐊᕗᒻᒥ ᐃᓄᓐᓄᑦ ᐃᓱᒪᓗᒍᑎᒋᔭᐅᓗᐊᕐᑐᑦ ᓴᖅᑭᑕᐅᖃᑦᑕᓚᐅᕐᑐᑦ ᑲᑎᒪᑎᓪᓗᒋᑦ. ᐃᒃᐱᓐᓇᓗᐊᓚᐅᕐᑐᑦ ᑲᑎᒪᖃᑎᒌᓚᐅᕐᓂᖏᑦ ᓇᐃᓂᒥ ᐊᒻᒪ ᑰᔅ ᐸᐃᒥ; 
ᓄᓇᒃᑯᑦ ᑕᑯᔭᕐᑐᕐᑎᑕᐅᓚᕐᒥᔪᑦ Ten Mile Bay,ᒥᒃ ᓂᕆᔭᕐᑐᕐᑎᑕᐅᓪᓗᑎᒃ, ᐊᒻᒪ ᐃᖃᓪᓕᐊᕐᑎᑕᐅᓪᓗᑎᒃ ᖃᓂᑦᑐᒥ Hᐅᑉᑕᐃᓕᒥ. ᐅᔭᕋᓐᓂᐊᕐᕕᓪᓗ, Vale Inco 
ᑕᑯᔭᕐᑐᕐᑕᐅᓚᐅᕐᑐᖅ, ᐊᒻᒪ ᓴᓇᕕᐅᔪᑦ Hᐅᑉᑕᐃᓕᒥ, ᐊᒻᒪ ᐃᑲᔪᕐᓯᔭᐅᓪᓗᓂ ᐃᑲᔪᕈᑎᒃᓴᐃᑦ St. John’s,ᒥ. ᓚᐸᑐᐊᒥ ᑎᒻᒥᔫᒃᑯᑦ ᓵᑐᕐᑎᑕᐅᖃᑦᑕᓚᐅᕐᑐᑦ 
ᑲᑎᒪᔭᕐᑐᑲᑕᑦᑎᓪᓗᒋᑦ, ᐊᒻᒪ ᓂᕆᑎᑕᐅᓚᐅᕐᑐᑦ ᑰᔅ ᐸᑭᒥ. 2010,ᒥ ᓄᓇᕕᒻᒧᑦ ᐃᖏᕐᑲᑕᒐᔭᕐᑐᑦ. 

ᑎᑎᕋᖅᓯᒪᔪᓂᒃ/ᐊᓪᓚᓯᒪᔪᓂᒃ ᓴᖅᑭᑎᕆᓂᖅ 

ᐃᓄᑦᑎᑐᑦ ᐅᖃᓕᒫᒐᖅ, Inuktitut Magazine ᓴᖅᑭᑕᐅᓚᐅᕐᑐᖅ ᒪᕐᕈᕕᑦᓱᒍ ᐊᕐᕌᒍᒥ. ᑲᒪᒋᔭᐅᑎᓪᓗᒋᑦ ᐋᖅᑭᒃᓱᐃᔨᖓᓄᑦ ᒪᓕᓴ ᐅᕐᕕᓐᒧᑦ. ᑖᒃᑯᐊ ᐅᖃᓕᒪᒐᐃᑦ 
ᓴᖅᑭᑕᐅᕙᑦᑐᑦ ᐃᓄᑦᑎᑐᑦ, ᖃᓪᓗᓈᑎᑐᑦ ᐊᒻᒪ ᐅᐃᒍᐃᑐᑦ. ᓴᖅᑭᑕᐅᕙᓕᕐᑐᑦ ᐊᕐᕌᒍᓂ 40,ᓂ, ᐊᒻᒪ ᐊᑯᓂᐅᓂᕐᐹᖅ ᐃᓄᑦᑎᑐᑦ ᐅᖃᐅᓯᕐᓂᒃ ᐊᑐᕐᓱᑎᒃ ᑲᓇᑕᒥ 
ᓴᖅᑭᑕᐅᕙᓕᕐᑐᑦ. ᓴᖅᑭᑕᐅᒌᖅᓯᒪᔪᑦ ᐅᖃᓕᒫᒐᒃᓴᐃᑦ ᐊᑐᐃᓐᓇᐅᕗᑦ ᑲᓇᑕᒥ ᐃᓄᐃᑦ ᑕᐱᕇᒃᑯᑦ ᖃᕆᑕᐅᔭᒃᑯᑦ ᑐᑭᓯᒋᐊᕐᕕᖓᒍᑦ. 

www.itk.ca ᑕᐃᒪᖓᓕᒫᖅ ᑕᑯᒋᐊᕐᑕᐅᕙᑉᐳᖅ ᓇᓂᒥᐅᓕᒫᓄᑦ ᓯᓚᕐᔪᐊᒥ ᐃᒃᐱᒍᓱᒻᒪᕆᑦᑐᓄᑦ ᑲᓇᑕᐅᑉ ᐅᑭᐅᕐᑕᕐᑐᖓᓂ ᖃᓄᐃᓘᕐᐸᓪᓕᐊᔪᖃᒪᖔᑦ. 
ᑐᑭᓯᒋᐊᕐᕕᕗᑦ ᖃᕆᑕᐅᔭᒃᑯᑦ ᐃᒃᐱᒋᔭᐅᓕᕐᐸᓪᓕᐊᑐᐃᓐᓇᕐᑐᖅ ᐃᓄᐃᑦ ᓄᐃᑕᖃᑦᑕᕐᓂᖓ ᐱᔾᔪᑎᒋᓪᓗᒍ ᐅᑯᓅᓇᑎᒍᑦ, YouTube, ᐊᒻᒪ ᓅᑖᒥᒃ Blog,ᒥᒃ 
ᐊᑐᕐᓂᖓᓄᑦ ᐊᖓᔪᖅᑳᖓᑕ. ᐊᑐᕐᓱᑎᒃ  RSS,ᒥᒃ ᐃᒃᐱᒍᓱᑦᓯᐊᕐᐸᑦᑐᑦ ᑐᓴᐅᒪᑎᑦᓯᒋᐊᖅ ᓄᑖᓂᒃ ᑭᒃᑯᑐᐃᓐᓇᕐᓂᒃ ᓯᓚᕐᔪᐊᒥᐅᓂᒃ. 

ᔅᑏᕙᓐ Hᐃᓐᑐᕆ: ᑐᓴᐅᒪᐅᑎᓕᕆᓂᕐᒧᑦ ᐊᖓᔪᖅᑳᖅ 
ᒪᓕᓴ ᐅᕐᕗᐃᓐ: ᑐᓴᐅᒪᐅᑎᓕᕆᓂᕐᒧᑦ ᐱᓇᓱᐊᕐᑎ 
ᒪᕐᓯᐊᓪ ᒪᐃᓴᓐ: ᑐᓴᐅᒪᐅᑎᓕᕆᓂᕐᒧᑦ ᐱᓇᓱᐊᕐᑎ (ᒪᐃ, 2009) 

ᐃᓄᐃᑦ ᑕᐱᕇᑦ ᑲᓇᑕᒥ ᑮᓇᐅᔭᓕᕆᕕᖓᓂ, ᐊᐅᓚᑦᓯᕕᖓᓂ ᐃᖅᑲᓇᐃᔭᕐᑏᑦ ᐊᑐᕐᐸᑦᑐᑦ ᐱᓕᕆᔾᔪᓯᓂᒃ ᐊᒻᒪ ᐊᐅᓚᑦᓯᒍᑎᓂᒃ ᑖᒃᑯᐊ ᐃᓄᐃᑦ ᑕᐱᕇᑦ 
ᑲᓇᑕᒥ ᑮᓇᐅᔭᖏᑦ ᐊᐅᓚᒍᑕᐅᔪᑦ ᓴᖅᑭᐅᒪᑦᓯᐊᕐᑐᒃᑯᑦ ᐋᖅᑭᐅᒪᖁᓪᓗᒋᑦ, ᐊᒻᒪ ᑭᐅᔪᓐᓇᑦᓯᐊᕈᑕᐅᒍᓐᓇᖁᓪᓗᒋᑦ. ᐃᒃᐱᒍᓱᑦᓯᐊᕐᑐᒍᑦ ᑕᒪᕐᒥᒃ ᐱᓇᓱᐊᕐᕕᐅᔪᓕᒫᑦ 
ᑭᖑᕙᖏᑦᑐᓂᒃ ᑕᒻᒪᕐᑕᕐᓯᒪᖏᑦᑐᓂᓪᓗ ᑮᓇᐅᔭᓕᕆᓂᐅᑉ ᒥᒃᓵᓄᑦ ᐊᑐᐃᓐᓇᖃᖅᑎᑕᐅᖃᑦᑕᖁᓪᓗᒋᑦ ᐊᒻᒪ ᐃᑲᔪᕐᓯᔭᐅᓯᒪᖁᓪᓗᒋᑦ. ᐊᒻᒪ ᐋᖅᑭᐅᒪᑎᑦᓯᕙᑦᑐᒍᑦ 
ᐊᐅᓪᓚᕈᑎᓴᓕᕆᓂᕐᒥᒃ ᐊᒻᒪ ᐃᓄᐃᑦ ᑲᓇᑕᒥ ᑕᐱᕇᒃᑯᓐᓄᑦ ᐃᑲᔪᕐᐸᑦᑐᑦ ᑎᑎᕋᖅᓯᒪᓪᓗᒋᑦ. 

ᑳᕈᓪ ᔭᑖᓐ: ᐊᖓᔪᖅᑳᖓᓐ (ᑲᒪᔨᒻᒪᕆᒃ) 
ᖁᒻᒧᒃ ᒪᒃᓕᔅᑐᕐ: ᑮᓇᐅᔭᒃᓴᓂᒃ ᑎᑎᕋᖅᑎ  
ᐃᕇᓇ ᐊᑉᐸ: ᐃᖏᕐᕋᐅᑎᓕᕆᔨ/ᐊᓪᓚᕕᓕᕆᓂᕐᒧᑦ ᐋᖅᑭᐅᒪᑎᑦᓯᔨ 
ᓇᑖᓕᐊ Hᐊᓪᑐᐊᕐᓯᓐ: ᑮᓇᐅᔭᓕᕆᔨ

ᓇᐃᓪᓕᒋᐊᕐᓯᒪᑎᓪᓗᒋᑦ ᑎᑎᕋᖅᑕᐅᓯᒪᔪᑦ ᑮᓇᐅᔭᐃᑦ ᒥᒃᓵᓄᑦ ᖃᓄᐃᓕᖓᓕᕐᒪᖔᑕ ᐊᒻᒪ ᑎᑎᕋᖅᓯᒪᓪᓗᑎᒃ ᐊᐅᓚᑦᓯᔾᔪᑕᐅᓯᒪᔪᓂᒃ ᐊᒻᒪ ᑮᓇᐅᔭᖁᑎᖏᓐᓂᒃ 
ᐃᓄᐃᑦ ᑕᐱᕇᑦ ᑲᓇᑕᒥ, ᑕᐃᔭᐅᓂᖃᖅᐸᓚᐅᕐᑐᑦ (ᐃᓄᐃᑦ ᑕᐱᕇᒃᓴᑦ ᑲᓇᑕᒥ) ᐊᑕᖏᕐᓗᒋᑦ ᑮᓇᐅᔭᖅᑐᕐᑐᖁᑎᖏᓪᓗ ᐃᓱᓕᓐᓂᖃᖅᑎᓪᓗᒋᑦ ᒪᕐᔨ 31, 2009,ᒧᑦ 
ᐊᒻᒪ ᐊᕐᕉᒍᒧᑦ ᐃᓱᓕᓪᓗᑎᒃ ᐃᓱᒪᒋᔭᑦᑎᒍᑦ ᐃᓱᒫᓗᒍᑎᖃᓇᑕ ᐊᓯᖏᓐᓂᒃ ᐅᓪᓗᒥᒧᑦ ᑎᑎᕋᖅᑕᐅᔪᑦ ᒪᐃ 14, 2009,ᒥ. ᑖᒃᑯᐊ ᐊᐅᓚᑦᓯᓂᕐᒧᑦ ᑯᐊᐳᕇᓴᓐ 
ᐱᓕᕆᐊᒃᓴᕆᒻᒪᐅᒃ, ᑎᓕᔭᐅᒍᑎᒋᓯᒪᒻᒪᐅᒃ ᓇᐃᓪᓕᒋᐊᕐᓯᒪᔪᓂᒃ ᐅᓂᒃᑳᕐᓯᒪᓗᑎᒃ ᑮᓇᐅᔭᐃᑦ ᒥᒃᓵᓄᑦ ᐱᔭᕇᖅᓯᒋᐊᖅ. ᐱᓕᕆᐊᒃᓴᒋᒐᑦᑎᒍ, ᒪᓕᓪᓗᒋᑦ ᑲᓇᑕᒥ 
ᑮᓇᐅᔭᓕᕆᔨᓄᑦ ᒪᓕᒐᐅᕙᑦᑐᑦ ᒪᓕᒐᐅᕙᑦᑐᑦ Guideline of the Canadian Institute of Chartered Accountants, ᑐᓴᕐᑎᑦᓯᒋᐊᖅ ᑮᓇᐅᔭᐃᑦ ᒥᒃᓵᓄᑦ 
ᓇᐃᓪᓕᒋᐊᕐᓯᒪᓗᑎᒃ ᐅᓂᒃᑳᕐᓯᒪᔪᓂᒃ. 

ᐃᓱᒪᒋᔭᑦᑎᒍ, ᑖᒃᑯᐊ ᑮᓇᐅᔭᐃᑦ ᐅᓂᒃᑳᕆᔭᐅᓯᒪᓂᖏᑦ ᓇᐃᓪᓕᒋᐊᕐᓯᒪᑎᓪᓗᒋᑦ, ᑕᒪᕐᒥᒃ ᑎᑎᕋᖅᓯᒪᔪᑦ, ᐱᔾᔪᑎᖃᖅᓱᑎᒃ ᑮᓇᐅᔭᐃᑦ ᒥᒃᓵᓄᑦ ᑎᑎᕋᖅᑕᐅᓯᒪᔪᑦ ᒪᓕᑦᒋᑦ 
ᖁᓛᓂ ᐅᖃᐅᓯᕆᔭᐅᓯᒪᒌᖅᑐᑦ. 

ᑖᒃᑯᐊ ᓇᐃᓪᓕᒋᐊᕐᓯᒪᔪᑦ ᐊᑕᖏᖏᑦᑐᑦ ᑐᑭᒧᐊᕈᑕᐅᓲᒍᒐᓗᐊᓂᒃ ᑲᓇᑕᒥ ᑮᓇᐅᔭᓂᒃ ᑕᒻᒪᕐᓯᒪᔪᕐᓯᐅᕐᓂᕐᒧᒃ ᑐᙵᕕᑎᒍᑦ. ᐅᖃᓕᒫᕐᑐᒃᓴᐃᑦ ᐃᖅᑲᐅᒪᖁᔭᐅᕗᑦ 
ᑖᒃᑯᐊ ᐊᑲᐅᖏᓈᑐᐃᓐᓇᕆᐊᖃᒪᑕ ᐱᔾᔪᑎᒋᔭᖏᓐᓂᑦ. ᑐᑭᒃᓯᒋᐊᒃᑲᓐᓂᕈᒪᔪᖃᕈᓂ ᑯᐊᐳᕇᓴᓐ ᑮᓇᐅᔭᓕᐅᖃᑎᖏᑕ ᑮᓇᐅᔭᖏᑕᓗ ᐊᐅᓚᒍᑎᖏᑕ ᒥᒃᓵᓄᑦ, 
ᐊᓯᔾᔨᕐᐸᓪᓕᐊᓂᖏᑕᓗ ᓇᒻᒥᓂᕆᔭᖏᑕ  ᐊᒻᒪ ᐊᐅᓚᒍᑎᒋᕙᑦᑕᖏᑕ ᑮᓇᐅᔭᐃᑦ ᒥᒃᓵᓄᑦ, ᐊᑐᐃᓐᓇᐅᒋᐊᖃᖅᐳᑦ ᐱᔭᕇᖅᓯᒪᑦᓯᐊᕐᓗᑎᒃ ᐅᓂᒃᑳᕐᓯᒪᑦᓯᐊᕐᓗᑎᓪᓗ. 

ᑮᓇᐅᔭᓂᒃ ᑕᒻᒪᖅᓯᒪᔪᕐᓯᐅᕐᑏᑦ, ᓚᐃᓴᓐᓯᖃᖅᓱᑎᒃ 
ᑮᓇᐅᔭᓂᒃ ᑕᒻᒪᕐᓯᒪᔪᖅᓯᐅᕐᑏᑦ

ᐋᑐᕗᐊ, ᑲᓇᑕ

2009 2008

ᓇᖕᒥᓂᕆᔭᐅᔪᑦ
ᐅᓪᓗᒥᒧᑦ ᓇᖕᒥᓂᕆᔭᐅᔪᑦ:

ᑮᓇᐅᔭᑦ $ 73,741 $ 738,007
ᑐᓐᓂᖅᑯᑕᐅᔪᓐᓇᖅᑐᑦ 175,530 250,611
ᑐᓐᓂᖅᑯᑕᐅᔪᑦ 3,436,261 1,406,518
ᐸᕐᓇᒃᑕᐅᓯᒪᔪᑦ ᐊᑭᓕᕋᒃᓴᐃᑦ 22,950 23,945

3,708,482 2,419,081
ᓇᖕᒥᓂᕆᔭᐅᔪᑦ ᐊᑕᖏᖅᑐᒋᑦ 304,213 162,187

$ 4,012,695 $ 2,581,268

ᐸᓯᔭᐅᔾᔪᑕᐅᔪᓐᓇᖅᑐᑦ ᐊᒻᒪᓗ ᓇᖕᒥᓂᕆᔭᐅᔪᑦ ᐊᑕᖏᖅᑐᒋᑦ
ᐅᓪᓗᒥᒧᑦ ᐸᓯᔭᐅᔾᔪᑕᐅᔪᓐᓇᖅᑐᑦ:

ᐊᑭᓕᐅᑎᒋᔭᕆᐊᖃᖅᑐᑦ ᐊᒻᒪᓗ ᐸᓯᔭᐅᔾᔪᑕᐅᔪᓐᓇᖅᑐᑦ $ 2,745,825 $ 1,124,710
ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᒃᓴᐃᑦ 216,092 531,989

2,961,917 1,656,699
ᐅᖓᕙᕆᐊᖅᑕᐅᓯᒪᔪᑦ ᑐᓐᓂᖅᑯᑕᐅᓯᒪᔪᓂᑦ 3,690 7,378

ᓇᖕᒥᓂᕆᔭᐅᔪᑦ:

ᕿᑐᕐᖏᐅᖅᑐᒃᓴᐃᑦ ᑐᓐᓂᖅᑯᑕᐅᓯᒪᔪᓂᑦ 300,523 154,809
ᐱᓕᕆᕝᕕᐅᑉ ᐃᓗᐊᓂ ᐊᓯᙳᖅᑕᐅᔭᕆᐊᖃᙱᑦᑐᑦ 299,437 299,437

ᐊᓯᙳᕈᓐᓇᖅᑐᑦ - ᐊᐅᓚᑦᑎᓂᕐᒧᑦ ᐱᓕᕆᐊᖑᔪᑦ ᐊᒻᒪᓗ ᑮᓇᐅᔭᖅ]ᖅᑎᑕᐅᕙᒃᑐᑦ ᐱᓕᕆᐊᒃᓴᐃᑦ 447,128 462,945
1,047,088 917,191

$ 4,012,695 $ 2,581,268

ᒫᔾᔨ 31, 2009, 2008ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ. 

On behalf of the Board / ᑲᑎᒪᔨᓄᑦ ᑭᒡᒐᖅᑐᐃᓪᓗᓂ:

Director/ᑲᒪᔨ				    Director/ᑲᒪᔨ

ᑮᓇᐅᔭᐃᑦ ᐊᑐᖅᑕᐅᔪᑦ ᓇᓕᖅᑲᖏᑦ

ᐊᐅᓚᑦᑎᔾᔪᑕᐅᔪᑦ ᑮᓇᐅᔭᖃᖅᑎᑕᐅᓪᓗᑎᒃ 
ᐱᓕᕆᐊᖑᓯᒪᔪᑦ

ᑲᑎᓪᓗᒋᑦ

2009

ᑲᑎᓪᓗᒋᑦ

2008

ᑮᓇᐅᔭᑦ:  
ᐃᑲᔪᕈᑕᐅᓯᒪᔪᑦ ᑮᓇᐅᔭᐃᑦ ᐊᒻᒪ ᐃᑎᕆᐊᓖᑦ ᓱᓕ ᑮᓇᐅᔭᐃᑦ $ – $ 7,502,728 $ 7,502,728 $ 6,360,719
ᐊᓯᖏᑦ 330,841 – 330,841 429,531

330,841 7,502,728 7,833,569 6,790,250
ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᐃᑦ, ᐊᕐᕌᒎᑉ ᐱᒋᐊᕐᓂᖓᓐᓂ 116,998 414,991 531,989 243,975
ᐅᖓᕙᕆᐊᖅᑕᐅᓯᒪᔪᑦ ᑮᓇᐅᔭᐃᑦ, ᐊᕐᕌᒎᑉ ᐃᓱᖓᓐᓂ (126,748) (89,344) (216,092) (531,989)

321,091 7,828,375 8,149,466 6,502,263

ᐊᑐᖅᑕᐅᕙᓪᓕᐊᔪᑦ:
ᐊᓪᓚᕕᓕᕆᓂᖅ/ᐊᐅᓚᑦᓯᓂᖅ – 4,735 4,735 646
ᓴᖅᑭᔮᕆᐊᕈᑎᓄᑦ 13,624 50,074 63,698 48,838
ᑮᓇᐅᔭᒃᑯᕕᓄᑦ ᐊᑭᓕᐅᑕᐅᔪᑦ 5,962 – 5,962 5,228
ᑐᓴᖃᑦᑕᐅᑎᓕᕆᓂᕐᒧᑦ 22,197 65,301 87,498 150,733
ᐊᐃᑦᑐᖅᑐᐃᓂᕐᒧᑦ 5,879 24,999 30,878 43,110
ᐱᖁᑎᓄᑦ ᐊᑐᖅᑐᐊᕐᓂᖅ – 11,466 11,466 8,419
ᓇᓪᓕᐅᒃᑯᒫᑦ 12,048 – 12,048 11,775
ᐊᓪᓚᒡᕕᒃ 81,593 137,698 219,291 79,208
ᐊᒥᓱᓕᐅᕆᓂᖅ 2,554 113,118 115,672 103,494
ᓴᖅᑭᑎᕆᓂᕐᒧᑦ ᐊᑭᖏᑦ – – – 11,871
ᐃᖅᑲᓇᐃᔭᖅᑎᑦᑎᓂᕐᒧᑦ ᐊᑭᖏᑦ 55,463 1,524,811 1,580,274 955,009
ᐊᓪᓚᒡᕕᖕᒥᒃ ᐊᑐᖅᑐᐊᕐᓂᖅ 247,406 106,596 354,002 316,785
ᑮᓇᐅᔾᔭᒃᓵᑦ ᐊᒻᒪᓗ ᐃᑲᔫᓯᐊᑦ 202,625 2,507,146 2,709,771 2,350,100
ᐃᓄᒃᑎᑑᓕᖅᑎᕆᓂᖅ ᐅᐃᕖᑎᑑᓕᖅᑎᕆᓂᖅ 4,096 74,177 78,273 59,746
ᐊᐅᓪᓚᕈᑏᑦ 154,785 1,627,402 1,782,187 1,148,903

ᐊᖏᔫᑎᑦ ᑮᓇᐅᔭᐃᑦ:
ᐃᓪᓗᒥᐅᑕᐃᑦ ᐊᖏᔪᑦ ᐊᒻᒪ ᓱᓇᕐᕈᑏᑦ 45,817 - 45,817 51,567
ᐊᓪᓚᕕᖃᑦᓯᐊᕐᓂᕐᓴᐅᓂᕐᒧᑦ ᐋᖅᑭᒋᐊᕈᑎᖏᑦ 188,098 - 188,098 -
ᑲᑐᔾᔨᖃᑎᒋᓄᑦ ᐱᓕᕆᖃᑕᐅᔪᓄᑦ:

ᐃᖏᕐᕋᑎᑕᒐᒃᓴᓈᓕᖓᔪᑦ – 875,613 875,613 928,785
1,042,147 7,123,136 8,165,283 6,274,217

ᑲᑎᓪᓗᒋᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ (705,239) 705,239 – –
ᑲᑎᓪᓗᒋᑦ ᐊᑭᓕᕆᐊᓕᓐᓄᑦ 336,908 7,828,375 8,165,283 6,274,217

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓄᑦ ᑮᓇᐅᔭᐃᑦ ᐊᑭᓕᕐᑐᕆᐊᓕᑦ ᓄᑕᐅᓚᐅᖏᓐᓂᖏᓐᓂ 
ᐊᒻᒪᓗ ᐊᑭᓕᕐᑐᐃᕙᓪᓕᐊᓂᖅ (15,817) – (15,817) 228,019
ᐊᑭᑐᔪᑎᑦ  ᐊᑭᓕᕐᑐᕐᑕᐅᕙᓪᓕᐊᓂᖏᑦ (91,889) – (91,889) (76,804)
ᑮᓇᐅᔭᙳᖅᑎᑕᐅᔪᑦ ᐅᖓᕙᕆᐊᖅᑕᐅᓯᒪᔪᑦ ᑐᓐᓂᕈᓯᐊᓂᑦ 3,688 - 3,688 3,688
ᑮᓇᐅᔭᐃᑦ ᐊᖏᔫᑏᑦ ᓅᑕᐅᓂᖏᑦ 233,915 – 233,915 51,567

ᐊᒥᐊᒃᑰᔪᑦ ᐅᑎᖅᑐᒃᓴᓂᑦ ᐊᑐᖅᓯᒪᓕᕇᖅᑐᓄᑦ $ 129,897 $ – $ 129,897 $ 206,470

ᐊᐅᓚᑦᑎᓂᕐᒧᑦ ᑎᑎᕋᐅᑕᐅᓯᒪᔪᑦ

ᒫᔾᔨ 31, 2009, 2008ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ. 

Invested in 
capital assets

Restricted Unrestricted 2009 2008

ᑮᓇᐅᔭᕆᔭᐅᔪᑦ, ᐊᕐᕌᒎᑉ ᐱᒋᐊᕐᓂᖓᓂ
ᐅᓂᒃᑳᕆᔭᐅᕋ]ᕐᓯᒪᔪᑦ				  

$ 154,809 $ 299,437 $ 462,945 $ 917,191   $ 710,721

ᐊᒥᐊᒃᑰᔪᑦ (ᐊᒥᒐᕈᑏᑦ) ᐅᑎᖅᑐᒃᓴᓂᑦ ᐊᑐᖅᓯᒪᓕᕇᖅᑐᓄᑦ – – 129,897 129,897 206,470

ᐊᑭᑐᔪᑎᑦ  ᐊᑭᓕᕐᑐᕐᑕᐅᕙᓪᓕᐊᓂᖏᑦ (91,889) – 91,889 – –

ᐱᖁᑎᒋᔭᐅᔪᓄᑦ ᐃᓚᒋᐊᖅᑕᐅᓯᒪᔪᑦ 233,915 – (233,915) – –

ᑮᓇᐅᔭᙳᖅᑎᑕᐅᔪᑦ ᐅᖓᕙᕆᐊᖅᑕᐅᓯᒪᔪᑦ ᑐᓐᓂᕈᓯᐊᓂᑦ 3,688 – (3,688) – – 

ᑮᓇᐅᔭᕆᔭᐅᔪᑦ, ᐊᕐᕌᒎᑉ ᐃᓱᐊᓂ $ 300,523 $ 299,437 $ 447,128 $ 1,047,088 $ 917,191

ᑎᑎᕋᐅᑕᐅᔪᑦ ᓇᖕᒥᓂᕆᔭᐅᔪᑦ ᐊᓯᔾᔨᖅᑕᐅᓂᖏᓐᓂᒃ 

ᒫᔾᔨ 31, 2009, 2008ᒥᙶᖅᑐᓂᒃ ᓇᓗᓇᐃᖅᓯᓯᒪᒋᓪᓗᑎᒃ.  


	ᐊᖓᔪᖅᑳᑉ ᐅᖃᐅᓯᖏᑦ
	ᐋᓐᓂᐊᕐᓇᖏᓐᓂᓕᕆᕕᒃ ᐊᒻᒪ ᐊᕙᑎᓕᕆᕕᒃ
	ᑲᓇᑕᒥ ᐃᓄᐃᑦ ᐋᓐᓂᐊᕐᓇᖏᓐᓂᓕᕆᓂᕐᒧᑦ ᑲᑎᒪᔨᖏᑦ 

	ᓂᕿᖃᑦᓯᐊᕆᐊᖃᓂᖅ

	ᐆᒪᔪᓕᕆᓂᕐᒧᑦ ᐊᑦᑕᕐᓇᕐᑐᒦᑦᑐᒋᔭᐅᔪᓂᒃ ᐱᖁᔭᖅ
	ᐆᒪᔪᓕᕆᓂᕐᒧᑦ ᐃᓱᒪᓗᒍᑕᐅᔪᑦ
	ᐊᖏᕐᕋᖅ ᐊᒻᒪ ᐊᖏᕐᕋᓂ ᐃᑲᔪᕐᓂᖅ
	ᑲᓇᑕᒥ ᐊᕙᑎᓕᕆᓂᕐᒥᒃ ᖃᐅᔨᓴᕐᓂᕐᒧᑦ ᐱᖁᔭᕐᒥᒃ ᑐᓴᕐᑎᑦᓯᒍᑏᑦ
	ᓯᓚᕐᔪᐊᒥ ᐅᑭᐅᕐᑕᕐᑐᒧᑦ ᐊᕐᕌᒍᖓ

